
1052  

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᐅᑐᐱᕆ 18, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 
ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 
ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 
ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 
ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 
ᔩᓂ ᐅᒡᔪᒃ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 
ᖁᔭᓐᓇᒦᒃ. ᐃᖅᓱᖅᑏ. ᒥᔅ ᐅᒡᔪᒃ ᑐᒃᓯᐊᖁᔭᕋᓗᐊᕋ. 
 
>>ᑐᒃᓯᐊᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 
ᑐᓐᖓᓱᓪᓕᑦ ᒪᓕᒐᓕᐅᖅᑎᓕᒫᑦ ᐊᒻᒪ ᐳᓛᖅᑐᑦ 
ᒪᓕᒐᓕᐅᕐᕕᒻᒧᑦ. ᑐᓴᖅᑎᒍᒪᒻᒥᔭᔅᓯ ᒪᓕᒐᓕᐅᖅᑎ 
ᐊᑯᓪᓕᕐᒧᑦ ᒥᔅᑕ ᓂᓐᖓᖅ ᑕᕝᕙᓃᔾᔮᓐᖏᑲᐃᓐᓇᕐᒪᑦ 
ᐱᓕᕆᔭᕆᐊᖃᕋᒥ ᓇᒻᒥᓂᖅ. 
 

ᑮᓇᐅᔭᓕᕆᓂᕐᒧᑦ ᑐᓴᒐᒃᓴᖅ 
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᔾᔪᑎᒃᓴᓄᑦ ᐅᑯᓂᖓ 
ᐅᖃᓕᒫᑲᐃᓐᓇᕈᒪᒐᒪ ᑲᒥᓯᓇᒥᒃ: 
 
ᐅᖃᖅᑏ, ᑐᓴᖅᑎᑦᑎᔪᒪᕗᖓ ᐊᑐᓕᖁᔨᓪᓗᖓ 
ᒪᓕᒐᓕᐅᕐᕕᒻᒧᑦ ᓄᓇᕘᒥ ᐅᑯᐊ ᒪᓕᒐᒃᓴᐃᑦ 
ᑲᔪᓯᑎᑕᐅᓂᐊᖁᓪᓗᒋᑦ ᐱᖓᔪᐊᓐᓂ 
ᒪᓕᒐᓕᐅᖅᑎᓄᑦ ᓄᓇᕘᒧᑦ: 

• ᒪᓕᒐᒃᓴᖅ 13, ᐃᓚᒋᐊᕈᑎᔅᓴᐅᔪᑦ 
(ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) ᒪᓕᒐᖅ 2, 2011-

2012; 
 

• ᒪᓕᒐᒃᓴᖅ 14, ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-2012; 
ᐊᒻᒪᓗ 
 

• ᒪᓕᒐᒃᓴᖅ 15, ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2012-2013. 

 
ᐅᕙᖓᐅᔪᖓ, ᒥᔅ ᐃᐊᑦᓇ ᐃᓚᐃᔭᔅ, ᑲᓇᑕᒥ 

ᐃᑲᔪᕐᓂᕐᒧᑦ ᐃᓕᑕᕆᔭᐅᓯᒪᔪᖅ  
ᑲᒥᓯᓇ ᓄᓇᕘᒧᑦ 
 
ᑲᔪᓯᒻᒥᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 2. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 064 - 3(3): 2011-12 

ᑮᓇᐅᔭᓕᕆᓂᕐᒧᑦ ᑐᑭᓯᒋᐊᕈᑏᑦ ᐊᒻᒪ 
ᐊᑭᑐᔪᖅᑐᕈᑎᒃᓴᓄᑦ ᒥᔅᓴᐅᓴᑦᑕᐅᓯᒪᔪᑦ 
2012-13 (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᓐᖓᓱᑦᑎᔪᒪᓪᓗᒋᑦ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᐊᒻᒪᓗ 
ᐃᖅᑲᓇᐃᔭᖃᑎᒌᓐᓂᐊᓕᕐᒥᒐᑦᑕ.  
 
ᐅᖃᖅᑏ, ᖁᕕᐊᓱᒃᐳᖓ ᓄᓇᕗᒻᒥᐅᑦ 
ᑐᓴᖅᑎᒍᒪᓪᓗᒋᑦ ᑮᓇᐅᔭᑎᒍᑦ ᓴᖅᑮᓗᖓᓗ 2012-
2013 ᐊᑭᑐᔪᖅᑐᕈᑎᒃᓴᓄᑦ ᐊᒻᒪᓗ 2013-2017 
ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐊᑐᕈᑎᒃᓴᓄᑦ. 
 
ᐅᖃᖅᑏ, ᖁᕕᐊᓱᒃᐳᖓᓗ ᑕᕝᕙᓂ 
ᐅᓂᒃᑳᓕᐊᕆᑲᐃᓐᓇᖅᓯᒪᔭᑦᑎᓐᓂ ᑐᓂᔭᐅᓚᐅᕐᒪᑦ 
ᓯᑎᐱᕆ 29-ᖑᑎᓪᓗᒍ ᐅᕙᓐᓄᑦ. 
ᑕᕝᕙᓂᐅᓕᖅᑲᓪᓗ ᑖᓐᓇ ᓴᖅᑭᕈᒫᓐᓂᐊᕆᓪᓗᒍ.  
 
ᐅᖃᖅᑏ, ᐊᑐᖅᑐᒋᑦ ᑐᓴᖅᓯᒪᔭᒃᑲ ᑕᕝᕙᓂ ᐅᓂᒃᑳᒥ 
ᑮᓇᐅᔭᑦ ᐊᒥᒐᖅᓯᔾᔪᑎᒋᓂᐊᖅᑕᕗᑦ 2010-2011  
ᒥᒃᓵᓃᓐᓂᐊᖅᑐᑦ $26 ᒥᓕᐊᓐ, $7 ᒥᓕᐊᑲᓴᓐᓂᑦ  
ᖃᑦᓰᓐᓇᐅᓂᖅᓴᐃᑦ ᐊᕐᕌᓂᓂᑦ,  

ᓂᕆᐅᒋᓚᐅᖅᑕᕋᓗᐊᑦᑎᓐᓂᑦ $33 ᒥᓕᐊᓂᑦ. 
ᐅᓪᓗᒥ ᐱᒋᐊᖅᑐᒍ,  
 
ᐅᖃᖅᑏ, ᑖᒃᑯᐊ ᐊᑐᓗᐊᖅᓯᒪᓂᕆᓂᐊᖅᑕᕗᑦ 
2011-2012 ᐃᒫᒃ ᐊᑉᐸᓯᓐᓂᖅᓴᐅᔫᒐᓗᐊᑦ $60 
ᒥᓕᐊᓐ ᑐᖔᓂ, ᒫᓐᓇ $44 ᒥᓕᐊᖏᓐᓃᓕᖅᑐᑦ.  
ᐅᖃᖅᑎᑦᑎᔩ, ᑖᒃᑯᐊ ᓂᕆᐅᒋᔭᐅᔪᑦ ᑕᕝᕙᓂ 
2011-12 ᐃᓚᒋᐊᕈᑎᔅᓴᐅᔪᓂᑦ ᐊᐅᓚᓂᖏᓐᓄᑦ 
ᒪᑭᒪᔾᔪᑎᓄᑦ ᐊᑭᑐᔫᑎᓄᓪᓗ 
ᐊᐅᕙᔾᔪᑎᒋᖃᑦᑕᓂᐊᖅᑕᕗᑦ ᑕᕝᕙᓂ 
ᑲᑎᒪᓂᑦᑎᓐᓂᑦ. ᓂᕆᐅᒋᔭᕗᓪᓗ $25 
ᒥᓕᐊᓐᖏᓐᓃᓂᐊᖅᑐᑦ ᓇᓪᓕᐅᒃᑯᒫᓄᑦ.  
 
ᐅᖃᖅᑎᑦᑎᔩ, ᐱᓕᕆᕙᓪᓕᐊᓇᓱᐊᖅᑐᒍ ᑖᒃᑯᐊ 
ᑕᐃᒪᐃᓪᓗᐊᓕᖅᑎᒐᓱᑦᑐᒋᑦ 2012-13 
ᐅᖓᑖᓄᓪᓗ. ᑕᐃᒪᓕ ᒥᓂᔅᑕᐅᔪᑦ 
ᐱᓕᕆᓪᓗᐊᑕᖃᑦᑕᖅᓯᒪᔪᑦ 2012-13 
ᐊᑭᑐᔪᖅᑐᕈᑎᓄᑦ, ᐃᒫᒃ ᐃᓱᓕᑦᑕᖃᕐᕕᒃᓯᒪᔪᓂᑦ 
ᐊᕐᕌᒍᓂᑦ ᑕᓪᓕᒪᓂᑦ. 
 
ᐅᖃᖅᑎᑦᑎᔩ, ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᓄᑦ 
2012-13 ᑲᑎᑦᑐᒋᑦ $95 ᒥᓕᐊᓐᖑᕗᑦ. 
ᐱᓕᕆᐊᖑᓂᐊᖅᑐᓪᓗᓕ $59 ᒥᓕᐊᖑᓪᓗᑎᑦ 
ᑮᓇᐅᔭᓂᑦ. ᒥᑭᑦᑑᑎᓄᑦ ᐊᑭᑐᔫᑎᓄᑦ $17.9 
ᒥᓕᐊᓐ ᐊᒻᒪᓗ ᓄᑖᖑᔪᑦ ᐊᑭᑐᔪᖅᑐᕈᑎᑕᐅᔪᑦ 
$18.8 ᒥᓕᐊᓐ. ᑖᒃᑯᐊ ᑮᓇᐅᔭᖃᖅᑎᑦᑕᐅᔪᑦ 
ᐃᓪᓗᖃᖅᑎᑦᑎᔨᓂᑦ ᑲᓇᑕᒥ. 
 
ᐅᖃᖅᑏ, ᐱᓕᕆᐊᖑᓪᓗᐊᑕᕐᓂᐊᖅᑐᑦ 2012-13 
ᐃᒪᐃᑦᑐᑦ.  
 
• $3.5 ᒥᓕᐊᓐ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔪᓕᕆᔨᒃᑯᓂᑦ ᐃᖃᓗᓐᓂᑦ 
ᖃᖓᑕᓲᒃᑯᕕᓕᕆᓂᕐᒧᑦ ᑮᓇᐅᖃᖅᑎᑕᐅᓪᓗᓂ 
ᐊᓯᖏᓐᓄᓪᓗ.  

• $8.8 ᒥᓕᐊᓐ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᔭᕇᕐᓂᐊᕐᓗᑎᑦ ᑭᖑᓪᓕᕐᒥᑦ 
ᓴᓇᒋᐊᖅᑕᐅᓂᖓᓂᑦ ᐅᖅᓱᖅᑑᒥᑦ 
ᐃᓕᓐᓂᐊᕐᕕᖓᓂ ᖁᑦᑎᓂᖅᓴᒥᑦ ᐊᒻᒪᓗ $3.5 
ᒥᓕᐊᓐ ᑕᐃᒃᑯᓄᖓ 
ᓴᓇᔭᐅᒋᐊᖃᐃᓐᓇᖃᑦᑕᖅᑐᓄᑦ ᐃᓕᓴᕕᐅᔪᓄᑦ.  

• $9 ᒥᓕᐊᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ 
ᐃᓄᓕᕆᔨᒃᑯᓪᓗ ᐱᔭᕇᕐᓂᐊᕐᒪᑕ 
ᐋᓐᓂᐊᕕᒃᓴᒥᑦ ᓇᐅᔮᓂᑦ.  

• $4.5 ᒥᓕᐊᓐᓄᓇᓕᓐᓂᑦ ᒐᕙᒪᒃᑯᓐᓄᑦ 
ᐱᔨᑦᑎᖅᑐᓄᑦ ᐱᒋᐊᖅᐸᓪᓕᐊᓂᐊᕐᓗᑎᑦ 
ᓄᓇᕗᒻᒧ ᒐᕙᒪᒃᑯᓐᓂᑦ 
ᐅᖅᓱᐊᓗᖃᐅᑎᖃᕐᕕᐅᔪᓂᑦ ᐃᖃᓗᑦᑑᑦᑎᐊᕐᒥᑦ 
ᐊᒻᒪᓗ  

• ᑮᓇᐅᔭᖃᖅᑎᑦᑎᔪᓂᑦ ᑲᓇᑕᒥ ᐊᔾᔨᒌᖏᑦᑐᓂᑦ 
ᓄᓇᓕᓐᓂᑦ ᑮᓇᐅᔭᖃᖅᑎᑦᑎᓂᐊᕐᓗᑎᑦ 
ᒐᕙᒪᒃᑯᓐᓄᑦ ᐱᔨᑦᑎᖅᑐᓄᑦ, 
ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑲᑎᑦᑐᒋ5 $10.1 
ᒥᓕᐊᓐ ᐊᕐᕌᒍᒧᑦ 2012-13.  

 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᑉ ᐅᖃᐅᓯᖓ 065 - 3(3): ᓗᐊᕋ 

ᐅᓪᓗᕆᐊᖅ ᒑᑎᐊᐃ ᐃᓕᓐᓂᐊᖅᑐᓂᑦ 
ᐃᑲᔪᕈᑎᐅᔪᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊᓗ ᑲᑎᒻᒪᔨᓐᖑᓵᖅᑐᑦ 
ᑐᓐᖓᓱᖁᕙᒃᑲ, ᐱᓕᕆᖃᑎᒋᑦᑎᐊᕈᒪᕙᒃᑲᓗ 
ᑖᒃᑯᓇᓂᑦ ᐅᑭᐅᓂᑦ ᖃᐃᔪᓂᑦ. 
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑖᓐᓇ 
ᐊᑐᖅᑕᐅᖃᑦᑕᖅᓯᒪᔪᖅ ᓗᐊᕋ ᐅᓪᓗᕆᐊᖅ ᒎᑎᐊᐃ 
ᐃᓕᓐᓂᐊᖅᑐᓂᑦ ᐃᑲᔪᕈᑎᐅᔪᓂᑦ. ᐃᓕᑕᕆᔪᒪᕙᕋ 
ᒧᕇ ᐴᓕᐅᓪ 2011 ᑖᓐᓇ ᐱᑎᑕᐅᓚᐅᕐᒪᑦ 
ᐊᕐᕌᒍᑕᒫᑦ ᑮᓇᐅᔭᖅᑖᖅᑎᑕᐅᕙᑦᑐᓂᑦ 
ᖁᓪᓕᑯᓐᓂᑦ. ᑖᓐᓇ ᑐᓂᔭᐅᕙᑦᑐᖅ ᐃᖅᑲᐅᒪᓪᓗᒍ 
ᒥᔅ ᒎᑎᐊᐃ. ᒪᕇ ᐱᓚᐅ ᐃᖃᓗᒻᒥᐅᑕᔅᓴᔭᐅᔪᖅ 
ᐊᖏᖅᓯᒪᑦᑎᐊᕐᒪᑦ ᐃᓕᓐᓂᐊᖅᑕᖏᓐᓂᑦ ᐊᕐᕌᒍᓂᑦ 
ᐊᒥᓱᑲᓪᓚᓐᓄᑦ. ᐱᔭᕇᖅᓯᒪᓕᖅᑐᓂ 
ᖁᑦᑎᓂᖅᓴᐅᔪᓂᑦ ᐊᒻᒪᓗ LL.B. Laval 
ᓯᓚᑦᑐᓴᕐᕕᖓᓂᑦ. ᐊᒻᒪᓗ ᓲᕐᓗ ᓘᑦᑕᖑᓪᓗᓂ  
ᐋᑐᕚᒥᑦ. ᒥᔅ ᐱᓚᐅ ᒫᓐᓇᐅᔪᖅ ᐃᓕᓐᓂᐊᖅᑐᖅ  

ᑖᓐᓇ ᒪᓕᒐᓕᕆᓂᕐᒧᑦ ᑎᑎᕋᓂᐊᕐᓗᓂ 
ᐋᓐᑎᐅᕆᔪᒥᑦ ᑯᐸᐃᒃᒥᓗ ᐱᔭᕇᖅᐸᓪᓗ ᑕᐃᒪ 
ᐱᓕᕆᔪᓐᓇᓛᖅᑐᖅ ᐃᖅᑲᖅᑐᐃᕕᒻᒥ ᑖᒃᑯᐊ ᒪᕐᕉᔫᒃ 
ᓄᓇᓕᓐᓂᑦ. ᐃᓛᒃ, ᑲᓇᑕᒥ ᐊᑐᖅᑕᐅᕙᑦᑐᑦ ᐊᒻᒪᓗ 
ᑕᕝᕗᖓ ᐃᓕᓐᓂᐊᖅᑕᖏᓐᓄᑦ  
 
ᒥᔅ ᐱᓚᐅ ᐃᑲᔪᖃᑦᑕᕐᒥᔪᖅ ᐊᑭᓕᖅᓱᖅᑕᐅᒐᓂ 
ᓄᓇᖏᓐᓂᑦ ᐊᒻᒪᓗ ᐃᓕᓐᓂᐊᖅᑕᖏᓐᓂᑦ. 
ᐅᖃᕈᓐᓇᕐᓂᖓᓄᑦ ᐃᓄᑦᑎᑐᑦ, ᐅᐃᕖᑎᑐᑦ 
ᖃᓪᓗᓈᑎᑐᓪᓗ ᒥᔅ ᐱᓚᐅ ᐊᐱᕆᔭᐅᕙᒻᒥᔪᖅ 
ᐅᖃᖅᑎᒋᖁᔭᐅᓪᓗᓂ ᐊᖏᖃᓕᓐᓅᓕᕋᐃᒻᒪᑦ. 
ᐱᓕᕆᑦᑎᐊᖅᓯᒪᒻᒥᔪᖅ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑎᐅᔫᓪᓗᓂ ᑕᕝᕙᓂ Laval 
ᑎᓚᑦᑐᓴᕐᕕᖓᓂᑦ ᐋᑐᕚᒥᓗ ᓯᓚᑦᑐᓴᕐᕕᖓᓂᑦ. 
ᒥᔅ ᐱᓚᐅ ᑕᐃᒪ ᐅᑎᕈᒫᕐᓂᐊᖅᑑᒐᓗᐊᖅ 
ᓄᓇᕗᒻᒧᑦ ᒪᓕᒐᓕᕆᔨᐅᓗᓂ ᐊᒻᒪᓗ ᐱᓕᕆᒍᒪᔪᖅ 
ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊ ᐃᓄᐃᑦ ᖃᐅᔨᒪᓂᖏᑦ 
ᐊᔪᖏᓐᓂᑦ. 
 
ᐅᖃᖅᑏ, ᐊᒥᓱᓄᑦ ᓄᓇᕗᒻᒥᐅᖑᔪᑦ ᐃᖅᑲᐅᒪᔪᑦ 
ᓗᐊᕋ ᒎᑦᑎᐊᐃ ᑖᓐᓇ ᐊᒃᓱᐊᓗᒃ 
ᐃᑲᔪᖅᑎᒋᔭᐅᖃᑦᑕᓚᐅᕐᖓᑦ 
ᐋᖅᑭᑦᑕᐅᕙᓪᓕᐊᑎᓪᓗᒍ ᓄᓇᕗᒻᒥ ᒐᕙᒪᒃᑯᓐᓂᑦ. 
ᒥᔅ ᒎᑦᑎᐊᐃ ᐃᑲᔪᖅᑎᒋᔭᐅᓚᐅᖅᓯᒪᔪᖅ 
ᑐᖏᓕᖓᓄᑦ ᐊᒻᒪᓗ ᑕᕝᕗᖓ 
ᐋᖅᑭᑦᑕᐅᕙᓪᓕᐊᑎᓪᓗᒍ ᓄᓇᕗᒻᒥ ᒫᓐᓇ 
ᖃᐅᔨᒪᔭᐅᓕᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐ. 
 
ᐅᐱᒋᔪᒪᕋ ᒥᔅ ᐱᓚᐅ, ᑖᑦᓱᒧᖓ ᐱᓂᖓᓄᑦ ᐊᒻᒪᓗ 
ᑲᔪᓯᑦᑎᐅᖁᓂᐊᖅᑲᕋ ᑎᑎᕋᖅᑎᓪᓗᒍ 
ᖃᐅᔨᓴᖅᑕᐅᔾᔪᑎᖏᓐᓂᑦ ᐊᒻᒪᓗ ᑖᒃᑯᐊ 
ᐱᓇᓱᓚᐅᖅᑐᑦ ᖁᕕᐊᒋᔭᒃᑲ ᑲᔪᓯᑦᑎᐊᖁᓪᓗᒋᓪᓗ 
ᐃᓕᓐᓂᐊᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᒥᔅ ᐱᓚᐅ ᐅᐱᒋᕙᕗᑦ. ᒥᓂᔅᑕᐃᑦ ᐅᖃᐅᓯᖏᑦ. 
ᒥᓂᔅᑕ ᑕᑉᑑᓇ. 

 
ᐊᖓᔪᖅᑳᑉ ᐅᖃᐅᓯᖓ 066 - 3(3): 

ᑐᓴᖅᑎᑎᔾᔪᑏᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᓐᓂᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 
ᐅᓪᓛᒃᑰᖅᐸᒃᑲ ᕿᑎᕐᒥᐅᑦ.  
 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᐅᔪᓂᑦ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᓐᓄᑦ. ᑖᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᐊᒻᒪᓗ 
ᐃᓚᒋᔭᖏᑦ ᐱᓕᕆᕙᓪᓕᐊᒻᒪᑕ, ᑕᒪᒃᑯᐊ 
ᓴᖅᑮᓇᓱᑦᑐᑦ ᐊᔪᓐᖏᓐᓂᖏᓐᓂ ᐃᓄᖁᑎᒋᔭᕗᑦ 
ᑕᖅᑳᖓᓗ ᐊᕙᑎᑦᑎᓐᓃᑦᑐᒥᑦ. 
 
ᐊᐃᐳᕈᓪᒥ ᑖᒃᑯᐊ ᓂᕿᓕᕆᔨᐅᔪᑦ ᓂᐅᕕᖅᓯᒪᔪᑦ 
130,000 ᐸᐅᓐ ᐃᖃᓗᓐᓂᑦ, ᓄᓇᕗᒻᒥ 
ᐃᖃᓗᒐᓱᑦᑎᐅᔪᓂᑦ ᐊᒻᒪᓗ 
ᓂᐅᕕᒃᑲᓐᓂᕈᒫᕐᓂᐊᕐᒥᔪᑦ 150,000 ᐸᐅᓐᖑᔪᓂᑦ 
ᐅᑭᐅᖑᔪᒥᑦ. ᑖᒃᑯᐊ ᑲᑎᓕᒫᖅᑐᒋᑦ 
ᐊᑭᓕᐅᑕᐅᓯᒪᔪᑦ ᓄᓇᕗᒻᒥ ᐃᖃᓗᒐᓱᑦᑎᐅᔪᓂᑦ 
ᒥᓕᐊ ᐊᕝᕙᖏᑕ ᐅᖓᑖᓅᖓᔪᑦ ᐊᕐᕌᒍᒥ. ᐊᒻᒪᓗ 
250,000 ᐸᐅᓐ ᓱᓕ ᖃᓕᕋᓕᐅᔪᑦ ᐸᓐᓂᖅᑑᒥᑦ 
ᐃᖃᓗᓕᕆᕕᒻᒨᖅᓯᒪᔪᑦ. ᑕᐃᒪᓕ ᑕᒪᓐᓇ 
ᐱᔾᔪᑎᒋᓪᓗᒍ ᑖᒃᑯᐊ ᐱᓕᕆᐊᖑᓯᒪᔪᑦ ᐱᖓᓲᔪᓂᑦ 
ᐃᖃᓗᓕᕆᕕᐅᔪᓂᑦ ᐊᔅᓱᐊᓗᒃ 
ᐃᖅᑲᓇᐃᔭᖃᑦᑕᖅᓯᒪᔪᑦ.  
 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᒃᑯᑦ 
ᑖᒃᑯᐊᓗ ᐊᑖᓃᑦᑐᑦ ᖃᐅᔨᒪᔪᑦ ᐃᖃᓗᐃᑦ 
ᐱᔪᒪᔭᐅᒻᒪᑕ, ᐅᒥᒻᒪᐃᑦ, ᑐᑦᑐᐃᓪᓗ ᓄᓇᕗᒻᒥ. 
ᑖᒃᑯᐊ ᓴᖅᑭᕋᓱᑦᑎᓪᓗᒋᑦ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᐊᐅᓚᑦᑎᓪᓗᐊᑕᕐᒪᑕ 
ᓂᐅᕕᖅᑎᑦᑎᕙᓪᓗᑎᒃ ᓄᓇᕗᒻᒥᑦ. ᑕᒪᒃᑯᐊ 
ᖃᐅᔨᒪᓪᓗᑎᒃ ᐊᒻᒪᓗᑦᑕᐅᖅ ᖁᕕᐊᑉᐸᑦᑐᑎᒃ 
ᐃᓄᐃᑦ ᓂᕿᖏᓐᓂᑦ ᐱᔭᕆᐊᔅᓴᖅ. ᐊᒻᒪᓗ  

ᐊᔅᓱᕈᕐᓂᐊᕐᒥᔪᒍᑦ ᑕᒪᓐᓇ ᐊᔅᓱᕈᐊᕆᓗᒍ 
ᐱᒻᒪᕆᐅᔫᑎᒋᔭᑦᑎᓐᓂᑦ ᐱᑕᖃᑦᑎᐊᖃᑦᑕᕐᓗᓂ  
 
ᐅᖃᖅᑏ, ᖁᕕᐊᒋᒻᒥᔭᕗᑦᑕᐅᖅ 
ᐱᓕᕆᖃᑎᖃᖃᑦᑕᕆᓪᓗᑕ ᒪᑎᓕᐊᓐ ᑖᓪ ᑲᒻᐸᓂᒥᑦ 
ᓴᐃᓚ ᕿᑐᕐᖓᓐᖑᐊᖑᔪᖅ ᑖᓐᓇ ᓴᐃᓚ 
ᐸᓐᓂᖅᑑᒥᑦ ᓴᓇᐅᒐᕐᒥᑦ ᓇᓴᖃᖅᑐᓂ ᐅᖅᑯᕐᒥᐅᓂᑦ 
ᐸᓐᓂᖅᑑᒥᑦ. ᐊᒪᐅᑎᓐᖑᐊᖃᕆᓪᓗᓂ ᐱᓗᒃᑯᓐᓂᑦ 
ᒥᖅᓱᖅᑎᑦᑎᔨᐅᔪᒥᑦ ᐊᕐᕕᐊᓂᑦ. 
 
ᑕᖅᑭᓂᑦ ᐊᒡᒋᖅᑐᓂᑦ ᑯᐊᐳᕋᐃᓴᒃᑯᑦ 
ᖃᓄᖅᑑᕐᓂᐊᕐᒪᑕ ᐊᐅᓚᓂᕆᔭᖏᑦ 
ᑲᔪᓯᑦᑎᐊᕈᓐᓇᖁᓪᓗᒋᑦ ᐊᑦᑐᐊᓂᖃᑦᑎᐊᕐᓗᑎᓪᓗ 
ᓄᓇᕗᒻᒥᐅᖑᔪᓄᑦ ᐊᓯᔾᔨᖅᐸᓪᓗᐊᔪᓄᓪᓗ 
ᑮᓇᐅᔭᓕᐅᕈᑕᐅᕙᑦᑐᓄᑦ ᑖᓐᓇ ᐱᒻᒪᕆᐊᓘᒻᒪᑦ. 
ᕿᓚᓇᖅᑐᖓᓗ ᑖᒃᑯᐊ ᑯᐊᐳᕋᐃᓴᒃᑯᑦ 
ᐱᓕᕆᖃᑎᒋᓂᐊᕋᒃᑭᑦ. ᑐᓴᖅᑎᖃᑦᑕᕐᓂᐊᕆᓪᓗᒋᑦ 
ᒪᓕᒐᓕᐅᖅᑎᐅᔪᑦ ᐊᑐᓕᖁᔭᐅᔪᓂᑦ ᑕᕝᕙᓂ ᑕᒫᓂ 
ᐊᕐᕌᒎᔪᒥᑦ ᓄᑖᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ ᑰᓕ. 
 
ᐊᖓᔪᖅᑳᑉ ᐅᖃᐅᓯᖓ 067 - 3(3): 

ᑲᐱᔭᐅᖃᑦᑕᕐᓂᖅ 
ᐋᓐᓂᐊᔾᔭᐃᒃᑯᑎᑦᑎᐊᕙᐅᓂᖅᐹᖑᓂᖓ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᑲᑎᒪᔩᑦ ᐊᒻᒪᓗ ᑐᓐᖓᓱᒋᔅᓯ ᐊᒻᒪᓗ 
ᑖᒃᑯᐊ ᓄᑖᑦ ᑕᒫᓃᑦᑐᑦ. ᐊᓕᐊᓇᐃᑦ. ᐊᒻᒪᓗ 
ᑲᖏᖅᖠᓂᕐᒥᐅᑦ ᑐᓐᖓᓱᒋᔅᓯ, 
ᑕᐅᑐᕋᕐᓈᖅᑐᑯᓗᐃᑦ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥᒃᑲᓐᓂᖅ 
ᑲᐱᔭᐅᒋᐊᖅᑐᕐᓂᐊᕋᒪ ᐋᓐᓂᐊᕐᓇᓐᖏᑦᑐᒧᑦ,  
ᓂᕆᐅᑉᐳᖓᓗ ᓄᓇᕗᒻᒥᐅᑕᐅᔪᑦ ᐅᕙᓐᓂᑦ  

ᒪᓕᔅᓴᖁᓂᐊᕋᓗᐊᕆᕙᒃᑲ 
ᑲᐱᔭᐅᔭᖅᑐᕈᓐᓇᖁᓪᓗᒋᑦ.  
 
ᑲᐱᔭᐅᖃᑦᑕᕐᓂᖅ 
ᐋᓐᓂᐊᔾᔭᐃᒃᑯᑎᑦᑎᐊᕙᐅᓂᖅᐹᖑᒻᒪᑦ ᑖᓐᓇ 
ᑲᐴᑎᐅᔪᖅ ᐊᑐᐃᓐᓇᐅᔪᖅ ᐋᓐᓂᐊᕐᕕᓐᓂᑦ ᑕᒫᓂ 
ᓄᓇᕗᒻᒥ, ᐊᑭᖃᕐᓇᓂᓗ ᓄᓇᕗᒻᒥᐅᓄᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓄᑖᓂᑦᑕᐅᖅ ᓲᕐᓗ ᓱᕐᓗᒃᑯᑦ ᑎᒻᒥᑳᕈᑎᐅᔪᓂᑦ 
ᑕᒪᒃᑯᓄᖓ ᓱᕈᓯᕐᓄᑦ ᐅᑭᐅᖃᖅᑐᓄᑦ ᒪᕐᕉᓐᓂᒃ 
ᑎᓴᒪᓄᑦ ᐊᖏᔪᖅᑳᕆᔭᐅᔪᑦ ᐋᓐᓂᐊᕐᕕᒻᒥᓄᑦ 
ᐅᖄᓚᒍᓐᓇᖅᑐᑦ ᑐᑭᓯᒋᐊᒃᑲᓐᓂᕈᒪᒍᑎᒃ 
ᑕᐃᒃᑯᓂᖓ ᐳᔫᖅᑎᑕᒐᐅᔪᓂᑦ.  
 
ᐊᕐᕌᓂ, ᐅᖃᖅᑏ, 25 ᐳᓴᓐᑎᑲᓴᑐᐃᓐᓇᐃᑦ 
ᓄᓇᕗᒻᒥᐅᑦ ᑲᐱᔭᐅᓚᐅᖅᓯᒪᒻᒪᑕ ᐊᒻᒪᓗ 
ᐱᒻᒪᕆᐅᓗᐊᓐᖑᐊᕐᒥᒻᒪᑦ ᓱᕈᓯᕐᓄᑦ 
ᐃᓐᓇᒻᒪᕆᐅᔪᓄᑦ ᑕᒪᒃᑯᓄᖓᓗ 
ᐋᓐᓂᐊᕈᑎᖃᖅᑐᓄᑦ ᑕᐃᒃᑯᐊ ᑎᒥᖏᑦ 
ᓴᓐᖐᓐᓂᖅᓴᐅᒻᒪᑕ ᐋᓐᓂᐊᒥᑦ ᐱᓐᓂᖅᐸᑕ 
ᑲᐱᔭᐅᖁᓪᓗᒋᑦ.  
 
ᑖᒃᑯᐊ ᑐᑭᓯᒋᐊᕈᑎᔅᓴᐅᔪᖅ ᖃᓄᐃᕐᓗ 
ᓴᐃᒪᓐᖏᑦᑐᓐᓇᕐᒪᖔᑦ ᐊᑐᐃᓐᓇᒐᖅ ᐋᓐᓂᐊᕕᒻᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᑭᐊᖅᑭᕕᖓᓄᓪᓗ ᐊᒻᒪᓗ ᑎᑎᕋᖅᓯᒪᓪᓗᑎᒃ 
ᑭᒃᑯᓐᓄᑦ ᑐᑭᓯᒋᐊᕐᕕᔅᓴᐅᒻᒪᖔᑦ ᐋᓐᓂᐊᕕᓐᓂᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᑲᑎᒪᔾᔪᑎᔅᓴ 2. ᒥᓂᔅᑕᐃᑦ ᐅᖃᐅᓯᖏᑦ.  
 
ᓈᓴᐅᑎᓕᒃ 3-ᒨᓚᐅᓐᖏᓂᓐᓂ ᒫᓐᓇᐅᔪᖅ 
ᐃᓕᑕᕆᔪᒪᔭᕋ ᒪᓕᒐᓕᐅᖅᑎᐅᖃᑎᒋᓚᐅᖅᑕᕗᑦ 
ᔭᐃᒥᓯ ᐊᕐᕚᕐᓗᒃ ᑕᐅᓇᓃᑦᑐᖅ. ᖁᕕᐊᓇᖅᑐᖅ 
ᑕᕝᕙᓃᑦᑐᑯᓘᒻᒪᑦ, ᐱᓱᕋᔭᑦᑐᑯᓘᒻᒪᑦ ᔭᐃᒥᓯ. 
ᔮᓐᓘᒐᓗᐊᖅ, ᒪᕐᕈᑑᕙᓪᓚᐃᓕᕋᓐᓄᒃ  
ᓯᕗᓪᓕᖅᐹᑦᑎᐊᕐᒥ 
ᒪᓕᒐᓕᐅᖅᑎᐅᒋᐊᕐᖓᓚᐅᖅᓯᒪᓪᓗᓄᒃ.  

>>ᐸᑦᑕᑐᖅᑐᑦ 

 
ᑕᐃᒪ ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᓇᓐᓇᖓᓄᑦ, ᒥᔅ ᐃᐊᓪ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᖅᑲᐅᒪᔾᔪᑎᑦ ᓂᕈᐊᖅᑕᐅᓂᕐᒧᑦ 
ᑭᒡᒐᖅᑐᐃᓪᓗᓂ ᐃᖃᓗᐃᑦ ᐱᖓᓐᓇᖓᓄᑦ 
(ᐃᐊᓪ) 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᖓᕆᐅᕋᒪ 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᐱᒍᓱᑉᐳᖓ, ᐊᒻᒪᓗ 
ᖁᔭᓐᓇᒦᖅᑐᖓ ᐃᓕᑕᕆᔭᐅᖃᑦᑕᖅᑲᐅᒐᑦᑕ 
ᑕᕝᕙᓃᓕᖅᑐᒍᑦ.  
 
ᐱᒋᐊᓚᐅᖅᑳᓐᖏᓂᓐᓂᕐᓂ ᐃᓕᑕᖅᓯᒍᒪᔪᖓ 
ᐃᓐᓇᕆᔭᑦᑎᓐᓂᒃ ᑕᒫᓂ 80-ᕈᖅᐸᓪᓕᐊᓕᖅᑐᒥᒃ 
ᐃᓅᔪᓐᓃᖅᑐᖃᓚᐅᕐᒪᑦ ᑕᕝᕙᓂ ᐱᓇᓱᐊᕈᓯᑦᑕ 
ᓄᓐᖑᐊᓂ, ᑕᒫᓂ ᐅᕙᖓ ᑭᒡᒐᖅᑐᐃᕕᖓᓂ. ᑖᑦᓱᒪ 
ᐃᖅᓱᖅᑎᑦᑕ ᐊᓈᓇᑦᓴᖓ ᐃᓕᑕᕆᔪᒪᕙᕋ ᒫᑕ 
ᕿᓚᕝᕙᖅ, ᐅᐃᖃᓚᐅᖅᓯᒪᔪᖅ 
ᑕᕝᕙᐅᖏᑦᑐᑐᖃᐅᔪᒥᑦᑕᐅᖅ ᕼᐋᓕ ᕿᓚᕝᕙᕐᒥᒃ. 
 
ᑕᒫᓂ ᓄᓇᑦᑎᓐᓂ ᐃᓐᓇᕐᓄᑦ 
ᑭᖑᓂᖃᓈᕆᔭᐅᔪᒻᒪᕆᐅᓚᖓᔪᖅ 
ᑲᑎᒻᒪᔨᐅᖃᑦᑕᖃᑕᐅᓚᐅᕐᒪᑦ ᑖᓐᓇ ᒫᑕ. ᐊᒥᓱᓂᑦ 
ᕿᑐᓐᖓᖃᓚᐅᖅᑐᖅ, 
ᓇᒻᒥᓂᕆᔭᐃᓐᓇᕆᓐᖏᒃᑲᓗᐊᖅᑐᓂᒋᑦ 14 ᑕᒫᓂ 
ᐱᕈᖅᓴᓚᐅᖅᑕᖏᑦ. ᐃᖅᑲᓇᐃᔭᖃᑎᒋᓚᐅᕐᒥᔭᕋ 
ᐃᖅᑲᓇᐃᔭᕐᕕᒋᓚᐅᖅᑕᑎᓐᓂ ᐃᓄᐃᑦ 
ᑕᑯᓐᓇᒐᑦᓴᓕᕆᔨᒃᑯᓐᓂ. ᑖᓐᓇ 
ᕿᑐᓐᖓᕆᓚᐅᖅᑕᖓᑦᑕᐅᖅ ᐃᓚᖓ ᒪᓚᑭ 
ᕿᓚᕝᕙᖅ. ᑖᒃᑯᐊ ᑐᑦᓯᐊᓂᒃᑯᓪᓗ ᐃᓱᒪᒋᕙᕗᑦ, 
ᖃᐅᑉᐸᓪᓗ ᐃᓕᔭᐅᓂᐊᕐᓂᖓ ᐃᓱᒪᓕᒋᓗᒍ. 
 
(ᑐᓵᔨᑎᒍᑦ) ᐅᖃᖅᑏ, ᒥᑭᓪᓕᑎᖅᐳᖓ 
ᐅᐱᒍᓱᑦᑐᖓᓗ ᓂᑯᕕᒋᐊᒃᓴᖅ ᓯᕗᓪᓕᖅᐹᑦᑎᐊᒥ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᖃᕆᐊᒃᓴᖅ. 
ᐅᖃᖅᑳᕈᒪᔪᖓ ᖁᔭᓕᔪᒪᓪᓗᖓ ᐃᓕᓐᓄᑦ  
ᒪᓕᒐᓕᐅᖅᑎᐅᖃᑎᓐᓄᓪᓗ 
ᐃᑲᔪᖅᑐᖅᑖᑦᑎᐊᖅᓯᒪᓐᓂᕐᓂᒃ ᑕᐃᒪᓐᖓᑦ 
ᓂᕈᐊᖅᑕᐅᓚᐅᕋᒪ. 
 

ᐅᖃᖅᑏ, ᐊᒻᒪᓗ ᒫᓐᓇᐅᔪᖅ ᑐᓴᖅᑕᐅᔪᒪᓪᓗᖓ 
ᖁᔭᓕᒍᒪᒋᓪᓗᖓ ᓯᕗᓕᖅᑎᕆᓚᐅᖅᑕᕋ ᐹᓪ 
ᐅᑲᓕᖅ ᑭᒡᒐᖅᑐᐃᖃᑦᑕᒪᐅᖅᑐᖅ ᐃᖃᓗᐃᑦ 
ᐱᓇᓐᓇᖓᓄᑦ ᐅᑭᐅᓂᑦ 12 ᐅᖓᑖᓂ. 
ᕿᓚᓈᖅᐳᖓᓗ ᑕᕝᕗᖓ 
ᐃᑲᔪᐃᓐᓇᖃᑦᑕᓂᐊᕐᓂᖓ ᑕᒪᐅᓐᖓ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒫᓂ 
ᐃᖃᓗᐃᑦ ᐱᓇᓐᓇᖓᓂ ᑕᐃᒃᑯᐊ ᐅᕙᓐᓂᒃ 
ᓂᕈᐊᖅᓯᓚᐅᕐᒪᑕ ᑭᒡᒐᖅᑐᐃᔨᖃᕈᒪᓪᓗᑎᑦ 
ᖃᐅᔨᒪᔪᑎᑦ ᑕᒫᓂ ᓄᓇᓕᐸᐅᔭᑦᑎᓐᓂ ᑕᒪᓐᓇ 
ᐊᔾᔨᒌᓐᖏᑦᑐᒻᒪᕆᐅᒻᒪᑕ ᐃᓄᐃᓪᓗ ᐃᓕᖅᑯᓯᖏᓪᓗ 
ᐅᖃᐅᓯᖏᓪᓗ ᐊᒻᒪᓗ ᓯᕗᓂᑦᓴᑎᓐᓄᑦ ᑕᐃᒪ 
ᒪᑐᐃᖓᑦᓯᐊᕐᓂᐊᖅᐳᖓ ᓂᐱᒋᔭᐅᓂᐊᕐᓗᖓᓗ 
ᑕᒪᒃᑯᓄᖓ ᑕᒫᓂ. 
 
ᑕᐃᒪᖃᐃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᑖᒻ ᐃᐊᓪ, 
ᐱᕕᒃᓴᐃᒍᑎᒐᕕᑦ. ᑲᔪᓯᒃᑲᓐᓂᕈᒪᓐᓂᕈᕕᑦ 
ᐊᖏᖅᑕᐅᔪᒪᓗᑎᑦ ᑲᔪᓯᒍᓐᓇᕋᓗᐊᖅᐳᑎᑦ. 
 
ᐃᐊᓪ (ᑐᓵᔨᑎᒍᑦ): ᐊᖏᖅᑕᐅᔪᒪᒐᓗᐊᖅᐳᖓ 
ᐱᔭᕇᕈᒪᓪᓗᒋᑦ ᐅᖃᐅᓯᒃᓴᒃᑲ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑖᒻ ᐃᐊᓪ. 
ᐊᖏᖅᑕᐅᔪᒪᒻᒪᑦ ᐃᓱᓕᒍᓐᓇᖁᓪᓗᒍ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᑲᔪᓯᒋᑦ. 
 
ᐃᐊᓪ: ᖁᔭᓐᓇᒦᒃ, ᐅᖃᖅᑏ. 
ᐃᓕᑉᐸᓪᓕᐊᓪᓚᕆᓚᖓᔭᕋ ᑕᒪᓐᓇ 
ᐃᓕᖅᑯᓯᕆᔭᐅᔪᖅ, ᐊᒻᒪᓗ ᑲᔪᓯᓗᖓ.  
 
ᑕᐃᒪ ᒪᐅᓇᑐᐃᓐᓇᖅ ᓂᕈᐊᖅᑕᐅᓂᕆᓚᐅᖅᑕᕋ 
ᐃᓕᑕᕆᔭᐅᓂᕆᓚᐅᖅᑕᕋᐃᓛᒃ  
ᑕᒪᓐᓇ ᓈᓚᖃᑦᑕᓚᐅᕋᒪ ᐊᒥᓱᓂᑦ.  

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᐃᓐᓇᐅᒻᒪᑕ 
ᒪᓕᒐᓕᐅᖅᑏᑦ ᐊᒥᓲᒻᒪᑕ ᐱᒻᒪᕆᐊᓘᔪᑦ ᐱᔭᒃᓴᐅᔪᑦ 
ᐊᒃᓱᕈᕈᑎᒋᔭᕗᑦ ᓄᓇᕗᒻᒥ. 
 
ᐅᖃᖅᑏ, ᑭᒡᒐᖅᑐᐃᔪᖓ ᓂᕈᐊᖅᑕᐅᕕᒋᓯᒪᔭᕐᓄᑦ 
ᑖᓐᓇ ᐃᒡᓗᑭᒃᓴᓐᓂᖅ ᐱᒻᒪᕆᐅᓪᓗᑕ ᑕᒫᓂ 
ᓄᓇᕗᒻᒥᓗ. ᐊᖏᕐᕋᖃᓐᖏᓂ ᓂᓐᓂᐅᓗᐊᕐᓂᖅ 
ᐊᒻᒪᓗ ᐃᒡᓗᐃᑦ ᓄᑖᖑᓐᖏᓗᐊᕐᓂᖏᓐᓂᒃ 
ᐊᑐᐃᓐᓇᖃᖅᐸᒻᒪᑕ ᑭᒡᒐᑐᖅᑕᑎᓐᓂ. ᑕᕝᕗᖓ 
ᐃᑲᔪᖅᑐᐃᑦᑎᐊᕋᓱᒍᒪᓂᐊᕋᒪ.  
 
ᐅᖃᖅᑏ, ᐊᒻᒪᓗ ᐅᖃᕈᒪᒋᓪᓗᖓ ᑕᒪᒃᑯᓄᖓ 
ᐊᔪᕈᑎᖃᖅᑐᓄᑦ ᑎᒥᒥᒍᑦ ᑕᒪᒃᑯᓄᖓ ᐃᒡᓗᒧᑦ 
ᐊᑐᐃᓐᓇᖃᑦᑎᐊᕈᓐᓇᖏᓐᓂᖏᓐᓄᑦ.  
 
ᐅᖃᖅᑏ, ᑭᒡᒐᖅᑐᐃᒋᓪᓗᖓᓗ ᑕᒪᒃᑯᐊ 
ᐊᒃᓱᕈᓐᓂᖅᓴᐅᕙᒃᑐᑦ 
ᐃᑲᔪᖅᑐᑕᐅᒃᑲᓐᓂᕆᐊᖃᕋᓗᐊᕐᒪᑕ 
ᐃᒻᒥᓃᖃᑦᑕᕐᓂᐅᔪᖅ, ᐋᖓᔮᓇᖅᑐᓂᑦ 
ᐊᑐᕐᓂᓗᓐᓂᖅ, ᐋᓐᓂᖅᑎᕆᓂᕐᓗ ᓄᓇᕗᒻᒥ. 
ᑕᒪᒃᑯᐊ ᖁᕝᕙᓯᓗᐊᓕᕐᒪᑕ ᐊᑯᓂᐅᓗᐊᖅᑐᐊᓗᒃ. 
ᑖᒃᑯᐊ ᒐᕙᒪᒃᑯᓐᓂᑐᐃᓐᓇᖅ ᐋᖅᑭᑦᑕᐅᒍᓐᓇᖏᒻᒪᑕ 
ᑭᓯᐊᓂᓕ ᐋᖅᑭᒍᓐᓇᖅᑕᕗᑦ ᑭᓯᐊᓂᑦᑕᐅᖅ 
ᒐᕙᒪᒃᑯᑦ ᐱᓕᕆᖃᑕᐅᓗᑎᑦ.  
 
ᑭᒡᒐᑐᐃᒻᒥᒐᒪ ᓄᓇᓕᐅᔪᓂᑦ, ᐊᖏᕋᖃᖅᑐᓂᑦ 
ᓱᕈᓯᐅᔪᑦ ᓂᕆᔭᔅᓴᖃᖏᓗᐊᖃᑦᑕᖅᑐᓂᑦ.  
 
ᐅᖃᖅᑎᑦᑎᔩ, ᑕᒪᓐᓇ ᐊᖏᕋᔅᓴᐅᖏᒻᒪᑦ ᑕᒪᒃᑯᐊ 
ᐊᔪᖅᓴᖏᓐᓂᖅᐹᑦ ᓄᓇᓕᐅᔪᑦ ᓯᓚᕐᔪᐊᒥᑦ 
ᓱᒃᑰᓂᖅᐹᖃᖅᑐᑎᑦ ᓱᕈᓯᕐᓂᑦ ᐊᖏᖅᓯᒪᒐᒪᓗ 
ᓂᕈᐊᖅᑎᒋᔭᕐᓄᑦ ᓂᐱᒋᔭᐅᑦᑎᐊᕐᓂᐊᕋᒪ ᑕᒪᒃᑯᐊ 
ᐊᑐᐃᓐᓇᐅᑦᑎᐊᕈᓐᓇᖁᓪᓗᒋᑦ ᐊᑭᑐᓗᐊᖏᓪᓗᑎᑦ 
ᓂᑦᑎᐊᕙᐅᓗᑎᓪᓗ ᐃᓚᑦᑎᓐᓄᑦ. 
 
ᐅᖃᖅᑎᑦᑎᔩ, ᐱᓇᓱᐊᕈᓯᓐᓂᑦ ᐊᖏᖅᑐᓂᑦ 
ᑕᖅᑭᓂᓪᓗ ᐊᒡᒋᖅᑐᓂᑦ ᓂᓪᓕᕐᕕᖃᖃᑦᑕᓂᐊᖅᑐᖓ 
ᑕᒪᒃᑯᓄᐊ ᐊᓯᖏᓐᓄᓪᓗ.  
 

ᑕᐃᒪ ᐅᖃᕈᒪᕗᖓ ᐅᕙᖓᑦᑕᐅᖅ 
ᖃᐅᔨᒪᖃᑦᑕᖅᓯᒪᔭᒃᑲ ᐃᓕᒍᑎᓯᒪᒻᒥᒐᒃᑭ 
ᓂᕆᐅᓐᓂᕐᒥᑦ ᐊᒻᒪᓗ ᐊᔅᓱᕈᓐᓂᕐᒥᑦ ᑕᒪᒃᑯᐊ 
ᒥᑭᓗᐊᖅᑎᑕᐅᒋᐊᖃᖏᓂᕐᒥᑦ ᖃᐅᔨᒪᓪᓗᖓᓗ 
ᓯᕗᓂᔅᓴᖃᑦᑎᐊᓂᖅᑕᐅᒍᓐᓇᕋᑦᑕ ᐃᓄᖁᑎᑦᑎᓐᓄᑦ. 
 
ᖃᐅᔨᒪᓪᓗᖓᓗ ᐊᔅᓱᕈᕆᐊᖃᓂᐊᖅᑐᒍᑦ 
ᐊᔪᐃᓐᓇᑎᐊᕐᓗᑕᓗ ᐊᒻᒪᓗ ᖁᓚᖏᑦᑐᖓ 
ᐃᑲᔪᖅᑐᖅᑕᐅᓂᐊᕋᒪ ᒪᓕᒐᓕᐅᖅᑎᐅᖃᑎᓐᓄᓪᓗ 
ᑕᕝᕙᓂ ᒪᓕᒐᓕᐅᕐᕕᒻᖅᒥ ᐱᓇᓱᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᓐᓂᖅᑑᒧᑦ 
ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 103 - 3(3): 

ᐃᖅᑲᐅᒪᔾᔪᑎᑦ ᓂᕈᐊᖅᑕᐅᓂᕐᒧᑦ 
ᑭᒡᒐᖅᑐᐃᓪᓗᓂ ᐸᓐᓂᖅᑑᒧᑦ (ᐅᓲᑖᐱᒃ) 

 
ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒥ ᓂᑯᕕᑉᐳᖓ ᑭᒡᒐᖅᑐᐃᓪᓗᖓ 
ᐸᓐᓂᖅᑑᕐᒥᐅᓂᑦ ᑕᐃᒃᑯᐊ ᐅᕙᓐᓂᑦ ᓱᓕᔪᖅᓴᕐᒪᑕ 
ᐅᑉᐱᕈᓱᑦᑐᑎᓪᓗ ᑭᒡᒐᖅᑐᐃᔨᖃᕆᐊᔅᓴᖅ ᑕᕝᕙᓂ 
ᐅᕙᓂ ᒪᓕᒐᓕᐅᕐᕕᒻᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᓂᕈᐊᖅᑖᒥᓂᐅᓪᓗᓕᖓ ᐸᓐᓂᖅᑑᒧᑦ ᑕᒪᒃᑯᓂᖓ 
ᐱᓕᕆᐊᕆᓂᐊᖅᑕᓐᓂᑦ ᐱᓕᕆᔾᔪᑎᓂᐊᖅᑕᒃᑲᓗ 
ᓄᓇᑦᑎᓐᓂᑦ ᐅᑉᐱᕆᕙᒃᑲ. ᖃᐅᔨᓯᑎᒪᒐᒃᑭᑦ ᑖᒃᑯᐊ 
ᒪᓕᒐᓕᐅᖅᑎᒋᕙᓚᐅᖅᑕᕗᑦ ᐸᓐᓂᖅᑑᒧᑦ ᐲᑕ 
ᕿᓚᕝᕙᖅ ᐊᒻᒪ ᐋᑕᒥ ᖁᒻᒧᐊᑦᑐᖅ. ᐊᒥᓱᓂᑦ 
ᐊᕐᕌᒍᓂᑦ ᖃᐅᔨᒪᓯᒪᒐᒃᑭᑦ ᐊᒻᒪᓗ ᑕᕝᕗᖓ 
ᓄᓇᑦᑎᓐᓄᑦ ᐱᓕᕆᑦᑎᐊᕐᓂᖏᑦ 
ᐃᑉᐱᒋᔭᐅᓯᒪᓪᓗᑎᑦ ᐃᓄᖁᑎᖏᓐᓂᑦ. 
 
(ᑐᓵᔨᑎᒍᑦ) ᒫᓐᓇᑦᑕᐅᖅ ᖁᔭᓐᓇᒦᕈᒪᒻᒥᔭᕋ ᔮᓂ 
ᒪᐃᒃ, ᓂᕈᐊᕋᔅᓴᐅᖃᑎᒋᓚᐅᖅᓯᒪᒐᒃᑯ 
ᒪᐅᓇᑐᐃᓐᓇᖅ ᓂᕈᐊᖅᑐᖃᖅᑎᓪᓗᒍ ᐸᓐᓂᖅᑑᒥᑦ. 
ᔮᓂ ᖃᐅᔨᒪᔭᐅᑦᑎᐊᕐᖓᑦ  

ᒪᓕᒐᓕᐅᕐᕕᒻᒧᑦ ᑕᕝᕗᖓ ᐃᑲᔪᖅᓯᒪᓂᕆᔭᖓᓂᓪᓗ 
ᓄᓇᓕᓐᓄᑦ ᖃᐅᔨᒪᔭᐅᑦᑎᐊᕆᓪᓗᑎᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒫᓂ 
ᓄᓇᑦᑎᓐᓂᑦ ᑲᑎᒪᔨᐅᖃᑦᑕᖅᓯᒪᓪᓗᖓ, 
ᒪᐃᔭᐃᓯᒪᓪᓗᖓᓗ ᑕᒪᒃᑯᐊ ᐱᓕᕆᐊᕆᓂᐊᖅᑕᒃᑲ 
ᒐᕙᒪᒃᑯᓐᓂᑦ ᓂᕆᐅᓐᓂᖃᑦᑎᐊᖅᑯᖓ 
ᐊᐅᓚᑦᑎᖃᑕᐅᔪᓐᓇᓂᕐᒥᑦ ᐊᒻᒪᓗ 
ᐱᓕᕆᖃᑕᐅᑦᑎᐊᕈᓐᓇᓂᕐᒥᑦ, ᐊᔾᔨᒌᖏᑦᑐᓂᑦ 
ᒐᕙᒪᐃᑦ ᐱᓕᕆᐊᖏᑕ ᐃᓗᐊᓂ.  
 
ᑕᕝᕗᖓ ᐸᓐᓂᖅᑑᒧᑦ ᒪᓕᒐᓕᐅᖅᑎᐅᓂᐊᕐᓗᖓ 
ᑖᒃᑯᐊ ᐱᓕᕆᖃᑎᒋᑦᑎᐊᕈᒪᓂᐊᖅᑲᒃᑲ 
ᖃᓄᐃᑦᑐᑐᐃᓐᓇᕐᓂᑦ ᐱᓕᕆᐊᒃᓴᓂᑦ 
ᑎᑭᑕᐅᔭᕋᐃᒍᑦᑕ. 
 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᑖᒃᑯᐊ 
ᐃᓱᒫᓗᒍᑕᐅᔪᙵᑦ ᓯᕗᓪᓕᐅᖁᔭᐅᔪᓪᓗ 
ᐸᓐᓂᑑᕐᒥᐅᓄᑦ ᐅᖃᐅᓯᕆᔭᐅᖃᑦᑕᓚᐅᖅᑐᑦ 
ᐅᕙᓐᓄᑦ ᓂᕈᐊᕐᓇᐅᑎᓪᓗᒍ ᒪᒃᑯᐊᖑᔪᑦ; 
ᐱᓐᖑᐊᕐᕕᐅᔪᑦ ᐱᐅᓂᖅᓴᐅᖁᔭᐅᓪᓗᑎᑦ 
ᓄᓇᓕᓐᓂᑦ, ᓄᓇᓕᓐᓂᑦ ᐱᖁᑎᕐᔪᐊᖑᔪᑦ 
ᐱᐅᓂᖅᓴᐅᓗᑎᑦ ᐱᐅᓯᒋᐊᖅᑕᐅᓗᑎᓪᓗ 
ᐋᓐᓂᐊᕐᕕᓕᐊᖅᑐᓄᓪᓗ. ᐅᖃᖅᑎᑦᑎᔩ, ᑕᒪᒃᑯᐊ 
ᑲᒪᒋᓇᓱᓪᓗᒋᑦ ᓯᕗᓪᓕᐅᔾᔭᐅᖁᔭᐅᔪᑦ 
ᓄᓇᖃᑦᑎᐊᕚᓪᓕᕈᑕᐅᓂᐊᕐᖓᑕ.  
 
ᐅᖃᖅᑎᑦᑎᔩ, ᑕᐃᒪ ᐊᖏᖅᑕᐅᒍᒋᒪᒐᓗᐊᖅᑯᖓ 
ᒪᓕᒐᓕᐅᖅᑎᐅᖃᑎᓕᒫᓐᓄᑦ ᑖᒃᑯᐊ ᐅᖃᐅᔅᓴᕆᔭᒃᑲ 
ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 
ᑖᓐᓇ ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ 
ᒪᓕᒐᓕᐅᖅᑎᓕᒫᓂᑦ ᐱᔭᕇᕈᒪᓪᓗᒍ ᐅᖃᐅᓯᒃᓴᖓ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᖏᒻᒪᑦ ᑲᔪᓯᒋᑦ. 
 
ᐅᓲᑖᐱᒃ (ᑐᓵᔨᑎᒍᑦ): ᐃᓅᓱᑦᑐᕗᑦ 
ᐃᓅᓱᑦᑐᕈᖅᐸᓪᓕᐊᔪᓪᓗ ᑕᕝᕙᓂ 
ᐱᓐᖑᐊᕐᕕᖃᑦᑎᐊᖃᑦᑕᖏᓐᓂᖏᓐᓄᑦ ᑕᒪᓐᓇ 
ᐊᑯᓂ ᐱᓐᖑᐊᕈᓐᓇᖃᑦᑕᖏᓐᓂᖏᓐᓄᑦ 
ᕼᐋᑭᕐᕕᒋᔭᑦᑎᓐᓂ ᐊᕐᕌᒎᑉ ᐃᓗᐊᓂ. ᑕᒪᓐᓇ 
ᐃᑲᔪᖅᑕᐅᕕᒋᓂᐊᕋᒃᑯ ᐃᓕᔅᓯᓐᓄᑦ ᓂᕆᐅᒋᒐᒃᑯ  
ᑕᕝᕙᓂ ᓯᑯᓐᖑᐊᒥ ᓄᓇᑦᑎᓐᓂ ᐱᑦᑎᓇᖅᑎᓪᓗᖓ. 
ᑕᕝᕗᖓᓗ ᑎᑭᒃᑲᒪ  
 
(ᑐᓵᔨᑎᒍᑦ) ᐊᖃᖅᑏ, ᐃᖃᓗᓐᓅᕋᒪ 
ᑕᖅᑭᐅᓚᐅᖅᑐᒥ ᐊᖏᖅᑎᑕᐅᔭᖅᑐᖅᑐᖓ 
ᐊᔅᓱᐊᓗᒃ ᐱᐅᔅᓴᓚᐅᕋᒪ  

ᓄᓇᓕᓐᓂ ᖁᐊᖅᑕᖅᑑᖁᑎᖏᓐᓂ ᐊᑐᕆᐊᓂᑦ. 
ᓱᖅᑯᐃᓱᒃᑲᒪᓗ ᑖᓐᓇ 
ᐱᓕᕆᐊᖑᓪᓗᐊᑕᓚᐅᖅᓯᒪᒻᒪᑦ 
ᐳᔪᕈᔫᒍᓐᓃᕐᔫᒥᖁᓪᓗᒍ ᓄᓇᓕᓐᓂ. 
ᕿᓚᓈᕆᕗᖓᑦᑕᐅᖅ ᒐᕙᒪᒃᑯᓐᓄᑦ 
ᐊᐱᕇᓐᓇᓱᓛᕋᒪ ᑕᐃᒫᑦᑕᐅᖅ 
ᐱᐅᓯᔭᐅᕝᕚᓪᓕᖁᓪᓗᒋᑦ ᐊᖅᑯᑎᒋᔭᕗᑦ 
ᐳᔪᕈᔪᖃᓗᐊᕐᓂᐊᖏᒻᒪᑕ. 
 
ᐅᖃᖅᑏ, ᐊᒻᒪᓗ ᐱᖁᑎᕐᔪᐊᖑᖃᑕᐅᒥᔪᖅᑕᐅᖅ 
ᓄᓇᑦᑎᓐᓂ ᖃᖓᑕᓲᒃᑯᕕᕗᑦ. 
ᐱᓕᕆᖃᑎᖃᑦᑎᐊᕈᒪᓂᐊᖅᑯᖓᓗ ᒐᕙᒪᒃᑯᓐᓂᒃ 
ᐃᑲᔪᖅᑐᐃᓂᕐᒧᑦ ᐱᕙᓪᓕᐊᔭᐅᓂᖓᓄᑦ ᓄᑖᒥᒃ 
ᖃᖓᑕᓲᒃᑯᕕᒻᒥ ᐸᓐᓂᖅᑑᒥ. 
 
ᐅᖃᖅᑏ, ᐃᒃᓯᕙᐅᑕᕆᔭᐅᖃᑦᑕᓚᐅᖅᓯᒪᓪᓗᖓ 
ᑲᑎᒪᔨᓄᑦ ᐸᓐᓂᖅᑑᒥ ᐃᖃᓗᓕᕆᔨᒃᑯᓐᓄᑦ 
ᐃᑲᔪᖅᑐᐃᑦᑎᐊᕆᕗᖓ ᐱᕙᓪᓕᐊᑎᑦᑎᓂᕐᒥᒃ 
ᓈᒻᒪᑦᑎᐊᖅᑐᒥᒃ ᐱᐅᓐᖏᑦᑐᒥᒃ ᐃᖃᓗᒐᓱᓐᓂᕐᒥᒃ 
ᓄᓇᕗᒻᒥ. ᐊᒻᒪᓗᑦᑕᐅᖅ ᐃᑲᔪᖅᑐᐃᑦᑎᐊᕆᓪᓗᖓ 
ᐱᔭᐅᕙᓪᓕᐊᓇᓱᐊᖅᑐᓂᑦ 
ᐃᓕᓐᓂᐊᑎᑦᑎᑲᓐᓂᓂᕐᒧᑦ ᓂᕈᐊᖅᑕᐅᕕᒋᓯᒪᔭᕐᓄᑦ 
ᐊᔪᕈᓐᓃᕈᓐᓇᖁᓪᓗᒋᑦ ᐃᖅᑲᓇᐃᔮᖃᓐᓂᕐᒧᑦ 
ᑕᕝᕙᓂ ᐃᖃᓗᓕᕆᓂᕐᒥ, ᐃᑲᔪᖅᑐᕆᓪᓗᒋᓪᓗ 
ᒐᕙᒪᒃᑯᑦ ᐊᔅᓱᕈᓐᓂᕆᔭᖏᑦ ᓄᓇᕗᒥ 
ᓯᕗᒧᐊᖅᐸᓪᓕᐊᑎᓪᓗᒋᑦ ᑕᒫᓂ ᐃᖃᓗᒐᓱᒃᑕᓄᑦ 
ᑰᑕᑖᓐᓂᕐᒧᑦ. 
 
ᐅᖃᖅᑏ, ᕿᓚᓈᖅᐳᖓ ᐱᓕᕆᖃᑎᒋᓂᐊᕋᔅᓯ 
ᒪᓕᒐᓕᐅᖅᑎᓕᒫᓪᓗ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑐᓄᓂᕐᒧᑦ, ᒥᔅᑕ ᐃᓄᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 104 - 3(3): 

ᐃᖅᑲᐅᒪᔾᔪᑎᑦ ᓂᕈᐊᖅᑕᐅᓂᕐᒧᑦ 
ᑭᒡᒐᖅᑐᐃᓪᓗᓂ ᑐᓄᓂᕐᒧᑦ (ᐃᓄᒃ) 

 
ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 
ᒥᑦᑎᒪᑕᓕᖕᒥᐅᓂᑦ ᖁᔭᓕᔪᒪᓪᓗᖓ 
ᓂᕈᐊᖅᑎᒋᓚᐅᖅᑕᓐᓂᒃ ᐊᒻᒪᓗ ᐱᒃᑯᒍᓱᒃᖢᖓ 
ᐅᑉᐱᕆᔭᐅᓂᕆᔭᓐᓂᒃ ᑖᒃᑯᓄᖓ ᓂᕈᐊᓚᐅᖅᑐᓄᑦ 
ᐅᕙᓂ ᑭᒡᒐᖅᑐᖅᑎᒋᔭᐅᓂᐊᖅᑎᓪᓗᖓ. ᑕᒪᓐᓇ 
ᐱᒃᑯᒋᔭᐅᓂᕆᔭᕋ ᐱᒃᑯᒋᕙᕋ  

ᐱᒻᒪᕆᐅᒋᓪᓗᒍᓗ ᐊᒻᒪᓗ ᒥᑦᑎᒪᑕᓕᖕᒥᐅᑦ 
ᖃᐅᔨᒪᖁᓪᓗᒋᑦ ᖃᐅᑕᒫᑦ ᑭᒡᒐᖅᑐᑦᑎᐊᕐᓂᐊᖅᐸᒃᑲ 
ᐅᕙᓃᓐᓂᓕᒫᓐᓂ. ᒫᓐᓇᓗᑦᑕᐅᖅ ᓄᓇᖅᑲᑎᒃᑲ 
ᒥᑦᑎᒪᑕᓕᒻᒥᐅᑦ ᐅᖃᕈᑎᒍᒪᔭᒃᑲ.  
 
ᐅᖃᖅᑏ, ᐱᒃᑯᒍᓱᓐᓂᑦᑎᓐᓂᒃ ᑖᒃᑯᓂᖓ 
ᒪᓕᒐᓕᐅᖅᑎᐅᓚᐅᖅᑑᓐᓂᒃ ᐅᕙᓐᓂᒃ 
ᓯᕗᓪᓕᐅᓚᐅᖅᑑᓐᓂᒃ, ᔭᐃᒻᔅ ᐊᕐᕚᕐᓗᒃ ᐊᒻᒪᓗ 
ᐃᓚᒋᓚᐅᖅᑕᕗᑦ ᔫᐱ ᓄᑕᕋᒃ.  
 
ᖃᐅᔨᒪᓪᓗᖓ, ᐅᖃᖅᑏ, ᑲᑎᒪᔨᐅᖃᑎᒋᓯᒪᒐᕕᒋᑦ 
ᑕᒪᕐᒥᒃ ᑖᒃᑯᐊ ᐊᔅᓱᕈᓪᓚᕆᓚᐅᕐᒪᑎᒃ 
ᐊᔅᓱᕉᑎᖃᓪᓚᕆᒃᖢᑎᓪᓗ ᒥᑦᑎᒪᑕᓕᖕᒥᐅᑦ 
ᐱᔪᒪᔭᖏᓐᓂᒃ ᐃᓱᒫᓘᑎᒋᔭᖏᓐᓂᓪᓗ. 
 
ᐊᒻᒪᑦᑕᐅᖅ, ᐅᖃᖅᑏ, ᐱᒃᑯᒍᓱᒃᑭᕗᖓ 
ᒥᑦᑎᒪᑕᓕᒻᒥ ᓂᕈᐊᕈᓐᓇᖅᑐᑦ 500 ᖃᓂᒋᔭᖓᓐᓂ 
ᓂᕈᐊᕆᐊᖅᑐᓚᐅᕐᒪᑕ. ᑖᓐᓇ 70 ᐳᓴᓐᐸᓗᒃ 
ᓂᕈᐊᕆᐊᖅᑐᕈᓐᓇᖅᑐᓕᒫᑦ ᒥᑦᑎᒪᑕᓕᒻᒥᐅᑉ 
ᐱᒃᑯᒋᕙᒃᑲ ᐃᓚᐅᔪᓐᓇᓚᐅᕐᒪᑕ ᑕᒪᓐᓇ ᓂᕈᐊᕐᓂᖅ 
ᐱᑕᖃᖅᑎᑕᐅᑎᓪᓗᒍ ᖁᕕᐊᒋᓪᓚᒋᒃᖢᒍᓗ. 
 
ᑕᐃᒃᑯᐊᓗ, ᐅᖃᖅᑏ, ᓂᕈᐊᒐᒃᓴᐅᖃᑎᒋᓚᐅᖅᑕᒃᑲ 
ᐳᕌᓐᓂ ᑲᓇᔪᖅ, ᑕᐃᕕᑦ ᖃᒪᓂᖅ ᐊᒻᒪᓗ ᓵᒻ ᐅᒥᒃ 
ᐊᒻᒪᑦᑕᐅᖅ ᐱᒃᑯᒋᔪᒪᒋᕙᒃᑲ ᐊᒻᒪᓗ 
ᑎᓕᐅᖅᑐᕈᒪᓪᓗᒋᑦ ᐊᔾᔨᒌᓂᑦ ᓄᓇᑦᑕ 
ᐋᖅᑭᒋᐊᕈᑎᒋᔪᓐᓇᖅᑕᖏᓐᓂᒡᓘᓐᓃᑦ 
ᐱᒋᐊᓪᓚᐅᕕᒃᓴᓂᑦ ᐃᑲᔪᖅᑐᑐᐃᓐᓇᕋᔅᓯ 
ᐱᓕᕆᖃᑎᒌᖏᓐᓇᖅᑕ. 
 
(ᑐᓵᔨᑎᒍᑦ) ᐅᖃᖅᑏ, ᓂᕈᐊᖅᑕᐅᒐᓱᓚᐅᖅᑐᖓ 
ᑕᒪᒃᑯᐊ ᐱᔭᐅᔪᓐᓇᖅᑐᑦ ᓯᕗᓂᑦᑎᓐᓂ ᐅᓪᓗᒥᐅᔪᖅ  
ᐃᓱᒪᓕᐅᕈᑎᒋᒋᐊᖃᕋᑦᑎᒍᑦ.  
 
ᐅᖃᖅᑏ, ᖃᐅᔨᒪᒐᕕᑦ ᐃᖅᑲᓇᐃᔭᖃᑦᑕᖅᓯᒪᒐᒪ 
ᓇᒻᒥᓂᖃᖅᑐᓂᑦ ᑕᒫᓂ ᐊᒻᒪᓗ ᐅᐱᒍᓱᒃᓯᒪᓪᓗᖓ 
ᐃᓚᐅᖃᑕᐅᓯᒪᒐᒪ ᐃᓄᓐᓄᑦ ᓇᒻᒥᓂᕆᔭᐅᔪᑦ 
ᐱᓕᕆᐊᖏᑦ ᓄᓇᕘᒥ ᐃᖅᑲᓇᐃᔭᕐᕕᒋᓗᒋᑦ 
ᐃᓕᓐᓂᐊᑎᑦᑎᓪᓗᑎᑦ ᐅᕕᒃᑲᕆᔭᑦᑎᓐᓄᑦ ᐊᒻᒪᓗ 
ᐃᑲᔪᖅᑐᖅᑐᑦ  

ᐱᓕᕆᐊᖑᔪᓄᑦ 
ᑮᓇᐅᔭᓕᐅᕈᑕᐅᕙᓪᓕᐊᒍᓐᓇᖅᑐᓂᑦ ᐊᒻᒪᓗ 
ᖁᓚᕐᓇᕈᓐᓃᑎᑦᑎᓂᕐᒧᑦ. 
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒋᑦ 
ᐅᖃᐅᓯᒃᓴᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 
ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ 
ᒪᓕᒐᓕᐅᖅᑎᓕᒫᓄᑦ ᐱᔭᕇᕈᒪᓪᓗᒍ ᐅᖃᐅᓯᖓ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ. 
 
ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, ᑕᐃᒪ 
ᓴᓐᖏᔪᓗᖓ ᓂᓪᓕᐊᖏᓐᓇᖃᑦᑕᕐᓂᐊᕋᒪ 
ᒪᓕᒐᓕᐅᕐᕕᒻᒥ ᐃᓕᓴᕆᔭᐅᓯᒪᔭᕆᐊᖃᓐᓂᖏᓐᓂ 
ᑕᐃᒃᑯᐊ ᐱᓕᕆᕕᖃᑦᑐᑦ ᑲᑉᐸᓂᐅᔪᑦ ᑕᒫᓂ 
ᓄᓇᑦᑎᓐᓂ. 
 
(ᑐᓵᔨᑎᒎᕈᓐᓃᖅᑐᖅ) ᒥᑦᑎᒪᑕᓕᒃᒥᐅᑦ ᐱᒃᑯᒍᓱᒻᒪᑕ 
ᓇᑭᓐᖔᖅᑐᕕᓂᐅᓂᕐᒥᓂᒃ ᖃᐅᔨᒪᓪᓗᑎᓪᓗ 
ᐃᓅᓯᕐᒥᓐᓂᒃ. ᐱᒃᑯᒋᔭᖃᑦᖢᑎᓪᓗ ᐅᖃᐅᓯᕐᒥᓐᓂᒃ, 
ᐃᓕᖅᑯᓯᕐᒥᓂᓪᓗ, ᓇᑭᓐᖓᖅᑐᕕᓂᐅᓂᕐᒥᓂᓪᓗ 
ᖃᐅᔨᒪᑦᑎᐊᖅᖢᑎᒃ. 
 
ᑭᓯᐊᓂᓕ, ᐅᖃᖅᑏ, ᖃᐅᔨᒪᒋᕗᑦ ᒥᑦᑎᒪᑕᓕᒃᒥᐅᑦ 
ᓯᕗᓂᒃᓴᒧᑦ ᑕᐅᑐᒋᐊᖃᕐᓂᕐᒥᒃ. ᑕᐃᒪᐃᒻᒪᑦ 
ᖃᐅᔨᒪᔪᑦ ᐃᓕᓐᓂᐊᕐᓂᖅ, 
ᐊᔪᕈᓐᓂᖅᓴᕙᓪᓕᐊᓂᕐᓗ ᐱᒻᒪᕆᐅᔭᕆᐊᖃᒻᒪᑕ 
ᒪᒃᑯᑦᑐᖁᑎᑦᑎᓐᓄᑦ. ᒪᒃᑯᑦᑐᖁᑎᕗᑦ 
ᐃᓚᒋᔭᐅᑦᑎᐊᕐᕈᓐᓇᖁᓪᓗᒋᑦ 
ᐱᔪᓐᓇᐅᑕᐅᕙᓪᓕᐊᓂᐊᖅᑐᓂᒃ, 
ᐊᔪᕈᓐᓃᕈᓐᓃᕈᑕᐅᕙᓪᓕᐊᓂᐊᖅᑐᓂᓪᓗ 
ᓯᕗᓂᒃᓴᑎᓐᓂ. ᒥᑦᑎᒪᑕᓕᒃᒥᐅᑦ ᖃᐅᔨᒪᒻᒥᔪᑦ 
ᑭᓇᑐᐃᓐᓇᖅ ᐃᒻᒥᓂᒃ ᐱᒃᑯᒋᑦᑎᐊᕈᓐᓇᖅᑐᖅ, 
ᐃᒻᒥᓂᒃ ᐸᖅᑭᔪᓐᓇᕈᓂ ᑮᓇᐅᔭᓕᐅᕐᓗᓂᓗ 
ᐊᔪᖅᓴᖅᑐᓕᕆᔨᒃᑯᓐᓂᒃ ᓂᕿᑖᕈᑎᑎᒍᑐᐃᓐᓇᖅ 
ᐱᖃᑦᑕᖏᒃᑯᓂ. 
 
(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᒐᕕᑦ ᓄᓇᕗᑦ 
ᓴᖅᑭᕐᕕᐅᓯᒪᒻᒪᑦ ᐊᑦᔨᒌᖏᑦᑐᓂᒃ ᐱᕕᒃᓴᐅᔪᓂᒃ 
ᑕᖅᑳᓐᖓᑦ ᓄᓇᑦᑎᓃᓐᖔᖅᑐᓂᒃ ᐱᕙᓪᓕᐊᓂᕐᒧᑦ, 
ᓲᕐᓗ ᓄᓘᔮᑦ, ᒥᐊᑐᐸᓐᒃ, ᒥᓕᑏᓐ. ᑕᒪᒃᑯᐊ 
ᑐᓴᐃᓐᓇᖃᑦᑕᓕᕋᑦᑎᒍ ᐱᕈᖅᐸᓪᓕᐊᓂᕐᒧᑦ 
ᐱᕕᖃᑦᑎᐊᓂᕐᒧᑦ ᐊᒻᒪᓗ  



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᓕᐅᕈᑎᔅᓴᑦᑎᐊᕙᐅᓪᓗᑎᒃ ᓄᓇᕗᑦᒧᑦ, 
ᐃᓄᖁᑎᑦᑎᓄᓪᓗ. 
 
ᐅᖃᖅᑏ, ᒥᑦᑎᒪᑕᓕᒃ ᐊᑦᔨᐅᖏᑦᑐᒦᒻᒪᑦ ᑕᕝᕗᖓ 
ᐱᓕᕆᖃᑕᐅᓪᓗᓂ ᖁᕕᐊᓇᖅᑐᓂᓗ 
ᐱᕙᓪᓕᐊᔫᓪᓗᓂ ᑕᑉᐹᓂ ᖁᑦᑎᑦᑐᒥ. ᑭᓯᐊᓂᓕ, 
ᐅᖃᖅᑎ, ᐱᒻᒪᕆᐅᒋᕗᖅ ᒐᕙᒪᒃᑯᑦ 
ᐃᓕᓴᖅᓯᔭᕆᐊᖃᑦᑐᑦ ᑕᒪᒃᑯᐊ ᓈᒻᒪᑦᑐᓂᒃ 
ᑮᓇᐅᔭᓂᓪᓗ ᐊᑐᕐᓗᑎᒃ ᓄᓇᓕᓐᓂ ᐱᖁᑎᕐᔪᐊᓄᑦ 
ᓴᓇᔭᐅᒋᐊᖃᕐᓂᐊᖅᑐᑦ ᒫᓐᓇᒫᒃᑯᑦ. 
 
(ᑐᓵᔨᑎᒎᕈᓐᓃᖅᑐᖅ): ᐅᕙᓂ ᐃᓚᒋᔭᐅᓂᓐᓂ 
ᐊᔭᐅᖅᑐᐃᓪᓚᕆᓐᓂᐊᖅᑐᖓ ᒥᑦᑎᒪᑕᓕᒃᒥ 
ᐋᖅᑭᒋᐊᖅᑕᐅᖁᓪᓗᒋᑦ ᐃᖏᕐᕋᓂᕐᒧᑦ 
ᐃᓗᐊᖏᓕᐅᕈᑎᒋᓗᐊᖃᑦᑕᖅᑕᕗᑦ 
ᖃᖓᑕᓲᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᒫᒍᑦ. 
 
ᐅᖃᖅᑏ, ᓂᕆᐅᑦᑎᐊᖅᐳᖓ ᐊᒻᒪᓗ 
ᑲᔪᓯᓂᖃᑦᑎᐊᕋᓱᓐᓂᐊᖅᖢᖓ ᑕᒪᒃᑯᐊ 
ᒥᑦᑎᒪᑕᓕᒃᒥ ᐃᓱᒫᓘᑎᒋᔭᐅᖃᑦᑕᖅᓯᒪᔪᑦ 
ᑐᓴᖅᑕᐅᖁᓪᓗᒋᑦ ᐱᓕᕆᐊᕆᓗᒋᓪᓗ ᐊᒻᒪᓗ 
ᓄᓇᕗᑦᒥ ᐃᓱᒫᓗᒋᔭᐅᖃᑦᑕᖅᑐᑦ 
ᐱᓕᕆᐊᕐᕆᖃᓯᐅᑎᓗᒋᑦ ᖃᐅᔨᒪᓪᓗᖓᓗ 
ᐃᓕᒃᓯᓐᓂᒃ ᐱᓕᕆᖃᑎᖃᑦᑎᐊᕐᓂᐊᕐᕋᒪ 
ᑲᔪᓯᑦᑎᐊᕈᓐᓇᖁᓪᓗᑕ ᓄᓇᕗᑦ 
ᓴᓐᖏᓂᖅᓴᐅᕙᓪᓕᐊᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 
ᑲᔪᓯᓗᑕ ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 
ᖃᒪᓂᖅᑐᐊᕐᒥᐅᑕᖅ, ᒥᔅᑕ ᐊᐅᐸᓗᒃᑐᖅ. 

ᐅᐱᒋᔭᐅᓂᖏᑦ ᒪᓕᒐᓕᐅᖅᑎᓐᖑᕋᑖᖅᑐᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
ᖁᕕᐊᓇᑯᓂ ᑕᒫᓃᓐᓇᑦᑕ ᖃᒪᓂᖅᑐᐊᕐᒥᐅᑕᐃᑦ 
ᑕᕝᕙᐅᕗᑏᖅᐸᒃᑲ ᐱᓗᐊᖅᑐᒥᒃ ᐃᓐᓇᐃᑦ ᐊᒻᒪᓗ 
ᐃᓅᕼᐅᒃᑐᑦ, ᒪᒃᑯᑦᑐᑦ. ᐊᓈᓇᒐᑦᑕᐅᑕᐃᒪ 
ᑐᒃᐱᕼᐅᓕᓐᖑᓚᕆᖅᑰᒻᒥᒐᒥ ᐃᓚᒃᑯ 
ᖃᐅᔨᓴᖅᑎᐊᕐᓂᐊᖅᐳᓯ ᐊᓈᓇᒐ ᐅᑦᑎᓯᐊᕐᒪᖔᑦ. 
 

ᐅᖃᖅᑎᑦᑎᔩ, ᑖᓐᓇ ᒪᑭᔾᔪᑎᒋᕙᕋ ᑖᓐᓇ 
ᐃᖅᑲᐅᒪᖁᓪᓗᒋᑦ ᓄᓇᕗᒻᒥᐅᑕᐃᑦ ᑕᑉᑯᐊ 
ᐸᑎᒻᒥᓚᐅᖅᕼᐃᒪᒐᑦᑕ ᑖᒃᑯᓂᖓ ᒪᓕᒐᓕᐅᕐᕕᐅᑉ 
ᐃᓗᐊᓂ ᖁᕕᐊᓇᑯᓂ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒋᔭᕗᑦᑕᐅᑦ ᑕᒫᓃᓕᕐᒪᑎᑦ 
ᑭᒡᒐᑐᖅᑕᑎ ᖃᐅᔨᒪᓂᐊᓕᖅᐳᓯ ᐃᑲᔪᕐᓗᐊᕋᑦᓯ 
ᒫᓐᓇ. ᐃᓕᓐᓂᐊᕐᓂᒧᑦᑕᐅᖅ ᖁᕕᐊᓇᖅᑐᖅ. 
ᒥᓂᔅᑖᕆᔭᕗᑦᑕᐅᖅ ᑕᒫᓃᑦᑐᓂᓗ 
ᒥᓂᔅᑕᐅᓂᖓᓐᓄᑦᑕᐅᖅ 
ᐃᑲᔪᖅᑕᐅᑦᓯᐊᕐᓂᐊᖅᑐᓂᓗ.  
 
ᑖᑉᓱᒥᖓ ᐃᖅᑲᐅᒪᖃᑦᑖᔪᒐᒪ ᑭᕙᓪᓕᐅᑉ 
ᐱᕙᓪᓕᐊᔪᓕᕆᓂᕐᒧᑦ ᐃᑲᔪᖅᑎᖏᓐᓂᒃ, Kivalliq 
Partners Corporations-ᑯᓐᓂ 
ᐃᒃᓯᕙᐅᑕᐅᓚᐅᖅᑎᓪᓗᖓ. ᑎᑭᕌᔾᔪᐊᕐᒥᐅᑕᖅ 
ᐅᖃᓚᐅᖅᓯᒪᒻᒪᑦ ᑕᐃᓐᓇ ᐱᓕᑉ ᐱᑐᖃᖅ 
ᑲᑎᒪᔨᐅᓪᓗᓂ ᐃᓄᓐᖒᖅ ᕼᐃᕗᓪᓕᐅᒋᐊᖃᒻᒪᑎᒃ, 
people first. ᑖᓐᓇ ᓇᓗᓇᓐᖏᒻᒪᑦ ᑖᓐᓇ 
ᐃᓄᓐᓂᒃ ᐃᑲᔪᕈᐊᖅᖢᑕ 
ᑕᒫᓃᓐᓇᓗᒃᐸᒃᑲᓗᐊᖅᑐᒎᒐᓗᐊᖅ ᐊᔪᓐᓇᐸᒃᖢᓂᓗ 
ᐊᖏᖃᑎᒌᓗᐊᖅᑐᐃᔫᒐᓗᐊᖅᐸᑦᖢᑕᓗ ᑭᕼᐃᐊᓂ 
ᐃᓄᐃᑦ ᕼᐃᕗᓪᓕᐅᒋᐊᖃᕋᒥᒃ ᓄᓇᕗᑦ 
ᑕᒫᓃᒍᑎᓪᓗᒍᓗ, ᑕᒫᓃᒍᑎᖃᕋᑦᑕ ᓇᓗᓇᓐᖏᑦᑐᖅ.  
 
ᑖᓐᓇ ᐃᕼᐅᒪᒋᓪᓗᒍᑦᑕᐅᖅ, ᐅᖃᖅᑎᑦᑎᔩ, 
ᒪ’ᓇᐅᒍᐊᖅᕼᐅᖓ ᑎᑎᕋᑦᑎᓐᓄᑦ, ᓘᓯ ᕼᐃᕗ, 
ᑕᐃᓐᓇ ᑎᑎᕋᖅᑎᒐ ᑕᐃᑲ ᖃᒪᓂᖅᑐᐊᕐᒥ 
ᐃᑲᔪᕐᓗᐊᑦᓯᐊᒥᐊᖅᑐᓂᓗ ᑕᓐᓇ ᐊᖅᑯᑎᒋᓪᓗᒍ 
ᐃᑲᔪᕐᓗᐊᑐᑦᑐᒻᒪᑦ. ᓇᓗᓇᓐᖏᑐᖅᑕᐅᖅ 
ᒪᓕᒐᓕᐅᖅᑎᑖᕋᑦᑕ ᑕᐃᒃᑯᐊ ᐱᓕᕆᔨᖏᑦ 
ᑎᑎᕋᖅᑎᖏᑦ ᐊᓪᓚᒡᕕᖓᓂ, ᐄ, 
ᑕᐃᒡᓂᐊᒥᒻᒪᑕᑦᑕᐅᖅ. ᐊᖅᑯᑎᒋᔭᐅᓗᑎᒃ ᐅᕙᒍᑦ 
ᒪᓕᒐᓕᐅᖅᑎᐅᔪᒍᑦ ᖃᐅᔨᒋᐊᖅᖃᐅᕋᑦᑕ  

ᑭᑐ ᑲᑎᒪᓂᐊᕐᒪᖔᑕ, ᕼᐅᓇᒧᑦ 
ᑲᑎᒪᔾᔪᑎᖃᕐᓂᐊᕐᒪᖔᑕ 
ᐃᓕᓐᓂᐊᕐᕆᐊᖃᐃᓐᓇᒥᐊᕼᐅᒐᑦᑕ ᑖᒃᓱᒥᖓ 
ᑐᕼᐊᖅᑎᑕᐅᒋᐊᖃᔪᒐᑉᑕ ᐊᐅᓚᖅᓯᒪᖃᑦᑖᔪᒐᑦᑕ.  
 
ᑕᐃᒪ ᓄᓇᕗᒻᒥᐅᑕᐅᖃᑎᒋᔭᑉᑎᓐᓄᑦ 
ᐃᑲᔪᖅᑕᐅᓗᑕ ᑭᓯᐊᓂᐅᒻᒪᑕ ᑖᑉᓱᒥᖓᑦᑕᐅᖅ 
ᒪᓕᒐᓕᐅᖅᑎᐅᖃᑎᒋᔭᑉᑎᓐᓄᑦ ᑎᑭᕌᖅᑐᓄᑦ ᒥᓂᔅᑐ 
ᐅᕝᕙᑦᑕᐅᖅ ᑖᑉᓱᒪ ᐅᖃᖅᑎᐅᑉ ᓂᕈᐊᓚᐅᖅᑕᖓ 
ᓄᓇᕗᒥᐅᑕᓂᑦ ᐃᑲᔪᖅᑐᐃᓗᑦᑖᕐᒪᑕ 
ᓇᓗᓇᓐᖏᑦᑐᖅ. ᑖᔅᓱᒥᓐᖓ ᒪᑭᒍᑎᒋᒥᐊᓕᖅᐸᕋ 
ᓄᓇᕗᒻᒥᐅᑕᓂᑦ ᐃᑲᔪᖅᑐᐃᖃᑕᐅᓗᑦᑖᖅᑐᑕ 
ᓇᓗᓇᓐᖏᑦᑐᖅ ᑭᕼᐃᐊᓂ ᐅᖃᕈᐊᓚᐅᖅᖢᖓ 
ᑖᑉᓱᒪᓐᖓᑦ ᖁᔭᖃᑎᒋᕙᑉᓯ. ᒪ’ᓇᐅᔪᑎᑦ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐅᒡᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 106 - 3(3): 

ᐃᓱᒫᓘᑕᐅᔪᑦ ᑳᓐᑐᕌᖅᑎᑦᑎᖃᑦᑕᓂᕐᒧᑦ 
ᖃᖓᑕᓲᓄᑦ ᑐᐊᕕᕐᓇᑐᖅᓯᐅᑎᓄᑦ (ᐅᒡᔪᒃ) 

 
ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐄ, 
ᑕᑉᑯᐊᑦᑕᐅᖅ ᓂᕈᐊᖅᑕᐅᕼᐋᖅᑐᑦ 
ᒪᓕᒐᓕᐅᖅᑎᐅᓂᕐᒧᑦ ᑐᓐᖓᕼᐅᑦᑎᐊᖁᕙᒃᓯ 
ᖁᕕᐊᕼᐅᒃᐳᖓ ᓈᒻᒪᑦᑎᐊᓕᒻᒥᒐᑦᑕ 
ᒪᓕᒐᓕᐅᖅᑎᐅᓪᓗᑕ.  
 
ᑕᐃᒃᑯᐊ ᓇᑦᑎᓕᒻᒥᐅᑕᑦ ᐅᑉᓗᒃᑰᖅᐸᒃᑲ. ᐊᓈᓇᒐ 
ᐱᕙᓪᓛᖅᑐᒍ ᖁᓐᖏᐊᖅᑐᔅᓴᐅᒻᒪᑦ ᕼᐊᓘᖅᖢᒍ. 
 

ᐅᑉᓗᒥ ᒪᑭᔾᔪᑎᖃᖅᑐᖓ ᑖᒻᓇ ᐅᖃᒻᒪᑎᒋᔪᒪᓪᓗᒍ 
ᑖᒃᑯᐊ ᒐᕙᒪᒃᑯᑦ ᑐᓂᕼᐃᖃᑦᑕᒻᒪᑕ ᕼᐊᓇᐊᒐᒃᓴᓂᑦ 
ᑖᒻᓇ ᐱᔾᔪᑎᒋᕙᓪᓛᖅᖢᒍ ᐅᑲᔪᒃᑯᑦ ᐊᐅᔭᐅᓂᖅ 
ᑖᕙᓂ ᕿᑎᕐᒥᐅᓂ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑲᑎᒪᔩᑦ 
ᒪᓕᒐᓕᐅᖅᑎᒃᑯᑦ ᖃᐅᔨᒪᖅᑰᕐᒪᑕ ᑖᒃᑯᐊ 
ᓇᓪᓕᐊᒍᑦ ᑲᒻᐸᓂᐅᔪᒃᑯᑦ ᖃᖓᑕᔫᖅᑎᐅᓂᐊᕐᒪᖔᑕ 
ᐊᔾᔭᖅᑐᐃᔨᐅᓗᑎᒃ. ᐅᖃᖅᑏ, ᑕᒪᓐᓇ 
ᖁᕕᐊᒋᓐᖏᓐᓇᒃᑯ ᑕᒪᓐᓇ ᑲᒪᒋᔭᐅᖃᑦᑕᖅᓯᒪᔪᖅ 
ᐱᕙᓪᓕᐊᑎᑕᐅᓯᒪᔪᖅ.  
 
ᓇᓪᓕᐊᓐᓂᒃ ᑖᒃᑯᐊ ᑲᒻᐸᓂᒃᑯᑦ 
ᑳᓐᑐᕌᒃᑎᑕᐅᓂᐊᕐᒪᖔᑕ ᑕᐃᒪᓐᓇᒃ 
ᐊᒡᒍᕈᑎᒋᔭᐅᕙᓪᓕᐊᒻᒪᑦ ᓄᓇᑦᑎᓐᓂ. ᑕᒪᒃᑯᐊ 
ᖃᐅᔨᒪᓯᒪᔭᒃᑲ ᐊᑯᓂ ᐃᒪᓐᓇᒃ 
ᓴᓪᓗᑐᔪᐊᓘᔪᑏᓛᖃᑦᑕᕐᒪᑕ ᕿᑎᕐᒥᐅᑕᓪᓗ ᑖᒃᑯᐊ 
ᐊᐱᖅᑯᑎᒋᔭᐅᕙᒃᖢᑎᒃ ᐱᑦᑎᐊᕋᓗᐊᕐᒪᖔᑕ. 
ᐅᖃᖅᑏ, ᑖᒃᑯᐊ ᐅᖃᐅᓯᕆᔭᐅᔪᑦ ᑭᒃᑯᑐᐃᓐᓇᕐᓄᑦ 
ᑕᒪᓐᓇ ᐋᖅᑭᒍᑕᐅᕙᓪᓕᐊᖏᒻᒪᕆᒻᒪᓪᓘᓐᓃᑦ 
ᐊᒻᒪᓗᑦᑕᐅᖅ ᓇᓗᓇᐃᖅᓯᑦᑎᐊᕈᒪᔪᖓ, ᐅᖃᖅᑏ, 
ᒪᓕᒐᓕᐅᖅᑎᐅᖃᑕᐅᓪᓗᖓ ᓇᑦᑎᓕᒻᒥᐅᓄᑦ ᑖᒃᑯᐊ 
ᓂᕈᐊᖅᑎᒃᑲ ᒪᕐᕉᒻᒪᑎᒃ. 
 
ᒪᓕᒐᓕᐅᖅᑎᐅᓪᓗᖓ ᓇᑦᑎᓕᒻᒥ ᓯᕗᓪᓕᖅᐹᒥᒃ 
ᑕᒪᒃᑯᐊ ᐱᔨᑦᑎᕋᖅᑕᐅᑦᑎᐊᖃᕐᒪᑕ ᐊᑐᓂ 
ᓄᓇᓕᓐᓂᒥᐅᑕᐅᖁᑎᒃᑲ. ᑭᒃᑯᑐᐃᓐᓇᐅᒐᓗᐊᖅᐸᑕ 
ᑲᒻᐸᓂᐅᔪᑦ ᑳᓐᑐᕌᒃᑖᖅᑐᑦ ᑕᑯᒍᒪᔪᖓ 
ᐱᔨᑦᑎᕋᖅᑕᐅᑦᑎᐊᖁᓪᓗᒋᑦ ᕿᑎᕐᒥᐅᑦ 
ᑕᐃᒫᑦᑕᐃᓐᓇᖅ ᐋᖅᑭᒃᐹᓪᓕᕐᓗᑎᓪᓗ. 
 
ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑕᐅᔪᑦ ᐃᒪᓐᓇᒃ 
ᑳᓐᑐᕌᒃᑎᑦᑎᖃᑦᑕᕐᒪᑕ ᑭᒃᑯᑐᐃᓐᓇᕐᓂᑦ 
ᐅᓂᒃᑳᑦᑎᐊᒃᑲᓐᓂᕐᓂᖅᓴᐅᒋᐊᖃᖅᑰᕋᓗᐊᖅᖢᑎᒃ 
ᓄᓇᓕᓐᓂᒥᐅᓄᑦ ᑭᒃᑯᑐᐃᓐᓇᕐᓄᓪᓗ  

ᖃᓄᖅ ᖃᐅᔨᓴᖅᑕᐅᖅᑳᓚᐅᖅᖢᑎᒃ 
ᑳᓐᑐᕌᒃᑖᖅᑎᑦᑎᖃᑦᑕᕐᓂᕐᒧᑦ. 
 
ᐅᖃᖅᑏ, ᖃᐅᔨᒪᒐᓗᐊᖅᑐᖓ ᑖᒃᑯᐊ ᒥᓂᔅᑕᐃᑦ 
ᐱᔪᓐᓇᕐᓂᖃᒻᒪᑕ ᑳᓐᑐᕌᒃᑎᑦᑎᓂᐊᓕᕌᖓᒥᒃ ᐊᒥᓱᑦ 
ᐃᓄᐃᑦ ᐅᑉᐱᕈᓱᖃᑦᑕᕐᒪᑕ ᖃᐅᔨᓴᖃᑦᑕᕐᓂᑎᓐᓄᑦ 
ᒐᕙᒪᒃᑯᓪᓗ ᑕᒪᒃᑯᓂᖓ.  
 
ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᑕᒪᓐᓇ 
ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᑕᑯᒃᓴᐅᑦᑎᐊᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᒥᔅ ᐅᒡᔪᒃ, ᒪᒥᐊᓇᖅ 
ᐱᕕᒃᓴᖃᕈᓐᓃᕋᕕᑦ ᐊᖏᖅᑕᐅᒍᒪᒍᕕᑦ 
ᐱᔭᕇᕈᒪᓪᓗᒍ ᑖᓐᓇ ᐅᖃᐅᓯᕆᔭᐃᑦ. ᒥᔅ ᐅᒡᔪᒃ. 
 
ᐅᒡᔪᒃ: ᐱᔭᕇᕈᒪᓪᓗᖓ ᑐᒃᓯᖅᐳᖓ 
ᐅᖃᒻᒪᑖᒻᒪᕆᓕᕋᒪ. ᖁᔭᓐᓇᒦᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 
ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ 
ᑲᔪᓯᒋᑦ. ᒥᔅ ᐅᒡᔪᒃ. 
 
ᐅᒡᔪᒃ: ᖁᔭᓇᖅᑯᑎᑦ. ᐅᖄᓪᓚᒃᑲᒪ ᐱᔭᕇᒻᒪᕆᒃᑲᒪ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᓪᓗᖓ 
ᑖᒃᑯᐊ ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 
ᑕᑯᒃᓴᐅᑦᑎᐊᖁᓪᓗᒍ. ᑕᐃᒪ 
ᐊᐱᖅᓱᕈᑎᖃᓐᓂᐊᖅᐳᖓ ᖃᐅᑉᐸᑦ ᑲᑎᒪᓕᕈᑦᑕ 
ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑦᑎᒧᑦ. ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 107 - 3(3): 

ᐃᓱᒪᒋᔭᐅᓂᖏᑦ ᐊᓯᓐᖑᖅᓴᕋᐃᑦᑐᑦ 
ᐅᑭᐅᑕᖅᑐᒥᑦ ᓄᓇᓖᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑕᒪᒃᑯᓂᖓ 
ᐊᔪᓐᖏᓐᓂᖏᓐᓂᑦ ᖁᑦᑎᑦᑐᒥᐅᑦ ᐅᖃᕈᒪᔪᖓ 
ᓂᕈᐊᖅᑎᒃᑲᓗ ᑖᒃᑯᐊ ᑭᒡᒐᖅᑐᖅᑕᒃᑲ 
ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᐅᖃᖅᑏ, ᑕᖅᑭᐅᓯᒪᓕᖅᑐᓂᑦ ᐃᒪᓐᓇᒃ 
ᐱᓂᕐᓗᕈᓘᔭᖃᑦᑕᖅᓯᒪᒻᒪᑕ ᑖᕙᓂ ᖁᑦᑎᑦᑐᒥ.  
 
ᑖᓐᓇ ᕗᔅ ᐃᐊ 6560 ᖃᐅᓱᐃᑦᑐᒥ 
ᐃᑉᐱᒍᓱᒍᑎᒋᔭᐅᓯᒪᒻᒪᑦ ᓇᓂᑐᐃᓐᓇᖅ 
ᐃᓅᔪᓐᓃᖅᑐᖃᓚᐅᖅᑐᓂᓗ ᐱᒻᒪᕆᐅᔪᓂᑦ. 
ᑭᒡᒐᖅᑐᐃᓪᓗᖓ ᓄᓇᓕᓐᓂᒥᐅᓂᑦ ᖁᔭᓐᓇᒦᕈᒪᔭᒃᑲ 
ᑖᒃᑯᐊ ᐃᓱᒪᒋᔭᖏᑦ ᑐᒃᓯᐊᖃᑎᒋᔪᒪᓪᓗᒋᓪᓗ. 
 
ᐅᖃᖅᑏ, ᐊᒻᒪᓗᑦᑕᐅᖅ ᐃᖅᑲᐅᒪᒍᒪᔭᒃᑲ ᑕᒪᑯ 
ᐊᑭᓕᖅᓱᒐᐅᖏᑦᑐᑎᑦ ᖃᐅᓱᐃᑦᑐᒥᑦ 
ᐃᑲᔪᖃᑕᐅᓚᐅᖅᑐᑦ ᑖᒃᑯᐊ Coast Guard-ᑯᑦ 
ᐊᒻᒪᓗᑦᑕᐅᖅ ᑲᓇᑕᒥ ᐅᓇᑕᖅᑐᒃᓴᐃᑦ 
ᑐᐊᕕᕐᓇᑐᒃᑯᑦ ᑕᐃᒪ ᑲᒪᑦᑎᐊᓚᐅᖅᑐᑦ.  
 
ᑖᒃᑯᐊ Canadian Forces-ᑯᑦ ᑕᐃᒃᑯᐊ 
ᐅᓇᑕᖅᑐᒃᓴᐃᑦ ᑕᐃᑲᓃᓚᐅᕐᒪᑕ 
ᐃᓕᓪᓂᐊᕆᐊᖅᓯᒪᓪᓗᑎᑦ ᑲᑕᑦᑎᓪᓗᒍ ᑖᓐᓇ ᕘᔅᑦ 
ᐃᐅᒃᑯᑦ ᖃᖓᑕᔫᖓᑦ ᑕᒪᓐᓇ 
ᐅᐱᓐᓇᑐᒻᒪᕆᐅᓚᐅᖅᐳᖅ ᐱᖓᓱᑦ ᑖᒃᑯᐊ 
ᐃᓅᑎᑕᐅᒍᓐᓇᓚᐅᕐᒪᑕ. 
 
ᐅᖃᖅᑏ, ᑖᒃᑯᐊ ᑐᖁᖃᑦᑕᑐᓪᓗ ᐱᑕᖃᖅᓯᒪᓪᓗᑎᑦ 
ᐃᑉᐱᐊᕐᔪᒥᑦ.  

ᑕᐃᒪ ᑖᒥ ᐊᒻᒪ ᓄᐊᑲᓪᓗᒃᑯᒃ ᑖᒃᑯᐊ 
ᐃᓅᒍᓐᓃᓚᐅᕐᒥᒻᒪᑦ ᐱᕐᓗᐊᕿᓪᓗᑎᑦ ᑕᒪᒃᑯᐊ 
ᓇᓪᓕᒋᔭᐅᑦᓯᐊᖅᐳᑦ.  
 
ᐊᒻᒪᓗᑦᑕᐅᖅ ᑖᒥ ᕿᓚᕝᕙᖅ ᐃᑉᐱᐊᕐᔪᒻᒥᑦ 
ᐃᖅᑲᓇᐃᔭᖅᑎᐅᖃᑦᑕᖅᓯᒪᔪᖅ ᒐᕙᒪᒃᑯᓐᓂᑦ 
ᑖᒃᑯᓄᖓ CGS-ᑯᓐᓄᑦ ᐃᓅᔪᓐᓃᓚᐅᕆᓪᓗᓂ. 
 
ᐊᒻᒪᓗᑦᑕᐅᖅ ᓯᐊᔭ ᑕᖅᑐ ᖃᐅᔨᒪᔭᐅᑦᓯᐊᖅᑐᖅ 
ᐋᓐᓂᐊᕐᕕᒻᒥ ᐃᖅᑲᓇᐃᔭᖅᓯᒪᓂᖓᓄᑦ. 
 
ᐅᖃᖅᑏ, ᓯᐊᔭ ᑖᓐᓇ ᐊᓈᓇᒋᔫᔮᓚᐅᖅᓯᒪᓴᒐᒃᑯ 
ᐅᐱᒋᔭᐅᑦᑎᐊᖅᑐᓂ ᒪᕐᕈᓕᐊᖃᓚᐅᖅᓯᒪᒻᒪᑦ 
ᐊᑎᖃᑐᓂᓗ 3rd twin ᐱᖓᔪᒋᔭᐅᓂᕋᖅᑕᐅᓪᓗᓂ.  
 
ᐅᖃᖅᑏ, ᑕᐃᒪᓐᓇ ᑐᖁᒐᓗᐊᖅᑎᓪᓗᒋᑦ 
ᐊᒃᓱᕈᓐᓇᓲᖑᒻᒪᑦ.  
 
ᑖᒃᑯᐊ ᕿᒃᓵᖃᑎᒋᔭᒃᑲ ᓄᓇᓕᓐᓂᒥᐅᑕᐅᖃᑎᒃᑲ 
ᑕᖅᑭᐅᓯᒪᓕᖅᑐᓂᑦ ᐅᐱᒋᑦᑎᐊᐸᒃᑲᓗ ᓴᓐᖏᓂᖏᑦ 
ᐊᔪᖏᓐᓂᖏᓪᓗ ᑕᐃᒪᓐᓇ ᐃᑲᔪᖅᑐᐃᓯᒪᒻᒪᑕ 
ᖃᐅᓱᐃᑦᑐᕐᒥᐅᑦ, ᐊᐅᓱᐃᑦᑐᕐᒥᐅᑦ, 
ᐃᑉᐱᐊᕐᔪᒻᒥᐅᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑲᑎᒪᔾᔪᑎᒃᓴᖅ 3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. 
ᑲᑎᒪᔨᐅᔪᖅ ᑲᖏᖅᖠᓂᖅ ᐅᐊᓐᓇᖓᓄᑦ ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 108 - 3(3): 

ᐃᓐᓇᕐᓄᑦ ᑲᑎᒪᔩᑦ ᑲᖏᖅᖠᓂᕐᒥᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒫᓐᓇ ᓂᑯᕕᔾᔪᑎᖃᖅᑐᖓ, ᒫᓐᓇᓵᖑᖅᑲᐅᔪᖅ 
ᑲᖏᖅᖠᓂᕐᒥᑦ ᑐᓴᖅᑎᑕᐅᓚᐅᕋᒪ 
ᖁᕕᐊᒋᑦᑎᐊᖅᖢᒍ. ᑕᐃᒃᑯᐊᒎᖅ ᐃᓐᓇᐃᑦ 
ᑲᑎᒪᔨᑖᖅᐸᓪᓕᐊᓕᕐᒪᑕ  

ᑲᖏᖅᖠᓂᕐᒥᑦ ᐊᒻᒪ ᐃᑲᔪᖅᑎᖏᓐᓄᑦ. 
ᑐᓴᖅᑎᑕᐅᒃᑲᓐᓂᓚᐅᖅᖢᖓ ᑖᓐᓇ ᕿᑭᖅᑖᓗᒻᒧᑦ 
ᓅᑉᐸᓪᓕᐊᓂᐊᕆᓪᓗᑎᑦ ᑕᐃᒃᑯᐊ ᐃᓐᓇᕐᓂᑦ 
ᑲᑎᒪᔨᒃᓴᖏᓐᓂᑦ ᐋᖅᑭᒃᓱᐃᔪᑦ ᐊᒻᒪᓗ 
ᑐᓴᖅᑎᑕᐅᓯᒪᓪᓗᖓ ᑕᐃᒃᑲᓂ 
ᓂᕈᐊᖅᑕᐅᕕᒋᓯᒪᔭᕋᓂᑦ ᒐᕙᒪᑐᖃᒃᑯᑦ ᐃᑲᔪᑎᖏᑦ 
ᐊᑐᖅᖢᒋᑦ ᑮᓇᐅᔭᖃᖅᑎᑕᐅᓂᐊᓂᕐᒥᑦ 
ᓂᕆᐅᑦᑎᐊᒻᒪᕆᒃᖢᑎᑦ. 
 
ᑕᒪᓐᓇ ᐋᖅᑭᐸᓪᓕᐊᓂᖓ ᖁᕕᐊᒋᑦᑎᐊᖅᑕᕋ 
ᐃᓐᓇᐃᑦ ᑎᒥᑦᑕᖃᓐᖐᓇᕐᒪᑕ  ᓄᓇᕗᑦᒥ 
ᐅᖃᓪᓚᕕᓴᖏᓐᓂᑦ 
ᐊᒃᓱᕉᓴᓕᖃᑦᑕᐸᓪᓕᐊᓪᓚᕆᒃᖢᑎᓪᓗ 
ᐱᔾᔪᑎᖃᖅᖢᑎᑦ ᐊᒥᓱᓂᑦ ᐃᓚᖓᓂᓗ 
ᐃᓱᒪᖅᓲᑕᐅᓗᐊᓕᒑᖃᑦᑕᖅᖢᑎᑦ ᑕᒪᒃᑯᐊ 
ᐃᓐᓇᐅᔾᔪᑎᑦ ᑮᓇᐅᔭᖏᑦ ᐱᓪᓗᒋᑦ ᒫᓐᓇ 
ᐅᖃᖅᐸᓪᓕᐊᓂᐊᓕᕐᒪᑕ.  
 
ᖁᕕᐊᒋᑦᑎᐊᖅᖢᒋᑦ ᑖᒃᑯᐊ ᐋᖅᑭᑦᑕᐅᕋᑖᓚᐅᕐᒪᑕ 
ᑲᖏᖅᖠᓂᕐᒥᑦ. ᐅᑯᐊᖑᔪᑦ, ᑲᑎᒻᒪᔨᓐᖑᖅᑎᑕᐅᔪᑦ 
8-ᖑᔪᑦ ᓂᕈᐊᖅᑕᐅᓚᐅᓂᕐᒪᑕ ᐃᒃᓯᕙᐅᑕᖃᖅᖢᑎᑦ, 
ᐃᓛᒃ members ᐹ ᑲᓇᔪᖅ, ᓵᓕ ᐸᓂᒍᓂᐊᖅ, ᔮᒃ 
ᖃᕝᕖᑦᑐᖅ, ᓄᐊᒪ ᑲᐃᔮᒃ, ᔪᕉᒻ ᑕᑦᑐᐃᓂᖅ, 
ᐴᓇᑎᐊᑦ ᓴᐅᒥᒃ, ᒥᐅᕆᐋᓐ ᑕᑦᑐᐃᓂᖅ ᓗᐃᓴ 
ᐃᕚᓴᒃ-ᐃᓵᓗᒃ ᐊᒻᒪᓗ ᑖᓐᓇ ᓂᕈᐊᖅᑕᐅᓚᐅᖅᑐᖅ 
ᐃᒃᓯᕙᐅᑕᐅᖁᔭᐅᓪᓗᓂ ᓄᐊᒪ ᑲᐃᔮᒃ 
ᑐᒡᓕᕆᓪᓗᓂᐅᒃ ᐹ ᑲᓇᔪᖅ. ᑐᓐᖓᓱᑦᑎᐊᖁᕙᒃᑲ.  
 
ᓂᕆᐅᑉᐳᖓᓗ ᑕᒪᓐᓇ ᐃᓐᓇᐃᑦ 
ᑎᒥᖃᓕᖅᐸᓕᐊᑉᐸᑕ ᐅᕙᒍᑦ ᑲᑎᒪᔨᑎᒍᓪᓗ 
ᐊᒻᒪ;ᓗ ᐃᑲᔪᖅᑎᑦ ᓇᐅᒃᑯᑐᐃᓐᓇᖅ 
ᑐᓴᐅᒪᑎᑕᐅᖃᑦᑕᕐᓂᖅᓴᐅᓂᐊᕋᑦᑕ 
ᐃᑲᔪᖅᑐᑎᐊᑉᐸᒃᑲ ᐊᒻᒪ 
ᐃᑲᔪᖅᓱᖅᑕᐅᖁᑦᑎᐊᖅᖢᒋᑦ ᑲᑎᒪᔨᓕᒫᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 
ᓇᒻᒪᖓ 3 ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑕᐃᒪ 
ᑲᔪᓯᓗᑕ. ᒪᒥᐊᓇᖅ ᒥᔅᑕ ᐲᑕᓴᓐ, ᓇᒻᒪ 3 
ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦᐃᖃᓗᑦᑑᑦᑎᐊᒥ 
ᑲᑎᒪᔨᖏᑦ ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 109 - 3(3): 

ᓇᓪᓕᐅᓂᖅᓯᐅᑎᐊᖅᑯᔭᐅᓂᖓ ᕙᐃᓐ 
ᒪᒃᓴᒐᖅ (ᑰᓕ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒪᒥᐊᖅ ᐅᖃᖅᑏ, 
ᐃᓵᒃᓯᒪᖅᑲᐅᒐᓗᐊᖅᑐᖓ.  
 
ᐅᖃᖅᑏ, ᑕᐃᒪ ᐃᒪᓐᓇ ᓇᓪᓕᐅᓂᖅᓯᐅᑦᑎᖁᔭᕋ 
ᐱᖃᓐᓇᕆᔭᕋ ᑕᐃᑲᓂ ᐃᖃᓗᑦᑑᑦᑎᐊᒥ 
ᐃᖃᓗᑦᑑᑦᑎᐊᕐᒥᐅᑕᖅ ᑳᐱᑐᖃᑎᒋᖃᑦᑕᖅᖢᒍᓗ 
ᐱᓇᓱᐊᕈᓯᐅᓪᓗ ᓄᓐᖑᐊᓂ ᐱᖃᑎᒋᕙᒃᖢᒍ 
ᖃᐅᔨᒪᔭᐅᑦᑎᐊᕐᓗᒃ ᕙᐃᓐ ᔮᓐ ᒪᒃᓴᒐᖅ, 36-ᓂᑦ 
ᐊᕐᕌᒍᖃᓕᖅᑐᖅ. ᑕᐃᒪᓐᓇ 
ᓇᓪᓕᐅᓂᖅᓯᐅᑦᑎᐊᖁᓂᐊᓚᐅᕋᒃᑯ ᑕᐃᒪᓐᓇ 
ᐅᖃᐅᑎᓂᐊᓚᐅᕋᒃᑯ.  
 
ᖃᐅᔨᒪᔭᐅᑦᑎᐊᖁᓪᓗᒍᓗ ᓄᓇᕗᒻᒥ 
ᓯᕗᓪᓕᖅᐹᖑᓚᐅᖅᑐᓂ ᑲᒥᓯᓇᐅᓂᕐᒧᑦ ᕼᐃᓚᓐ 
ᒪᒃᓴᒐᖅ ᐃᕐᖑᑕᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑖᓐᓇ ᓇᓪᓕᐅᓂᖅᓯᐅᑦᑎᐊᖁᓂᐊᖅᐸᐃᑦᑕᐅᖅ 
ᐅᕙᑦᑎᓐᓂᑦ. ᑲᑎᒪᔾᔪᑎᒃᓴᖅ 3 ᑲᑎᒪᔨᑐᐃᓐᓇᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4, ᑲᑎᒪᔾᔪᑎᒃᓴᑎᓐᓂᑦ 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ* 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 104 - 

3(3): ᐃᓕᓐᓂᐊᕆᐊᖃᑦᑕᖏᑦᑐᑦ 
(ᑎᑎᕋᖅᑎ) 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 112 - 

3(3): ᖁᓪᓕᑯᓐᓄᑦ ᐃᓪᓗᕆᔭᐅᔪᒥᑦ 
ᐊᖏᔪᖅᑳᖓᓐᓄᑦ ᐃᖅᑲᓇᐃᔭᖅᑕᐅᔪᑦ 
(ᑎᑎᕋᖅᑎ) 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 131 - 
3(3): ᑕᓗᕐᔪᐊᑉ ᖃᖓᑕᓲᒃᑯᕕᖓ 
ᑕᐅᖅᓯᖅᑕᐅᓂᖓ (ᑎᑎᕋᖅᑎ) 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 132 - 

3(3): ᑕᖅᑐᓕᕆᓂᖅ (ᑎᑎᕋᖅᑎ) 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᓴᖅᑭᑎᑦᑎᔪᒪᔪᖓ 
ᑖᒃᑯᐊ ᐊᐱᕆᔭᐅᓚᐅᖅᑐᑦ ᔫᓂ 2011-ᖑᑎᓪᓗ 
ᐅᑯᐊ ᓇᒻᒪ 104 - 3(3), 112 - 3(3), 131 - 
3(3), ᐊᒻᒪ 132 - 3(3). ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 
ᑲᑎᒪᔾᔪᑎᒃᓴ 4. ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴ 5. ᐃᓕᑕᖅᓯᓂᖅ ᓚᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᑕᐃᒪ ᐃᓕᓴᕆᔪᒪᔭᕋ ᓄᑲᕋ ᕕᑦᑕ ᑐᑐ ᑕᕝᕙᓃᑦᑐᖅ 
ᖁᔭᓐᓇᒦᖅᐳᕈᖓ ᑕᕝᕙᓃᓐᓇᕕᑦ. ᑖᓐᓇ 
ᖃᐅᔨᒪᔭᐅᑦᑎᐊᖅᖢᓂᓗ ᑐᓐᖓᓱᑦᑎᐊᖁᕙᕗᑦ 
ᐳᓛᕆᐊᖅᓯᒪᓂᖓᓄᑦ  
 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᓯᐅᑦᓴᒃ. 
 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 104 - 3(3), 
112 - 3(3), 131 - 3(3), ᐊᒻᒪᓗ 132 - 3(3) 
ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 
 



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1065  

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐅᓪᓗᒥ 
ᓂᑯᕕᑦᑐᖓ ᐱᒻᒪᕆᐅᔪᓂᑦ ᐃᓕᑦᑕᖅᓯᔪᒪᓪᓗ ᐅᑯᐊ 
ᐊᖏᔪᖅᑳᕆᔭᐅᓚᐅᐱᓪᓚᑦᑐᖅ ᑲᑎᒪᔨᖏᓪᓗ 
ᓯᓚᑦᑐᓴᕐᕕᓕᕆᔨᒃᑯᓐᓂᑦ ᓄᓇᕗᒥ. 
ᐱᓕᕆᑦᑎᐊᖅᓯᒪᒻᒪᑕ ᐃᑲᔪᖅᑐᐃᓯᒪᓪᓗᑎᓪᓗ, 
ᑎᓕᐅᕆᓯᒪᓪᓗᑎᓪᓗ ᑕᐃᒪᓐᓇ ᐃᓐᓇᐃᑦ 
ᐃᓕᓐᓂᐊᖅᑎᑕᐅᔪᓐᓇᖃᑦᑕᖅᓯᒪᒻᒪᑕ ᐱᒻᒪᕆᐅᔪᓂᑦ 
ᐱᓕᕆᐊᖃᖅᖢᑎᑦ ᖁᔭᓐᓇᒦᖅᑕᐅᓗᑎᓪᓗ.  
 
ᐃᓕᑕᕆᔪᒪᔭᕋ ᒥᔅᑕ ᒪᐃᒃ ᑰᑕᐃ 
ᐊᖏᔪᖅᑳᕆᔭᐅᓚᐅᐱᓪᓚᑦᑐᖅ. ᒥᔅᑕ ᕗᕌᓐᒃ ᐱᐅᔅ 
ᐃᔅᓯᕙᐅᑕᕆᔭᐅᔪᖅ. ᒥᔅ ᐋᓐ ᕉᔅ ᐴᕕᐊᔅ ᕿᑎᕐᒥᐅᑦ, 
ᒥᔅ ᓲᓵᓐ ᑎᒎᑦᓯᐊᖅ, ᑲᖏᕐᓕᓂᕐᒥᒃ ᑭᕙᓪᓕᕐᒥᑦ. ᒥᔅ 
ᕉᑦ ᑲᓈᑦᑎᐊᖅ, ᕕᐅ ᑳᒃᔅ ᕿᑎᕐᒥᐅᓂᑦ, ᐊᒻᒪᓗ 
ᒥᓴᔅ ᒫᑕᒪᐃᓐ ᐊᕐᕕᐊᓂᑦ ᒫᓐᓇ ᑭᕙᓪᓕᕐᒥᑦ 
ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᑐᓐᖓᓱᒋᔅᓯᓗ ᑲᑎᒪᕕᐅᑉ ᐃᓗᐊᓄᑦ. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᕆᔪᒪᔭᕋ ᓄᓇᕗᒻᒥ ᑖᓐᓇ ᑎᒥᒥᒍᑦ 
ᐊᔪᕈᑎᖃᖅᑐᓂᑦ ᑲᑎᒪᔨᐅᖃᑕᐅᔪᖅ 
ᐃᓇᖏᖅᑎᒋᓂᐊᖅᑕᖓ ᑖᓐᓇ 
ᐃᒃᓯᕙᐅᑕᐅᓕᕐᓂᐊᖅᑐᖅ ᐅᐃᓐᑎ ᐊᐃᕈᓚᓐ. 
ᑐᓐᖓᓱᒋᑦᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑐᓐᖓᓱᒋᑦᓯ ᑕᕝᕗᖓ. ᑖᓐᓇ ᓯᕗᓂᕋᓃᑦᑐᖅ 
ᖃᐅᔨᒪᕙᓪᓚᐃᒐᕕᐅᒃ. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᒥᔅᑕ ᑕᑉᑑᓇ.  
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐃᓕᑕᖅᓯᓗᐊᖃᑦᑕᖏᓐᓇᒪ 
ᕿᑎᕐᒥᐅᓃᓐᖔᖅᑐᓂᑦ ᐃᓕᑕᕆᔪᒪᔭᕋ ᐋᓐ ᕉᔅ ᐊᒻᒪ 
ᕉ ᑭᓈᑦᑎᐊᖅ ᕕᐅᑳᒃᔅ, ᐋᓐ ᕉᔅ ᖁᓪᓗᖅᑑᕐᒥᐅᑕᖅ, 
ᕉᑦ ᕕᐅᑳᒃᔅ ᐃᖃᓗᑦᑑᑦᑎᐊᕐᒥᐅᑕᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 
ᑐᓐᖓᓱᐱᒋᑦᓯ ᑲᑎᒪᕝᕕᒻᒧᑦ. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᒥᔅᑕ ᐃᓄᒃ 
 
ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᔭᒃᑲ 
ᐃᓄᐃᑦ ᐱᖓᓱᑦ, ᐃᓚᒃᑲ. ᐊᐃᑉᐸᕋ ᒥᐊᓕ 
ᕿᓚᕝᕙᖅ, ᐃᕐᓂᕋᓗ, ᔭᐃᒥ ᐃᓄᒃ, ᐊᒻᒪ ᓴᑭᐊᕋ 
ᐋᓚᓐ ᕿᓚᕝᕙᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᑎᒪᔨ 
ᑲᖏᖅᖠᓂᕐᒥ ᑎᑭᕋᖅᔪᐊᕐᒥᓗ, ᒥᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᑉᐳᖓᑦᑕᐅᖅ 
ᐱᖓᓱᒻᒪᕆᐊᓗᓐᓂᒃ ᑲᖏᖅᖠᓂᕐᒥ ᑎᑭᑕᐅᓯᒪᒐᑦᑕ 
ᐃᓕᑕᕆᔪᒪᓪᓗᒋᑦ. ᐊᐃᑯᓗᒐ, Deputy 
Commissioner-ᒫᖅᖣᓂ ᑭᓯᐊᓂ 
ᐊᐃᑯᓗᒋᖅᑳᑦᖢᒍ, ᓂᐊᓕ ᑯᓱᒐᖅ, ᑐᓐᖓᓱᒋᑦ. 
ᓂᖓᐅᒐ, ᒪᐃᑯ ᓲᑕᐃᔅ, ᐃᓕᑕᕆᔪᒪᓪᓗᒍ 
ᓂᖓᐅᒋᒐᒃᑯ. ᐊᒻᒪ ᓲᓵᓐ ᓂᖏᐅᑦᓯᐊᖅ, 
ᑲᖏᖅᖠᓂᕐᒥᐅᑕᑦᑕᐅᖅ ᑐᓐᖓᓱᖁᑦᓯᐊᖅᐸᕋ 
ᑕᕝᕗᖓ ᑲᑎᒪᕕᔾᔪᐊᓂᐅᑉ ᐃᓗᐊᓄᑦ. ᖁᔭᓐᓇᒦᒃ, 
ᖃᐃᓯᒪᒐᑦᓯ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 
ᑐᓐᖓᓱᒋᑦᓯ ᑕᕝᕗᖓ. ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᑲᑎᒪᔨᐅᔪᖅ ᐃᖃᓗᐃᑦ 
ᐱᖓᓐᓇᖓᓂ, ᒥᔅ ᐃᐊᓪ. 
 
ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓗᐊᓐ 
ᑖᓐᓇ ᐅᖃᖅᓵᓕᕋᑖᕐᒪᑦ ᐃᓕᑕᖅᓯᒍᒪᓪᓗᖓᑦᑕᐅᖅ 
ᑖᒃᑯᓂᖓ ᓂᐊᓕ ᑯᓱᒐᖅ. ᑖᓐᓇ ᑲᒥᓯᓇᐅᑉ 
ᑐᖏᓕᖓ ᓄᓇᕗᒥ. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐅᓪ. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 
ᐃᖃᓗᒃᑑᑦᑎᐊᕐᒧᑦ ᑲᑎᒪᔨᐅᔪᖅ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᕼᐋᑭᓐᓇᐅᓕᖅᐸᓕᐊᒻᒪᑦ, ᐃᒪᓐᓇ 
ᐱᖓᓱᕌᓐᓂᐊᑐᔅᓴᐅᕗᒍᑦ, ᐱᖓᓱᕌᓕᕋᒪ ᐅᓪᓗᒥ. 
ᒥᔅ ᓂᑦᑕᓈᑦᓯᐊᖅ ᐅᕕᐅᓪᑳᒃᔅ 
ᖁᓪᓗᖅᑑᕐᒥᐅᑕᒥᓂᐅᒐᓗᐊᖅ, 
ᐃᖃᓗᒃᑑᑎᐊᕐᒥᐅᑕᐅᓕᖅᑐᖅ  
ᐊᑯᓂ ᐊᕐᕌᒍᓂ ᐃᑲᔪᖃᑦᑕᖅᖢᓂᓗ 
ᐊᑭᓕᖅᑐᑕᐅᓇᓂ ᐊᒻᒪᓗ ᐃᑲᔪᖃᑦᑕᖅᖢᓂ 
ᕼᐋᑭᑦᑐᓂ ᐊᕐᕌᒍᓂ ᐊᒥᓱᓂᒃ. ᑐᓐᖓᓱᒋᑦ ᑕᕝᕗᖓ  
ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑐᓐᖓᓱᒋᑦ ᕉᑦ. ᓇᒻᒪ 5, ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᓯᕗᓕᖅᑎ ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 
ᐃᓕᑕᖅᓯᔪᒪᒻᒥᒐᒪ ᑕᕝᕙᓂ ᓂᕈᐊᖅᑕᐅᕕᒋᓯᒪᔭᓐᓂ 
ᓯᕗᓪᓕᖅᐹᒥ, ᕗᕌᓐᒃ ᐱᐅᔅ, ᑖᓐᓇ 
ᐃᒃᓯᕙᐅᑕᕆᔭᐅᔪᖅ  

ᓯᓚᑦᑐᖅᓴᕐᕕᒻᒥ ᑲᑎᒪᔨᖏᓐᓂ ᐊᒻᒪᑦᑕᐅᖅ ᐋᓂ 
ᑯᐊᒃ, ᖁᔭᒋᔪᒪᓪᓗᒍ ᐊᒃᓱᕉᑎᒋᖃᑦᑕᕋᑖᖅᑕᖓᓂᒃ 
ᐃᖅᑲᓇᐃᔭᖅᖢᓂ. ᐊᒻᒪᑦᑕᐅᖅ ᑕᓐᓇ ᕕᑦᑐ ᑐᑐ, 
ᑕᑉᐹᓃᑉᐸᑦ ᓱᓕ ᒫᓐᓇᐅᔪᖅ ᐃᓕᓴᕆᔪᒪᒋᓪᓗᒍ. 
ᐊᒻᒪᑦᑕᐅᖅ ᑖᓐᓇ ᑲᒥᓯᓇᑦᑕ ᑐᒡᓕᐊ 
ᑐᓐᖓᓱᑦᑎᐊᖁᕙᕋ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐸᖕᓂᖅᑑᒥ 
ᑲᑎᒪᔨᐅᔪᖅ, ᒥᔅᑕ ᐅᓲᑖᐱᒃ. 
 
ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᑕᖅᓯᔪᒪᔪᖓᑦᑕᐅᖅ ᓄᓇᖅᑲᑎᓐᓂᒃ. ᑖᒃᑯᐊ 
ᒪᕐᕉᒃ, ᓯᕗᓪᓕᕐᒥ, ᐃᑲᔪᖅᑎᓪᓚᕆᒐ ᐊᐃᑉᐸᑯᓗᒐ 
ᑖᐱᐊ, ᐊᒻᒪ ᐋᓚᓐ ᕿᓚᕝᕙᖅ, ᓄᓇᖅᑲᑎᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 
ᑐᓐᖓᓱᒋᑦᓯ ᑲᑎᒪᕕᐅᑉ ᐃᓗᐊᓂ. ᓇᒻᒪ 5, 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 
ᐃᓕᑕᖅᓯᔪᒪᒍᓐᓃᖅᐸᑕ ᑲᑎᒪᔾᔪᑎᔅᓴᓄᑦ ᓅᒻᒥᓗᑕ, 
ᓇᒻᒪ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 139 - 3(3): ᑐᐊᕕᕐᓇᖅᑐᑯᓕᕆᔨᒃᑯᑦ 

ᓄᓇᕗᒻᒥ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒃᑲ ᑖᒃᑯᐊ ᐱᔾᔪᑎᖃᖅᑐᑦ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ 
ᑐᐊᕕᕐᓇᖅᑐᓕᕆᔨᒃᑯᓐᓂ ᐊᐅᓚᑦᑎᔪᑦ ᓄᓇᕗᒥ.  

ᒫᓐᓇᓵᖑᓚᐅᖅᑐᖅ ᐱᕐᓗᐊᕿᔪᖃᓚᐅᖅᑎᓪᓗᒍ 
ᖃᐅᓱᐃᑦᑐᒥ ᐃᒪᓐᓇᒃ ᐱᒻᒪᕆᐅᔪᓂᑦ 
ᐱᑕᖃᕆᐊᖃᖅᐳᒍᑦ ᕿᓂᖅᑎᓂᑦ. ᑕᕝᕙᓂ 
ᐅᖃᖅᑲᐅᒐᒪ ᐅᖃᐅᓯᒃᑯᑦ ᑖᒃᑯᐊ ᑲᓇᑕᒥ 
ᐅᓇᑕᖅᑐᒃᓴᐃᑦ ᖃᐅᓱᐃᑦᑐᒦᓚᐅᕐᒪᑕ ᑕᐃᒪᓐᓇ 
ᐃᓕᓐᓂᐊᕆᐊᖅᓯᒪᓪᓗᑎᑦ ᕗᔅ ᐃᐊ ᑲᑕᑦᑎᓪᓗᒍ 
6560 ᑕᐃᒃᑯᐊ ᐅᐱᒻᒪᕆᓚᐅᖅᐳᒍᑦ ᐱᖓᓱᓂᒃ 
ᐃᓅᔪᖃᓚᐅᕐᒪᑦ.  
 
ᖃᐅᔨᒪᓐᖏᒃᑲᓗᐊᖅᑐᒍᑦ ᑖᒃᑯᐊ ᒐᕙᒪᑐᖃᒃᑯᓐᓂ 
ᑕᐃᑲᓃᖏᓐᓇᕐᓂᐊᕐᒪᖔᑕ 
ᐊᑲᐅᓯᕚᓪᓕᕐᓂᐊᕐᒪᖔᑕᓘᓐᓃᑦ ᓄᓇᑦᑎᓐᓂ. 
ᑭᓯᐊᓂ ᓈᒻᒪᒐᔭᕐᒪᑕ ᑕᐃᒪᓐᓇ 
ᖃᐅᔨᑎᑕᐅᒍᓐᓇᕈᑦᑕ ᑕᐃᒪᓐᓇᒃ ᐱᖁᑎᑖᕈᓐᓇᕈᑦᑕ 
ᓲᕐᓗ ᓄᓇᓕᓐᓂ ᑕᐃᑲᓂᓘᓐᓃᑦ ᖃᐅᓱᐃᑦᑐᒥ. 
ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᑕᒪᑐᒪ ᒥᒃᓵᓄᑦ 
ᐃᓱᒪᖃᖅᐸᒃᑭᐊᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑎᒃᑯᓐᓄᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖃᑎᒋᕙᒋᑦ 
ᑕᐃᒪᓐᓇᒃ ᐱᑕᖃᓪᓚᕆᒋᐊᖃᒻᒪᑦ 
ᑐᐊᕕᕐᓇᖅᑐᓕᕆᔨᐅᒐᔭᖅᑐᓂᑦ ᓄᓇᕗᒻᒥ. 
ᖁᕕᐊᓱᓚᐅᖅᐳᒍᑦ ᑕᐃᒃᑯᐊ ᐅᓇᑕᖅᑐᒃᓴᐃᑦ 
ᑕᐃᑲᓃᓚᐅᕐᒪᑕ ᕗᔅ ᐃᐊ ᑲᑕᒃᑐᐊᓘᑎᓪᓗᒍ 
ᐃᓕᓐᓂᐊᖅᑐᑎᑦ. ᐃᒪᓐᓇᐃᓕᖓᔪᒍᑦ ᑕᐃᒪᓐᓇ 
ᑲᓇᑕᐅᑉ ᒐᕙᒪᒃᑯᖏᑦ ᑐᒃᓯᕋᕐᕕᒌᓐᓇᕐᓂᐊᖅᑕᕗᑦ 
ᖃᓄᖅ ᐃᑲᔪᒃᑲᓐᓂᕈᓐᓇᕋᔭᕐᒪᖔᑕ ᓈᒻᒪᒃᑐᓂᑦ 
ᕿᓂᖅᑎᖃᕈᓐᓇᖁᓪᓗᑕ ᐱᖁᑎᖃᕐᓗᑕᓗ ᐊᒻᒪᓗ 
ᐱᓕᕆᕝᕕᖃᖁᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 
ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᒐᕙᒪᕗᑦ  

ᑲᓇᑕᒥ ᐃᒪᓐᓇᒃ ᑲᑎᒪᖃᑎᒋᔭᐅᓚᐅᕐᒪᑕ 
ᒥᓂᔅᑕᖏᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᐊᑯᑭᑦᑐᓂ. 
ᑕᐃᑲᓂ ᑲᑎᒪᑎᓪᓗᒋᑦ ᑲᓇᑕᒥᐅᑦ ᓄᑖᒥᒃ 
ᐊᖏᕈᑎᖃᓚᐅᕐᒪᑕ ᑕᐃᒪᓐᓇ ᑎᒻᒥᓲᓕᕆᓂᕐᒧᑦ 
ᓲᕐᓗ ᐅᒥᐊᒃᑯᓪᓗ ᕿᓂᕐᓂᐅᑉ ᒥᒃᓵᓄᑦ.  
 
ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑖᒃᑯᐊ 
ᓄᓇᕗᑦ ᒐᕙᒃᑯᖏᑦ ᒐᕙᒪᑐᖃᒃᑯᓐᓂᒃ 
ᐱᓕᕆᖃᑎᖃᒻᒪᖔᑕ ᕿᓂᕐᓂᐅᑉ ᒥᒃᓵᓄᑦ ᓄᓇᕗᒥ 
ᐊᑦᑐᐃᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ 
ᐊᐱᖅᑯᑎᖃᕐᒪᑦ. ᐊᐃᑦᑖᖑᒐᓗᐊᖅ ᑖᒃᑯᐊ 
ᐅᓂᒃᑳᕆᒍᓐᓇᓐᖏᓇᒃᑭᑦ ᒫᓐᓇᐅᔪᖅ. ᑕᐃᒪ 
ᐅᓂᒃᑳᕆᒍᓐᓇᓕᑐᐊᕈᒃᑭᑦ ᐅᓂᒃᑳᕆᓛᖅᐸᒃᑲ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᑐᖏᓕᐊᒍᑦ ᐊᐱᖅᑯᑎᖓ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃᒥ 
ᑲᑎᒫᓂᑦᑎᓪᓗᒋᑦ ᑖᒃᑯᐊ ᐅᑭᐅᖅᑕᖅᑐᒥ ᑲᑎᒪᔩᑦ 
ᓄᓇᕗᑦ ᒐᕙᒪᒃᑯᖏᑦ ᐅᖃᓪᓚᐅᑎᖃᓚᐅᕐᒪᑕ 
ᐅᖃᖅᖢᑎᒃ ᓄᓇᕗᑦ ᒐᕙᒃᑯᖏᑦ ᓂᕆᐅᑉᐳᑦ 
ᐱᓕᕆᖃᑎᖃᕈᒪᓪᓗᑎᒃ ᑖᒃᑯᓂᖓ 
ᐊᖏᖃᑎᒌᒍᑕᐅᓂᐊᖅᑐᒥᒃ 2013-ᒥ 
ᑐᐊᕕᕐᓇᖅᑐᓕᕆᒍᑎᐅᒐᔭᖅᑐᓂᑦ ᒐᕙᒪᑐᖃᒃᑯᓂᓪᓗ 
ᐱᓕᕆᖃᑎᖃᕐᓗᑎᒃ. 
 
ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᓐᓂᒃ 
ᓯᕗᓪᓕᖅᐸᐅᒍᑕᐅᔪᓂᑦ ᐱᓕᕆᐊᖃᓐᓂᐊᕐᒪᖔᑕ 
ᐊᖏᕈᑎᓂᑦ ᓄᓇᕗᑦ ᒐᕙᒪᒃᑯᖏᑦ ᐸᕐᓇᒃᓯᒪᓂᕐᒧᑦ? 
ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑎᒃᑯᓐᓄᑦ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 
ᑲᑎᒪᔨᐅᖃᑎᒐ ᐊᐱᖅᑯᑎᖃᒻᒪᑦ. ᐊᔾᔨᒌᓐᖏᑦᑐᓂᑦ 
ᑲᒪᒋᔭᖃᕈᒪᔪᒍᑦ ᑕᒪᑐᒪ ᒥᒃᓵᓄᑦ ᑕᒪᕐᒥᓪᓗ 
ᐅᖃᐅᓯᕆᑦᑎᐊᕈᓐᓇᕐᓂᐊᕋᒃᑭᑦ ᑖᓐᓇ 
ᐊᐱᖅᑯᑎᒋᔭᖓ ᖃᐅᔨᒋᐊᓚᐅᖅᑳᕐᓗᒍ 
ᑭᐅᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 
ᒥᔅᑕ ᐃᐊᓕᐊᑦ ᑖᓐᓇ ᑭᐅᔭᐅᓂᐊᖅᐳᖅ ᐅᐊᑦᑎᐊᕈ 
ᐊᐱᖅᑯᑏᑦ. ᓈᓴᐅᑖ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓴᓂᑭᓗᐊᒧᑦ. ᒥᔅᑕ ᕋᒻᐴᑦ. 
 
ᐊᐱᖅᑯᑦ 140 - 3(3): ᑐᓴᐅᒪᔾᔪᑏᑦ 

ᖁᒻᒧᐊᑦᑎᑕᐅᓯᒪᔪᖅ ᐱᔪᓐᓇᐃᓕᓯᒪᑎᓪᓗᒍ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐱᔨᑦᑎᕋᖅᑎᒃᑯᓐᓄᑦ.  
 
ᖃᐅᔨᒪᓗᑦᑖᕐᒪᑕ ᒪᓕᒐᓕᐅᖅᑏᑦ 
ᒫᓐᓇᓵᖑᓚᐅᖅᑐᖅ ᓄᓇᕗᓗᒃᑖᒥ ᑖᒃᑯᐊ 
ᑐᓴᐅᒪᔾᔪᑏᑦ ᐊᑐᖅᑕᐅᒍᓐᓇᐃᓕᓚᐅᕐᒪᑕ. ᒥᓂᔅᑕ 
ᐅᖃᕈᓐᓇᖅᐹ ᖃᓄᖅ ᑕᒪᒃᑯᐊ ᓄᓇᕗᒥᐅᑦ 
ᐸᕐᓇᒃᓯᒪᑦᑎᐊᓚᐅᕋᓗᐊᕐᒪᖔᑕ ᑐᓴᐅᔾᔪᑎᒃᓴᑎᒍᑦ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᒥᓂᔅᑕ ᓂᓇᓕᓐᓂᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᓂᕐᒧᓪᓗ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ 
ᐊᐱᖅᓱᑎᐊᕐᒪᑦ. ᐅᖃᖅᑏ, ᑖᒃᑯᐊ ᒐᕙᒪᕗᑦ ᐃᒪᓐᓇ 
ᐸᕐᓇᒃᓯᒪᓚᐅᖏᑦᑑᒐᓗᐊᑦ ᐃᒪᓐᓇ ᓲᕐᓗ 
ᐱᕐᓗᐊᕿᓪᓚᕆᑦᑐᖃᓚᐅᖏᓐᓂᖓᓂ  
ᑐᓴᐅᒪᔾᔪᑎᒋᔭᐅᔪᓂᑦ.  

ᑕᐃᒪ ᖃᐊᐅᔨᒪᓗᑦᑖᕋᑦᑕ 
ᑐᓴᐅᒪᖃᑦᑕᐅᑎᒍᓐᓇᓚᐅᖏᓇᑦᑕ 
ᓄᓇᓕᓐᓂᒥᐅᑕᐅᔪᓪᓗ ᒪᒃᑯᑦᑐᓪᓗ ᑕᒪᒃᑯᐊ 
ᐅᖄᓚᐅᑎᕋᓛᒥᓂᒃ ᐃᓱᐃᓪᓕᐅᕈᑎᖃᖅᖢᑎᑦ. 
ᑖᒃᑯᐊ ᓴᓂᐊᒍᑦ ᒐᕙᒪᒃᑯᑦ ᑕᐃᒪᓐᓇ 
ᐸᕐᓇᒃᓯᒪᖏᒃᑲᓗᐊᖅᖢᑎᒃ ᓄᓇᓕᓐᓂᒥᐅᑕᐅᔪᓂᑦ 
ᓲᕐᓗ ᐅᖃᓪᓚᖃᑎᖃᕈᓐᓇᖃᑦᑕᓚᐅᖅᑐᑦ ᐊᑐᓂ 
ᓄᓇᓕᓐᓂᑦ. ᓯᕗᓕᖅᑎ ᑖᓐᓇ ᑕᒪᒃᑯᓂᖓ 
ᑲᒪᓴᒋᔭᐅᖁᔨᓯᒪᓪᓗᓕᓂᓗ ᒫᓐᓇ ᐱᖕᒪᑦ.  
 
ᑕᐃᒪ ᐸᕐᓇᒃᓯᒪᓚᐅᖅᑐᒍᑦ ᕿᓚᒥᑯᓗᒃ 
ᑲᒪᒋᑲᐅᑎᒋᒍᓐᓇᓚᐅᖅᖢᑎᒍᓪᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᓯᕗᓪᓕᖅᐹᖅ ᐊᐱᖅᑯᑏᑦ. ᒥᔅᑕ ᕋᒻᐴᑦ 
 
ᕋᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ. ᑕᐃᔅᓱᒪᓂ 
ᐱᔪᓐᓇᑎᓐᓇᒋᑦ ᓴᓂᑭᓗᐊᕐᒥᑦ ᖃᐅᔨᓚᐅᕐᖓᑕ 
ᐋᓐᓂᐊᕐᕕᐅᔪᑦ ᐅᖄᓚᐅᑎᖃᓚᐅᖏᒻᒪᑕ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᒥᑦ 
ᐊᑐᕆᐊᖃᓚᐅᖅᓯᒪᔪᑦ ᐊᐅᓪᓚᖅᑐᖃᕐᓂᐊᑎᓪᓗᒍ 
ᐋᓐᓂᐊᔪᒥᑦ. ᒥᓂᔅᑕᐅᔪᖅ ᐅᖃᕈᓐᓇᖅᑳ 
ᖃᓄᐃᒻᒪᒃᑭᐊᖓᐃ ᐅᖄᓚᐅᑎᖃᖏᓚᖅ 
ᖃᖓᑦᑕᖅᑎᑕᐅᓯᔪᒃᑯᑦ ᑕᒪᒃᑯᐊ ᐋᓐᓂᐊᕕᐅᔪᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᒥᓂᔅᑕ ᓂᓇᓕᓐᓂᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᓂᕐᒧᓪᓗ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᓐᓇᖏᒃᑲᓗᐊᖅᑐᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᐅᖃᕈᓐᓇᖅᑐᖓ 
ᓄᓇᓕᓐᓂᑦ ᓴᓂᑭᓗᐊᕐᒥᑦ ᑖᒃᑯᑑᓚᐅᖏᒻᒪᑕ 
ᐅᖄᓚᐅᑎᖃᖏᑐᑑᔪᔅᓴᐅᓚᐅᖏᑦᑐᑦ 
ᐊᓯᖏᓐᓂᑦᑕᐅᖅ ᑎᒥᐅᔪᑦ ᓲᕐᓗ ᐸᓖᓯᒃᑯᑦ 
ᐊᓯᖏᓪᓗ ᐱᓕᕆᕕᐅᔪᑦ ᐅᖄᓚᐅᑎᖃᓚᐅᖅᑐᑦ 
ᖃᖓᑦᑕᖅᑎᑕᐅᓯᒪᔪᓂᑦ. ᑭᓐᖒᒪᔭᐅᑉᐸᑕ 
ᐱᔭᐅᔭᕆᐊᖃᖅᑲᑕ  

ᐊᑐᖅᑕᐅᒍᓐᓇᖅᑐᑎᑦ.  
 
ᑕᐃᒪᓕ ᐊᑲᐅᔫᓚᐅᖅᑐᖅ, ᐅᖃᖅᑏ, 
ᐱᓕᕆᕙᓪᓕᐊᓇᓱᐊᓕᖅᑐᒍᑦ ᐋᓐᓂᐊᕐᕕᓕᒫᖑᔪᑦ 
ᐊᓯᖏᓪᓗ ᑕᒪᒃᑯᐊ ᐊᐅᓚᐃᓐᓇᕆᐊᖃᖅᑐᑦ ᑕᒫᓂ 
ᒐᕙᒪᒃᑯᓐᓂᑦ ᐅᖄᓚᐅᑎᖃᕐᓗᑎᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᑕᐃᒪᑦᑐᒥᑦ 
ᑐᐊᕕᕐᓇᖅᑐᒥᑦ ᓴᖅᑭᑐᖃᑲᓪᓚᓂᖅᑲᑦ 
ᐊᑐᕆᐊᖃᑲᓪᓚᓂᖅᑲᑕ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐅᖄᓚᐅᒻᒥᑦ ᑐᐊᕕᕐᓇᖅᑐᑕᖃᑳᓪᓚᓕᕐᓂᒥᑉᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 141 - 3(3): ᐊᑦᑐᖅᑕᐅᓂᐅᔪᑦ 

ᓄᓘᔮᓂᑦ ᐱᓕᕆᐊᒧᑦ ᓄᓇᕗᒻᒥ 
ᑮᓇᐅᔭᓕᐊᓂᑦ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᒃᑲ ᑖᒃᓰᔭᖅᑎᑦᑎᔨᒧᑦ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ. 
 
ᐅᖃᖅᑏ, ᖁᑦᑎᑦᑐᒥᐅᑕᐅᔪᑦ ᖁᕕᐊᓱᒻᒪᑕ 
ᑮᓇᐅᔭᓕᐅᕈᑕᐅᒍᓐᓇᓕᖅᑐᒥᑦ ᓄᓘᔮᓂᑦ 
ᐱᓕᕆᐊᒥᑦ. ᒐᕙᒪᐅᓪᓗᑕ ᒥᓂᔅᑕᐅᔪᖅ 
ᖁᕕᐊᓱᑦᑎᐊᑐᒃᓴᐅᒻᒥᔪᖅ ᓄᑖᖑᔪᓂᑦ 
ᑮᓇᐅᔭᓕᐅᕈᑎᒃᓴᐅᓂᐊᖅᑐᓂᑦ ᑕᒪᒃᑯᓄᖓ 
ᐱᓕᕆᐊᓄᑦ ᐱᔨᑦᑎᕈᑎᓄᑦ.  
 
ᓄᓇᕗᑦ ᒐᕙᒪᒃᑯᖏᑦ ᑐᓂᓯᓚᐅᖅᓯᒪᒻᒪᑕ 
ᐅᖃᐅᓯᐅᔪᓂᑦ ᓄᓇᕗᒻᒥ ᕿᒥᕐᕈᓂᕐᒧᑦ 
ᐊᑦᑐᐃᓂᕆᓂᐊᖅᑕᖏᓐᓄᑦ ᑕᒪᒃᑯᓄᖓ 
ᐊᕙᑎᓕᕆᓂᕐᒧᑦ ᑕᐃᒃᑯᓄᖓ ᓄᓘᔮᓂᑦ 
Baffinland-ᑯᓐᓂᑦ. 
 
ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᐱᒐᔭᖅᑐᒃᓴᐅᔪᑦ 
$100 ᒥᓕᐊᓂᑦ ᑖᒃᓰᔭᕈᑕᐅᔪᓄᑦ ᓄᓇᕗᑦ 
ᒐᕙᒪᒃᑯᖏᑦ ᐅᖃᐅᓯᕆᓚᐅᖅᑕᖏᑦ ᐊᕙᑎᒧᑦ 
ᐊᑦᑐᐃᓂᖏᓐᓄᑦ  

ᐅᑉᐱᕈᓱᓐᖏᓐᓂᕋᖅᑐᑎᑦ ᑖᒃᑯᐊ ᓱᓕᒐᓗᐊᕐᒪᖔᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ 
ᐅᖃᐅᓯᕆᓚᐅᖅᑕᖏᓐᓂ Baffinland-ᑯᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᐅᖃᖅᑏ, 
ᑕᐃᒃᑯᐊ Baffinland-ᑯᑦ ᐅᔭᕋᓐᓂᐊᓂᕐᒧᓪᓗ 
ᖁᕕᐊᒋᔾᔪᐊᖅᑕᕋᓗᐊᕗᑦ ᓄᓇᕗᒻᒧᑦ 
ᖁᕕᐊᒋᓪᓗᒋᓪᓗ ᑮᓇᐅᔭᒥᑦ ᐊᑐᓚᐅᕐᖓᑕ 
ᐃᑲᔪᖅᐹᓪᓕᕈᑕᐅᓂᐊᖅᑐᒥᑦ ᓄᓇᕗᒻᒥ.  
 
ᑭᓯᐊᓂ ᐅᖃᖅᑏ, ᐅᔭᕋᓐᓂᐊᖅᑎᐅᔪᑦ 
ᐅᖃᕋᔪᙵᒻᒪᑕ ᐊᒻᒪᓗ 
ᓇᓗᓇᐃᖅᓯᒋᐊᖁᓯᒪᑐᐃᓐᓇᖅᑕᕗᑦ ᖃᓄᓪᓚᕆᒃ 
ᖃᐅᔨᒪᒻᒪᖔᑕ ᐅᖃᖅᓯᒪᒻᒪᑕ $100-ᒥᓕᐊᓂᒃ. 
ᑐᑭᓯᑎᑕᐅᒋᐊᕈᒪᓯᒪᔪᒍᑦ ᖃᓄᖅ ᑖᒃᑯᓂᖓ 
ᑮᓇᐅᔭᓂᒃ ᓴᖅᑮᓚᐅᕐᒪᖔᑕ. ᐃᒫᒃ 
ᐅᖃᐅᓯᑐᐃᓐᓇᕐᓂᑦ ᐊᖏᑐᐃᓐᓇᕈᒪᓐᖏᒧᑦ 
ᖃᐅᔨᒪᔾᔪᑎᓂᒃ ᓴᖅᑮᖁᔨᓪᓗᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓯᕗᓪᓕᖅᐹᖅ ᐃᓚᒋᐊᕈ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒃᑯᐊ ᑐᓂᓯᓯᒪᓕᖅᑳᑦ ᒐᕙᒪᒃᑯᓐᓄᑦ, ᑕᐃᒃᑯᐊ 
ᐅᔭᕋᓐᓂᐊᖅᑎᐅᔪᑦ ᐅᕝᕙᓘᓐᓃᑦ ᓱᓕ ᐅᑕᖅᑭᕕᓯ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᓐᖏᑦᑐᖓ ᑕᐃᒃᑯᐊ 
ᑐᓂᓯᓯᒪᓕᕐᒪᖔᑕ ᑭᓯᐊᓂ ᑖᒃᑯᓄᖓ  

ᐊᑦᑐᐃᓂᕆᒐᔭᖅᑕᖏᓐᓄᑦ ᑐᓂᓯᓯᒪᔪᑦ ᒐᕙᒪᒃᑯᑦ 
ᐊᒻᒪᓗ ᐅᑉᐱᕈᓱᑦᑐᖓ ᒐᕙᒪᒃᑯᑦ 
ᐱᓕᕆᖃᑎᖃᕐᓂᐊᕐᖓᑕ ᑕᐃᒃᑯᓄᖓ ᓄᓘᔮᓐᓂᑦ 
ᓴᕕᕋᔭᒃᓴᓕᕆᔨᒃᑯᓐᓄᑦ ᐅᔭᕋᓐᓂᐊᖅᑐᓕᕆᔨᐅᔪᓂᑦ 
ᕿᒥᕐᕈᑲᓐᓂᕋᓱᓪᓗᑎᒃ ᑕᒪᒃᑯᓂᖓ.  
 
ᑐᑭᓯᐅᒪᓪᓗᖓᓗ ᑮᓇᐅᔭᓕᕆᔨᒃᑯᑦ 
ᐱᓕᕆᖃᑎᖃᖃᑦᑕᕐᖓᑕ ᐅᔭᕋᓐᓂᐊᖅᑎᐅᔪᓂᑦ 
ᓄᓘᔮᓐᓂᑦ ᓴᕕᕋᔭᒃᓴᓕᕆᔨᒃᑯᑯᓐᓂᑦ. ᑖᓐᓇ 
ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ ᐃᒫᒃ 
ᐃᓕᒪᓵᕆᑐᐃᓐᓇᖅᑑᔮᕈᒪᓐᖏᒃᑲᓗᐊᕐᒥᔪᒍᑦ 
ᑮᓇᐅᔭᓕᐅᖅᑎᑦᑎᒐᓱᓐᖑᐊᑐᐃᓐᓇᖅᑐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᑭᐅᒻᒪᖓ. ᑕᐃᒪ ᖃᐅᔨᓪᓚᕆᒐᓱᑦᑕᕋ 
7-ᖑᒻᒪᑕ ᐊᑐᖅᑕᐅᓂᐊᖅᑐᑦ ᓄᓇᓕᓐᓂ ᑕᐃᓐᓇ 
ᐅᔭᕋᓐᓂᐊᕐᕕᐅᔪᖅ ᑲᔪᓯᓐᓂᖅᑲᑦ, ᑖᒃᑯᐊ  
ᑐᑭᓯᐅᒪᑦᑎᐊᖁᓪᓗᒋᑦ ᓄᓇᓕᐅᔪᑦ ᑭᓱᒥᓪᓗ 
ᑐᑭᓯᓂᕐᓗᔅᓯᒪᖁᓇᒋᑦ. 
 
ᑮᓇᐅᔭᓕᕆᔨᒃᑯᑦ ᑲᒪᖃᑦᑕᕐᖓᑕ ᐅᖅᓱᐊᓗᓐᓄᑦ 
ᑖᒃᓰᔭᕐᓂᕐᒧᑦ ᑕᕝᕙᓂ ᐊᑐᓂ ᑕᒪᒃᑯᐊ ᐱᓕᕆᕕᐅᔪᑦ 
ᐊᖏᖃᑎᖃᖃᑦᑕᕐᖓᑕ ᒐᕙᒪᒃᑯᓐᓂᑦ 
ᐅᑎᕐᕕᐅᒍᓐᓇᕋᔭᕐᓗᑎᒃ ᑖᒃᓯᔭᕈᑎᖏᓐᓄᑦ 
ᐅᖅᓱᐊᓗᓐᓄᑦ ᑕᒪᒃᑯᐊ ᐱᖃᓯᐅᑎᕙᒃᑭᕚᑦ 
ᐊᔪᓐᖏᖅᓴᐃᓂᕐᒥᑦ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐱᖁᑎᕐᔪᐊᓄᓪᓗ? ᒥᓂᔅᑕᐅᔪᖅ ᐅᖃᕈᓐᓇᖅᐹ 
ᐋᔩᖃᑎᖃᕐᓂᐊᕐᒪᖔᑦ ᓄᓘᔮᓐᓂᑦ 
ᓴᕕᕋᔭᒃᓴᓕᕆᔨᒃᑯᖑᔪᒥᑦ ᑕᒪᒃᑯᓄᖓ ᐅᖅᓱᐊᓗᒻᒧᑦ 
ᑖᒃᓰᔭᕈᑎᓂᑦ ᐅᑎᕈᑎᔅᓴᐅᒐᔭᖅᑐᓂᑦ? ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐊᖏᖃᑎᒌᒍᑕᐅᔪᑦ 
ᐊᖅᑯᑎᒋᔭᐅᓲᖑᒻᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ. 
ᑕᐃᒃᑯᐊ ᐅᔭᕋᓐᓂᐊᖅᑎᐅᔪᑦ 
ᐃᖅᑲᓇᐃᔭᖅᑎᑦᑎᒐᔭᕋᓗᐊᕐᒪᖔᑕ 
ᐃᑲᔪᖅᐹᖑᓪᓕᕐᓗᑎᓪᓗ ᓄᓇᓕᓐᓂᑦ. 
ᑕᐃᒫᔅᓴᐃᓐᓇᐸᓗᑦᑕᐅᖅ ᑎᑎᕋᖅᓯᒪᔪᒥᑦ 26-ᒥᑦ 
ᐊᖏᖃᑎᒌᒍᑕᐅᔪᒥᑦ, ᑕᐃᒫᔅᓴᐃᓐᓇᐸᓗᒃ.  
 
ᐅᖃᖅᑏ, ᐅᖃᕈᓐᓇᖏᑦᑐᖓ ᐅᓪᓗᒥᐅᔪᖅ ᑖᒃᑯᐊ 
ᐅᔭᕋᓐᓂᐊᖅᑎᒃᑯᑦ ᓄᓘᔮᓐᓂᑦ 
ᓴᕕᕋᔭᒃᓴᓕᕆᔨᒃᑯᑰᔪᑦ ᐋᔩᖃᑎᒌᒻᒪᖔᑕ ᑖᔅᓱᒧᖓ 
ᑕᐃᒪᐃᓕᖓᔪᒧᑦ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓂᓪᓗ ᑲᒪᒋᔭᐅᒐᔭᕐᒥᒻᒪᑦ 
ᑕᒪᔅᓱᒧᖓᓗ ᖃᐅᔨᒪᓐᖏᑦᑐᖓ ᑲᒪᒋᒻᒪᖔᒃᑯ. 
ᖁᔭᓐᓇᒦᒃ,  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖓᔪᐊᓐᓂ, ᑭᖑᓪᓕᖅᐹᖑᓪᓗᓂ ᐃᓚᒋᐊᕈᑦ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
$100-ᒥᓕᐊᖑᔪᑦ ᓴᖅᑭᓗᐊᖅᓯᒪᔪᑦ ᑐᑭᓯᐅᒪᔭᒃᑯᓪᓕ 
ᓴᖅᑭᕋᔭᕐᖓᑕᒎᖅ ᑖᒃᓰᔭᕈᑕᐅᔪᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᑐᑭᓯᒍᒪᒐᓗᐊᖅᑐᖓᓕ ᑕᐃᒪ 
ᑖᒃᓰᔭᖅᑎᓪᓗᒋᑦ ᑖᒃᑯᐊ ᐊᓪᓚᕝᕕᖃᕐᕕᐅᒐᔭᖅᑐᑦ 
ᑕᐃᓐᓇ ᑐᕌᓐᑐᒦᒃᑲᔭᖅᑐᖅ, ᑐᕌᓐᑐᒦᒻᒪᓪᓕ. ᑕᐃᒃᑯᐊ 
ᐊᑭᓖᒐᔭᖅᑲᓪᓖ ᓄᓇᕗᒻᒥ ᐊᓪᓚᕝᕕᖃᕋᔭᖅᑲᑦ 
ᐊᖓᔪᖅᑳᖃᕐᕕᖓ ᐅᕙᓂ ᐅᕝᕙᓘᓐᓃᑦ ᑐᕌᓐᑐᒥᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒥᔅᑕ ᐃᐊᓕᐊᑦ ᖃᐅᔨᒪᒻᒪᑦ ᑖᒃᑯᐊ 
ᓄᓘᔮᓐᓂᑦ ᓴᕕᕋᔭᒃᓴᓕᕆᔨᒃᑯ ᐅᔭᕋᓐᓂᐊᖅᑎᒃᑯᑦ 
ᑐᕌᓐᑐᒦᑦᑑᒐᓗᐊᑦ, ᑭᓯᐊᓂ ᐊᑐᖅᑐᒍ ᐃᓄᐃᑦ 
ᓄᓇᖁᑎᖏᓐᓄᑦ ᐊᑦᑐᐃᓂᐊᖅᑐᓄᑦ ᕿᒥᕐᕈᓂᐅᔪᑦ 
ᑕᒪᒃᑯᐊ ᓄᓇᕗᒻᒦᑦᑐᑦ ᐱᓕᕆᕕᐅᔪᑦ 
ᐊᓯᐊᓂᓪᓘᓐᓃᑦ ᐊᓪᓚᕝᕕᖃᕋᓗᐊᖅᑎᓪᓗᒍ 
ᓄᓇᕗᒻᒥ ᑖᒃᓰᔭᕋᔭᕐᒥᔪᑦ ᑕᒪᒃᑯᑎᒎᓇ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 142 - 3(3): ᒐᕙᒪᓄᑦ 

ᐊᕕᑦᑐᖅᓯᒪᔪᓄᑦ ᑮᓇᐅᔭᐃᑦ 
ᐋᖅᑭᓱᖅᑕᐅᓯᒪᓂᖏᓐᓄᑦ ᐊᖏᕈᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᔪᓯᒍᒪᔪᖓ ᐊᐱᕆᔪᒪᓪᓗᒍ ᑮᓇᐅᔭᓕᕆᔨᒃᑯᓐᓄᑦ  
ᓄᓇᕗᒻᒥ ᑮᓇᐅᔭᖃᖅᑎᑦᑎᓂᐅᕙᑦᑐᖅ ᒐᕙᒪᒃᑯᓐᓂ 
ᐋᑐᕚᒥ. ᑕᐃᒃᑯᐊ ᑮᓇᐅᔭᖅᑖᑎᓪᓗᐊᑕᕆᕙᒃᑲᑦᑎᒍ. 
ᑖᒃᑯᐊᓕ ᓄᓇᕗᑦ ᒐᕙᒪᒃᑯᖏᑦ 
ᐋᔩᖃᑎᖃᖅᐸᓪᓕᐊᓇᓱᒻᒪᑕ ᓄᓇᕗᒻᒥ ᑮᓇᐅᔭᐃᑦ 
ᐋᖅᑭᓱᖅᑕᐅᓯᒪᓂᖏᑦ ᓄᓇᕗᒻᒥ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑕᐃᓐᓇ 
ᓱᑯᑦᑎᐊᓃᑦᑐᖅ ᓄᓇᕗᒻᒥ ᒐᕙᒪᑐᖃᒃᑯᓐᓂᓗ 
ᑮᓇᐅᔭᖃᖅᑎᑦᑎᕕᐅᕙᑦᑐᖅ ᓇᐅᒃᑯᑦ 
ᐊᒥᓱᕈᕆᐊᕐᓂᐊᕐᒪᖔᑕ ᑮᓇᐃᔭᑦ ᐃᓯᖅᐸᓪᓕᐊᔪᑦ,  
ᐱᓗᐊᖅᑐᒥ ᑕᐃᒃᑯᐊ ᑖᒃᓰᔭᕈᑕᐅᔪᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ.  ᑖᒃᑯᐊ  

ᐃᓱᓕᑦᑎᒍᒫᖅᑐᑦ 2014-ᖑᓕᖅᑲᑦ ᑕᐃᓐᓇ 
ᑮᓇᐅᔭᖃᖅᑎᑦᑎᒋᔭᐅᕙᑦᑐᖅ. ᖃᐅᔨᒪᓐᖏᑦᑐᖓ 
ᑕᐃᒃᑯᐊ ᐊᒥᓱᕈᕆᐊᕋᔭᕐᒪᖔᑕ ᑖᓐᓇ 
ᐃᓱᒫᓗᒋᓪᓗᐊᕆᐊᖃᖅᐸᓪᓚᐃᖏᑕᕗᑦ. ᒥᔅᑕ 
ᐃᐊᓕᐊᑦ, ᑐᑭᓯᒋᐊᒃᑲᓐᓂᕈᒪᑉᐸᑦ 
ᓇᓗᓇᐃᖅᓯᒪᑦᑎᐊᖅᑐᓂ ᑕᒪᒃᑯᓂᖓ 
ᐊᑐᐃᓐᓇᒃᑭᕈᓐᓇᕐᒥᔭᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᑐᑭᓯᒃᑲᓂᕐᓂᐊᕐᒥᒐᒪ $100-ᒥᓕᐊᓐᓂᑦ 
ᐊᒥᓱᕈᕆᐊᕐᓂᐊᖅᑲᑕ ᑮᓇᐅᔭᖅᑖᕆᔭᐅᒐᔭᖅᑐᖅ 
Baffinland-ᑯᓐᓂ ᑕᐃᒃᑯᐊᓗ Meadowbanks-
ᖑᒋᓪᓗᑎ, ᑖᒃᓰᔪᓪᓗ ᑕᐃᖑᒐᔭᕆᓪᓗᑎᑦ. 
ᑮᓇᐅᔭᖅᑖᕆᕙᑦᑕᕗᑦ ᐊᒥᓱᕈᖅᑐᒻᒪᕆᐅᒐᔭᕐᖓᑕ 
ᓄᓇᕗᒻᒥ. ᑕᐃᒪᓕ ᐊᑦᑕᕐᓂᐅᑎᖃᓐᖏᓚᑦ 
ᒐᕙᒪᑐᖃᒃᑯᓐᓄᑦ ᑕᐃᒃᑯᐊᖓᐃ 
ᓇᑲᑎᕆᒐᔭᓐᖏᑦᑑᒐᓗᐊᑦ 
ᑮᓇᐅᔭᖅᑖᑎᑦᑎᓂᕆᔭᑦᑕᖏᓐᓂ ᐅᕙᑦᑎᓐᓂ 
ᓄᓇᕗᒻᒥ. ᐊᑦᑐᐃᓂᖃᕋᔭᓐᖏᑦᑑᖅ ᖃᓄᑐᐃᓐᓇᖅ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑲᖐᓱᑐᐃᓐᓇᖅᑐᑕ ᐅᖃᐅᓯᖃᕋᑦᑕ 
ᐃᒪᐃᓕᖓᓐᓂᖅᑳᓚᓐᖑᐊᑐᐃᓐᓇᕋᑦᑕ ᑭᓯᐊᓂᓕ 
ᐊᒥᓱᑲᓪᓚᐅᔪᑦ ᐱᕙᓪᓕᐊᓇᓱᐊᕐᓂᐊᖅᑐᑎᒃ 
ᕿᑎᕐᒥᐅᓂᑦ ᐊᕐᕌᒍ ᐊᒥᓲᒍᓐᓇᖅᑐᖅ ᒫᓐᓇᐅᔪᖅ 
ᐊᖏᖃᑎᒌᒍᑕᐅᔪᖅ. ᑕᒪᒃᑯᐊ 
ᐃᓱᒪᒋᔭᐅᔭᕆᐊᖃᖅᑐᑦ ᒥᔅᑕ ᐃᐊᓕᐊᑦ, 
ᐊᔾᔨᒌᒍᓐᓃᐸᑦᑐᑎᓪᓗ ᑕᐃᒪᓐᖓᑦ 2007-ᒥᑦ  

ᐋᔩᖃᑎᒌᒍᑕᐅᓚᐅᖅᓯᒪᔪᑦ ᑕᒪᒃᑯᐊ 
ᐃᓱᒪᒋᔭᕆᐊᖃᕐᓂᐊᕆᓪᓗᒋᑦ.  
 
ᒥᔅᑕ ᐃᐊᓕᐊᓪᓗ ᖃᐅᔨᒪᓪᓗᓂ ᒐᕙᒪᑐᖃᒃᑯᑦ 
ᐊᑐᓗᐊᖅᑕᐃᓯᒪᓇᓱᐊᕈᒪᓂᖏᓐᓄᑦ ᑮᓇᐅᔭᓂᑦ 
ᐅᑭᐅᖅᑕᖅᑐᒨᖅᓯᖏᓐᓂᖅᓴᐅᓗᑎᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑲᖐᓱᕋᑖᓐᖏᑦᑐᖅ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  
 
ᐊᐱᖅᑯᑦ 143 - 3(3): ᐃᓐᓄᑦᑕᐅᓇᓱᓐᓂᖏᑦ 

ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔮᒃᓴᐃᑦ 
(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐅᐱᒋᔪᒪᔭᕋ ᒥᔅᑕ ᓯᐊᓪ ᑖᓐᓇ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᐱᕆᔪᒪᖅᑲᐅᒐᒃᑯ 
ᐊᑕᐅᓯᕐᒥ ᑕᕝᕙᓂ ᓯᕗᓪᓕᖅᐹᒦᑎᓪᓗᒍ 
ᒫᓃᑎᓪᓗᒍᐃᓛᒃ ᐊᐱᕆᔪᒪᔭᕋ.  
 
ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎ ᐅᓂᒃᑳᕆᔭᖓᓂ 
ᐅᓪᓗᓂᒡᖒᖅ 300 ᐅᖓᑖᓂᐅᓗᐊᖅᑐᖅ 
ᐃᓐᓄᐃᒐᓱᑉᐸᒻᒪᑕ. ᑖᓐᓇᖃᐃ ᒥᓂᔅᑕᐅᔪᖅ 
ᐅᖃᕈᓐᓇᖅᐸ ᖃᓄᑎᒋ ᐊᑯᓂᐅᑎᒋᕙᒻᒪᖔᑕ 
ᐃᓐᓄᐃᓇᓱᑦᑎᓪᓗᒋᑦ ᐃᖅᑲᓇᐃᔮᒥᒃ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓯᐊᓪ. 
 
ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᕈᒪᓪᓗᒍ. ᑕᐃᒪ ᐱᐅᓯᕚᓪᓕᖅᑑᒐᓗᐊᖅ 
ᑭᓯᐊᓂ  

ᐊᓲᓗᐊᓐᖏᒻᒥᔪᖅ ᐱᓕᕆᐊᕆᕙᓪᓕᐊᕆᔭᕗᑦ. 15-
20-ᓂᑦ ᐅᓪᓗᓂᒃ ᕿᓚᐅᒥᖅᓴᐅᕌᕐᔪᓕᖅᑐᖅ ᑭᓯᐊᓂ 
ᐋᖅᑭᓱᐃᕙᓪᓕᐊᓇᓱᓐᓂᐊᖅᑐᒍᑦ ᑖᒃᑯᓂᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᓯᕗᓂᑦᑎᓐᓂᖃᐃ 
ᕿᓚᐅᒥᓂᖅᓴᐅᔪᒫᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᓇᒻᒪ 
6, ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 144 - 3(3): ᓄᓇᓕᓐᓂ 

ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ ᑕᐃᒃᑯᓄᖓ 
ᑐᐊᕕᓐᓇᖅᑐᓕᕆᔨᒃᑯᓐᓄᑦ ᓄᓇᕗᑦᒥ.  
 
ᐅᖃᖅᑏ, ᑕᐃᒃᑯᓄᖓ ᐊᐱᖅᑯᑕᐅᕙᖅᑲᐅᔪᓄᑦ 
ᐅᐊᑦᑎᐊᕈ. ᑕᒻᒪᖅᑕᑦᑎᓐᓂᒃ ᐃᓕᓲᖑᒐᑦᑕ. 
ᖃᐅᔨᓚᐅᕋᑦᑕ ᐅᖄᓚᐅᑎᒃᑯᑦ 
ᖃᖓᑦᑕᖅᑎᑕᐅᓯᒪᔪᒃᑯᓂᓛᒃ 
ᑐᐊᕕᓐᓇᖅᑐᖃᓕᕐᓂᖅᑲᑦ  
 
ᓇᓗᓇᐃᖅᓯᔪᓐᓇᖅᑲ ᓄᓇᕗᑦᒥ ᓄᓇᓕᓕᒫᑦ 
ᑐᐊᕕᓐᓇᖅᑐᓕᕆᓂᕐᒧᑦ ᐸᕐᓇᒍᑎᓂ 
ᐱᔭᕆᖅᓯᒪᔪᐃᓐᓇᐅᕙᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑐᖅ ᒥᔅᑕ 
ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᐅᖃᓪᓚᕆᒍᓐᓇᖏᑦᑐᖓ 
ᐱᔭᕇᖅᓯᒪᔪᐃᓐᓇᐅᒻᒪᖔᑕ ᑭᓯᐊᓂ 
ᐱᔭᕇᖅᑕᐅᕙᓪᓕᐊᔫᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐃᓚᒋᐊᕈᑦ ᓯᕗᓪᓕᖅᐹᒥ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ):: ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᑭᐊᖓᐃ 
ᖃᑦᑎᓐ ᐱᑕᖃᖏᓚᑦ. ᖁᔭᓐᓇᓐᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᖅᑎ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᐅᖃᖅᑎᑦᑎᔩ, ᐅᖃᕈᓐᓇᖏᑦᑐᖓ ᑖᒃᑯᐊ ᓄᓇᓕᓐᓂ 
ᑎᒍᒥᐊᖅᑕᐅᒻᒪᑕ, ᐊᖏᖅᑕᐅᖅᑳᕆᐊᖃᒻᒪᑕ 
ᐱᖁᔨᕗᖔᕐᓗᑎᒃ, ᒪᓕᒐᓐᓂᓪᓗ ᓄᓇᓕᖏᓐᓂ 
ᐊᖏᕐᓗᑎᒃ ᑭᓯᐊᓂ ᐅᖃᐅᑎᔪᓐᓇᖅᐸᕋ 
ᓂᕆᐅᒃᑲᓗᐊᖅᑐᒍᑦ ᑎᓯᕙ 31, ᑕᐃᒃᑯᐊ 
ᐱᓯᒪᔭᐃᓐᓇᕆᔪᓐᓇᖅᓯᓛᖅᑕᕗᑦ. ᑖᓐᓇ 
ᐱᓕᕆᐊᖑᐃᓐᓇᕐᖓᑦ ᐱᔭᕇᖅᐸᓪᓕᐊᑎᓪᓗᒋᑦ  
ᑕᒪᒃᑯᓂᖓ ᒪᓕᒐᖏᓐᓄᑦ ᐃᓚᓕᐅᑎᓗᒋᑦ 
ᐃᕐᖐᓐᓇᖅ ᑲᒪᒋᔭᔅᓴᐅᖏᒻᒪᑕ. 
ᐱᔭᕇᖅᓯᒪᔪᐃᓐᓇᖁᔪᒥᓇᖅᑑᒐᓗᐊᑦ ᑎᓯᐱᕆ 31. 
ᑖᓐᓇ ᒥᒃᓴᐅᓴᒍᓐᓇᖅᑕᑐᐊᕋ ᑕᒪᐅᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᓐᓇᖃᐃ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑯᖅ 
ᖃᓄᐃᓕᐅᖅᐸᓕᐊᒻᒪᖔᑕ ᕼᐋᒻᓚᐅᔪᔪᓂᒃ 
ᐊᔪᕈᑎᖃᓗᐊᓐᖑᐊᖅᑐᓂᒃ 
ᐅᐸᓗᖓᐃᔭᐃᒐᓱᑦᑎᓪᓗᒋᑦ ᑕᒪᒃᑯᓂᖓ 
ᐸᕐᓇᒍᑎᓂᒃ. ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᑦ ᐱᔨᑦᑎᖅᑎ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᒋᑦᑎᐊᐸᑦᑕᕗᑦ 
ᕼᐋᒻᓚᒃᑰᔪᑦ, ᓄᓇᓕᐅᔪᓂᓛᒃ. ᑖᓐᓇ 
ᐃᓚᒋᓪᓗᓂᔾᔪᒃ. ᐅᖃᖅᑏ, ᐃᑲᔪᖅᐸᑦᑕᕗᑦ 
ᐅᐸᓗᖓᐃᔭᐃᑎᓪᓗᒋᑦ ᐱᒋᐊᕐᓂᖓᓂᒃ ᐃᓱᐊᓄᑦ 
ᐃᑲᔪᖅᑕᐅᔭᕆᐊᖃᑉᐸᑕ ᑎᑎᕋᕐᓂᕐᒧᑦ 
ᒪᓕᒐᕆᓂᐊᖅᑕᖏᓐᓂᒃ 
ᖃᓄᐃᓕᐅᖃᑦᑕᕆᐊᖃᕐᓂᐊᕐᒪᖔᑕᓗ 
ᑐᐊᕕᓐᓇᖅᑐᓕᕆᓂᕐᒨᖓᔪᓂᒃ ᑕᕝᕙᓐᖓᑦ 
ᓄᓇᓕᓐᓂᒃ, ᖃᓄᑐᐃᓐᓇᖅ 
ᐃᑲᔪᖅᑕᐅᔭᕆᐊᖃᖅᑲᑕ ᐃᑲᔪᕈᓐᓇᑐᐊᕈᑦᑎᒍᓗ 
ᐃᑲᔪᕋᓱᐊᖅᐸᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐱᖓᔪᐊᓐᓂ ᑭᖑᓪᓕᖅᐹᒥᓪᓗ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑭᖑᓪᓕᖅᐹᒥ ᐊᐱᖅᑯᑎᒋᔭᕋ, ᓇᓕᐊᒃ 
ᑎᒥᓪᓗᐊᑕᐅᔪᖅ ᐋᖅᑭᒃᓱᐃᓲᖑᕙ ᐸᕐᓇᒍᑎᓂᒃ, 
ᑐᐊᕕᓐᓇᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᑕᕝᕙᓂ 
ᑕᕝᕙᖔᖅᑐᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᓂ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᖅᑎ, ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᐊᕕᓐᓇᖅᑐᓕᕆᔨᕗᑦ 
ᐊᒻᒪᓗ ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᐅᔪᐃᑦ 
ᐃᑲᔪᖅᑐᐃᕙᑦᑐᑦ ᒪᓕᒃᐸᑦᑐᑦ ᖃᓄᖅ 
ᐃᑲᔪᖅᑕᐅᔭᕆᐊᖃᒻᒪᖔᑕ ᑕᕝᕘᓇ ᖃᓄᑐᐃᓐᓇᖅ 
ᐃᓚᐃᓐᓇᖏᑦ ᑕᒪᕐᒥᓘᓐᓃᑦ ᐃᑲᔪᖅᐸᑦᑐᒍᑦ. ᐃᓛᒃ 
ᒪᓕᒃᑐᖅ ᖃᓄᖅ ᐃᑲᔪᖅᑕᐅᔪᒪᒻᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᐅᓲᑖᐱᒃ. 
 
ᐊᐱᖅᑯᑦ 145 - 3(3): ᖃᖓᑕᓲᑦ ᐊᐅᓚᓂᖏᑦ 

ᖁᒻᒧᐊᑦᑎᑕᐅᓯᒪᔪᖅ ᐱᔪᓐᓇᐃᓪᓕᓯᒪᑎᓪᓗᒍ 
(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒪᓐᓇ 
ᖃᖓᑦᑕᖅᑎᑕᐅᓯᒪᔪᖅ ᐊᑲᐃᓪᓕᐅᓕᕐᖓᑦ 
ᑭᓱᑐᐃᓐᓇᐃᑦ ᐊᑲᐃᓪᓕᐅᓕᓚᕐᖓᑕ. 
ᐅᖃᐅᑎᒋᔭᐅᖅᑲᐅᔫᒐᓗᐊᖅ ᐅᖄᓚᐅᑏᑦ 
ᑕᐃᓐᓇᑑᓐᖏᑦᑐᖅ ᐊᑲᐃᓪᓕᐅᓕᓚᐅᕐᖓᑦ 
ᖃᖓᑕᓲᓪᓗ ᓄᖅᑲᖅᑎᑕᐅᓪᓗᑎᒃ. ᓯᕗᓂᑦᑎᓐᓂ 
ᑕᐃᒪᐃᑦᑐᒧᑦ ᑎᑭᑕᐅᒃᑲᓐᓂᕐᓂᐊᕐᓂᕈᑦᑕ 
ᐃᖏᕐᕋᔪᓕᕆᔨᒃᑯᑦ ᖃᓄᖅ ᒫᓐᓇᒥᒃ ᐸᕐᓇᒋᐊᓯᕚᑦ? 
ᑕᒪᓐᓇ ᐊᐱᖅᑯᓯᕋ.  
 
ᐊᑐᕆᐊᖅᑕᖃᓐᖏᒻᒪᑦ ᓄᓇᓯᐅᑎᒃᑯᑦ 
ᓄᓇᓕᓐᓅᖃᑦᑕᐅᑎᔪᓐᓇᓐᖏᓇᑦᑕ ᖃᖓᑕᓲᑦ 
ᑭᓯᐊᓂ ᐊᑐᕐᓗᒋᐅᒻᒪᑦ. ᑕᒪᓐᓇ 
ᐃᑉᐱᒋᔭᐅᓚᐅᕐᒥᒻᒪᖔᖅ ᑖᒃᑯᓇᓐᖓᑦ 
ᐃᖏᕐᕋᔪᓕᕆᔨᒃᑯᓐᓂᒃ ᐊᒻᒪᓗ 
ᑲᒪᒋᔭᐅᒋᐊᓐᓂᐊᕐᒪᖔᖅ ᖃᓄᖅ ᐱᒃᑲᓇᓐᖏᓪᓗᓂ 
ᐊᑐᕈᓐᓇᕋᔭᕐᒥᖔᑦᑎᒍᑦ ᑖᕙᓂ 
ᑎᑭᑉᐸᓪᓕᐊᓂᐊᖅᑕᑎᓐᓂ 
ᑕᐃᒪᐃᑦᑐᖃᒃᑲᓐᓂᖅᑐᒥᓂᐅᑉᐸᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 
ᒥᓂᔅᑕ ᑲᒪᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓂᕐᒧᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐸᓐᓂᖅᑑᒧᑦ 
ᒪᓕᒐᓕᐅᖅᑎ ᐊᐱᕆᒻᒪᑦ. ᐄ, 
ᐅᖄᓚᐅᑏᓐᓇᒃᑰᓚᐅᓐᖏᑦᑑᒐᓗᐊᖅ  

ᓱᕈᓐᓇᐃᓕᓚᐅᕐᖓᑕ ᐊᒻᒪᓗ 
ᖃᖓᑕᔪᓐᓇᐃᓕᓪᓗᑎᒃ 26 ᐊᑦᑐᖅᑕᐅᓚᐅᕐᖓᑕ 
ᐊᒻᒪᓗ ᐅᖃᖅᑏ, 
ᕿᒥᕐᕈᑦᑎᐊᒃᑲᓐᓂᕆᐊᖃᓐᓂᐊᖅᑕᕗᑦ 
ᖃᖓᑦᑕᖅᑎᑕᐅᓯᒪᔪᒃᑯᑐᐃᓐᓇᐅᖏᑦᑐᖅ. ᐄ, 
ᑕᒪᓐᓇᐃᓈᒃ ᓂᕆᐅᒋᓚᐅᓐᖏᑦᑎᐊᕋᑦᑎᒍ 
ᕿᒥᕐᕈᑦᑎᐊᕆᐊᖃᓐᓂᐊᖅᑕᕗᑦ ᖃᐅᔨᓴᕐᓗᒍᓗ 
ᑕᒪᓐᓇ ᑕᐃᒪᐃᑦᑐᖃᒃᑲᓐᓂᖅᑐᒥᓂᐅᑉᐸᑦ. ᖃᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ. ᒥᔅᑕ ᐅᓲᑖᐱᒃ. 
 
ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᐱᔨᑦᑎᖅᑎᒋᕙᑦᑕᕗᑦ ᖃᖓᑕᓲᑦ 
ᐊᑐᕐᓂᐊᑕᑦᑎᓃᓐᓇᖅ ᐃᓱᒪᒋᓇᒋᑦ ᐅᖃᐅᑎᒋᒐᒃᑯ 
ᖃᐅᔨᒪᔭᐅᓂᐊᖅᑯᖅ. ᑐᐊᕕᕐᓇᖅᑐᒃᑯᑦ 
ᐋᓐᓂᐊᕕᖃᐅᓐᖏᓂᑦᑎᓐᓄᑦ ᑐᐊᕕᕐᓇᖅᑐᒃᑯᑦ 
ᐊᐃᔭᐅᔭᕆᐊᖃᓲᖑᒻᒪᑕ ᑕᒪᓐᓇ ᐃᑉᐱᒋᓯᓐᓈᖅᑐᒍ 
ᐊᐱᖅᑯᑎᒋᖃᑖᕋᒃᑯ. ᖃᐅᔨᒪᔭᐅᖁᑐᐃᓐᓇᖅᑐᒍ.  
 
ᑖᓐᓇ ᐊᐱᖅᑯᓯᐅᓗᐊᓐᖏᑦᑑᒐᓗᐊᖅ 
ᐅᖃᐅᓯᕆᔪᒪᑐᐃᓐᓇᖅᑕᕋ 
ᑐᐊᕕᕐᓇᖅᑐᒃᑰᖅᑐᖃᕆᐊᖃᖅᑐᒥᓂᐅᑉᐸᑦ 
ᐊᑕᐅᓯᐅᓐᖏᑦᑐᒥᒃ ᑕᐃᒪᐃᓕᖓᓚᐅᖅᑲᑦ ᑕᒪᒃᑯᐊ 
ᐊᑦᑐᖅᑕᐅᓂᐊᓚᐅᕐᖓᑕ ᑐᐊᕕᕐᓇᖅᑐᒃᑰᕈᑕᐅᕙᑦᑐᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 
ᐅᖃᐅᓯᒃᓴᑐᐃᓐᓇᖅ. ᑭᐅᔪᒪᒍᕕᐅᒃ ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖃᖓᑕᓲᒃᑯᕕᒋᔭᑦᑎᓐᓂ 
ᓄᓇᕗᒻᒥ  



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᖃᖅᑐᒍᑦ 
ᖃᖓᑕᓲᒃᑯᕕᓕᒫᓂᑦ ᓄᓇᕗᒻᒥ. ᑭᓯᐊᓂ ᐃᓚᖏᑦ 
ᓯᕗᓂᐊᒍᑦ ᐅᐸᓗᖓᐃᔭᕈᓐᓇᖏᑕᕗᑦ 
ᖃᐅᔨᒪᕙᓐᖏᓇᑦᑎᒍ ᑕᐃᒃᑯᐊ ᖃᐅᔨᒪᔾᔪᑕᐅᕙᒃᑐᑦ 
ᐋᖅᑭᒃᓱᐃᕙᓪᓕᐊᓕᓚᐅᕋᓗᐊᖅᑐᒍ ᖃᓄᖅ 
ᑐᐊᕕᕐᓇᖅᑐᖃᑲᓪᓚᓂᖅᑲᑦ 
ᐋᖅᑭᒃᓱᐃᕙᓪᓕᐊᓕᓚᐅᕋᓗᐊᖅᑐᒍᑦ. 
 
ᑭᓯᐊᓂ, ᐅᖃᖅᑏ, ᖃᖓᑕᖅᑎᑕᐅᓯᒪᔪᓂᑦ 
ᑐᕚᓕᒻᒪᕆᐊᓘᒐᑦᑕ ᖃᖓᑕᓲᓄᓪᓗ ᑕᒪᒃᑯᐊ 
ᐊᐅᓚᔾᔪᑕᐅᕙᒃᑐᑦ. ᐅᖃᖅᑏ, 
ᐅᖃᖃᑦᑕᐅᑎᒍᓐᓇᐃᓕᑎᓪᓗᑕ 
ᐃᓱᒪᑖᒃᑲᓐᓂᕆᐊᖃᓚᐅᖅᑐᒍᑦ 
ᖃᓄᐃᓕᖓᓂᐊᓕᕐᓂᑦᑎᓐᓂᒃ. ᐄ, ᑕᒪᓐᓇ 
ᐃᓱᒪᒋᑦᑎᐊᕆᐊᖃᓐᓂᐊᖅᑕᕗᑦ 
ᐅᐸᓗᖓᐃᔭᐃᕙᓪᓕᐊᓕᖅᑎᓪᓗᑕ ᑕᐃᒪᐃᑦᑐᒧᑦ 
ᑐᐊᕕᕐᓇᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᐱᐅᖓᓐᓇᖓᓄᑦ ᒥᔅ 
ᐃᐊᓪ. 
 
ᐊᐱᖅᑯᑦ 146 - 3(3): ᓄᑖᖅ ᐊᓪᓚᕕᒃ 

ᐃᖃᓗᓐᓂ (ᐃᐊᓪ) 
 
ᐃᐊᓪ (ᑐᓵᔨᑎᒍᑦ): ᐊᐱᖅᑯᑎᒋᔪᒪᔭᕋ ᖁᓪᓕᑯᓐᓄᑦ.  
 
ᑕᒫᓂ ᑕᖅᑭᐅᓚᐅᖅᑐᒥ ᐊᓪᓚᕝᕕᖓ ᓄᑖᖑᔪᖅ 
ᐊᓪᓚᕝᕕᐅᔪᒥ ᒪᑐᐃᖅᓯᔪᖃᓚᐅᕐᖓᑦ ᖁᓪᓕᑯᓐᓂ. 
ᒥᓂᔅᑕᐅᔪᖅ ᑐᓴᖅᑎᑦᑎᒋᐊᕈᓐᓇᖅᑳ ᑖᔅᓱᒧᖓ 
ᓄᑦᑎᕐᓂᐅᓚᐅᖅᑐᒧᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 
ᖁᓪᓕᑯᓐᓄᑦ ᒥᓂᔅᑕᐅᔪᖅ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑖᔅᓱᒥᖓ 
ᐊᐱᖅᑯᑎᖃᕋᕕᑦ. ᐄ, ᑖᒃᑯᐊ ᑕᐃᓐᓇ 
ᑎᑎᕋᕐᕕᖁᑎᖓ  

ᐃᑯᒻᒪᖅᑯᑎᓕᕆᔨᒃᑯᑦ ᒫᓐᓇ ᐊᑐᖅᑕᐅᓕᖅᑐᖅ 
ᑕᐃᑯᖓ ᐱᓕᕆᔨᓗᑉᑖᑉ ᓅᑉᐸᓪᓕᐊᓪᓗᑎᑦ ᐊᒻᒪ 
ᐅᖃᕈᓐᓇᖅᐳᖓ ᑕᐃᒪ ᑕᓪᓕᕐᒥᐅᑕᐅᓕᖅᐸᑦ 
Friday-ᒥ ᑖᓐᓇ ᐅᑯᐃᕐᓂᐊ ᐊᑐᖅᑕᐅᔪᒪᕐᒪᑦ 
ᐅᑉᓗᒃᑯᑦ. ᑕᐃᒃᑯᐊ ᐅᒃᑯᐃᓚᑦᑖᕆᐊᕐᓂᖓ 
ᑕᐃᑲᓂᐅᔪᒫᕐᒪᑦ. ᐊᐅᓪᓛᓯᐊᖅᑐᖅ ᐊᒻᒪ 
ᐅᒃᑯᐃᕆᐊᖅᐸᑦ ᑕᐃᑲᓂ ᑕᑯᔪᒫᕈᒪᕙᔅᓯ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐃᐊᓪ.  
 
ᐃᐊᓪ: ᓄᑖᒧᑦ ᐃᓪᓗᒧᑦ ᓄᑦᑎᖅᑐᖃᕐᓂᕌᖓᑦ 
ᓇᒻᒥᓂᕋᐅᔪᓗᓂ ᐱᓗᐊᖅᑐᓂ 
ᐃᖅᑲᓇᐃᔭᖅᑎᖃᐅᖅᑎᓪᓗᒋᑦ 
ᖃᐅᔨᓴᖅᑕᐅᒋᐊᖃᓲᔭᕋᓗᐊᕐᒪᑕ ᐃᓪᓗ 
ᐃᓂᒋᔭᐅᔪᓐᓇᑦᑎᐊᕋᓗᐊᕐᒪᖔᖅ ᓲᕐᓗ 
ᖃᑦᑎᕆᔨᓕᕆᔨᓄᓪᓘᓐᓃᑦ. ᑕᐃᒪᐃᑕᐅᓚᐅᖅᐸᖃᐃ 
ᑖᓐᓇ ᐃᓪᓗ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 
ᒥᓂᔅᑕ ᖁᓪᓕᑯᓐᓄᑦ ᐆᒻᒪᖅᑯᑎᓕᕆᔨᒃᑯᓐᓄᑦ, 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ ᐃᓪᓗ 
ᑕᐃᑲᓃᑐᓐᓇᕋᓗᐊᕐᒪᖔᖅ ᖃᑦᑎᕆᔨᓄᑦ 
ᓈᒻᒪᒃᑲᓗᐊᕐᒪᖔᑦ ᐊᑐᐃᓐᓇᐅᓂᐊᕐᒪᖔᑦ City-
ᑯᓐᓄᑦ ᐱᓕᕆᐊᖑᖃᑦᑕᑐᔅᓴᐅᒻᒪᑦ ᓄᓇᒥᑦ 
ᓂᐅᕐᕈᑎᖃᕌᖓᑦ ᓱᓇᒧᑦ ᐊᑐᓂᐊᕐᒪᖔᑦ 
ᖃᐅᔨᓴᓲᖑᒻᒪᑕ, ᖃᐅᔨᓴᖅᑎᑕᖃᖅᑐᑎᓪᓗ, 
ᖃᐅᔨᓴᕐᓂᖅᑕᖃᓲᖑᒻᒪᑦ ᑖᒃᑯᐊ 
ᓈᒻᒪᑦᑎᐊᕋᓗᐊᕐᒪᖔᑕ ᐃᓪᓗᕐᔪᐊᖅ 
ᓇᑉᐸᖅᑕᐅᓂᖓᓂ. ᑕᒪᒃᑯᐊ 
ᒪᓕᑦᑕᐅᖏᑦᑐᕕᓂᐅᑉᐸᑕ  

ᓇᑉᐸᖓᓇᔭᖅᑰᖏᒻᒪᑦ. ᖃᐅᔨᒪᔭᒃᑯᓪᓕ 
ᐄᖑᔭᕆᐊᖃᕋᔭᖅᑐᖅ ᑕᒪᒃᑯᐊ 
ᖃᐅᔨᓴᖅᑕᐅᔭᕆᐊᖃᕋᔭᕐᒪᑕ ᓇᑉᐸᓚᐅᓐᖏᑎᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᐊᐃᑉᐸᖓᓂ ᐃᓚᒋᐊᕈᑦ, ᒥᔅ ᐃᐊᓪ.  
 
ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᐊᒃᑲᓐᓂᕈᒪᓪᓗᒍ ᖃᐅᔨᒋᐊᕈᓐᓇᕐᒪᖔᑦ 
ᑕᐃᒃᑯᐊ City-ᑯᑦ ᖃᐅᔨᒋᐊᖅ ᖃᑦᑎᕆᔩᑦ ᒥᔅᓵᓄᑦ 
ᖃᐅᔨᓴᖅᑕᐅᓚᐅᕋᓗᐊᕐᒪᖔᑦ ᓅᓚᐅᖅᑳᑎᓐᓇᒋᑦ 
ᐃᖅᑲᓇᐃᔭᖅᑎᖁᑎᖏᑦ 
ᐅᖄᓚᐅᑎᖃᕐᓂᓚᐅᓐᖏᒥᒻᒪᑕᓘᓐᓃᒎᖅ 
ᓄᑖᖑᒐᓗᐊᖅᑎᓪᓗᒍ. ᖁᕕᐊᓇᖅᑑᒐᓗᐊᖅ ᑕᒫᓂ 
ᓄᓇᓕᓐᓂ ᐅᐸᑦᑕᐅᓂᖅᓴᐅᔪᓐᓇᕐᓗᑎᑦ 
ᐱᑕᖃᕐᓂᐊᓕᕋᓗᐊᖅᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 
ᒥᓂᔅᑕ ᑲᒪᔨᐅᔪᖅ, ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑐᑭᓯᑎᐊᖏᓐᓇᒪ.  
 
ᑕᐃᒃᑯᐊ ᐃᒡᓗᕐᔪᐊᖅ ᓇᑉᐸᖅᑕᐅᓂᐊᕌᖓᑕ 
ᐃᒪᓐᓇᐃᑦᑐᒥ ᐅᕗᖓ ᓇᑉᐸᐃᒍᒪᔪᒍᑦ 
ᑕᒪᒃᑯᐊᓗᑦᑖᑦ ᒪᓕᑦᑕᐅᓲᖑᒻᒪᑕ ᒪᓕᒐᐃᓪᓗ 
ᑎᑭᑕᔅᓴᐅᒻᒪᖔᑕ ᖃᑉᑎᕆᔨᓄᑦ ᑐᐊᕕᕐᓇᖅᑐᓄᓪᓗ 
ᐅᕝᕙᓘᓐᓃᑦ ᐃᒥᖅᑕᐅᑎᓄᑦ ᒪᒃᑯᓄᖓ. 
ᕿᒥᕐᕈᔭᐅᓗᑦᑎᐊᓲᖑᒻᒪᑕ ᐃᒡᓗᐊᕐᔪᐊᑦ ᓴᓇᔭᔅᓴᖓ 
ᓇᑉᐸᖅᑕᐅᓚᐅᖅᑎᓐᓇᒍ ᑖᒃᑯᐊ 
ᒪᓕᑕᐅᔪᕕᓂᐅᔭᕆᐊᖃᓗᑦᑖᓚᐅᕐᒪᑕ.  
 
ᓱᓇᒥ ᖃᐅᔨᓴᖁᔨᓪᓚᑦᑖᕐᒪᖔᖅ 
ᑐᑭᓯᑦᑎᐊᓐᖏᓚᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᒥᔅ ᐃᐊᓪ ᑖᓐᓇ ᑐᑭᓯᒋᐊᖅᑎᑲᓐᓂᕈᓐᓇᖅᑭᐅᒃ 
ᒥᓂᔅᑕ?  
 
ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᖅᑲᐅᔭᕋ ᒥᓂᔅᑕᐅᔪᒧᑦ ᖁᓪᓕᑯᓐᓄᑦ 
ᑖᓐᓈ ᐃᖅᑲᓇᐃᔭᖅᑎᖏᓪᓘᓐᓃᑦ ᖃᐅᔨᒐᓱᓚᐅᖅᐸᑦ 
ᑖᓐᓇ ᐃᓪᓘᔪᖅ ᓄᑦᑎᕐᕕᐅᓚᐅᖅᑐᖅ 
ᖃᐅᔨᓴᖅᑕᐅᖅᑳᓚᐅᕐᒪᖔᑦ ᐊᓯᐊᓄᑦ 
ᖃᐅᔨᓴᖅᑕᐅᓚᐅᖅᑎᓐᓇᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐅᓪ, 
ᑐᑭᓯᓇᖅᓯᑎᒋᐊᕋᕕᐅᒃ. ᖁᓪᓕᖅ ᒥᓂᔅᑕᐅᔪᖅ 
ᖁᓪᓕᑯᓐᓄᑦ, ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ. 
ᑕᐃᒪ ᓇᓗᓇᐃᖅᓯᒪᔪᒥᒃ ᐱᓯᒪᖏᑦᑐᖓ ᑭᓯᐊᓂᓕ 
ᓄᑦᑎᖅᑐᖃᕋᔭᖅᑐᓴᐅᖏᑦᑐᖅ ᐃᒫᒃ ᒪᓕᒋᐊᓕᓐᓂᒃ 
ᒪᓕᓐᖏᑦᑐᓄᑦ ᑭᓯᐊᓂ ᑕᐃᒪᐃᓐᓂᕐᒪᖔᖅ 
ᖃᐅᔨᒋᐊᑦᑎᐊᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 147 - 3(3): ᐃᓄᓕᕆᓂᕐᒧᑦ 

ᐃᑲᔪᖅᑎᒃᓴᐃᑦ ᐊᓪᓚᕕᖓ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᐅᓚᑦᓯᔩᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᒥᓂᔅᑕᖓᓐᓄᑦ. ᑖᒃᑯᐊ 
ᐃᑲᔪᖅᑎᔅᓴᐅᒐᔭᖅᑐᓂᒃ ᑭᒃᑯᑐᐃᓐᓇᕐᓄᑦ. ᑖᓐᓇ 
ᓯᕗᓕᖅᑎ ᐊᐅᓚᑎᑦᓯᓚᐅᕐᒪᑦ ᑐᓴᕈᑎᔅᓴᓂ 
ᑕᐃᑲᓐᖓᑦ ᐱᓗᐊᖅᑐᒥᒃ ᑕᒪᒃᑯᐊ ᒪᒃᑯᑦᑐᑦ, 
ᓱᕈᓯᓪᓗ ᑲᒪᒋᔭᐅᑦᓯᐊᖃᑦᑕᕐᓂᖏᓐᓄᑦ. ᑖᓐᓇ 
ᐅᓂᒃᑳᕆᔪᓐᓇᖅᐸᖓ ᖃᓄᐃᓕᐅᕈᑕᐅᓚᐅᕐᒪᖔᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑲᒪᔨᐅᔪᖅ ᐊᐅᓚᑦᑎᔩᑦ  

ᒐᕙᒪᐅᖃᑎᒌᓕᕆᔨᒃᑯᓪᓗ, ᒥᔅ Premier. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᑖᒃᓱᒥᖓ ᓂᕈᐊᖅᑕᐅᖃᑎᒋᓯᒪᔭᕗᑦ ᐊᐱᕆᒻᒪᑦ. 
ᑕᐃᒪ ᐋᒋᔅᖑᑎᓪᓗᒍ ᑎᑎᖅᑲᓂᒃ 
ᓇᑦᓯᐅᔾᔨᓂᐊᓐᓂᕋᓚᐅᖅᓯᒪᒐᒪ 
ᓇᑦᓯᐅᔾᔨᓚᐅᖅᓯᒪᒐᒪ ᑖᒃᓱᒧᖓ ᑐᕌᖓᔪᓂᒃ 
ᐊᒻᒪᑦᑕᐅᖅ ᑖᒃᑯᓄᖓ 
ᓂᕈᐊᖅᑕᐅᖃᑎᒋᓯᒪᔭᑦᑎᓐᓄᑦ 
ᖃᓄᐃᓕᐅᕐᓂᖏᓐᓂᒃ. ᑖᒃᑯᐊ ᐊᓪᓚᒡᕕᐅᑉ 
ᐃᓗᐊᓃᑦᑐᑦ. ᒫᓐᓇ ᓱᓕ, ᒫᓐᓇᒧᑦ ᑎᑭᑦᖢᒍ 
ᐱᓕᕆᐊᕐᖑᔪᑦ ᖃᐅᔨᓴᕐᓂᒃᑯᑦ. ᑕᐃᒪ 
ᐅᖃᖃᑦᑕᖅᓯᒪᒐᒪ ᑖᓐᓇ ᐱᖁᔭᔅᓴᖅ 
ᓴᖅᑭᑦᑕᕆᐊᖃᓛᕐᒪᑦ, legislation. 
ᓴᖅᑭᑦᑕᕆᐊᖃᓛᕐᒪᑦ ᐊᕐᕌᒎᑉ ᐊᑕᐅᓯᖅ ᐃᓗᐊᓂ 
ᓴᖅᑭᑕᐅᔪᓐᓇᖏᒻᒪᑦ ᖃᐅᔨᓴᕆᐊᖃᑦᑐᑦ ᐅᓄᕐᒪᑕ 
ᐱᖁᔭᖅ ᓴᖅᑭᓛᖅᑎᓪᓗᒍ.  
 
ᑖᒃᑯᐊ ᐃᖅᑲᓇᐃᔭᕐᕕᒃ ᐱᓕᕆᖃᑎᖃᑦᖢᓂ 
ᐃᖅᑲᑦᑐᐃᓂᓕᕆᓂᕐᒥᒃ ᐊᒻᒪᓗᒃᑕᐅᖅ ᐊᓯᖏᓐᓂᒃ 
ᐱᓕᕆᖃᑎᖃᑦᖢᓂ ᐱᒻᒪᑕ. ᓄᓇᐃᓪᓘᓐᓃᑦ 
ᐊᓯᖏᓐᓂᒃ ᖃᐅᔨᓴᖅᖢᑎᒃ ᖃᓄᕐᓕ ᑕᒪᓐᓇ 
ᐊᐅᓚᓲᖑᒻᒪᖔᑦ. ᓱᓕ ᑕᒪᓐᓇ ᐱᓕᕆᐊᖑᓪᓗᓂ. 
ᒫᓐᓇ ᑲᔪᓯᑦᑎᐊᖅᑐᖅ ᑕᐃᒪᓐᓇ ᐅᖃᓚᐅᕐᕋᒪ 
ᐱᔭᕇᕐᕕᒃᓴᖓᓄᑦ ᐸᕐᓇᒃᑐᑦ ᑕᐅᕗᖓ 
ᓯᕗᓂᒃᓴᑎᓐᓄᑦ.  
 
ᑖᓐᓇ ᐱᕕᔾᔪᐊᒻᒪᕆᐅᒻᒪᑦ ᐃᓛᒃ ᓱᕈᓯᓕᕆᓂᕐᒧᑦ 
ᑭᒡᒐᖅᑐᐃᔨᒃᓴᖅ. ᐱᕕᔾᔪᐊᖑᓂᖓᓄᑦ 
ᑭᓱᑐᐃᓐᓇᓕᒫᑦ ᐃᓗᐊᓃᑦᑐᖅ ᑖᒃᓱᒪ ᒪᓕᒐᒃᓴᐅᑉ 
ᐱᓕᕆᐊᖑᔭᕆᐊᖃᒻᒪᑕ. ᑕᒪᓐᓇᓗ ᓱᒃᑲᐃᑦᑑᓪᓗᓂ 
ᑕᒻᒪᖅᓯᒪᓗᑕ ᑕᑯᓐᓂᖏᑕᑦᑎᓐᓂᒃ ᐱᑕᖃᑦᑎᓪᓗᑕ 
ᑲᔪᓯᑎᑦᑐᒪᖏᓇᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᓯᕗᓪᓕᖅᐹᖅ ᐊᐱᖅᑯᑎ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᒃ ᑖᒃᑯᐊ ᓯᕗᓕᖅᑎ ᐅᖃᑦᓯᐊᕐᒪᑦ. 
ᖃᖓᓪᓚᕆᒃ ᖃᐅᔨᒪᖏᓇᑦᑎᒍ 
ᐊᐱᖅᑯᑎᒋᓂᐊᕐᒥᔭᕋᑦᑕᐅᖅ ᑖᓐᓇ ᐱᑦᔪᑎᖃᑦᑐᖅ 
ᑖᒃᑯᐊ ᑐᓴᖅᑎᑦᑎᒍᑎᒋᓚᐅᖅᓯᒪᔭᓐᓂᒃ ᑖᓐᓇ 
ᐱᖁᔭᔅᓴᓕᐅᖅᑕᐅᒍᑎᒋᔭᐅᓂᐊᕐᒪᑦ ᑕᒪᓐᓇ 
ᑕᐃᒪᓐᓇᐃᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐊᐅᓚᑦᓯᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ 
ᒥᓂᔅᑕᖓ, ᒥᔅ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᓱᓕ ᑕᒪᓐᓇ 
ᐱᔭᕇᖏᑦᑐᖅ, ᐱᓕᕆᐊᖑᕙᓪᓕᐊᔪᖅ ᓱᓕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᑐᖏᓕᒃ ᐊᐱᖅᑯᑎᒃᑲᓐᓃᑦ ᐃᓚᒋᐊᕈᑦ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗᒃᑕᐅᖅ ᐊᐱᕆᒋᐊᖃᒻᒥᒐᒃᑯᑦᑕᐅᖅ 
ᓱᓕᒃᑲᓐᓂᖅ ᐃᒻᒪᖄ ᑐᓵᔨᓄᖅᑲᐃ 
ᐅᖃᖅᑕᐅᑦᑎᐊᖏᒻᒪᑦ. ᐊᐱᕆᖅᑲᐅᒐᓗᐊᕋᒪ 
ᑕᐃᒪᓐᓇᒃ ᒪᓕᒐᔅᓴᓕᐅᖅᑕᐅᓂᐊᕐᓂᕆᔭᐅᔪᖅ 
ᖃᓄᖅ ᐱᐊᓂᑦᑕᐅᓯᒪᓕᖅᐹ ᑖᒃᑯᐊ ᓱᕈᓰᑦ 
ᒪᒃᑯᒃᑐᐃᓪᓗ ᑲᒪᒋᔭᐅᓂᐊᕐᓂᖏᑦ ᐱᔾᔪᑎᒋᓪᓗᒋᑦ, 
ᑕᒪᓐᓇ ᐱᓕᕆᐊᕆᔭᐅᖏᓐᓇᕐᓂᐊᕐᒪᒡᒎᖅ ᑐᓵᔩᑦ 
ᐋᒡᒑᖏᒻᒪᑦ ᐊᖏᓐᖏᒻᒪᓪᓗ ᑕᐃᒪᓐᓇᒃ ᒪᓕᒐᒃᓴᐃᑦ 
ᑖᓐᓇ ᐱᐊᓂᒃᓯᒪᓕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᒪᑖᒻ 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓱᓕ  

ᐱᓕᕆᐊᖑᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 
ᐱᖓᔪᐊᑦ ᑭᖑᓪᓕᖅᐹᕐᓗ ᐃᓚᒋᐊᕈᑦ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ. 
ᖃᐅᔨᒍᒪᒐᓗᐊᕋᒪ ᑖᒃᑯᐊ 
ᒪᓕᒐᒃᓴᓕᐅᖅᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ 
ᒪᓕᒐᒃᓴᐅᓂᐊᖅᑐᑦ ᑖᒃᑯᐊ ᐅᖃᖅᑕᐅᓯᒪᔪᓂᑦ 
ᑕᐃᒪᓐᓇᒃ ᒪᓕᒃᑕᐅᓯᒪᕚᑦ ᐃᒻᒥᒃᑰᓕᖓᔪᒥᒃ 
ᑲᒪᔨᖃᕈᓐᓇᖁᓪᓗᒋᑦ ᑖᒃᑯᓂᖓ ᐃᒻᒥᒃᑯᑦ 
ᑎᒥᐅᔪᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᒪᑖᒻ 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᐄ, 
ᑕᐃᒪᐃᑦᑑᒐᔭᕐᓂᖓᓄᑦ ᐱᓪᓗᒍ ᑖᓐᓇ 
ᖃᐅᔨᓴᖅᑕᐅᑦᑎᐊᕐᒪᑦ ᖃᓄᐃᓕᖓᓪᓚᑦᑖᕋᔭᕐᓂᖓ 
ᐊᑐᓃᓕᖓᓗᓂ ᒐᕙᒪᒃᑯᓐᓂ ᐸᕐᓇᒃᑕᐅᓕᒑᒻᒪᑦ 
ᑕᒪᓐᓇ. ᐄ, ᓱᓕᔪᖅ ᑖᓐᓇ ᐊᐱᖅᑯᑎᒋᔭᖓ 
ᑕᐃᒪᓐᓇᐃᑦᑐᔅᓴᔭᐅᒐᔭᖅᑐᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᓇᒻᒪ 
6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ. ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 148 - 3(3): ᓄᓇᕗᒻᒥ 

ᐊᔪᖅᓴᓗᐊᖅᑕᐃᓕᑎᑦᑎᓂᕐᒧᑦ ᐸᕐᓇᐅᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐊᐱᖅᓱᕈᒪᔪᖓ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ.  
 
ᐊᕐᕌᒎᓚᐅᖅᑐᒥ ᑐᓴᖅᑎᑕᐅᖃᑦᑕᖅᓯᒪᒐᒪ 
ᑐᓴᕐᓂᖅᑐᓂᑦ ᑕᒪᒃᑯᐊ ᓄᓇᓕᓐᓂᒥᐅᑕᐅᔪᑦ  

ᑲᑎᒪᖃᑎᒋᔭᐅᖃᑦᑕᕐᒪᑕ. ᓄᓇᕗᒻᒥ ᐊᔪᖅᓴᖅᑐᑦ 
ᐃᑲᔪᖅᑎᖏᑦ ᐱᔾᔪᑎᒋᓪᓗᒋᑦ ᓄᑖᓂᖃᐃ 
ᐅᓂᒃᑳᕈᓐᓇᖅᑲ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᖁᑦᑎᑦᑐᒥ 
ᑭᒡᒐᖅᑐᐃᔪᖅ. ᑕᐃᒪᓐᓇ ᐱᓕᕆᐊᖃᖅᑎᓪᓗᑕ 
ᑕᒪᑉᑕᑎᒍᑦ ᑎᑎᕋᖅᓯᒪᔪᒃᑯᑦ ᐅᖃᖃᑦᑕᖅᓯᒪᒐᑦᑕ 
ᑲᑎᒪᖃᑎᖃᖃᑦᑕᖅᓯᒪᓪᓗᑕᓗ ᐊᔾᔨᒌᓐᖏᑦᑐᓂᑦ 
ᑎᒥᐅᔪᓂᑦ, ᐊᑕᐅᓯᐅᔪᓂᓪᓗ ᓇᒻᒥᓂᖅ 
ᐱᓕᕆᕕᖃᖅᑐᓂᓪᓗ ᒐᕙᒪᐅᓐᖏᑦᑐᓂᓪᓗ 
ᑎᒥᐅᔪᓂᑦ ᑐᓐᖓᕕᒃᑯᓂᓪᓗ ᐊᒻᒪᓗᑦᑕᐅᖅ ᓄᓇᓖᑦ 
ᑲᑐᔾᔨᖃᑎᒌᒃᑯᖏᓐᓂᒃ. 
 
ᐅᖃᖅᑏ, ᑖᒃᑯᐊ ᑐᓐᖓᕕᒃᑯᑦ 
ᐱᓕᕆᖃᑎᒋᓂᐊᕋᑦᑎᒍᑦ ᑕᒪᓐᓇ ᐱᔾᔪᑎᒋᓪᓗᒍ 
ᐱᓕᕆᐊᕆᔭᐅᓂᖏᓐᓄᑦ ᐊᔪᖅᓴᖅᑐᑦ. ᑖᒃᑯᐊ 
ᒐᕙᒪᒃᑯᑦᑕᐅᖅ ᐊᒃᓱᕉᑎᖃᖅᖢᑎᒃ 
ᐱᐊᓂᒐᓱᐊᖅᖢᑎᒃ ᓯᕗᓪᓕᖅᐹᖑᔪᒥᒃ 
ᐸᕐᓇᒍᑎᒋᓯᒪᓂᐊᖅᑕᑦᑎᓐᓂᒃ ᐊᒻᒪᓗ ᑕᖅᑭᐅᑉ 
ᓄᓐᖑᐊᓂᐅᓂᐊᖅᑐᒥ ᒐᕙᒪᕗᑦ ᐊᒻᒪᓗ ᐊᖓᔪᖅᑳᖅ 
ᑐᓐᖓᕕᒃᑯᓐᓄᑦ ᐃᒃᓯᕙᐅᑕᐅᖃᑕᐅᓂᐊᕐᒪᑦ 
ᑲᑎᒪᓐᓇᐅᓂᐊᖅᑎᓪᓗᒍ 
ᖃᓄᐃᓕᐅᕈᑎᒃᓴᕆᓇᔭᖅᑕᑦᑎᓐᓂᒃ ᓄᓇᕗᑦ 
ᑐᓐᖓᕕᒃᑯᑦ ᐱᓕᕆᖃᑎᒋᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 
ᓯᕗᓪᓕᖅᐹ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐅᓂᒃᑳᖅᑕᐅᑦᑎᐊᕐᒪᑦ ᖁᔭᓐᓇᒦᖅᐸᕋ. ᒐᕙᒪᒃᑯᑦ 
ᑕᐃᒪᓐᓇᒃ ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᖃᖅᑰᒻᒪᑕ 
ᑐᓴᒐᒃᓴᓂᑦ ᑖᒃᑯᐊ ᐱᔾᔪᑎᒋᓪᓗᒋᑦ 
ᐃᓚᒋᔭᐅᒋᐊᖃᖅᑐᓂᑦ ᑕᕝᕙᓂ 
ᐸᕐᓇᑕᐅᓯᒪᓂᐊᖅᑐᓂᑦ.  

ᑕᐃᓐᓇᖃᐃ ᒥᓂᔅᑕ ᐅᖃᒃᑲᓐᓂᕈᓐᓇᖅᐹ ᖃᓄᖅ 
ᖃᐅᔨᓚᐅᕐᒪᖔᑕ ᓄᓇᓕᓐᓂ 
ᑲᑎᒪᖃᑎᖃᖅᐸᓪᓕᐊᓪᓗᑎᒃ 
ᖃᓄᐃᓕᐅᖁᔨᔾᔭᐅᓯᒪᒻᒪᖔᑕ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 
ᐊᐱᖅᑯᑎᖃᑦᓯᐊᕐᒪᑦ. 44-ᖑᓯᒪᔪᑦ ᑖᒃᑯᐊ 
ᓄᓇᓕᓐᓂ ᑖᒃᑯᐊ ᑲᑎᒪᕕᒋᓯᒪᔭᖅᐳᑦ 550-ᖑᔪᓪᓗ 
ᐃᓚᒋᔭᐅᓯᒪᓪᓗᑎᑦ ᑲᑎᒪᑎᓪᓗᑕ. 
ᑲᑎᒪᑎᑦᑎᖃᑦᑕᑎᓪᓗᑕ ᐃᒪᓐᓇ 
ᐅᖃᐅᔾᔩᓇᖃᑦᑕᕐᒪᑕ ᓂᕿᖃᑦᑎᐊᕆᐊᖃᕐᓂᖏᑦ 
ᑕᒪᒃᑯᐊ ᓲᕐᓗ ᐃᓄᐃᑦ ᓂᕿᖏᓪᓗ ᑕᒪᒃᑯᐊ 
ᐱᒍᒪᔭᐅᓗᐊᖅᓯᒪᔪᑦ. ᑕᐃᒪᓐᓇ ᐊᔪᖅᓴᖅᑐᓂᑦ  
ᑲᒪᑦᑎᐊᕆᐊᖃᕐᓂᑎᓐᓂᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᑐᖏᓕᖓ ᐊᐱᖅᑯᑎᒃᓴᓐᓂᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᕕᐱᕆᒥᑦ ᑲᑎᒪᓚᐅᖅᑎᓪᓗᒋᑦ ᑖᓐᓇ ᒥᓂᔅᑕ 
ᐅᖃᖅᑲᐅᒻᒪᑦ ᐅᖃᖅᑲᐅᒋᓪᓗᓂᓗ ᑕᐃᒪ 
ᑲᑎᒪᑎᑦᑎᓛᕐᒪᑕ ᓯᕗᓪᓕᖅᐹᒥᑦ ᑭᒃᑯᑐᐃᓐᓇᕐᓂᑦ 
ᓄᕕᐱᕆ 1-ᖑᐊᖑᑉᐸᓪᓕᑭᐊᖅ ᑕᐃᒪ ᑭᒃᑯᓐᓂᑦ, 
ᐃᓛᒃ NTI-ᑯᓐᓂᑦ ᑲᑎᒪᖃᑎᖃᕐᓂᐊᕐᒪᑕ 
ᑕᕝᕙᖓᓪᓕ ᖃᓄᐃᓖᓘᕐᓂᐊᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ  

ᐊᐱᖅᑯᑎᖃᑦᑎᐊᕐᒪᑦ ᑕᐃᒪᓐᓇ 
ᖃᓄᐃᓘᕈᑎᒃᓴᑎᓐᓂ ᑲᒪᒋᔭᖃᓚᐅᕐᓗᑕ ᑕᒪᒃᑯᐊ 
ᐊᔪᖅᓴᖅᑐᑦ ᑲᑎᒪᕐᔪᐊᕈᑎᒋᔭᐅᓂᖏᑦ 
ᐱᔾᔪᑎᒋᓪᓗᒋᑦ. ᐅᓪᓗᓄᑦ ᐱᖓᓱᓄᑦ, ᐅᓪᓗᓄᑦ 
ᒪᕐᕉᓗᓐᓃᑦ ᑲᑎᒪᓂᐊᕐᒪᑕ. ᖃᓄᖅᑑᕈᑎᒃᓴᕗᓪᓗ 
ᑕᒪᓐᓇ ᐊᖏᖅᑕᐅᒋᐊᖃᕐᓂᐊᕆᓪᓗᓂ. ᖃᓄᕐᓗ 
ᐱᓕᕆᐊᖃᕐᓂᐊᕐᓂᖏᑦ ᑕᐃᒪᓐᓇ ᐊᔪᖅᓴᖅᑐᑦ 
ᓄᓇᕗᒥᐅᑕᐃᑦ ᐱᔾᔪᑎᒋᓪᓗᒋᑦ.  
 
ᑕᐃᒪ ᕿᒥᕐᕈᓂᐊᕆᓪᓗᑕᑦᑕᐅᖅ ᑖᒃᑯᓂᖓ 
ᑕᓪᓕᒪᓂᑦ ᖃᓄᖅ ᖃᓄᖅᑑᕆᑎᒋᓂᐊᖅᑕᑎᓐᓂᑦ 
ᐊᔪᖅᓴᖅᑕᐃᓕᒪᑎᑦᑎᒐᓱᐊᕆᐊᖃᓂᕐᒧᑦ. ᐃᒪᓐᓇ 
ᕿᒥᕐᕈᔪᒍᑦ ᑕᒪᒃᑯᐊ  ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ, 
ᐃᓕᓐᓂᐊᖅᑎᑕᐅᓗᑎᑦ ᐱᕙᓪᓕᐊᔪᓕᕆᓂᕐᒧᑦ 
ᑲᒪᒋᔭᖃᕈᓐᓇᖁᓪᓗᒋᑦ. ᑕᐃᒪ 
ᐊᖏᖃᑎᒌᒃᓯᒪᓕᕈᑦᑕ, ᐸᕐᓇᒃᓯᒪᔪᒍᑦ 
ᖃᓄᐃᓘᕈᓐᓇᕋᔭᕐᒪᖔᑕ ᑖᒃᑯᐊ ᑕᕝᕙ 
ᐱᓕᕆᐊᕆᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᐱᖓᔪᖓᓐᓂ ᐊᐱᖅᑯᑎᒃᓴᑲᓐᓃᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᒡᑕ ᐅᖃᓚᐅᕐᒪᑦ ᑖᒃᑯᐊ  
ᐱᓕᕆᖃᑎᒋᓂᐊᖅᑕᖏᓐᓂᑦ NTI-ᑯᑦ, ᓄᓇᕗᑦ 
ᒐᕙᒪᒃᑯᖏᓪᓗ. ᐱᑕᖃᒃᑲᓂᖅᐹ ᑖᒃᑯᓂᖓ 
ᑎᒥᐅᔪᓂᑦ ᑖᒃᕐᑯᓂᖓ ᐃᓚᐅᓂᐊᖅᑐᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᑐᒍ 
ᑲᑎᒪᔨᐅᔪᙵᖅ. ᓇᖕᒥᓂᖃᖅᑐᓂᑦ 
ᐃᓚᐅᔪᖃᕈᒪᔪᖃᖅᓯᒪᔪᖅ ᓄᓇᕗᑦ ᑐᓐᖓᕕᒃᑯᑦ, 
ᓄᓇᓕᓐᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ  

ᐃᓚᐅᓯᒪᓪᓗᑎᓪᓗ ᐊᒻᒪᓗᑦᑕᐅᖅ ᑭᒃᑯᑐᐃᓐᓇᑦ. 
ᑕᒪᒃᑯᐊ ᓇᒻᒥᓂᖅ ᐱᓕᕆᕝᕕᖃᖅᑐᑦᐊᒻᒪᓗ 
Natural Resources ᑲᓇᑕᒥᐅᑦ 
ᐃᑲᔪᕈᒪᓯᒪᓪᓗᑎᑦ, ᖃᓄᖅ ᓲᕐᓗ 
ᖁᐊᖃᐅᑎᖃᕐᕕᔅᓴᖃᕈᓐᓇᖁᓪᓗᒋᑦ ᓄᓇᓖᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒥᑦ ᒪᓕᒐᓕᐅᖅᑎ. ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 149 - 3(3): ᑐᑭᓯᒋᐊᕈᑎᑦ 

ᖁᑦᑎᑦᑐᒥᑦ ᐃᖏᕐᕋᔪᓕᕆᓂᕐᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᒥᓂᔅᑕᒥᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ.  
 
ᑕᐃᒪ ᑲᑎᒪᔨᐅᓕᓵᖅᑎᓪᓗᖓ 2008-ᒥᑦ, 
ᑐᓴᖅᑎᑕᐅᖃᑦᑕᖅᓯᒪᒐᒪ ᓄᓇᓕᓐᓂᑦ ᑕᒪᒃᑯᐊ 
ᐅᓯᔭᐅᔪᑦ ᐊᒻᒪ ᐃᖏᕋᒍᑏᑦ ᐊᑭᑐᔪᒻᒪᕆᐅᖃᑦᑕᕐᒪᑕ  
ᑖᒃᑯᐊ ᐃᓅᓯᑦᑎᓄᓪᓗ ᐊᑦᑐᐊᓪᓚᕆᒃᖢᑎᑦ ᓂᖀᑦ 
ᐊᒻᒪᓗ ᐱᖁᑏᑦ ᓄᓇᓕᓐᓄᐊᖅᒻᑕᐅᕙᑦᑐᑦ. 
 
2009-ᒥᑦ ᐱᒋᐊᖃᓚᐅᖅᓯᒪᒐᑦᑕ ᐸᕐᓇᐅᑎᖃᖅᖢᑕ 
ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖃᐃ ᐅᓂᒃᑳᕈᓐᓇᖅᐸ 
ᖃᓄᐃᓘᖅᐸᓪᓕᐊᔭᐅᒻᒪᖔᖅ ᑕᒪᓐᓇ 
ᐸᕐᓇᐅᑕᐅᓯᒪᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᓱᓕ ᖁᔭᓐᓇᒦᒃᑲᓂᖅᐸᕋ 
ᖁᑦᑎᑦᑐᒥᑦ ᑲᑎᒪᔨᐅᔪᖅ ᐊᐱᖅᓱᒻᒪᑦ. ᑕᒪᓐᓇ 
ᖁᑦᑎᑦᑐᒥᑦ ᐃᖏᕐᕋᔪᓕᕆᓂᕐᒧᑦ ᑕᒪᓐᓇ 
ᐸᕐᓇᐅᑕᐅᓯᒪᔪᖅ ᐊᒃᓱᕉᑎᒋᓪᓚᕆᒃᑲᑦᑎᒍᑦ 
ᑲᒪᒋᑦᑕᐅᑎᐊᕆᐊᖃᕐᒪᑦ ᐃᓚᒋᔭᐅᑦᑎᐊᕐᓗᑎᓪᓗ 
ᑖᒃᑯᐊ  

ᐃᓚᒋᔭᐅᒋᐊᖃᖅᑐᑦ ᖁᑦᑎᑦᑐᕐᒥᐅᑦ. ᑕᐃᒪᓐᓇ 
ᐱᐅᓂᓐᓂᐊᕈᑦᑎᒍ ᖃᐅᔨᓴᕈᑏᑦ ᑕᐃᒪ 
ᖃᓄᐃᓕᐅᕈᑎᔅᓴᖅᑎᓐᓂᑦ ᐱᑕᖃᕆᐊᖃᕐᓂᐊᕐᒪᑦ 
ᐃᓚᐅᑎᑦᑎᖃᑦᑕᖁᔨᓪᓗᑕᓗ ᖁᑦᑎᑦᑐᕐᒥᐅᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᓯᕗᓪᓕᖅᐹᖅ ᐊᐱᖅᑯᑎᔅᓴᑲᓐᓂᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᐱᔾᔪᑎᒋᓪᓗᒋᑦ ᐃᓚᐅᖁᔭᐅᔪᑦ ᖃᓄᐃᑦᑐᓂᒃ 
ᐃᑲᔪᖅᑕᐅᒃᑲᓐᓂᕈᒪᕕᓯ ᖁᑦᑎᑦᑐᒥᐅᓂᑦ ᓲᕐᓗ 
ᖃᐅᔨᓴᕈᑕᐅᔪᖃᓚᐅᕐᒪᑦ ᑕᐃᒪᓐᓇᖃᐃ ᑖᒃᑯᐊ 
ᐊᐱᖅᑯᑎᓕᐅᖅᑕᐅᓯᒪᔪᖅᑲᐃ ᑎᑎᖅᑕᐅᒋᐊᖃᖅᐸᑦ 
ᖁᑦᑎᑦᑐᒥᐅᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᓂᕈᐊᖅᑎᒋᔭᐅᔪᑦ 
ᑕᑕᑎᕆᒋᐊᖃᓪᓚᕆᓐᖏᑦᑑᒐᓗᐊᑦ 
ᐱᓕᕆᖃᑎᒋᒐᑦᑎᒍ ᓄᓇᓕᓐᓂ ᑲᑎᒪᔨᐅᔪᑦ. ᐃᒻᒪᖃ 
7-ᓂᓪᓘᓐᓃᑦ 8-ᓂᓐᓘᓐᓃᑦ 
ᖃᓄᖅᑑᕈᑎᔅᓴᐅᒐᔭᖅᑐᓂᑦ ᐅᓯᓂᕐᒧᑦ 
ᐊᑭᒋᔭᐅᖃᑦᑕᖅᑐᓂᑦ.  
 
ᖁᑦᑎᑦᑐᕐᒥᐅᓄᑦ ᒪᐃᔭᒋᔭᐅᔪᓪᓗ ᑲᑎᒪᔨᒋᔭᐅᔪᓪᓗ 
ᐱᓕᕆᖃᑎᒋᔭᐅᒐᓱᐊᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ. 
ᑕᐃᒪᓐᓇᐃᓕᐅᕐᓂᐊᖅᐸᑕ ᐃᑲᔪᖃᑦᑕᕐᓂᐊᖅᑕᕗᑦ 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᐃᑉᐱᐊᕐᔪᒻᒨᓵᓚᐅᕐᒪᑕ 
ᐱᓇᓱᐊᕈᓯᐅᓚᐅᖅᑑᓐᓂᒃ ᒪᕐᕉᓐᓂᒃ. ᑲᑎᒪᔩᑦ 
ᐃᑲᔪᖅᑕᐅᓯᒪᔪᓐᓇᖁᓪᓗᒋᑦ ᓄᓇᓕᓐᓂ ᑲᑎᒪᔨᐅᔪᑦ 
ᓄᐊᑕᐅᕙᓪᓕᐊᔪᓐᓇᖁᓪᓗᒋᓪᓗ 
ᐊᖏᖃᑎᒌᒍᑎᒋᓂᐊᖅᑕᕗᑦ 
ᐋᖅᑭᑦᑕᐅᑦᑎᐊᕈᓐᓇᖁᓪᓗᒋᓪᓗ 
ᖃᓄᖅᑑᕈᑎᒃᓴᐅᓂᐊᖅᑐᑦ ᐋᖅᑭᔅᓯᒪᔭᖅᐳᑦ  

ᐅᕙᓂ ᐃᖅᑲᓇᐃᔭᕐᕕᒐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᑐᖓᓕᖓᓂ ᐊᐱᖅᑯᑎᒃᑲᓐᓂᖓ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒍᒪᒐᓗᐊᕋᒪ ᖃᖓ ᑖᒃᑯᐊ 
ᐱᐊᓂᑦᑕᐅᓂᐊᕐᒪᖔᑕ ᑐᑭᓯᒋᐊᕈᑎᔅᓴᐃᑦ 
ᐱᓂᑦᑕᐅᒍᑕᐅᓂᐊᖅᑐᑦ ᖃᐅᔨᓴᕈᑕᐅᔪᒧᑦ ᖃᖓ 
ᐱᐊᓂᓐᓂᐊᖅᐱᓯ ᑖᒃᑯᓂᖓ? ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏᑦ. ᑕᐃᒪ ᐱᐊᓂᓐᓂᐊᕋᓱᒋᓚᐅᕋᓗᐊᕋᒃᑯ 
ᐊᕐᕌᓂ ᑭᓯᐊᓂ ᑕᐃᒪᓐᓇ ᐱᐊᓂᒃᓯᒪᓐᖏᒻᒪᑦ. 
ᐱᔭᕆᐊᑐᔪᒻᒪᕆᐅᒻᒪᑦ ᑲᒪᒋᔭᐅᑦᑎᐊᕆᐊᖃᖅᑐᓂᓗ.  
ᑕᐃᒪ ᑐᓴᖅᑎᑕᐅᑐᐊᕈᑦᑕ ᖁᑦᑎᑦᑐᕐᒥᐅᑕᐅᔪᓂᑦ 
ᐋᖅᑭᔅᓱᐃᒍᓐᓇᕐᓂᐊᖅᑐᒍᑦ 
ᖃᓄᖅᑑᕈᑎᔅᓴᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᐱᖓᔪᐊᑦ, ᑭᖑᓪᓕᖅᐹᕐᓗ ᐊᐱᖅᑯᑎ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑖᒃᑯᐊ ᐱᓪᓗᒋᑦ ᑕᒪᓐᓇ ᑲᒪᒋᔭᐅᓂᖓ 
ᐱᔾᔪᑎᒋᓕᑦᑖᕐᓗᒍ. ᐃᒪᓐᓇ ᐋᖅᑭᒍᑎᔅᓴᓂᑦ 
ᕿᓂᕈᓘᔭᖃᑦᑕᖅᓯᒪᒻᒪᑕ ᒪᐃᔭᒋᔭᐅᔪᑦ ᐊᒻᒪᓗ 
ᑲᑎᒪᔨᖏᑦ ᓄᓇᓕᓐᓂᑦ ᑖᒃᑯᐊ ᒪᐃᔭᓐᖑᓪᓗᑎᒃ.  
 
ᐊᒻᒪᓗ ᖃᖓᑕᔫᖅᑏᑦ, ᑲᓇᑕᐅᑉ ᒐᕙᒪᒃᑯᖏᑦ, 
ᐊᓯᖏᓪᓗ ᑎᒥᐅᔪᑦ ᐃᓚᒋᔭᐅᖃᑕᐅᔪᑦ ᑕᐃᒃᑯᐊ  

ᐅᖃᓪᓚᖃᑎᒋᔭᐅᓯᒪᕚᑦ ᖃᓄᖅ 
ᐃᓱᒪᔅᓴᖅᓯᐅᕈᑎᖃᕈᓐᓇᕋᔭᕐᒪᖔᑕ ᐊᒻᒪᓗ 
ᖃᓄᐃᓕᐅᕈᓐᓇᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᔾᔨᒌᓐᖏᑦᑐᓂᑦ ᓲᕐᓗ ᐱᔾᔪᑎᖃᕋᑦᑕ 
ᑕᒪᒃᑯᐊ ᐊᑭᑐᓂᖏᓐᓄᑦ ᐅᓯᔭᐅᔪᑦ ᖃᖓᑕᔫᒃᑯᑦ 
ᖁᑦᑎᑐᕐᒥᐅᓄᑦ. ᑕᐃᒪ ᐋᖅᑭᔅᓯᒍᒪᒐᓗᐊᖅᐳᒍᑦ 
ᖃᓄᖅ ᐃᒪᓐᓇ ᑲᒪᒋᔪᓐᓇᕋᔭᕐᒪᖔᑦᑎᒍ ᑖᒃᑯᐊ. 
ᑲᓇᑕᐅᑉ ᒐᕙᒪᒃᑯᖏᓪᓗ ᑲᒪᒋᔭᖃᕆᐊᖃᕐᒪᑕ.  
 
ᐸᐸᑦᑎᔨᐅᒻᒪᑕ ᑕᒫᓂᒥᐅᑕᐃᑦ, ᓲᕐᓗ 
ᐅᑭᐅᖅᑕᑐᒥᐅᓂᑦ, ᐅᑭᐅᖅᑕᖅᑐᓂᑦ. ᑕᐃᒪ 
ᐋᑐᕚᒥᐅᑦ ᑕᐃᒪᓐᓇ ᓄᓇᓕᒻᒥᐅᓂᑦ 
ᑲᒪᒋᔭᖃᕆᐊᖃᕐᒪᑕ ᐊᔪᖅᓴᖅᑐᓂᑦ, ᑖᓐᓇ 
ᑕᑯᓐᓇᖅᐸᕗᑦ ᑕᐃᒫᒃ. ᐃᑲᔪᕆᐊᖃᕐᒪᑕᓗ 
ᖁᑦᑎᑦᑐᕐᒥᐅᑦ ᖃᓄᖅ ᐋᑐᕚᒥᐅᑦ 
ᑐᓴᖅᑎᒍᓐᓇᕋᔭᕐᒪᖔᑦᑎᒍ 
ᑐᑭᓯᑎᒍᓐᓇᕋᔭᕐᒪᖔᑦᑎᒍᓗ ᑕᒪᒃᑯᐊ ᐃᓛᒃ  
 
ᖁᑦᑎᑦᑐᒥ ᐱᓗᐊᖅᑐᒥᒃ ᑕᒪᒃᑯᐊ ᑭᓱᑐᐃᓐᓇᐃᑦ 
ᐊᑭᑐᓗᐊᕐᓂᖏᓐᓄᑦ ᑕᒪᓐᓇ ᓈᒻᒪᖏᒃᑲᓗᐊᕐᒪᑦ. 
ᑖᒃᑯᐊ ᔫᔅᒋᔭᐅᔪᑦ $3.00-ᓚᐅᑎᓪᓗᒋᑦ $65.00-
ᓚᕌᖃᑦᑕᕐᒪᑕ. ᑖᒃᑯᐊ ᓲᕐᓗ ᐃᒥᒐᓕᐅᖅᑕᐅᓲᑦ. 
ᑖᓐᓇ ᑲᓇᑕᒥᐅᑦ ᒐᕙᒪᒃᑯᖏᓐᓄᑦ 
ᑲᒪᒋᔭᐅᒋᐊᖃᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
ᑲᑎᒪᔾᔪᑎᒃᓴᖅ 6, ᐅᖃᐅᓯᒃᑯᑦ ᐊᐱᖅᑯᑏᑦ. 
ᖁᑦᑎᑦᑐᒥᐅᑦ ᒪᓕᒐᓕᐅᖅᑎᖓ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 150 - 3(3): 

ᐃᓕᓐᓂᐊᕆᐊᖃᑦᑕᓂᕐᒧᑦ ᐊᑐᐊᒐᖅ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ. 
ᑭᐅᔾᔪᑎᒃᑲ ᐊᐱᖅᑯᑏᑦ ᐅᖃᐅᓯᒃᑯᑦ 
ᑭᐅᔭᐅᖅᑲᐅᔪᓂᒃ ᑎᑎᕋᖅᑎᒧᑦ 
ᐅᖃᐅᓯᕆᔭᐅᖅᑲᐅᔪᓂᒃ.  
 
ᒥᔅ ᐅᒡᔪᖅ ᐅᖃᐅᓯᖃᖅᑲᐅᒻᒪᑦ ᑖᒃᑯᓂᖓ 
ᐃᓕᓐᓂᐊᕐᕆᐊᖃᑦᑕᖅᑐᑦ ᐱᑦᔪᑎᒋᓪᓗᒋᑦ. 
ᑭᐅᔪᖃᖅᑲᐅᒻᒪᑦ ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᒡᒎᖅ  ᑕᐃᒪᓐᓇ 
ᐋᖅᑭᒃᓱᐃᖃᑦᑕᕆᐊᖃᖏᑦᑐᑦ ᑭᓯᐊᓂ ᔪᓚᐃ 2012-
ᖑᓕᖅᐸᑦ. ᑖᒃᑯᐊ ᖃᐅᔨᒍᒪᖅᑲᐅᒐᒃᑭᓐ 
ᐊᑐᐊᒐᖃᖏᑉᐸᑕ ᑕᐃᒪᓐᓇ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᑦ ᖃᓄᖅ 
ᐊᐱᕆᔭᐅᕙᑦ, ᖃᓄᐃᓕᐅᖁᔭᐅᕙᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᔪᒻᒪᕆᐅᖃᑦᑕᕐᒪᑕ 
ᐱᓕᕆᐊᒃᓴᖏᑕ ᐃᓗᐊᓃᑦᑐᓂᒃ. ᑕᒪᓐᓇᑦᑕᐅᖅ 
ᐃᓱᒫᓗᒋᔭᐅᓪᓗᓂ ᐅᐸᖏᓗᐊᖃᑦᑕᕐᓂᖅ 
ᐃᓕᓐᓂᐊᕐᕕᓐᓄᑦ. ᑖᒃᑯᐊ ᑕᒪᓐᓇ 
ᐱᓕᕆᐊᖑᔭᕆᐊᖃᒻᒪᑦ ᐊᖓᔪᖅᑳᕆᔭᐅᔪᓄᓪᓗ 
ᓄᓇᓕᒻᒥᐅᓄᑦ. ᐋᖅᑭᓱᖅᓯᒪᓪᓚᕆᑦᑐᓂᒃ 
ᓴᖅᑭᑦᑎᓛᕐᒪᑕ ᓯᕗᓂᒃᓴᑎᓐᓂ ᑖᒃᑯᐊ 
ᖃᓄᐃᓕᖓᓗᑎᒃ ᐸᕐᓇᒃᑕᐅᓂᐊᕐᒪᖔᑦ ᒫᓐᓇ 
ᐱᓕᕆᐊᕐᖑᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᓯᕗᓪᓕᖅᐹᖅ ᐊᐱᖅᑯᑎᒃᑲᓐᓂᖅ ᒥᔅᑕ ᐃᐊᓕᐊᑦ.  
 

ᐃᐊᓕᐊᑦ (ᑐᓵᔨᑎᒍᑦ): ᐄ, ᐊᒻᒪᓗᒃᑕᐅᖅ 
ᑐᑭᓯᒃᑲᓐᓂᕈᒪᓪᓗᖓ ᑖᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ ᐱᓕᕆᐊᖃᒻᒪᑕ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᓂᒃ ᑭᓯᐊᓂ ᔪᓚᐃ 
1, 2012-ᖑᓂᐊᓕᖅᐸᑦ ᑕᒪᓐᓇ ᐊᑐᖅᑕᐅᓂᐊᕐᒪᑦ. 
ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᓐᓇ 
ᐃᓕᓐᓂᐊᕐᕆᐊᖃᑦᑕᖏᑦᑐᓂᒃ ᑲᒪᒋᔭᖃᕐᓂᐊᖅᐸᑦ 
ᑕᕝᕙᓂ ᐊᕐᕋᒍᒥ ᐊᑐᖅᑐᒥ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ  ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐸᕐᓇᒋᐊᖃᒻᒥᒻᒪᑕ. ᓴᖅᑭᑦᑎᑲᐅᑎᒋᔪᓐᓇᖏᒻᒪᑕ 
ᐸᕐᓇᓚᐅᖏᓪᓗᑎᒃ, ᖃᐅᔨᓴᓚᐅᖏᓪᓗᑎᒃ, ᖃᓄᖅ 
ᑕᒪᓐᓇ ᐊᐅᓚᓂᕆᓂᐊᖅᑕᖓᑕ ᒥᒃᓵᓄᑦ. 
ᓇᓗᓇᐃᖅᑎᕇᓐᓇᑐᑦᑕᐅᖅ 
ᐱᓕᕆᖃᑎᖃᕋᓱᐊᖅᑐᓪᓗ ᐊᖏᔪᖅᑳᕆᔭᐅᔪᓂᒃ 
ᓱᕈᓰᑦ ᑕᒪᒃᑯᐊ ᐃᓕᓐᓂᐊᖅᑐᑦ 
ᐅᐸᖃᑦᑕᕆᐊᖃᓐᓂᖏᑕ ᐱᒻᒪᕆᐅᓂᖓᓂᒃ.  
ᑕᐃᒫᒃ ᐸᕐᓇᒃᓯᒪᑦᑎᐊᖅᑐᓂᒃ ᓴᖅᑭᑦᑎᒍᒪᒐᒥᒃ 
ᑕᒪᓐᓇ ᐱᓕᕆᐊᕐᖑᔪᖅ ᐃᖅᓯᓇᖅᑕᐅᓯᒪᖏᑦᑐᖅ. 
ᐸᕐᓇᑕᐅᑦᑎᐊᖅᓯᒪᓗᓂ ᓴᖅᑭᑦᑕᕆᐊᖃᒻᒪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦ. ᑕᐃᒪ 
ᑲᔪᓯᒃᑲᓂᕐᓗᑕ ᑲᑎᒪᔾᔪᑎᔅᓴᑎᓐᓂ. ᑲᑎᒪᔾᔪᑎᒃᓴᖅ 
7. ᑎᑎᖅᑲᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᖅ 8, 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᓄᑦ* 

 
*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ 4 - 3(3), 5 - 
3(3), 6 - 3(3), 7 - 3(3), ᐊᒻᒪᓗ 8 - 3(3) 
ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 004 - 

3(3): ᑎᒍᐊᓐᖑᐊᖃᓐᓂᖅ (ᑎᑎᕋᖅᑎ) 
 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 005 - 

3(3): ᐋᓐᓂᐊᒥᑦ ᖃᐅᔨᓴᕐᓂᖅ ᐊᒻᒪ 
ᐋᓐᓂᐊᑖᖅᑎᑦᑎᑦᑕᐃᓕᓂᖅ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 

3(3): ᑐᑭᓯᒋᐊᕈᑎᒃᓴᖅ ᑕᓗᕐᔪᐊᑉ 
ᐋᓐᓂᐊᕕᒃᓴᖓᑕ ᒥᒃᓵᓄᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 

3(3): ᓄᓇᓕᓐᓂ ᓯᓚᑖᓄᑦ 
ᐊᑐᕆᐊᓕᕆᓂᕐᒧᑦ ᐊᑐᓚᐅᖅᑐᑦ (ᑎᑎᕋᖅᑎ) 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 

3(3): ᐊᑭᑐᔪᖅᑐᕈᑎᓄᑦ ᐱᓕᕆᐊᒧᑦ 
ᐊᓯᔾᔨᕈᑏᑦ (ᑎᑎᕋᖅᑎ) 

 
ᑎᑎᕋᖅᑎ ᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑭᑎᑦᓯᒍᒪᔪᒍᑦ ᐅᑯᓂᖓ ᑭᐅᔾᔪᑎᒋᔭᐅᓯᒪᔪᒥᒃ 
ᔫᓂ 2011-ᒥ ᓇᒻᒪ 4, 5, 6, 7 ᐊᒻᒪᓗ 8 - 3 (3). 
 
ᖃᐅᔨᒪᓂᐊᖅᐳᓯ ᐊᐱᖅᑯᑦ ᑎᑎᖅᑲᑎᒍᑦ 8-3 (3) 
ᑖᓐᓇ ᑕᑭᔪᒻᒪᕆᐅᒻᒪᑦ ᑐᓂᔭᐅᓂᐊᖅᐳᑦ ᑖᒃᑯᓄᐊ 
ᕿᓪᓕᖅᑕᓃᑎᑕᐅᓗᑎᒃ.  
 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᐅᖃᐅᓯᓐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑎᑦ 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑎᑦ 
ᐊᑎᓕᐅᖅᓯᒪᔪᑦ. ᒥᔅᑕ ᓂᖏᐅᖓᓐ.  
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 001 - 3(3): ᓴᓪᓕᓂ 

ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑦ 
(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ ᐅᓪᓗᒥ ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ 
ᐊᑎᓕᐅᖅᓯᒪᔪᑦ ᑎᑎᖅᑲᓂᑦ 218-ᓄᑦ 
ᐊᑎᓕᐅᖅᑕᐅᓯᒪᔪᑦ ᓴᓪᓕᕐᒥᐅᓄᑦ.  
 

ᐅᖃᖅᑏ, ᑖᒃᑯᐊ ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ 
ᐊᐱᕆᔪᑦ ᓄᓇᕗᑦ ᒐᕙᒪᒃᑯᖏᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ 
ᑖᓐᓇ ᓇᔭᓐᖑᐊᖅ ᐊᖓᔪᖅᑳᖓ 
ᐅᑎᖅᑎᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑲᑎᒪᔾᔪᑎᒃᓴᖅ 10. ᑐᒃᓯᕋᐅᑎᑦ 
ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 
ᐊᑎᓕᐅᖅᓯᒪᔪᓄᑦ ᑐᑭᓯᕋᐅᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ ᐱᖁᔭᔅᓴᐃᑦ ᐊᓯᖏᓪᓗ 
ᐱᔾᔪᑎᒋᓪᓗᒋᑦ. ᑲᑎᒪᔾᔪᑎᒃᓴᖅ 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑕᑉᑑᓇ.  
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 089 - 3(3): 2010-11 

ᐅᓂᒃᑳᖏᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓄᑦ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 
ᓴᖅᑭᑎᑦᑎᒍᓐᓇᕋᒪ 2010-11 ᐅᓂᒃᑳᖏᑦ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᒥᓂᔅᑕ ᑰᓕ.  
 
ᓴᖅᑭᑕᐅᔪᖅ ᑎᑎᖅᑲᒃ 090 - 3(3): ᓄᓇᕗᒻᒥ 

ᐃᓅᓯᓕᕆᓂᕐᒧᑦ ᕿᒥᕐᕈᔭᐅᓂᖏᓐᓄᑦ 
ᑭᖑᓪᓕᖅᐹᒥᒃ ᐅᓂᒃᑳᑦ ᔪᓚᐃ 2011 (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ. 
ᖁᕕᐊᓱᑉᐳᖓ ᐅᑯᐊ ᓄᓇᕗᒻᒥ ᐊᔪᖅᓴᖅᑐᓕᕆᔨᒃᑯᑦ 
ᖃᐅᔨᓴᕈᑎᒋᓚᐅᖅᑕᖏᓐᓂ ᑖᒃᑯᐊ ᐃᓚᒌᑦ ᓱᕈᓰᓗ 
ᐱᔾᔪᑎᒋᓪᓗᒋᑦ ᔪᓚᐃ 2011-ᖑᓚᐅᖅᑐᒥ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᑲᑎᒪᔨᐅᔪᖅ 
ᑐᓄᓂᕐᒥ, ᒥᔅᑕ ᐃᓄᒃ.  



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 091 - 3(3): 

ᒥᑦᑎᒪᑕᓕᒻᒥ ᐊᖑᓇᓱᑦᑐᓕᕆᔨᒃᑯᓐᓂᑦ 
ᓯᕗᓕᖅᑎᒧᑦ ᐅᓪᓗᖃᖅᑐᖅ ᓯᑎᐱᕆ 25, 
2009 ᐃᖏᕐᕋᔪᓕᕆᓂᕐᒧᑦ 
ᐃᓱᒫᓘᑎᒋᔭᐅᖃᑦᑕᖅᑐᓂᑦ ᒥᑦᑕᕐᕕᒃ ᐊᒻᒪᓗ 
ᐃᒫᒍᑦ ᐱᖁᑎᕐᔪᐊᑦ (ᐃᓄᒃ) 

 
ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 
ᓴᖅᑭᑦᑎᔪᒪᔪᖓ ᓇᓕᖅᑲᖏᓐᓂ ᑎᑎᕋᖅᑕᐅᓯᒪᔪᖅ 
Premier Nunavut ᓯᕗᓕᖅᑎᖓᓐᓄᑦ ᓯᑎᐱᕆ 
25, 2007. ᑖᓐᓇ ᓴᖅᑭᑕᐅᔪᕕᓂᖅ ᒥᑦᑎᒪᑕᓕᒻᒥ 
ᐊᖑᓇᓱᑦᑐᓕᕆᔨᒃᑯᓐᓃᖔᖅᓯᒪᔪᖅ ᐱᔾᔪᑎᖃᖅᖢᓂ 
ᒥᑦᑎᒪᑕᓕᒻᒥ ᐃᖏᕐᕋᔪᓕᕆᓂᕐᒧᑦ 
ᐃᓱᒫᓘᑎᒋᔭᐅᖃᑦᑕᖅᑐᓂᑦ ᒥᑦᑕᕐᕕᒃ ᐊᒻᒪᓗ ᐃᒫᒍᑦ 
ᐃᑲᔪᑦᑕᐅᔾᔪᑎᖃᓐᖏᓐᓂᖅ ᐊᒻᒪᓗ.  
 
ᑎᓕᐅᕈᒪᓪᓗᒍ ᒥᓂᔅᑕᖑᔪᑦ 
ᐱᕈᖅᐸᓪᓕᐊᔪᓕᕆᓂᕐᒧᑦ ᑖᔅᓱᒥᖓ 
ᑕᑯᓇᑦᑎᐊᖁᓪᓗᑎᑦ ᓴᖅᑭᓚᐅᓐᖏᓂᕐᓂᑦ ᑕᒪᒃᑯᐊ 
ᐊᑐᖅᑐᔅᓴᐃᑦ 2012/2013 ᐱᖁᑎᕐᔪᐊᑦ 
ᑎᑎᕋᖅᓯᒪᔪᑦ ᐱᓕᕆᐊᖑᓚᐅᓐᖏᓐᓂᖓᓂ 
ᑖᔅᓱᒥᖓ ᑐᑯᓇᑦᑎᐊᖁᓪᓗᑎᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 13. 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐊᓪ.  
 
ᓴᖅᑭᑕᐅᔪᖅ ᑎᑎᖅᑲᒃ 092 - 3(3): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖏᑦ ᑲᑎᒪᔨᕋᓛᓄᑦ 
ᐱᓕᕆᐊᖃᖅᑐᓂᑦ ᐊᐅᓚᓂᖏᓐᓄᓂᑦ ᐊᒻᒪ 
ᐃᓄᓐᓄᑦ ᑮᓇᐅᔭᖁᑏᑦ (ᓯᐊᓪ) 

 
ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᑖᓐᓇ ᑐᒃᓯᕋᐅᑕᐅᒋᓚᐅᖅᓯᒪᔭᕋ 
ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᓪᓗᖓ. 
ᑭᐅᑐᐃᓐᓇᕋᒪ ᑖᒃᑯᓂᖓ 
ᑐᒃᓯᕋᐅᑎᒋᓚᐅᖅᓯᒪᔭᓐᓂᒃ.  
 
ᑖᒃᑯᐊ ᒐᕙᒪᒃᑯᑦ ᓇᐅᑦᓯᖅᑐᖅᑎᖏᑦ  

ᑮᓇᐅᔭᖅᑐᕈᑎᖏᓂᓪᓗ ᒐᕙᒃᒪᑯᑦ ᐱᔾᔪᑎᒋᓪᓗᒋᑦ 
ᑕᒻᒪᖅᓯᒪᔪᖅᓯᐅᑎᕐᔪᐊᒃᑯᑦ ᐱᔾᔪᑎᒋᓪᓗᒍ ᑖᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓂ 
ᐱᔾᔪᑎᒋᔭᐅᒃᑲᓂᖅᖢᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᐄ, 
ᑖᓐᓇ ᓯᕗᓪᓕᖅᐸᐅᓂᐊᖅᑐᔅᓴᐅᖏᒻᒪᑦ 
ᐱᓕᕆᐊᕆᔭᐃᑦ ᑭᖑᓪᓕᖅᐹᖑᓂᐊᕋᓂᓗ.  
 
ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᐃᐊᓕᐊᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 093 - 3(3): 

Baffinland ᓄᓘᔮᓂᑦ ᐱᓕᕆᐊᖅ: 
ᐱᕕᒃᓴᖃᖅᑎᑦᑎᔪᖅ ᓄᓇᕗᒻᒧᑦ (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 094 - 3(3): 

ᑎᑎᕋᖅᓯᒪᔪᑦ ᓯᑎᕝᕙ 11 Up Here 
ᐅᖃᓕᒫᒐᕐᓂᑦ “ᑮᓐᖓ” (ᐃᐊᓕᐊᑦ) 

 
ᓴᖅᑭᑕᐅᔪᖅ ᑎᑎᖅᑲᒃ 095 - 3(3): ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 
ᐱᖁᔨᕗᖔᕈᑦ ᐃᒻᒥᓃᖅᑎᑎᑦᑕᐃᓕᓂᕐᒥᑦ 
ᐱᓕᒻᒪᒃᓴᐃᓂᖅ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐱᖓᓱᓂᑦ ᓴᖅᑭᑎᑦᑎᓂᐊᕋᒪ ᐅᓪᓗᒥ.  
 
ᑖᒃᑯᐊ ᑲᑎᒪᔨᐅᔪᑦ ᐱᔾᔪᑎᒋᓪᓗᒋᑦ ᐊᔾᔨᖏᑦ ᑖᒃᑯᐊ 
2011 ᓄᓇᕗᒻᒥ ᑕᑯᓐᓇᒐᒃᓴᖃᖅᑎᑦᑎᓪᓗᒋᑦ ᑖᒃᑯᐊ 
ᕿᑭᖅᑖᓗᒻᒥ ᐅᔭᕋᓐᓂᐊᖅᑐᓕᕆᔨᒃᑯᑦ ᑕᐃᑲᓂ 
ᓄᓘᔮᓂ ᑖᓐᓇ ᑲᒪᒋᔭᐅᑦᑎᐊᓂᖅᐳᖅ ᑎᑎᖅᑲᐃᑦ,  
 
ᐊᒻᒪᓗ, ᑐᖏᓕᖓ, ᑖᒃᑯᐊ ᑲᑎᒪᔨᐅᔪᑦ 
ᐱᔾᔪᑎᒋᓪᓗᒋᑦ ᑖᒃᑯᐊ ᑎᑎᕋᖅᓯᒪᔪᑦ ᓯᑎᐱᕆ 11 
Up  

Here ᐅᖃᓕᒫᒐᕐᓂᑦ, ᐃᒪᓐᓇ ᑮᓐᖓ 
ᐃᒪᐃᓕᓯᒪᔪᖅ ᑖᒃᑯᐊ ᓂᕿᑦᑎᐊᕙᓕᕆᓂᕐᒧᑦ 
ᑲᓇᑕᒥ. ᑕᐃᒪ ᑲᑎᒪᓚᐅᓐᖏᓂᑦᑎᓐᓂ ᑖᒃᑯᐊ 
ᐅᖃᓕᒫᖅᑕᐅᑦᑎᐊᖁᕙᒃᑲ ᓂᕿᑦᑎᐊᕙᓕᕆᔨᒃᑯᑦ 
ᑎᑭᓚᐅᓐᖏᓐᓂᖏᓐᓂ ᑖᒃᑯᓇᓐᖓᓪᓗ 
ᓄᓇᖃᖅᑳᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᖃᐃᓚᐅᓐᖏᓐᓂᖏᓐᓂ,  
 
ᐊᒻᒪᓗ ᐅᖃᖅᑏ, ᐱᖓᔪᖓᓐ ᑖᓐᓇ 
ᐅᖃᐅᓯᕆᒍᒪᒋᓪᓗᒍ ᐊᑦᔨᖏᑦ ᑖᒃᑯᐊ 
ᐱᖁᔨᕗᖔᕈᑕᐅᓚᐅᖅᑐᖅ 
ᑲᔪᓯᑎᑕᐅᑦᓯᐊᓚᐅᖅᑐᕐᓗ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ  
ᐊᕐᕌᒎᓚᐅᖅᑐᒥ ᐊᒻᒪᓗᒃᑕᐅᖅ ᓄᓇᕗᑦ ᒐᕙᒪᒃᑯᖏᑦ 
ᐃᓕᓐᓂᐊᖅᑐᓕᕆᔨᒃᑯᖏᑦ ᐃᒪᓐᓇ 
ᐃᒻᒥᓃᖃᑦᑕᖅᑐᑦ ᐱᑦᔪᑎᒋᓪᓗᒋᑦ ᒫᓐᓇᑲᐅᑎᒋ 
ᑕᒪᒃᑯᐊ ᑲᒪᒋᔭᐅᖏᓐᓇᖃᑦᑕᖁᓪᓗᒋᑦ. ᐊᒻᒪᓗ 
ᓈᒻᒪᓯᑉᐸᑦ ᑖᓐᓇ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
ᐊᐱᕆᓂᐊᖅᑕᕋ ᖃᓄᐃᓕᐅᕐᒪᖔᑕ ᑕᒪᓐᓇ 
ᐃᓕᓐᓂᐊᕐᕈᑕᐅᒐᔭᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᓴᖅᑭᑕᐅᔪᖅ ᑎᑎᖅᑲᒃ 096 - 3(3): 

ᐅᖃᖅᑎᐅᑉ ᑎᑎᕋᖅᓯᒪᔭᖏᑦ ᑎᑎᖅᑲᐃᑦ 
ᓴᖅᑭᖅᑎᑕᐅᒋᐊᖃᖅᓯᒪᔪᑦ (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 097 - 3(3): 2010-

2011 ᐊᕐᕌᒍᑕᒫᑦ ᐅᓂᒃᑳᖏᑦ 
ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ 
(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑲᑎᒪᔾᔪᑎᒃᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 
ᑕᐃᒪ ᓴᖅᑭᑎᑦᓯᒐᔅᓴᖃᕋᒪ ᑕᕝᕗᖓ ᑎᑎᖅᑲᓂᒃ. 
ᐅᓪᓗᒥ ᑖᒃᑯᐊ ᑎᑎᕋᖅᑕᐅᓯᒪᔪᑦ ᑖᒃᑯᐊ 
ᐱᖁᔭᓕᐅᖅᑕᐅᒋᐊᖃᑦᑐᑦ ᑖᒃᑯᐊ ᑎᑎᖅᑲᐃᑦ 
ᓄᑖᖑᓪᓗᑎᒃ ᓯᑎᐱᕆ 28, 2011-ᐸᐅᓚᐅᖅᑐᒥ 
ᑲᑎᒪᒍᑎᒋᓚᐅᖅᓯᒪᔭᖅᐳᓐ.  
 

ᑖᓐᓇ ᑐᒡᓕᐊ ᓴᖅᑭᑎᒍᒪᔭᕋ 2010-2011 
ᐊᕐᕌᒍᑕᒫᖅᓯᐅᑦ ᐅᓂᒃᑳᑦ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᑉ ᓄᓇᕗᒻᒥ.  
 
ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᓐᓂᕐᒧᑦ. ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 015 - 3(3): ᑲᑎᒪᑯᑖᓐᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ - ᖃᐅᔨᒃᑲᐃᒍᑦ 
(ᓂᖏᐅᖓᓐ)) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒃᑲᐃᕗᖓ ᕿᑎᖅᑰᑕᐅᓕᖅᑲᑦ ᐊᒃᑑᕙ 20, 
2011 ᐆᒥᖓ ᐱᖁᔨᕗᖔᓛᕋᒪ: 
 
ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ, ᑎᑭᕋᔾᔪᐊᕐᒧᑦ 
ᐋᖅᑭᒃᓯᓂᐊᕐᖓᑦ ᐃᑲᕐᕋᐅᔪᓂᒃ, ᐃᑲᕐᕋᓂᒃ 
ᐅᓪᓗᕐᓂᒃ ᐅᖃᖅᑎᐅᑉ ᓈᒻᒪᒋᔭᖏᓐᓂᒃ 
ᐱᓕᕆᓂᕆᓂᐊᖅᑕᑎᓐᓂᒃ ᑲᑎᒪᓂᖃᑎᓪᓗᑕ 2011 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ.  
 
ᐊᒻᒪᓗ ᒪᓕᒐᓕᐅᖅᑏᑦ ᑲᑎᒪᔭᕇᖅᑲᑕ ᓇᒡᒐᔾᔭᐅᒥ 
ᐅᑐᐱᕆ 24, 2011 ᓄᖅᑲᖓᓂᐊᕐᖓᑕ 
ᐱᖓᑦᑎᕈᕋᓱᓐᓂᖓᓂ ᐊᒃᑑᕙ 26, 2011 
ᐱᕕᖃᑦᑎᑦᑎᑲᐃᓐᓇᖔᓐᓂᐊᕐᕋᑦᑕ ᒪᐅᓇᑐᐃᓐᓇᖅ 
ᑲᑎᒻᒪᓂᕐᒥᒃ ᒪᓕᒐᓕᐅᖅᑎᓕᒫᓂᒃ ᑕᕝᕙᓂ 
ᒪᓕᒐᓕᐅᕐᕕᐅᔪᒥ ᐊᐃᑉᐱᐅᓕᖅᑲᑦ ᐊᒃᑑᕙ 25, 
2011.  
 
ᐅᖃᖅᑏ, ᓈᒻᒪᓕᖅᑲᑦ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᓂᐊᕐᒥᔪᖓ ᑲᒪᒋᔪᒪᓗᒍ 
ᐱᖁᔨᕗᖔᕈᑎᒐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᓂᕐᒧᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥ 
ᐅᖃᓕᒫᑕᐅᓂᖏᓐᓄᑦ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 13 - ᑮᓇᐃᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᖓ 2, 2011-2012 - 
ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 
2, 2011-2012  - ᖃᐅᔨᒃᑲᐃᒍᑦ 

 
ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-
2013 - ᖃᐅᔨᒃᑲᐃᒍᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐱᖓᓱᓂᒃ ᓯᕗᓪᓕᖅᐹᒥ 
ᐅᖃᓕᒫᖅᑐᖅ.  
 
ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᒻᒥ ᐊᒃᑑᕙ 20, 
2011, ᒪᓕᒐᒃᓴᖅ 13 - ᐃᓚᒋᐊᕈᑎᔅᓴᐅᔪᑦ 
(ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) ᒪᓕᒐᖅ 2, 2011-

2012, ᓯᕗᓪᓕᖅᐹᒥ ᐅᖃᓕᒫᖅᑕᐅᒻᒪᑦ.  
 
ᐅᖃᖅᑏ, ᖃᐅᔨᒃᑲᐃᕗᖓ ᐊᒃᑑᕙ 20-ᖑᓕᖅᑲᑦ 
2011 ᒪᓕᒐᒃᓴᖅ 14,  ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-2012, 
ᐅᖃᓕᒫᖅᑕᐅᓛᕐᖓᑦ ᓯᕗᓪᓕᖅᐹᒥ.  
 
ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᒻᒥ ᐊᒃᑑᕙ 20, 
2011 ᒪᓕᒐᒃᓴᖅ 15, ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2012-2013 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᓇᒻᒪ 15, ᑲᑎᒪᔾᔪᑎᔅᓴᐃᑦ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᖃᐅᔨᒃᑲᐃᓂᕐᒧᑦ ᐱᖁᔭᔅᓴᓂᒃ. 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᒥᔅᑕ 
ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ  

ᒪᓕᒐᓕᐅᖅᑎᓕᒫᓄᑦ ᐱᖁᔨᕗᖔᕈᑎᒐ 
ᑲᒪᒋᔪᒪᓪᓗᒍ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒻᒪᑦ, 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔨᕗᖔᕈᑎᖓ. ᐋᒡᒑᖅᑐᖃᑉᐹ? 
ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕆᑦ.  
 
ᐱᒋᐊᖅᑎᑕᖅ 015 - 3(3): ᑲᑎᒪᑯᑖᓐᓂᐅᑉ 

ᐃᑲᕐᕋᖏᑦ ᐅᓪᓗᖏᓪᓗ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᔾᔪᐊᕐᒧᑦ, 
ᐅᖃᖅᑎᐅᔪᖅ ᐊᔪᓐᖏᓐᓂᖃᕐᓂᐊᕐᒪᑦ ᐃᑲᕐᕋᓂᒃ, 
ᐅᓪᓗᓂᓪᓗ ᐋᖅᑭᒃᓯᓗᓂ ᓈᒻᒪᒋᔭᒥᓂᒃ 
ᐱᓕᕆᐊᒃᓴᕆᔭᑦᑎᓐᓄᑦ ᑕᕝᕙᓂ 2011 
ᐅᑭᐊᒃᓵᖓᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ;  
 
ᐊᒻᒪᓗ ᓱᓕ ᐱᖁᔨᕗᖓ ᒪᓕᒐᓕᐅᖅᑏᑦ, 
ᑲᑎᒪᔭᕇᖅᐸᑕ ᓇᒡᒐᔾᔭᐅᒥ ᐊᒃᑑᕙ 24, 2011 
ᓄᖅᑲᖓᑲᐃᓐᓇᓂᐊᖅᑐᑦ ᐱᖓᑦᑎᕈᕋᓱᓐᓂᖓᓂ 
ᐊᒃᑑᕙ 26, ᐱᕕᖃᑦᑎᑦᑎᖔᑲᐃᓐᓇᓂᐊᕐᖓᑕ 
ᒪᐅᓇᑐᐃᓐᓇᖅ ᑲᑎᒪᓂᖃᓪᓗᑎᒃ ᒪᓕᒐᓕᐅᖅᑎᓕᒫᑦ 
ᑲᑎᒪᕕᒋᕙᑦᑕᑎᓐᓂ ᒪᓕᒐᓕᐅᕐᕕᒻᒥ ᐊᒃᑐᕝᕙ 26 
ᐱᕕᖃᖅᑎᑦᑎᖔᑲᐃᓐᓇᓂᐊᕐᖓᑕ ᒪᐅᓇᑐᐃᓐᓇᖅ 
ᑲᑎᒪᓂᖃᕐᓗᑎᑦ ᒪᓕᒐᓕᐅᖅᑎᓕᒫᑦ 
ᑲᑎᒪᕕᒋᕙᑦᑕᑎᓐᓂ ᒪᓕᒐᓕᐅᕐᕕᒻᒥ ᐊᒃᑐᕝᕙ 25, 
2011-ᒥ.  
 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᖃᖅᑳ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 
17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᐃᑦ. 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 
ᐊᖏᖅᑕᐅᔪᒪᒐᓗᐊᖅᐳᖓ ᐊᑐᓐᖏᑲᐃᓐᓇᕐᓗᒍ 
ᐅᓪᓘᓐᓂᑦ ᒪᕐᕉᓐᓂᒃ ᖃᐅᔨᒃᑲᐃᓯᒪᓂᖅ  



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᕐᒧᑦ 
ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) 

ᒪᓕᒐᖅ 2, 2011-2012, ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑖᓐᓇ ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ 
ᐊᑐᓐᖏᑲᐃᓐᓇᓪᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᔭᕆᐊᖃᕐᓂᖅ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥ. ᐊᖏᖅᑐᐃᓐᓇᐅᕕᓰ? ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᒋᑦ, ᒥᓂᔅᑕ ᐲᑕᓴᓐ. 
 
ᒪᓕᒐᒃᓴᖅ 13 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᖓ 2, 2011-2012 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ, ᐊᐃᑉᐱᑕᐅᓪᓗᖓ 
ᑲᖏᖅᓯᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ 
ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) 

ᒪᓕᒐᖅ 2, 2011-2012, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? 
ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᔪᖅ. 
ᒪᓕᒐᒃᓴᖅ 13, ᓯᕗᓪᓕᖅᐹᒥ 
ᐅᖃᓕᒫᖅᑕᐅᓯᒪᓕᖅᑯ.  
 
ᑲᑎᒪᔾᔪᑎᔅᓴᖅ 17. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 
ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖅᑕᐅᔪᒪᕗᖓ 
ᐊᑐᓐᖏᑲᐃᓐᓇᕐᓗᒍ ᐅᓪᓘᓐᓂᒃ ᒪᕐᕉᓐᓂᒃ 
ᖃᐅᔨᒃᑲᐃᓯᒪᔭᕆᐊᖃᕐᓂᖅ ᒪᓕᒐᒃᓴᖅ 14 
ᐅᖃᓕᒫᖅᑕᐅᖁᓪᓗᒍ ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-2012. 
ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᒪᓕᒐᓕᐅᖅᑎᓕᒫᓄᑦ 
ᐅᓪᓘᓐᓂᒃ ᒪᕐᕉᓐᓂᒃ ᖃᐅᔨᒃᑲᐃᓯᒪᒋᐊᖃᕐᓂᖅ 
ᐊᑐᓐᖏᑲᐃᓐᓇᕈᒪᓪᓗᒍ ᒪᓕᒐᒃᓴᖅ 14, 
ᓯᕗᓪᓕᖅᐹᒥ ᐅᖃᓕᒫᖅᑕᐅᔪᓐᓇᖁᓪᓗᒍ. 
ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᑲᔪᓯᓚᐅᕐᒦᑦ ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 
2, 2011-2012 - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧ ᓂᒋᐊᓄᑦ ᑲᖏᖅᓯᓂᐅᑉ 
ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 14, ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-2012, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? 
ᓈᒻᒪᓴᓐᖏᑦᑐᖃᖅᑲ? ᐱᖁᔨᕗᖔᕈᑦ ᑲᔪᓯᕗᖅ 
ᒪᓕᒐᒃᓴᖅ 14 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯ.  
 
ᑲᑎᒪᔾᔪᑎᒃᓴᖅ17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᔪᒪᕗᖓ 
ᐊᑐᓐᖏᑲᐃᓐᓇᕈᒪᓪᓗᒍ ᐅᓪᓘᓐᓃᑦ ᒪᕐᕉᓐᓂᒃ 
ᖃᐅᔨᒃᑲᐃᓯᒪᓂᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᓐᓂ ᒪᓕᒐᒃᓴᖅ 15 
ᐃᓚᒋᐊᕈᑎᔅᓴᐅᔪᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ 

2012-2013, ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐅᓪᓘᓐᓃᒃ ᒪᕐᕉᓐᓂᒃ 
ᐊᑐᓐᖏᑲᐃᓐᓇᕈᒪᓪᓗᒍ ᖃᐅᔨᒃᑲᐃᓯᒪᓂᖅ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᔪᓯᓚᐅᕆᑦ, ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2012-
2013 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲᖏᖅᓯᓂᕐᒧᑦ ᓂᒋᐊᖓᓄᑦ 
ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 15, ᐃᓚᒋᐊᕈᑎᔅᓴᐅᔪᑦ  
 (ᐊᑭᑐᔪᖅᑐᕈᑎᓄᑦ) ᒪᓕᒐᖅ 2012-2013,  
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᓈᒻᒪᑦᑐᖅ. 
ᒪᓕᒐᒃᓴᖅ 15 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯ.  
 
ᑲᑎᒪᔾᔪᑎᔅᓴᓂᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 
18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 13 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
ᓈᓴᐅᑎᖓ 2, 2011-2012 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᑲᖏᖅᓯᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 
13, ᐃᓚᒋᐊᕈᑎᔅᓴᐅᔪᑦ (ᐊᐅᓚᓂᕐᒧᑦ ᒪᑭᒪᓂᕐᒧᓪᓗ) 
ᒪᓕᒐᖅ 2, 2011-2012, ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐃᓚᒋᐊᕈᑎᔅᓴᓅᖓᔪᖅ 
ᐊᐅᓚᔾᔪᑎᔅᓴᐅᒐᔭᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᕐᕌᒍᖓᓄᑦ ᒫᑦᓯ 31, 2012-ᒥ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ. ᐱᑕᖃᓐᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ ᒪᓕᒐᒃᓴᖅ 13 
ᑲᑎᒪᑐᐃᓐᓇᖅᑐᓄᑦ ᑲᒪᒋᔭᐅᒍᓐᓇᓕᖅᑯᖅ.  
 
ᑲᑎᒪᔾᔪᑎᒃᓴᖅ 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ.  
 
ᒪᓕᒐᒃᓴᖅ 14 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 
2, 2011-2012 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᑲ ᖏᖅᖠᓂᐅᑉ ᓂᒋᐊᓄᑦ 
ᑎᑭᕋᕐᔪᐊᕐᒧᑦ ᒪᓕᒐᒃᓴᖅ 14, ᐃᓚᒋᐊᕈᑎᔅᓴᐅᔪᑦ 
(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2, 2011-2012, 

ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐃᓚᒋᐊᕈᑎᔅᓴᖏᓐᓄᑦ ᑕᐃᒃᑯᐊ 
ᐊᑐᓗᐊᕐᓂᖓᖏᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ 
ᑎᑭᓪᓗᒍ ᒫᑦᓯ 31, 2012-ᒥᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᒪᓕᒐᒃᓴᐅᑉ 
ᐱᔾᔪᑎᖓᓄᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. 
ᒪᓕᒐᔅᓴᖅ 14 ᑲᒪᒋᔭᐅᒍᓐᓇᓕᖅᑐᖅ 
ᑲᑎᒪᑐᐃᓐᓇᖅᑎᓪᓗᒋᑦ.  
 
ᑲᑎᒪᔾᔪᑎᔅᓴᖅ 18, ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  
 
ᒪᓕᒐᒃᓴᖅ 15 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 
2, 2012-2013 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᒃᓴᖅ 
15. ᐃᓚᒋᐊᕈᑎᔅᓴᐅᔪᑦ  



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᐊᑭᑐᔪᖅᑐᕈᑎᓄᑦ) ᒪᓕᒐᖅ 2012-2013,  
ᐊᐃᑉᐸᖓᓂ ᐅᖃᓕᒫᖅᑕᐅᒍᓐᓇᖁᓪᓗᒍ.  
 
ᐅᖃᖅᑏ, ᑖᓐᓇ ᐱᕕᖃᖅᑎᑦᑎᔪᖅ ᐱᖁᔭᔅᓴᐅᔪᖅ 
ᑕᐃᒃᑯᐊ ᐊᑭᑐᔪᖅᑐᕈᑎᔅᓴᐅᔪᑦ ᓈᒻᒪᒍᓐᓇᖁᓪᓗᒋᑦ 
ᒫᑦᓯ 31, 2013-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ?  
ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᓕᒫᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᓈᒻᒪᒻᒪᑦ ᑖᓐᓇ 
ᒪᓕᒐᔅᓴᖅ 15 ᑲᑎᒪᑐᐃᓐᓇᖅᑎᓪᓗᒋᑦ 
ᑲᒪᒋᔭᐅᒍᓐᓇᓕᖅᑐᖅ.  
 
ᑲᑎᒪᔾᔪᑎᒃᓴᖅ 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 
19, ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑎᔅᓴᐃᑦ, 
ᐱᖁᔭᔅᓴᐃᑦ ᐊᓯᖏᓪᓗ, ᒥᔅᑕ ᓂᖏᐅᖓᓐ 
ᐃᒃᓯᕙᐅᑕᐅᓗᓂ. 
 
ᐱᒋᐊᖅᑎᑕᖅ 016 – 3(3): ᓄᖅᑲᕈᒪᓂᖓ 

ᐅᓪᓗᒥᒧᑦ 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒪᓕᓪᓗᒍ 46 ᒪᓕᒐᖅ, ᐊᐃᑉᐱᖅᑕᐅᓪᓗᖓ 
ᖁᑦᑎᑦᑐᒧᑦ ᒫᓐᓇ ᐅᓪᓗᒥ ᓄᖅᑲᑲᐃᓐᓇᕐᓗᑕ 
ᐅᓪᓗᒥᒧᑦ ᐱᔭᕇᕐᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᐱᖁᔨᕗᖔᕈᑦ ᓈᒻᒪᒻᒪᑦ, 
ᐊᐃᕙᔾᔪᑕᐅᒍᓐᓇᖏᑦᑐᖅ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑕᐃᒪ ᑲᑎᒪᔾᔪᑎᔅᓴᓄᑦ ᓈᓴᐅᑎᓕᒃ 22, ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᒋᐊᕈᒪᓪᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᔨᕋᓛᖏᑦ ᑲᑎᒪᓛᕐᖓᑕ 9-ᒨᖅᑲᑦ.  

 
ᑲᑎᒪᔾᔪᑎᔅᓴᐃᑦ  ᐅᑐᐱᕆ 19-ᒧᑦ. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 13 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᐊᐃᑉᐱᖅ, ᐅᑐᐱᕆ, 18, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. ᑕᐃᒪ 
ᒪᓕᒐᓕᐅᕐᕕᒃ ᒪᑐᓯᒪᓂᐊᖅᑐᖅ ᐅᑐᐱᕆ 19-
ᖑᕋᓱᐊᕐᓂᖓᓂᑦ 1:30-ᒥᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 15:44ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ ᐅᑐᐱᕆ 18, 2011 
ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑎᓄᑦ: ᑭᐅᔾᔪᑏᑦ 
ᐅᖃᐅᓯᒃᑯᑦ ᑎᑎᖅᑲᑎᒍᓪᓗ ᐊᐱᖅᑯᑕᐅᓚᐅᖅᑐᓄᑦ 
 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 104 - 3(3): ᐃᓕᓐᓂᐊᖅᑏᑦ ᐅᐸᖃᑦᑕᓐᖏᑦᑐᑦ 
 
ᐊᐱᕆᔪᖅ: ᔩᓂ ᐅᒡᔪᒃ, ᒪᓕᒐᓕᐅᖅᑎ (ᓇᑦᑎᓕᒃ) 
 
ᐊᐱᕆᔭᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 
 
ᐅᓪᓗᖓ: ᔫᓂ 6, 2011 
 
ᐊᐱᖅᑯᑦ:  
 
ᒥᓂᔅᑕᐅᔪᖃᐃ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᖅᑎᓂᒃ ᖃᑉᓯᑦ ᓄᓇᓕᖕᓂ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 
ᑎᑎᕋᖅᓯᒪᓕᕐᒪᖔᑕ ᐃᓕᓐᓂᐊᕆᐊᖃᑦᑕᕆᐊᓖᑦ ᒥᒃᓵᓄᑦ ᐊᑐᐊᒐᖏᓐᓂᒃ ᐊᒻᒪᓗ ᖃᓄᐃᓕᐅᖅᐸᑦ 
ᐃᑲᔪᖅᑐᐃᓂᕐᒧᑦ ᐊᔭᐅᖅᑐᐃᓂᕐᒧᓪᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᐊᓂᒃᓯᓯᒪᙱᑦᑐᓂᒃ 
ᓄᓇᖏᑦᑕ ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒧᑦ ᐊᑐᐊᒐᖏᓐᓂᒃ? 
 
ᑭᐅᔾᔪᑎᒃ: 
 
ᒫᓐᓇᐅᔪᖅ, ᓄᓇᓕᖕᓂ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᓴᖅᑭᑎᑦᑎᔭᕆᐊᖃᕐᓂᕋᖅᑕᐅᓯᒪᙱᑦᑐᑦ ᐅᕝᕙᓘᓐᓃᑦ 
ᐊᑐᓕᖅᑎᕆᔭᕆᐊᖃᕐᓂᕋᖅᑕᐅᓯᒪᙱᑦᑐᑦ ᐃᓕᓐᓂᐊᕆᐊᖃᑦᑕᕆᐊᓖᑦ ᐊᑐᐊᒐᖏᓐᓂᒃ (ᓅᑉᐸᓪᓕᐊᓂᕐᒧᑦ ᒪᓕᒐᑦ - 
ᐃᓚᖓ 12(1)) ᑭᓯᒥ ᔪᓚᐃ 1, 2012-ᒥ.  ᒫᓐᓇᐅᔪᕐᓕ, ᓄᓇᓕᖕᓂ ᐃᓕᓐᓂᐊᕐᓂᓕᕆᔨᒃᑯᑦ ᑕᐃᒪᐃᓕᐅᕈᓐᓇᖅᑐᑦ 
ᐱᔪᒪᒍᑎᒃ.  ᒪᓕᒐᑦ ᑕᒪᒃᑯᐊ ᐊᑐᐊᒐᑦ ᒥᒃᓵᓅᖓᔪᑦ ᐱᐊᓂᒃᑕᐅᓯᒪᓕᖅᐸᑕ ᐱᕕᒃᓴᖃᖅᑎᑕᐅᓂᐊᖅᑐᑦ ᓄᓇᓕᖕᓂ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᐱᕙᓪᓕᐊᑎᑦᑎᓂᕐᒧᑦ ᐊᑐᐊᒐᕐᒥᓂᒃ.  ᓄᓇᓕᖕᓂ ᐃᓕᓐᓂᐊᕐᓂᓕᕆᓂᕐᒧᑦ 
ᑲᑎᒪᔩᑦ ᐃᑲᔪᖅᑐᖅᑕᐅᖃᑦᑕᕐᓂᐊᖅᑐᑦ ᓇᐅᒃᑯᓗᒃᑖᖅ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖅᑎᕆᓂᕐᒧᓪᓗ.   
 
ᓄᓇᓕᖕᓂ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᑮᓇᐅᔭᖅᑕᖅᓯᒪᔪᑦ (2010-11-ᒥ) ᐊᒻᒪᓗ 
ᑮᓇᐅᔭᖅᑖᖅᐸᓪᓕᐊᖏᓐᓇᕐᓂᐊᖅᑐᑦ ᐃᑲᔪᖅᑑᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᑐᓕᖅᑎᕆᓂᕐᒧᓪᓗ 
ᐃᓕᓐᓂᐊᕆᐊᖃᑦᑕᕆᐊᓖᑦ ᖃᓄᖅᑑᕈᑎᒃᓴᖏᓐᓄᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑐᓕᕆᔨᒃᑯᖏᓐᓂ.  
 
ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᑦ ᐱᓕᕆᐊᖃᖅᑳᖅᑐᑦ ᐃᓅᖃᑎᒌᑦᓯᐊᕐᓂᕐᒧᑦ ᐊᑐᐊᒐᓂᒃ ᐊᒻᒪᓗ 
ᖃᓄᖅᑑᕈᑎᒃᓴᓂᒃ. ᑕᒪᒃᑯᐊ ᐊᑐᐊᒐᐃᑦ ᐊᒻᒪᓗ ᐃᓕᓐᓂᐊᕐᕕᖕᓂ ᖃᓄᐃᓕᐅᕈᑕᐅᔪᒪᔪᑦ ᐱᒻᒪᕆᐊᓗᐃᑦ 
ᐃᑲᔪᖅᑐᐃᓂᕐᒧᑦ ᐃᓕᓐᓂᐊᕆᐊᖃᑦᑕᕆᐊᓕᖕᓂᒃ ᐊᒻᒪᓗ ᑲᔪᓯᓂᖃᑦᑎᐊᕈᓐᓇᖁᑉᓗᒋᑦ ᐃᓕᓐᓂᐊᖅᑐᑦ 
ᐃᑲᔪᖅᑐᐃᓂᕐᒧᑦ ᐃᓅᖃᑎᒌᑦᑎᐊᕈᑎᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓐᓂᐊᖅᑐᑦ ᐊᑦᑕᓇᖅᑐᒦᖁᓇᒋᑦ 
ᑐᙵᓱᖁᑉᓗᒋᓪᓗ.  ᐊᑎᓕᐅᕐᕕᒃᓴᑦ ᐃᓕᓐᓂᐊᕆᐊᖃᕐᓂᕐᒧᓪᓗ ᐊᑐᐊᒐᑦ ᑲᔪᓯᒋᐊᕈᓐᓇᕐᓂᐊᖅᑐᑦ, 
ᐃᑲᔪᖅᑐᖅᑕᐅᓗᑎᒃ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐃᓅᖃᑎᒌᑦᓯᐊᕐᓂᕐᒧᑦ ᒪᓕᒐᑦ ᓴᖅᑭᔮᓕᖅᐸᑕ. 
 
ᒪᓕᒐᑦ ᓴᖅᑭᑦᑕᕆᐊᖃᕐᒥᔪᑦ ᐊᑎᓕᐅᖅᑕᐅᔾᔪᑎᒃᑯᑦ ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒧᓪᓗ.  ᑕᒪᒃᑯᐊ ᒪᓕᒐᑦ 
ᐅᖃᖃᑎᒌᒍᑕᐅᔭᕆᐊᓖᑦ 2011-12-ᒥ  ᐃᓕᓐᓂᐊᕐᓇᐅᔪᒥ ᐅᑭᐅᒥ.  ᓄᓇᓕᖕᓂ ᐃᓕᓐᓂᐊᕐᓂᓕᕆᔨᒃᑯᑦ 
ᑲᑎᒪᔨᖏᑦ ᐱᕙᓪᓕᐊᑎᑦᑎᑎᓪᓗᒋᑦ ᐊᑎᓕᐅᖅᑕᐅᔾᔪᑎᓂᒃ ᐃᓕᓐᓂᐊᕆᐊᖃᑦᑕᕆᐊᖃᕐᓂᕐᒧᓪᓗ ᐊᑐᐊᒐᕐᓂᒃ 
ᓂᕆᐅᒋᔭᐅᔪᖅ, ᑕᐃᒪᐃᒻᒪᑦ, 2012-13-ᒥ ᐃᓕᓐᓂᐊᕐᓇᐅᔪᒥ.  

ᐱᓕᕆᐊᕆᔭᐅᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

 
ᐊᐱᕆᔪᖅ: ᕗᕆᑦ ᓯᐊᓪ, ᒪᓕᒐᓕᐅᖅᑎ (ᕿᑭᖅᑖᓘᑉ ᓂᒋᐊ) 
 
ᐊᐱᕆᔭᐅᔪᖅ: ᐊᖓᔪᖅᑳᖅ ᓗᐊᓐ ᑯᓱᒐᖅ, ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 
 
ᐅᓪᓗᖓ: ᔫᓂ 7, 2011 
 
ᐊᐱᖅᑯᑦ:  
 
ᐃᑉᐸᔅᓴᖅ ᓴᖅᑮᓚᐅᕋᒪ ᐊᔾᔨᓐᖑᐊᓂ ᒪᕐᕉᓐᓂ ᐱᓕᕆᐊᖑᔪᓂᑦ ᖁᓪᓕᒃᑯᓐᓄᑦ ᐃᓪᓗᕆᔭᐅᔪᒥᑦ ᑐᑭᓯᐅᒪᔭᒃᑯᓪᓕ 
ᓇᒻᒥᓂᕆᔭᐅᓐᓂᖅᑲᖅ ᐊᖓᔪᖅᑳᖓᓐᓄᑦ, ᖁᓪᓕᒃᑯᑦ ᐊᖓᔪᖅᑳᖓᓐᓄᖏᓛᒃ. ᐊᒻᒪᓗ ᓄᓇᐃᓗ 60-ᓂᑦ ᐊᑐᖅᑐᑎᑦ 
ᓴᕕᕋᔭᐅᔪᓂᑦ ᓇᑉᐸᕕᐅᔪᓂᑦ ᐊᒻᒪ ᓄᓇᓯᐅᑎᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑭᓕᖅᑕᐅᓪᓗᑎᑦ. ᑕᐃᒃᑯᐊᓕ ᒪᐃ 
19-ᒥ ᐱᔭᕇᖅᑕᐅᓪᓗᓂ ᖃᐅᑎᓪᓗᒍ.  
 
ᐃᖅᑲᓇᐃᔭᖅᑏᑦ 6-ᖑᓚᐅᖅᑐᑦ 16 ᐃᑲᕐᕋᐃᑦ, 96 ᐃᑲᕐᕋᑦ. ᐊᐱᕆᔪᒪᔭᕋᓕ ᒥᓂᔅᑕᐅᔪᖅ ᖁᓪᓕᑯᓐᓂᑦ 
ᐱᓕᕆᔪᖃᕋᐃᒻᒪᑦ. ᑖᓐᓇ ᐱᓕᕆᐊᖑᓚᐅᖅᑐᖅ ᑮᓇᐅᔭᓂᑦ ᓴᓂᕐᕙᐃᕕᐅᓚᐅᖅᑲ ᐅᕝᕙᓘᓐᓃᑦ ᓇᒻᒥᓂᖅ 
ᐊᑭᓕᖅᓱᓚᐅᖅᑲᐃᑦ? 
 
ᑭᐅᔾᔪᑎᒃ: 
 
ᑕᒻᒪᖅᓯᒪᔪᒥᒃ ᓇᓗᓇᐃᖅᓯᒋᐊᕐᓗᖓ ᐸᓯᑦᓯᓯᒪᓚᐅᕐᓂᖓᑕ ᓯᐊᓪ ᐅᖃᐅᓯᕐᖓᐅᑎᖓᓂ ᐱᓕᕆᐊᖑᓯᒪᓂᕋᐃᓪᓗᓂ 
QEC-ᑯᑦ ᐃᖅᑲᓇᐃᔭᖅᑎᖏᓐᓄᑦ QEC-ᑯᑦ ᐊᖏᔪᖅᑳᖓᑕ ᐃᓪᓗᖓᓂ, ᑐᑭᓯᓇᖅᑐᒥᒃ ᓇᓗᓇᐃᖅᓯᒋᐊᕈᒪᔪᖓ 
ᑎᑎᕋᖅᑕᐅᓗᓂ QEC-ᑯᑦ ᐊᖏᔪᖅᑳᖓᑕ ᐃᓪᓗᒋᙱᑕᖓ. 
 
QEC-ᑯᑦ ᐃᖅᑲᓇᐃᔭᖅᑎᖏᑦ ᐋᑦᓯᔪᒥᓃᑦ ᓇᐸᓗᐊᔪᒥᓂᕐᓂᒃ ᐃᓪᓗᒋᔭᐅᔪᒧᑦ ᓇᖕᒥᓂᖅ ᐃᓪᓗᖃᖅᑎᐅᔪᒧᑦ 
ᐊᑐᖅᑕᐅᒐᔭᕐᓗᑎᒃ ᐃᓪᓗᒨᖓᔪᒧᑦ ᐊᑐᕆᐊᖓᓂ. ᓇᐸᓗᐊᔪᓕᒥᓃᑦ ᑐᓂᐅᖅᑲᖅᑕᐅᒐᔪᓲᑦ ᓄᓇᓕᓐᓂ 
ᑐᑦᓯᕋᖅᑐᖃᖅᓯᒪᑎᓪᓗᒍ ᐊᑦᓯᕕᓐᓅᖅᑕᐅᑐᐃᓐᓇᕐᓂᐊᖏᒻᒪᑕ. 
 
ᐃᓱᒪᓇᖅᑐᖅ 30-ᓂᒃ 45 ᒥᓂᑦᓯᓄᑦ ᐃᖅᑲᓇᐃᔭᖅᑏᑦ ᐋᑦᓯᒐᓱᐊᓚᐅᖅᑐᑦ ᓅᑦᓯᓪᓗᑎᓪᓗ ᓇᐸᔪᐊᓗᓐᓂᒃ 
ᐃᓪᓗᒋᔭᐅᔪᒧᑦ. 
 
ᑖᓐᓇ ᐱᓕᕆᐊᒥᓂᐅᔪᖅ ᑎᑎᖅᑕᐅᓯᒪᙱᑦᑐᖅ ᐱᓕᕆᐊᑎᒍᑦ ᐊᑐᖅᑐᑦᓴᑎᒍᓪᓘᓐᓃᑦ, ᐊᑭᓕᖅᑕᐅᓯᒪᒐᓂᓗ 
ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᐊᖏᔪᖅᑳᖓᓄᑦ.



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 131 - 3(3): ᑕᓗᕐᔪᐊᑉ ᖃᖓᑕᓲᒃᑯᕕᖓ ᑕᐅᖅᓯᖅᑕᐅᓂᖓ 
 
ᐊᐱᕆᔪᖅ: ᔩᓂ ᐅᒡᔪᒃ, ᒪᓕᒐᓕᐅᖅᑎ (ᓇᑦᑎᓕᒃ) 
 
ᐊᐱᕆᔭᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑦ 
 
ᐅᓪᓗᖓ: ᔫᓂ 9, 2011 
 
ᐊᐱᖅᑯᑦ:  
 
ᑕᖅᑭᐅᓚᐅᖅᑐᓂᑦ ᑖᒃᑯᐊ ᑲᓇᐃᑎᐊᓐ ᓄᐊᑦᑯᑦ ᑐᓴᖅᑎᑦᑎᓚᐅᕐᒪᑕ ᐃᒪᓐᓇ ᑎᑭᖃᑦᑕᖅᑕᖏᑦ ᕿᑎᕐᒥᐅᓂ, 
ᕿᑭᖅᑖᓗᒻᒥᓪᓗ ᑎᒻᒥᓲᖃᖃᑦᑕᕐᓂᖅᓴᐅᓂᐊᓕᕐᒪᑕ. ᑕᓐᓇ ᑐᓐᖓᓇᖅᑯᖅ ᐅᕙᑦᑎᓐᓄᑦ ᓄᓇᑦᑎᓐᓄᑦ. 
ᒥᓂᔅᑕ ᖃᐅᔨᒪᔮ ᑕᐃᓐᓇ ᑕᓗᕐᔪᐊᒥ ᐅᑕᖅᑭᕕᒃ ᐱᐅᓐᖏᑦᑐᒻᒪᕆᐅᒻᒪᑦ ᓄᑕᐅᓐᖏᑦᑐᓂᓗ, 
ᐅᖃᐅᑎᔭᐅᓚᐅᕋᒪᓘᓐᓃᑦ ᐃᓂᑭᑦᑐᕈᓘᒻᒪᑦ.  
 
ᐊᕐᕌᒍᓂᑦ ᑕᓪᓕᒪᓂᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑮᓇᐅᔭᖅᑐᕈᑎᒃᓴᖏᑦ 
$50,000ᓂᐊᕐᒪᑕ 2012-13 ᐊᕐᕌᒎᓂᐊᖅᑐᒥ ᐅᑕᖅᑭᕝᕕᒃᓴᒥᑦ ᒥᑦᑕᕐᑯᒻᒥ.ᒥᓂᔅᑕ ᐅᖃᕈᓐᓇᖅᐹ ᖃᖓ ᑕᐃᒪᓐᓇ 
ᑳᓐᑐᕌᑦᑎᑦᑎᓂᐊᕐᒪᖔᕐᒥᒃ ᑎᑎᕋᐅᔭᕐᕕᐅᓂᖓᓄᑦ ᓴᓇᔭᐅᓂᖓᓄᓪᓗ ᑕᓗᕐᔪᐊᕐᒥ ᒥᑦᑕᕐᕕᐅᑉ ᐅᑕᖅᑭᕝᕕᐊ?  
 
ᑭᐅᔾᔪᑎᒃ: 
 
ᒥᓂᔅᑕᐅᕝᕕᒋᔭᕋ ᐃᓕᓴᖅᓯᕗᖅ ᓄᑖᙳᕆᐊᖅᑎᑕᐅᔭᕆᐊᖃᕐᓂᖓᓂᒃ ᒥᑦᑕᕐᕕᒃ ᑕᓗᕐᔪᐊᓂ, ᐱᒃᑯᓕᔪᒻᒪᕆᐅᕗᒍᓪᓗ 
ᐱᔭᕇᖅᓯᕙᓪᓕᐊᓂᑦᑎᓐᓂᒃ ᖄᓕᖅᓯᒃᑲᓐᓂᕐᓂᕆᔭᑦᑕ ᒥᕝᕕᐅᑉ ᐃᓇᖏᖅᑕᐅᓂᖏᓐᓄᓪᓗ ᒥᕝᕕᐅᑉ 
ᖃᐅᒻᒪᖅᑯᑎᖏᑦ.  
 
ᑖᒃᑯᐊ ᑕᕝᕙ ᓯᕗᓪᓕᖅᐸᐅᔾᔭᐅᓯᒪᕗᑦ ᖁᐊᖅᓵᕐᓇᙱᖁᓪᓗᒍ ᑖᓐᓇ ᒥᑦᑕᕐᕕᒋᔭᐅᔪᖅ, ᓇᓗᙱᑦᑎᐊᖅᖢᖓᓗ 
ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᑐᑭᓯᐅᒪᓂᖓᓂᒃ ᖃᓄᐃᒻᒪᑦ ᑖᒃᑯᐊ ᐱᓕᕆᐊᒃᓴᐃᑦ 
ᓯᕗᓪᓕᖅᐸᐅᑦᑎᐅᑎᔭᕆᐊᖃᓚᐅᕐᓂᑦᑎᓐᓄᑦ. 
 
ᑖᓐᓇ $50,000 ᑖᔅᓱᒪ ᐃᓚᒋᔭᐅᔫᑉ ᐅᖃᐅᓯᕆᔭᖓ ᓴᖅᑭᑎᑕᐅᔪᓐᓇᖅᐳᖅ 2012-13-ᒧᑦ ᐊᒻᒨᖓᔪᒥ ᐅᑯᓇᓂ, 
2011-12-ᒧᑦ ᐊᖏᔫᑎᓄᑦ ᐱᕙᒌᔭᖅᑕᐅᓯᒪᔪᓄᑦ.  
 
ᑕᐃᑲᓂ ᓴᖅᑭᑎᑕᐅᓂᖓ ᓇᓗᓇᐃᖅᓯᕗᖅ ᓇᓃᑎᑕᐅᓂᖓᓄᑦ ᒥᓂᔅᑕᐅᕝᕕᒋᔭᕐᒪ 
ᓯᕗᓪᓕᖅᐸᐅᑦᑎᐅᑎᓯᒪᔭᖏᓐᓄᑦ, ᓇᓗᓇᐃᖅᓯᓪᓗᓂᓗ ᐱᓕᕆᔪᒪᓂᕆᔭᑦᑎᓐᓂᒃ ᑖᓐᓇ ᐱᓕᕆᐊᒃᓴᖅ 
ᐱᓕᕆᐊᕆᓕᕈᒪᓪᓗᒍ ᐊᔪᕐᓇᕈᓐᓃᑐᐊᖅᐸᑦ.  
 
ᐱᒻᒪᕆᐊᓘᕗᖅ ᐅᔾᔨᕈᓱᖕᓂᐊᕐᓗᓂ ᐃᒪᓐᓇ, 2012-13-ᒧᑦ ᐊᖏᔫᑎᓄᑦ ᐱᕙᒌᔭᖅᑕᐅᓯᒪᔪᑦ ᓱᓕ 
ᓂᕈᐊᕐᕕᐅᓚᐅᙱᑦᑐᑦ ᐊᖏᖅᑕᐅᓚᐅᕋᑎᒡᓘᓐᓃᑦ. ᑕᐃᒪᐃᓐᓂᖓᓄᑦ, ᐊᔪᕐᓇᑲᓚᐅᖅᐳᖅ ᑭᐅᓯᔭᕆᐊᒃᓴᖅ ᖃᑯᒍ 
ᑖᓐᓇ ᐱᓕᕆᐊᒃᓴᖅ ᐊᑭᑦᑐᕋᐅᑕᐅᔾᔪᑕᐅᓂᐊᕐᒪᖔᑦ. 
 
ᒫᓐᓇᓗ, ᐊᔪᕐᓇᑲᓚᐅᖅᐳᖅ ᓇᓗᓇᐃᖅᓯᑦᑎᐊᕆᐊᒃᓴᖅ ᑖᓐᓇ ᐱᓕᕆᐊᒃᓴᖅ 2012-13-ᒧᑦ ᐊᖏᔫᑎᓄᑦ 
ᐱᕙᒌᔭᖅᓯᒪᑎᑕᐅᓂᐊᕐᒪᖔᑦ ᑭᓯᐊᓂ ᑖᓐᓇ ᑖᒃᑯᐊ ᒪᓕᒐᓕᐅᕐᕕᖕᒥᐅᑦ  ᓵᑦᑎᐊᖓᓄᐊᖅᑕᐅᓚᐅᖅᑎᓪᓗᒍ 
ᓂᕈᐊᕐᕕᐅᓂᐊᕐᓗᓂ. ᐃᒪᓐᓇᑐᐃᓐᓇᖅ ᓇᓗᓇᐃᖅᓯᔪᓐᓇᑲᓚᐅᖅᐳᖓ ᒪᓕᒐᓕᐅᖅᑎᒧᑦ ᑖᓐᓇ ᐱᓕᕆᐊᒃᓴᖅ 
ᓯᕗᓪᓕᖅᐸᐅᔾᔭᐅᓯᒪᓂᖓᓂᒃ, ᐱᓕᕆᐊᖑᓯᒋᐊᖅᑕᐅᓂᐊᖅᖢᓂᓗ ᑮᓇᐅᔭᖁᑎᒋᔪᓐᓇᕐᓂᐊᖅᑕᖏᑦ 
ᒪᓂᒪᑎᑕᐅᓕᑐᐊᖅᐸᑕ. 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 132 - 3(3): ᑕᖅᑐᓕᕆᓂᖅ 
 
ᐊᐱᕆᔪᖅ: ᔮᓂ ᓂᖏᐅᖓᓐ, ᒪᓕᒐᓕᐅᖅᑎ (ᓇᓄᓕᒃ) 
 
ᐊᐱᕆᔭᐅᔪᖅ: ᐊᖓᔪᖅᑳᖅ ᑕᒑᖅ ᑰᓕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᑦ 
 
ᐅᓪᓗᖓ: ᔫᓂ 9, 2011 
 
ᐊᐱᖅᑯᑦ:  
 
ᐃᑉᐸᒃᓴᖅ ᐊᐱᕆᔪᓐᓇᓚᐅᓐᖏᓐᓇᒃᑯ ᑲᑎᒪᑐᐃᓐᓇᖅᑎᓪᓗᑕ ᐃᒃᓯᕙᐅᑕᐅᓚᐅᕋᒪ. ᑕᐃᒪᓐᓇ 
ᑲᑎᒪᑐᐃᓐᓇᕐᓂᕆᔭᖅᐳᑦ ᐱᐊᓂᒃᓯᒪᓕᕐᒪᑦ. ᑕᐃᒪᓐᓇ ᐱᒻᒪᕆᐅᔪᒥᑦ ᐊᐱᕆᔾᔪᑎᖃᕈᒪᔪᖓ.  
 
ᒐᕙᒪᒃᑯᑦ ᑖᓐᓇ ᐊᕐᕌᒍᑕᒫᖅᓯᐅᑎᒥᑦ ᑳᓐᑐᕌᒃᑎᑦᑎᒍᑎᒋᖃᑦᑕᖅᑕᖏᑦ 2009-2010-ᒥᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑳᓐᑐᕌᒃᑎᑦᓯᖃᓚᐅᕐᒪᑕ $75,0000-ᕌᖅᑐᒥᑦ ᖃᐅᔨᓴᖅᖢᑎᒃ ᑕᒪᒃᑯᓂᖓ ᓲᕐᓗ 
ᐋᓐᓂᐊᖃᖃᑦᑕᖅᑐᓂᑦ ᑕᒪᒃᑯᓂᖓ ᓄᓇᕗᒻᒥ? 
 
ᑭᐅᔾᔪᑎᒃ: 
 
ᔫᓂ 9, 2011-ᖑᑎᓪᓗᒍ ᐃᓚᒋᔭᐅᔪᖅ ᓇᓄᓕᖕᒥᑦ ᐊᐱᖅᑯᑎᖃᓚᐅᖅᑐᖅ ᐅᖃᐅᓯᒃᑯᑦ ᒪᓕᒐᓕᐅᕐᕕᖕᒥ 
ᐱᔾᔪᑎᖃᖅᖢᓂ ᑕᖅᑐᒃᑯᑦ ᑲᒪᒋᔭᐅᕙᖕᓂᕐᒥᒃ ᓄᓇᕗᒻᒥ. 
 
ᐅᖃᖅᑎᑦᑎᔩ, ᐊᖏᒡᓕᕙᓪᓕᐊᑐᐃᓐᓇᖅᑐᖅ ᐃᓱᒫᓗᒍᑕᐅᕙᓪᓕᐊᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᓄᑦ 
ᐃᓄᓕᕆᔨᓄᓪᓗ ᐊᖑᒻᒪᑎᔪᒪᓂᐅᕗᖅ ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ ᐊᒃᑐᐊᓂᓕᖕᓄᑦ ᑲᒪᒋᔭᖃᕐᓂᐊᕐᓗᓂ 
ᓄᓇᕗᒻᒥᐅᓂᒃ ᐋᓐᓂᐊᓕᖕᓂᒃ ᑕᖅᑐᕐᓗᐃᓐᓇᐅᔭᓕᖅᖢᑎᒃ ᑕᖅᑐᖏᓪᓘᓐᓃᑦ ᐊᔪᓕᖅᖢᑎᒃ. ᑕᒪᒃᑯᓄᖓ 
ᑕᐃᒪᐃᑦᑐᖃᖅᑐᓄᑦ ᐃᓗᐊᖅᓴᖅᑕᐅᔭᕆᐊᖃᖅᐸᒃᑐᓄᑦ, ᑕᖅᑐᖏᒃ ᓴᓗᒻᒪᖅᓴᖅᑕᐅᕙᖕᓂᖏᒃ ᑕᕝᕙᑐᐊᑦᑎᐊᖑᕗᑦ 
ᐃᓅᓯᐊᓂᒃ ᑲᔪᓯᑎᑦᑎᒃᑲᓐᓂᕈᓐᓇᖅᖢᓂ ᑲᒪᒋᔭᐅᔾᔪᑎᒃᓴᑐᐊᑦᑎᐊᖑᕗᖅ. 
 
ᐃᓗᐊᖅᓴᖅᑕᐅᔭᕆᐊᓖᑦ ᐃᓕᔭᐅᔪᓐᓇᖅᑐᑦ ᐃᒪᐃᑦᑐᒧᑦ peritoneal dialysis (PD) ᐊᔪᙱᓐᓂᖃᖅᐳᑦ, 
ᐃᓕᓐᓂᐊᖅᑎᑕᐅᕐᔪᐊᑦᑎᐅᓚᐅᕐᓗᑎᒃ ᐃᑲᔪᖅᑐᖅᑕᐅᓚᐅᕐᓗᑎᒡᓗ, ᑲᒪᒋᔭᐅᔪᓐᓇᖅᓯᓇᔭᖅᐳᑦ 
ᐃᓗᐊᖅᓴᖅᑕᐅᔪᓐᓇᓕᕐᓗᑎᒡᓗ ᓄᓇᕗᒻᒥ. ᑭᓯᐊᓂᑦᑕᐅᖅ ᐱᑖᖅᑎᑕᐅᑦᑎᐊᖅᑐᐊᓘᓐᓂᕈᑎᒃ ᐱᒋᔭᐅᓂᑯᒥᒃ 
ᑕᖅᑐᒥᒃ, ᒫᓐᓇᒃᑯᑦ ᓄᓇᕗᒻᒥ ᐃᓗᐊᖅᓴᖅᑕᐅᔭᕆᐊᖃᖅᐸᒃᑐᑦ hemodialysis-ᑰᕆᐊᓖᑦ ᑕᐃᒪᐃᑦᑐᒥᒃ 
ᐊᑐᖅᑕᖃᕈᓐᓇᙱᓚᑦ. 
  
ᐅᖃᖅᑎᑦᑎᔩ, ᑖᓐᓇ ᐱᓕᕆᕝᕕᒋᔭᐅᔪᖅ ᒪᓂᒪᑎᑦᑎᓪᓚᕆᒍᒪᒐᓗᐊᖅᐳᖅ ᐊᔾᔨᒌᙱᓐᓂᖅᓴᓂᒃ  
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᐅᖃᑦᑕᕋᔭᖅᑐᓂᒃ ᑕᒫᓂ ᓄᓇᑦᑎᓐᓂ ᑕᒪᒃᑯᐊ ᐱᔨᑦᑎᕋᕐᕕᐅᕙᒃᑐᑦ 
ᑲᒪᒋᔭᐅᔭᕆᐊᖃᕋᔭᙱᖁᓪᓗᒋᑦ ᐃᓗᐊᖅᓴᖅᑕᐅᔭᕆᐊᖃᕋᔭᙱᖁᓪᓗᒋᓪᓗ ᖃᓪᓗᓈᓂ, ᐃᓚᒋᔭᑎᒃ 
ᐱᖃᓐᓇᕆᔭᑎᒡᓗ ᕿᒪᒃᓯᒪᓗᒋᑦ. ᑕᒪᓐᓇ ᐱᔾᔪᑎᒋᓪᓗᒍ, ᖃᐅᔨᓴᖅᑐᖃᓚᐅᖅᑐᖅ 2009-2010-ᖑᑎᓪᓗᒍ 
ᖃᐅᔨᒪᓕᕈᒪᓪᓗᓂ ᐱᔭᐅᔭᕆᐊᓕᖕᓄᑦ ᖃᐅᔨᓴᕐᓂᕐᒥᒃ ᐊᑭᖏᓐᓄᓪᓗ-ᐱᕚᓪᓕᕋᔭᕐᓂᕐᒥᒃ ᖃᐅᔨᓴᕐᓂᕐᒥᒃ 
ᒪᓂᒪᑎᑦᑎᓂᐊᕐᓗᓂ ᑲᒪᒋᔭᐅᔪᓐᓇᕐᓂᕐᒥᒃ ᑕᒫᓂ ᓄᓇᑦᑎᓐᓂ.  
 
ᐱᓗᐊᖅᑎᑦᑎᓯᒪᖅᑰᔨᔪᖅ ᖃᔅᓯᑐᐸᓗᒃᑲᔭᕐᓂᖓᓄᑦ ᐱᑎᑦᑎᖃᑦᑕᕐᓂᐊᕐᓗᓂ hemodialysis-ᒥᒃ ᖃᓪᓗᓈᑦ 
ᓄᓇᖓᓂ ᐃᓄᖕᒧᑦ ᐊᑕᐅᓯᕐᒧᑦ $100,000-ᐸᓘᕗᖅ ᐊᕐᕌᒍᒧᑦ ᐊᑕᐅᓯᕐᒧᑦ ᑕᒪᓐᓇ ᐃᓚᖃᖅᖢᓂ ᑲᒪᒋᔭᐅᓂᕐᒥᒃ, 
ᑐᔪᕐᒥᑎᑕᐅᓂᕐᒥᒃ ᓇᒧᙵᐅᔭᕆᐊᖃᓪᓚᕆᖕᓂᕐᒥᒡᓗ, ᑖᒃᑯᐊ ᐊᑭᖏᑦ ᑲᒪᒋᔭᐅᕙᒃᖢᑎᒃ ᐅᑭᐅᖅᑕᖅᑐᒥ 
ᐅᕕᒃᓯᒪᓂᐅᔫᑉ ᒐᕙᒪᑐᖃᒃᑯᓪᓗ ᒐᕙᒪᖏᓐᓂᑦ.  
 
ᑕᒪᕐᒥᑦᑎᐊᖅ ᓄᓇᕗᒻᒥᐅᑦ ᒫᓐᓇᒃᑯᑦ ᑲᒪᒋᔭᐅᕙᒃᑐᑦ ᖃᓪᓗᓈᓂ ᓅᓐᓂᖅᐸᑕ ᐊᑕᐅᓯᑦᑕᐃᓐᓇᕐᒧᑦ ᐃᓂᒧᑦ 
ᓄᓇᕗᒻᒥ ᑲᒪᒋᔭᐅᕝᕕᒋᓂᐊᖅᑕᒥᓄᑦ (ᒐᕙᒪᒃᑯᑦ ᐊᑭᓕᖅᓱᐃᙱᓐᓂᖅᐸᑕ ᓅᓐᓂᕐᒨᖓᔪᓂᒃ ᐊᑭᓕᖅᓱᒐᒃᓴᓂᒃ 



 

 

ᖃᓄᑐᐃᓐᓇᕐᓘᓐᓃᑦ ᐊᑭᒋᔭᐅᔪᓂᒃ ᐃᓅᓂᐊᕐᓗᓂ ᓄᑖᒥ ᐃᓂᒋᔭᐅᓂᐊᓕᖅᑐᒥ) ᐊᑭᓕᖅᓱᒐᒃᓴᓂᒃ 
ᐊᑐᙱᓐᓂᖅᓴᐅᓇᔭᖅᑐᑦ $300,000-ᓂᒃ, ᑖᓐᓇᓗ ᐊᑭᓕᐅᑕᐅᓇᔭᙱᓪᖢᓂ ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ 
ᐊᖏᔫᑎᓄᓪᓗ ᐊᑭᓕᖅᓱᕆᐊᖃᖅᑐᓄᑦ.  
 
ᐅᖃᖅᑎᑦᑎᔩ, ᖃᐅᔨᓴᕐᓂᕆᔭᐅᔪᖅ ᐃᒪᓐᓇ ᓇᓗᓇᐃᖅᓯᑎᓪᓗᒍ, ᐊᑭᖏᑦ ᐱᑎᑦᑎᖃᑦᑕᕐᓂᐊᕐᓗᓂ 
hemodialysis-ᖑᓂᕋᖅᑕᐅᔪᒥᒃ ᓄᓇᕗᒻᒥ $2-ᒥᓕᐊᓐ-ᐸᓘᓇᔭᖅᐳᑦ ᐊᖏᔫᑎᓄᑦ ᐊᑭᓕᕆᐊᓕᖕᓄᑦ 
ᐊᑐᖅᑕᐅᓕᕈᓐᓇᖅᑐᓄᓪᓗ ᑭᖑᕝᕕᐅᑎᓗᑎᒃ ᐱᖁᑎᓄᑦ, $700,000-ᓗ ᐅᖔᑖᓂᒃ ᑲᔪᓯᐊᖏᓐᓇᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐱᔭᐅᔭᕆᐊᖃᕋᔭᖅᑐᓄᑦ ᑲᒪᒋᔭᖃᖅᐸᒡᓗᑎᒃ ᐃᓗᐊᖅᓴᖅᑕᐅᔭᖅᑐᖅᓯᒪᔪᓂᒃ 
ᑲᒪᒋᔭᖃᕐᓂᐊᕐᓗᓂᓗ ᐱᖁᑎᓂᒃ ᑕᒻᒪᙱᑦᑐᒃᑯᑦ ᐊᐅᓚᑦᑎᓂᐊᕐᓗᓂ ᖁᐊᖅᓵᕐᓇᕐᓂᕆᔭᖓᓂᒃ.  
 
ᐱᑐᐃᓐᓇᐅᙱᑦᑐᓂᒃ ᐊᔭᖅᑭᔾᔪᑕᐅᕙᒃᑐᓂᒃ ᐱᑕᖃᖅᐳᖅ ᐊᑐᓕᖅᑎᓐᓂᐊᕐᓗᒍ ᑖᓐᓇ ᐱᓕᕆᐊᖑᔪᑦ ᓄᓇᕗᒻᒥ. 
ᑕᒪᑐᒧᖓ ᐃᓚᒋᔭᐅᔪᖅ ᐱᑕᖃᙱᓐᓂᖓ ᒪᓂᒪᑎᑕᐅᕙᒃᑐᓂᒃ ᐊᖏᔫᑎᓄᑦ ᐱᓕᕆᔾᔪᑎᓂᒃ 
ᐊᐅᓚᑦᑎᓂᕐᓂᒡᓘᓐᓃᑦ ᑲᒪᒋᔭᐅᓂᖓᓄᓪᓗ. ᐊᒻᒪᓗᑦᑕᐅᖅ, ᑕᒪᓐᓇ ᐱᓕᕆᐊᖑᔪᖅ ᐊᑐᕆᐊᖃᕋᔭᖅᑐᖅ 
ᐅᖓᓯᒋᔭᖓᓂᑦ ᓇᐅᑦᑎᖅᓱᖅᑕᐅᓂᕐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐊᑕᑎᑕᐅᓂᕐᒥᒃ, ᑕᒪᓐᓇᓗ 
ᐊᔾᔨᒌᙱᓐᓂᖃᖅᖢᓂ ᓇᓕᐊᖕᓂᑐᐃᓐᓇᖅ ᑕᒪᐃᓐᓂ ᓄᓇᓕᖕᓂ ᓄᓇᕗᒻᒥ. ᐱᑕᖃᙱᓐᓂᖓ ᒪᓂᒪᑎᑕᐅᓂᖓ 
ᑲᒪᒋᔭᐅᓪᓚᑦᑖᕐᓂᕐᒥᒃ ᑖᓐᓇ ᐃᓗᐊᖅᓴᒻᑕᐅᔪᖅ  ‘ᐃᓅᓯᕐᒥᓂ ᑲᑕᑳᓪᓚᒃᑐᒻᒪᕆᐅᒃᐸᑦ’ ᐃᓱᒪᒋᔭᒃᓴᐅᒋᕗᖅᑕᐅᖅ, 
ᐊᒻᒪᓗᑦᑕᐅᖅ ᐱᔭᐅᔭᕆᐊᖃᖅᐸᒃᑐᒥᒃ ᐱᑐᐃᓐᓇᐅᙱᑦᑐᒻᒪᕆᖕᓂᒃ ᐊᐅᓚᓲᓂᒃ ᐱᔭᐅᔭᕆᐊᖃᖅᐸᒃᑐᓂᒃ ᑖᔅᓱᒧᖓ 
ᐃᓂᒧᑦ, ᐃᓚᒋᔭᐅᓗᓂ ᐊᑐᖅᑕᐅᑦᑎᐊᕈᓐᓇᖅᑐᒥᒃ ᐃᒪᖃᕐᕕᐅᔪᓐᓇᖅᑐᒥᒃ, ᐃᕐᕈᖅᑐᐃᔾᔪᑎᓂᒃ ᐱᖁᑎᓂᒃ, 
ᑲᑉᐳᔾᔭᖅᑐᒨᖅᑐᓄᓪᓗ ᐱᔭᐅᔭᕆᐊᖃᖅᐸᒃᑐᓄᑦ. ᐃᓂᒋᔭᐅᔪᒥᒃ ᖃᐅᔨᓴᖅᑐᖃᕆᐊᖃᕋᔭᖅᐳᖅ ᖃᐅᔨᒪᓕᕈᒪᓂᕐᒧᑦ 
ᓇᓕᐊᑐᐃᓐᓇᖅ ᓄᓇᓕᒃ ᐃᑲᔪᖅᑐᐃᔪᓐᓇᕋᔭᕐᒪᖔᑦ ᐱᑐᐃᓐᓇᐅᙱᑦᑐᓂᒃ ᐊᐅᓚᔪᓅᖅᑐᓂᒃ ᐱᔭᐅᔭᕆᐊᓕᖕᓂᒃ 
hemodialysis-ᓕᕆᓂᐊᕐᓗᓂ.  
 
ᐅᖃᖅᑎᑦᑎᔩ, ᐱᑕᖃᓕᑐᐊᕌᖓᑦ ᐊᑐᖅᑕᐅᖔᕈᓐᓇᖅᑐᓂᒃ ᓴᖅᑭᑎᑦᑎᓂᐊᕐᓗᓂ ᓄᑖᒥᒃ ᐱᔨᑦᑎᕋᕐᓂᕆᔭᐅᔪᒥᒃ 
ᓄᓇᕗᒻᒥᐅᑦ ᐋᓐᓂᐊᖃᕐᓇᙱᑦᑐᓕᕆᕝᕕᐅᕙᖕᓂᖏᓐᓄᑦ ᕿᓂᖅᑐᖃᓕᕌᖓᑦ, ᒥᓂᔅᑕᐅᕝᕕᒋᔭᕋ 
ᖃᐅᔨᓴᕆᐊᖃᖅᐸᒃᐳᖅ ᐱᕚᓪᓕᕈᑕᐅᑐᐃᓐᓇᕆᐊᓕᖕᓂᒃ, ᖁᐊᖅᓵᕐᓇᖅᑐᓂᒃ, ᐱᕙᓪᓕᐊᓂᕐᒧᑦ ᐊᑭᖏᓐᓂᒃ 
ᑮᓇᐅᔭᓄᓪᓗ ᐃᓱᒪᒋᔭᒃᓴᓂᒃ ᐊᔪᕐᓇᙱᓐᓂᓕᒫᖓᒍᑦ ᑕᒪᓐᓇ ᐱᓕᕆᐊᕆᓗᒍ. ᖃᐅᔨᒪᓪᓚᑦᑖᑦᑎᐊᕋᓗᐊᖅᑎᓪᓗᖓ 
ᑐᐊᕕᕐᓇᖅᑐᒦᓕᖃᑦᑕᕐᓂᖏᓐᓂᒃ ᐃᓚᒌᑦ ᑲᒪᒋᔭᖃᓕᕌᖓᒥᒃ ᐱᕐᔪᐊᕌᓗᖕᓂᒃ ᐃᓗᐊᖅᓴᖅᑕᐅᔭᕆᐊᖃᕐᓂᕐᒧᑦ 
ᖃᓄᐃᓕᖓᓂᕐᓂᒃ, ᐊᒃᓱᕈᕐᓇᖅᑐᒦᓕᖅᐸᖕᓂᖏᓪᓗ ᓄᒃᑕᕆᐊᖃᕌᖓᒥᒃ ᓅᑦᑕᕆᐊᖃᕌᖓᒥᒡᓘᓐᓃᑦ ᓄᓇᖓᑕ 
ᓯᓚᑖᓄᑦ ᑲᒪᒋᔭᐅᓂᐊᕐᓗᑎᒃ ᐃᓗᐊᖅᓴᖅᑕᐅᓂᐊᕐᓗᑎᒡᓗ, ᒐᕙᒪᕗᑦ ᐱᕕᒃᓴᖃᕆᐊᖃᖅᐳᑦ ᐅᖃᖃᑎᖃᕐᓗᑎᒡᓗ 
ᐋᖅᑭᒃᓯᒪᓕᖅᑎᑦᑎᓂᐊᕐᓗᑎᒃ ᐊᖏᔪᓄᑦ ᓄᑖᓄᑦ ᐱᓕᕆᐊᖑᓂᐊᓕᖅᑐᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐱᓕᕆᓂᕆᕙᒃᑕᑦᑎᓐᓂ.  
 
ᒫᓐᓇᒃᑯᓪᓕ, ᐱᔾᔪᑎᒋᓪᓗᒋᑦ ᒫᓐᓇᒃᑯᑦ ᑮᓇᐅᔭᓄᑦ ᓵᑦᑎᐊᕐᒥᐅᑕᕆᖃᑦᑕᓕᖅᑕᑦᑎᓐᓄᑦ, ᐊᒻᒪᓗᑦᑕᐅᖅ ᓱᓕᔪᖅ 
ᒪᓐᓇ ᐱᔾᔪᑎᒋᓪᓗᒍ ᐅᓄᙱᓗᐊᖃᑦᑕᕐᓂᖏᓐᓄᑦ ᐃᓄᐃᑦ ᑕᖅᑐᖏᑦ ᓴᓗᒻᒪᖅᓴᖅᑕᐅᔭᕆᐊᖃᖅᐸᒃᑐᑦ ᑕᒪᓐᓇ 
ᐱᔨᑦᑎᕋᕐᓂᖅ ᑮᓇᐅᔭᑎᒍᑦ ᓈᒻᒪᓕᖁᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᑐᖅᑎᑦᑎᔪᓐᓇᙱᓚᑦ ᑮᓇᐅᔭᒃᑲᓐᓂᕐᓂᒃ ᐊᑭᓕᖅᓱᒐᒃᓴᒃᑲᓐᓂᕐᓂᒃ ᒐᕙᒪᒃᑯᓐᓄᑦ ᐱᑎᑦᑎᓂᖏᓐᓄᑦ 
ᐊᖏᒡᓕᒋᐊᖅᓯᒪᔪᓂᒃ ᑕᖅᑐᒃᑯᑦ ᓴᓗᒻᒪᖅᓴᖅᑕᐅᔭᖕᓂᕆᔭᐅᔪᒥᒃ ᑕᒫᓂ ᓄᓇᑦᑎᓐᓂ. ᑭᓯᐊᓂᑦᑕᐅᖅ, ᑖᓐᓇ 
ᐱᓕᕆᕝᕕᒋᔭᐅᔪᖅ ᐱᓕᕆᐊᖃᐃᓐᓇᕐᓂᐊᖅᐳᖅ ᕿᓂᕐᓂᕐᒥᒃ ᐊᑐᖅᑕᐅᖔᕈᓐᓇᖅᑐᓂᒃ ᐱᑎᑦᑎᔪᒪᓂᕐᒧᑦ ᐱᐅᓛᓂᒃ 
ᐱᔨᑦᑎᕋᕐᓂᕆᔭᐅᔪᓂᒃ ᑕᒪᒃᑯᓄᖓ ᐃᓗᐊᖅᓴᖅᑕᐅᔭᕆᐊᖃᓕᖅᐸᒃᑐᓄᑦ. ᐃᑲᔪᖅᑐᖅᑕᐅᓪᓗᑎᒃ ᖃᓪᓗᓈᓂᕐᒥᐅᓂᑦ 
nephrologists ᐊᓯᖏᓐᓂᒡᓗ ᑕᖅᑐᒃᑯᑦ ᑲᒪᕙᖕᓂᕐᒧᑦ ᐱᓕᕆᔨᓪᓚᕆᖕᓄᑦ ᐋᓐᓂᐊᖃᕐᓇᙱᑦᑐᓕᕆᔨᓄᓪᓗ 
ᐃᖅᑲᓇᐃᔭᖅᑎᓄᑦ ᓄᓇᕗᒻᒦᑦᑐᓄᑦ, ᐊᔪᕐᓇᙱᑐᐃᓐᓇᕆᐊᖃᕐᓂᖓᓂᒃ ᓄᓇᕗᒻᒥᐅᓂᒃ hemodialysis-
ᕕᐅᕙᒃᑐᓂᒃ ᐊᖏᕐᕋᕈᓐᓇᖅᓯᓗᑎᒃ ᐅᓪᓗᓄᑦ 2 -3-ᓄᑦ ᐊᖏᕐᕋᓚᐅᑲᒃᓯᒪᓗᑎᒃ, ᑕᒪᓐᓇ ᖃᐅᔨᓴᖅᑕᐅᕗᖅ. 
 
ᐊᒻᒪᓗᑦᑕᐅᖅ, ᑖᓐᓇ ᐱᓕᕆᕝᕕᒋᔭᐅᔪᖅ ᐱᓕᕆᐊᖃᐃᓐᓇᖅᐳᖅ ᕿᓂᕐᓂᕐᒥᒃ ᐊᑐᖅᑕᐅᖔᓕᕈᓐᓇᖅᑐᓂᒃ 
ᐱᐅᓯᒋᐊᖅᑎᑦᑎᓂᐊᕐᓗᓂ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓄᓕᕆᓂᕐᓗ ᑲᔪᓯᑎᑕᐅᕙᖕᓂᖓᓂᒃ ᓄᓇᑦᑎᓐᓂ. 
ᐋᓐᓂᐊᖃᓕᖅᑎᑦᑎᑦᑕᐃᓕᒪᓂᖅ ᓲᕐᓗ ᖁᐃᒃᑎᓗᐊᖅᑎᑦᑎᑦᑕᐃᓕᒪᓂᖅ, ᓱᑲᖃᓗᐊᖅᑎᑦᑎᑦᑕᐃᓕᒪᓂᖅ 
ᑕᖅᑐᒃᑯᓪᓗ ᐋᓐᓂᐊᖅᑖᖅᐸᖕᓂᖅ ᓯᕗᓪᓕᖅᐸᐅᔾᔭᐅᓯᒪᐃᓐᓇᖅᐳᑦ ᐋᓐᓂᐊᖃᕐᓇᑎᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ.  

ᐅᓪᓗᖓ: ᒪᐃ 31, 2011 
 
ᐱᒋᐊᕈᑎᒃ: 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ 2010-2011 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ 
ᐱᓕᕆᕝᕕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ, ᐅᖃᓪᓚᓚᐅᖅᓯᒪᖕᒪᑦ ᑲᑎᒪᔨᕋᓛᓄᑦ 
ᐃᒪᓐᓇ 60 ᓄᓇᕗᑦ ᓱᕈᓯᖏᑦ ᐊᒻᒪᓗ ᒪᒃᑯᒃᑐᑦ ᑎᒍᐊᓐᖑᐊᕆᔭᐅᖃᑦᑕᖅᑐᑦ ᓄᓇᕗᑦ ᓯᓚᑖᓂ ᐊᑭᖏᑦ 
ᒥᒃᓴᐅᓴᒃᑕᐅᓚᐅᕐᒪᑕ ᐊᑐᖅᑕᐅᖃᑦᑕᖅᑐᑦ ᐊᕐᕌᒍᑕᒫᓐ $6.1 ᒥᓕᐊᓐᓂᒃ (ᑕᑯᓗᒋᑦ ᒫᑦᓯ 9, 2010-ᒥ, 
ᑲᑎᒪᕐᔪᐊᖅᑎᓪᓗᒋᑦ ᑲᑎᒪᔾᔪᑎᕕᓂᑦ, ᒪᒃᐱᒐᖓ 1,269). ᑎᑎᖅᑲᑎᒍᑦ ᐊᐱᖅᑯᑦ 15-3(2) 
ᓴᖅᑭᑕᐅᓚᐅᖅᓯᒪᖕᒪᑦ ᒪᓕᒐᓕᐅᕐᕕᖕᒥ ᒫᑦᓯ 23, 2010. 2011-ᒧᑦ ᐅᓂᒃᑳᓕᐊᖓ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒧᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᖕᒥ ᒫᑦᓯ 
8, 2011-ᖑᑎᓪᓗᒍ. ᐅᓂᒃᑳᓕᐊᖅ ᐅᖃᖅᓯᒪᓚᐅᖅᑐᖅ ᐱᓕᕆᕝᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ “ᐊᖑᒻᒪᑎᖏᒻᒪᑦ ᐅᓄᖅᑐᓂᒃ ᐊᑐᕆᐊᖃᖅᑕᖏᓐᓂᒃ ᓱᕈᓯᓕᕆᓂᕐᒧᑦ ᐃᓚᒌᓄᓪᓗ 
ᐱᔨᑦᓯᕐᓂᕐᒧᑦ ᐱᖁᔭᕐᒧᐊᓂᒃ ᐊᒻᒪ ᓇᖕᒥᓂᖅ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖏᓐᓂᒃ  
ᐊᒻᒪ ᐊᑐᐊᒐᖏᓐᓂᒃ. ᐆᒃᑑᑎᒋᓗᒍ, ᖃᐅᔨᓴᐃᖃᑦᑕᖏᒻᒪᑕ ᑎᒍᐊᓐᖑᖃᕐᓂᐊᖅᑐᓂᒃ ᖃᓄᐃᖏᒃᑲᓗᐊᕐᒪᖔᑕ 
ᐊᖏᕐᕋᖏᓐᓂᒃ, ᐱᔭᕇᖅᓯᖃᑦᑕᖏᒻᒥᔪᑦ ᐊᕐᕌᒍᑕᒫᓐ ᒪᓕᒃᑕᐅᔭᕆᐊᓕᖕᓂᒃ ᕿᒥᕐᕈᓇᒡᓗᑎᒃ 
ᓱᕈᓯᓕᕆᔾᔪᑕᐅᓚᐅᖅᑐᑦ ᑎᑎᖅᑲᖏᓐᓂᒃ ᑐᖅᑯᖅᑕᐅᓯᒪᔪᓂᒃ.” 
 
ᐊᐱᖅᑯᑦ: 
 
1) ᑎᑭᓪᓗᒍ ᒫᑦᓯ 31, 2011, ᐊᒡᒍᖅᑐᖅᓯᒪᓗᒋᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑎᒍᑦ ᐅᕝᕙᓗ ᐅᑭᐅᖅᑕᖅᑐᕐᒥᐅᓂ 

ᓄᓇᖃᑲᐃᓐᓇᖅᑐᑦ, ᖃᑦᓯᑦ ᓄᓇᕗᒥᐅᑕᑦ ᓱᕈᓯᑦ ᒪᒃᑯᒃᑐᓪᓗ ᑎᒍᐊᓐᖑᐊᕆᔭᐅᓚᐅᖅᐸᑦ ᓄᓇᕗᑦ ᓯᓚᑖᓂ 
ᐃᒪᐃᑦᑐᑎᒍᑦ: 

 

ᐃ. ᐱᑐᐃᓐᓇᐅᓐᖏᑦᑐᒃᑯᑦ ᑲᒪᒋᔭᐅᖏᓐᓇᕆᐊᓖᑦ; 
ᐅ. ᐃᓕᓴᕆᔭᐅᓯᒪᔪᓂ ᑲᒪᒋᔭᐅᕕᖕᒦᑦᑐᖅ; 
ᐊ. ᐊᖏᕐᕋᕆᔭᐅᔪᒥ ᑎᒍᐊᓐᖑᐊᑦ? 

 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒫᓐᓇ ᖃᕆᑕᐅᔭᒃᑰᓕᖓᔪᒥᒃ ᑐᑭᓯᒋᐊᕈᑎᒃᓴᓕᕆᔾᔪᑎᖃᓐᖏᑦᑐᑦ, 

ᑕᐃᒪᐃᑎᓪᓗᓂ ᑐᓂᓯᔪᖕᓇᖏᑦᑐᖅ ᑲᑎᖅᓱᐊᓂᒃ ᐱᔾᔪᑎᖃᖅᑐᓂᒃ ᒫᔾᔨ 31-ᒥᒃ. 

 

ᑕᐃᒪᙵᓂᑦ ᔫᓂ 7, 2011: 

• 4 ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᑦ ᒫᓐᓇ ᑎᒍᐊᙳᐊᖅᑕᐅᓯᒪᔪᑦ ᓄᓇᕗᑦ ᓯᓚᑖᓂᑦ 

o 2 ᐃᐅᐴᑕᒦᑦᑐᒃ; 

o 1 ᑯᐸᐃᖕᒦᑦᑐᖅ; ᐊᒻᒪ 

o 1 ᐋᓐᑎᐊᕆᔫᒦᑦᑐᖅ. 

 



 

 

ᑕᒪᕐᒥᒃ ᑖᒃᑯᐊ ᓱᕈᓰᑦ ᐃᓕᔭᐅᕐᖄᖅᓯᒪᓚᐅᖅᑐᑦ ᓄᓇᕗᒻᒥᑦ ᑎᒍᐊᙳᐊᖅᑎᑦ ᐊᖏᕐᕋᖏᓐᓂᑦ. ᑖᒃᑯᓄᖓ ᓱᕈᓯᕐᓄᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᓚᐅᖅᑐᑦ ᓅᑕᐅᓂᕐᒥᒃ ᓂᒋᕐᒧᑦ ᑎᒍᐊᙳᐊᖅᑎᖏᑦ 
ᓅᑎᓪᓗᒋᑦ. 
 
ᐊᐱᖅᑯᑦ: 
 
2) ᑎᑭᓪᓗᒍ ᒫᑦᓯ 31, 2011, ᐊᒡᒍᖅᑐᖅᓯᒪᓗᒋᑦ ᐊᔾᔨᒌᖏᑦᑐᑎᒍᑦ ᐱᑐᐃᓐᓇᐅᖏᑦᑐᒃᑯᑦ 

ᐸᖅᑭᔭᐅᖏᓐᓇᕆᐊᖃᖅᑐᑦ, ᖃᑦᓯᑦ ᓄᓇᕗᒥᐅᑕᐅᔪᑦ ᓱᕈᓯᑦ ᒪᒃᑯᒃᑐᓪᓗ ᐱᑐᐃᓐᓇᐅᖏᑦᑐᒃᑯᑦ 
ᐸᖅᑭᔭᐅᕕᖕᒥᓚᐅᖅᐸᑦ ᓄᓇᕗᑦ ᓯᓚᑖᓂ? 

 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒫᓐᓇ ᖃᕆᑕᐅᔭᒃᑰᓕᖓᔪᒥᒃ ᑐᑭᓯᒋᐊᕈᑎᒃᓴᓕᕆᔾᔪᑎᖃᓐᖏᑦᑐᑦ, 

ᑕᐃᒪᐃᑎᓪᓗᓂ ᑐᓂᓯᔪᖕᓇᖏᑦᑐᖅ ᑲᑎᖅᓱᐊᓂᒃ ᐱᔾᔪᑎᖃᖅᑐᓂᒃ ᒫᔾᔨ 31-ᒥᒃ. 

 

ᑕᐃᒪᙵᓂᑦ ᔫᓂ 7, 2011: 

• 50 ᓱᕈᓰᖅ ᐅᕝᕙᓘᓐᓃᑦ ᒪᒃᑯᒃᑐᑦ ᓇᓗᓇᐃᖅᑕᐅᒪᕆᒃᓯᒪᔪᒃᑯᑦ ᑲᒪᑦᓯᐊᖅᑕᐅᔪᑦ ᓄᓇᕗᑦ ᓯᓚᑖᓂᑦ 

o 2 ᐋᓐᓂᐊᖅᑐᓕᕆᓂᕐᒧᑦ ᐃᓕᔭᐅᓯᒪᔪᕐᒦᑦᑐᒃ; 

o 12 ᐊᓯᒍᑦ ᐋᓐᓂᐊᖅᑐᓕᕆᓂᕐᒥᑦ ᑲᒪᑦᓯᐊᖅᑕᐅᕕᖕᒦᑦᑐᑦ; 

o 5 ᓇᓗᓇᐃᖅᓯᒪᕆᒃᓯᒪᔪᒃᑯᑦ ᑲᒪᑦᓯᐊᕐᕕᖕᒦᑦᑐᑦ ᑎᒥᒥᒍᑦ ᐊᒃᑐᖅᑕᐅᓴᕋᐃᑦᑐᓄᑦ; ᐊᒻᒪ 

o 31 ᖃᓄᐃᓕᐅᕈᓯᖏᓐᓂᒃ ᐊᐅᓚᑦᓯᕕᖕᒦᑦᑐᑦ. 

 
ᐊᐱᖅᑯᑦ: 
 
3) ᑎᑭᓪᓗᒍ 31, 2011, ᐊᕐᕌᒍᑕᒫᓐ ᖃᓄᑎᒋ ᐊᑭᖃᕋᔪᒃᐸᑦ ᑎᒍᐊᓐᖑᐊᕆᔭᐅᔪᒧᑦ ᐊᑕᐅᓯᕐᒧᑦ ᓄᓇᕗᒥ 

ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᓯᒪᔭᐅᑎᓪᓗᒋᑦ ᓄᓇᕗᑦ ᓯᓚᑖᓂ? 
 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 
 
ᐊᐱᖅᑯᑦ: 
 
4) ᓇᓕᐊᒃ ᑎᒥᐅᔪᑦ, ᐱᓕᕆᕝᕕᐅᔪᓪᓗ, ᐊᒻᒪ ᐊᓯᖏᓐᓂ ᑎᒥᐅᔪᓂ ᑳᓐᑐᕌᒃᑕᐅᓯᒪᕙᑦ ᑎᒍᐊᓐᖑᐊᖃᕐᓂᐊᕐᓗᑎᒃ 

ᓄᓇᕗᒥᐅᓂᒃ ᓱᕈᓯᕐᓂᒃ ᐊᒻᒪᓗ ᒪᒃᑯᒃᑐᓂᒃ ᐸᖅᑭᔭᐅᓂᐊᖅᑐᓂᒃ ᓄᓇᕗᑦ ᓯᓚᑖᓂ? 
 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᖃᑎᒌᖕᓂᒃᑯᑦ ᑎᒍᐊᙳᐊᖅᑎᐅᑎᑦᓯᕙᓐᖏᑦᑐᑦ ᓄᓇᕗᑦ 
ᓯᓚᑖᓂᑦ ᑎᒥᐅᔪᑦ ᐃᓕᔭᐅᓯᒪᔪᓄᓪᓘᓐᓃᑦ. 
 
ᐊᐱᖅᑯᑦ: 
 
5) ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᖅᐱᓯ ᓇᓗᓇᐃᖅᓯᔾᔪᑎᐅᓂᐊᖅᑐᓂᒃ ᓄᓇᕗᑦ ᓯᓚᑖᓂ 

ᑎᒍᐊᓐᖑᐊᖃᖃᑦᑕᕐᓂᐊᖅᑐᓂᒃ? 



 

 

 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 
 
ᐊᐱᖅᑯᑦ: 
 
6) ᖃᓄᕐᓕ ᓱᕈᓯᕐᓄᑦ ᓴᐳᒻᒥᒡᓯᔨᐅᔪᑦ ᐱᓕᕆᕝᕕᖏᑦ, ᑎᑎᕋᕐᕕᖏᑦ ᐅᕝᕙᓗ ᑎᒥᖁᑎᖏᑦ ᐊᓯᖏᓐᓂ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂ ᐃᓚᐅᖃᑦᑕᖅᐸᑦ ᑎᓕᓯᓕᖅᑎᓪᓗᒋᑦ ᐊᒻᒪ ᓇᐅᑦᑎᖅᓱᐃᔾᔪᑎᓂᒃ 
ᐱᓕᕆᐊᖃᓕᖅᑎᓪᓗᒋᑦ ᓄᓇᕗᑦ ᓯᓚᑖᓃᑦᑐᓄᑦ  
ᑎᒍᐊᓐᖑᖃᖃᑦᑕᖅᑐᓄᑦ ᓄᓇᕗᒥᐅᓂᒃ 
ᓱᕈᓯᖏᓐᓂᒃ ᐊᒻᒪᓗ ᒪᒃᑯᒃᑐᖏᓐᓂᒃ? 

 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ.  
 
ᑕᐃᒃᑯᓄᖓ 4 ᑎᒍᐊᙳᐊᖅᑎᓄᑦ ᐅᖃᐅᑕᐅᓚᐅᖅᑐᑦ ᐊᐱᕐᖁᑎ 1-ᒥᑦ, ᖃᐅᔨᓴᖅᑕᐅᕙᒃᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ. 
 
ᐊᐱᖅᑯᑦ: 
 
7) ᖃᓄᐃᑦᑐᓂᒃ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᕐᓂᒃ ᐊᒻᒪ ᐊᑐᐊᒐᓂᒃ ᓴᓇᓯᒪᓕᖅᐸᑦ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᓴᐃᓂᐊᖅᑎᓪᓗᒋᑦ ᓄᓇᕗᒥᐅᑕᐅᔪᓂᒃ 
ᑎᒍᐊᓐᖑᖃᖃᑦᑕᕈᒪᔪᓂᒃ ᑐᓂᔭᐅᓚᐅᖏᓐᓂᖏᓐᓂ ᑎᒍᐊᓐᖑᐊᒃᓴᖓᓐᓂᒃ ᓱᕈᓯᕐᒥᒃ ᒪᒃᑯᒃᑐᒥᒡᓘᓐᓃᑦ? 

 
ᑭᐅᔾᔪᑎᒃ: 
 
ᐊᙳᑎᒋᐊᓖᑦ ᐊᑐᖅᑕᐅᔭᕆᐊᓖᓪᓗ ᑕᐃᒪᐅᔪᑦ ᓱᕈᓯᕐᒥᒃ ᐅᓗᕆᐊᓇᖅᑐᒦᑎᑦᓯᑕᐃᓕᓂᕐᒧᑦ 

ᑲᒪᑦᓯᐊᖅᑕᐅᓂᖏᓐᓄᓪᓗ, ᐃᓚᒋᓪᓗᒋᑦ ᐃᓚᒋᔭᐅᔪᑦ ᑎᑎᕐᖃᑦ: 

• ᑎᒍᐊᙳᐊᕐᕕᐅᓂᕐᒧᑦ ᐆᒃᑐᕈᑎ ᑕᒪᐃᓐᓄᑦ ᐊᖓᔪᕐᖄᕐᓄᒃ; 

• ᑎᒍᐊᙳᐊᖅᑎᑦ ᐋᓐᓂᐊᖅᑐᓕᕆᔨᒃᑯᑦ ᖃᐅᔨᓴᖅᑕᐅᓂᖅ; 

• ᑎᒍᐊᙳᐊᖅᑎᑦ ᐊᖏᕐᕋᖓᓂᒃ ᖃᐅᔨᓴᕐᓂᖅ; 

• ᑎᒍᐊᙳᐊᖅᑎᑦ ᐊᖏᕐᕋᖓᓄᑦ ᐊᖏᖃᑎᒌᒍᑎ; ᐊᒻᒪ 

• ᐱᕋᔭᒃᓯᒪᓐᖏᒃᑲᓗᐊᕐᒪᖔᑖ ᖃᐅᔨᓴᖅᑕᐅᓂᖏᑦ ᑕᒪᐃᑕ ᐊᒃᑐᑦ ᑐᒃᓯᕋᖅᑕᐅᓯᒪᔪᕐᒥᒃ ᐊᖏᕐᕋᕐᒥᑦ 

 

ᓯᕗᓂᐊᒍᑦ ᐊᖏᖅᑕᐅᓯᒪᔪᑦ ᑎᒍᐊᙳᐊᕐᕖᑦ ᕿᒥᕐᕈᐊᖅᑕᐅᔪᑦ ᑕᒪᐃᑕ ᕿᒥᕐᕈᐊᕐᓂᐅᔪᑦ ᐱᐊᓂᒃᓯᒪᑦᓯᐊᖁᓪᓗᒋᑦ 

ᐊᒻᒪ ᓈᒻᒪᒃᑐᑦ ᑎᑎᕐᖃᑦ ᑎᑎᕐᖃᖃᕐᕕᖕᒦᖁᓪᓗᒋᑦ. 

 

ᓯᕗᓂᐊᒍᑦ ᑎᒍᐊᙳᐊᕐᕕᖕᓂᒃ ᐊᑐᖅᑕᐅᓂᖏᑦᑕ ᐅᖓᑖᒍᑦ, ᐱᔪᖕᓇᑐᐊᕈᓂ, ᐃᓚᒋᔭᐅᖃᑕᐅᔪᑦ ᐊᑐᖅᑕᐅᕙᒃᑐᑦ 

ᑎᒍᐊᙳᐊᕐᕕᐅᓗᑎᒃ. ᑖᒃᑯᐊ ᐊᖏᕐᕋᕆᔭᐅᔪᑦ ᓯᕗᓂᒃᑯᑦ ᐊᖏᖅᑕᐅᓯᒪᕙᒃᑐᑦ ᐃᓄᓕᕆᔨ ᐃᓱᒪᓕᐅᖅᓯᒪᓕᕈᓂ 

ᓯᕗᓂᐊᒍᑦ ᐅᕝᕙᓘᓐᓃᑦ ᑲᒪᒋᔭᐅᔪᑦ ᓱᓕ ᓱᕈᓯᕐᒥᒃ ᓴᐳᒻᒥᓂᕐᒧᑦ ᑲᒪᒋᔭᐅᓂᖅᑕᖃᓐᖏᒃᑲᓗᐊᕐᒪᖔᑖ. ᕿᒥᕐᕈᓂᖅ 

ᐊᒻᒪ ᑎᑎᕋᖅᑕᐅᓂᖃᓕᕐᓗᓂ ᒪᑯᐊ ᖃᖓᐅᓂᐅᔪᑦ ᖄᖏᐅᑎᑦᑕᐅᓕᓗᒋᑦ ᒪᓕᒡᓗᒋᑦ: 



 

 

• ᑎᒍᐊᙳᐊᖅᑎᐅᓂᕐᒧᑦ ᐆᒃᑐᕐᓂᖅ ᑕᒪᐃᓐᓄᒃ ᐊᖓᔪᕐᖄᕐᓄᑦ - 10 ᐅᓪᓗᑦ; 

• ᑎᒍᐊᙳᐊᖅᑎᑦ ᐊᖓᔪᕐᖄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᓴᖅᑕᐅᓂᖅ - 10 ᐅᓪᓗᑦ; 

• ᑎᒍᐊᙳᐊᖅᑎᐅᑉ ᐊᖏᕐᕋᖓᓂᒃ ᖃᐅᔨᓴᕐᓂᖅ - 30 ᐅᓪᓗᑦ; 

• ᑎᒍᐊᙳᐊᕐᕕᖕᒥᑦ ᐊᖏᖃᑎᒌᖕᓂᖅ - ᐃᓕᔭᐅᑎᓪᓗᓂ; ᐊᒻᒪ 

• ᐱᕋᔭᒃᓯᒪᓐᖏᒃᑲᓗᐊᕐᒪᖔᑖ ᖃᐅᔨᓴᖅᑕᐅᓂᖏᑦ ᑕᒪᐃᑕ ᐊᒃᑐᑦ ᑐᒃᓯᕋᖅᑕᐅᔪᕐᒥᑦ ᐊᖏᕐᕋᓖᑦ - 10 

ᐅᓪᓗᑦ 

 
ᐊᐱᖅᑯᑦ: 
 
8) ᒥᒃᓴᐅᓴᒡᓗᒍ ᖃᑦᓯᐅᕙᑦ ᐊᑯᓐᓂᐊᓂᑦ ᐄᑉᐳ 1, 2006 ᐊᒻᒪᓗ ᒫᑦᓯ 31, 2011, ᐱᓕᕆᕝᕕᒃ ᐱᓚᐅᖅᐸᑦ 

ᐊᔾᔨᒌᓕᖅᑎᑕᐅᓯᒪᔪᓂᑦ ᒪᓕᒐᖏᓐᓂᑦ ᐊᒻᒪ ᐊᑐᐊᒐᖏᓐᓂᑦ ᐱᓪᓗᒋᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
ᓄᓇᕗᒥᐅᑕᐅᔪᑦ ᑎᒍᐊᓐᖑᖃᖃᑦᑕᕈᒪᔪᑦ? 

 
ᑭᐅᔾᔪᑎᒃ: 
 
ᑎᒍᐊᙳᐊᖅᑎᑦ ᑎᑎᕐᖃᖃᕐᕕᖏᑦ ᐅᖃᐅᑕᐅᔪᕐᒥᑦ ᖃᖓᐅᓂᐅᔪᒃᑯᑦ ᖃᐅᔨᓴᖅᑕᐅᓯᒪᔪᑦ ᖃᐅᔨᔭᐅᓪᓗᑎᒡᓗ 

ᐱᐊᓂᒃᓯᒪᓐᖏᒻᒪᑕ. ᑖᒃᑯᐊ ᑐᑭᓯᒋᐊᕈᑎᒃᓴᑦ ᒪᓕᒃᖢᒋᑦ, ᒐᕙᒪᒃᑯᑦ ᐱᓕᕆᕝᕕᖓᑦ ᓇᓗᓇᐃᕈᖕᓇᖏᑦᑐᑦ 

ᑎᒍᐊᙳᐊᖅᑎᑦ ᐆᒃᑐᕈᑎᖏᑦ ᖃᖓᐅᓂᐅᔪᕐᒥᒃ ᑲᒪᒋᔭᐅᔪᕐᒥᑦ ᑲᒪᒋᔭᐅᓚᐅᕐᒪᖔᑖ ᒪᓕᒃᖢᒋᑦ ᐋᕐᕿᒃᑕᐅᓯᒪᔪᑦ 

ᐊᙳᑎᒋᐊᓖᑦ ᐊᒻᒪ ᐊᑐᖅᑕᐅᔭᕆᐊᖃᖅᑐᑦ. 

 

ᑎᒍᐊᙳᐊᕐᕕᖕᓂᑦ ᕿᒥᕐᕈᓂᖃᖅᑐᑦ ᒫᓐᓇ. ᐃᖃᓗᒃᑑᑦᑎᐊᕐᒥᑦ ᐊᒻᒪ ᒥᑦᑎᒪᑕᓕᖕᒥᑦ ᑎᒍᐊᙳᐊᕐᕖᑦ ᑕᒪᐃᓐᓂᒃ 
ᕿᒥᕐᕈᐊᖅᑕᐅᓯᒪᓕᖅᑐᑦ ᐊᒻᒪ ᒐᕙᒪᒃᑯᑦ ᐱᓕᕆᕝᕕᖏᑦᑕ ᐊᙳᑎᒋᐊᓕᖏᓐᓄᑦ ᓈᒻᒪᐅᑎᑦᓯᐊᖅᑐᑦ. 
 
ᐊᐱᖅᑯᑦ: 
 
9) ᑭᓱᓂᒃ ᐃᓱᒪᒃᓴᖅᓯᐅᕈᑎᖃᖃᑦᑕᕆᕙᑦ ᐱᓕᕆᕝᕕᐅᔪᖅ ᐃᓱᒪᓕᐅᕋᓱᐊᖅᑎᓪᓗᒋᑦ ᐊᑐᖅᑕᖏᓐᓂᑦ 

ᐊᔾᔨᒌᓕᖅᑎᑕᐅᓯᒪᔪᓂᑦ ᒪᓕᒐᖏᓐᓂᒃ ᐊᒻᒪ ᐊᑐᐊᒐᖏᓐᓂᒃ ᐱᓪᓗᒋᑦ ᖃᐅᔨᓴᐃᓂᐊᖅᑎᓪᓗᒋᑦ ᓄᓇᕗᒥ 
ᑎᒍᐊᓐᖑᖃᖃᑦᑕᕈᒪᔪᓂᒃ? 

 
ᑭᐅᔾᔪᑎᒃ: 
 
ᒐᕙᒪᒃᑯᑦ ᐱᓕᕆᕝᕕᖓᑦ ᐃᑲᔪᖅᑐᐃᖏᒻᒪᕆᒃᑐᖅ ᒪᓕᓐᖏᓂᕐᒥᒃ ᐋᕐᕿᒃᑕᐅᓯᒪᔪᕐᓂᒃ ᐊᑐᖅᑕᐅᕙᒃᑐᕐᓂᒃ 
ᕿᒥᕐᕈᐊᕐᓂᕐᒥᒃ ᐊᖏᑕᐅᔪᒃᓴᐅᖕᒪᖔᑖ ᑎᒍᐊᙳᐊᖅᑎᐅᔪᒪᔪᑦ. 
 
ᐊᐱᖅᑯᑦ: 
 
10) ᖃᓄᐃᑦᑐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪᓗ ᐊᑐᐊᒐᕐᓂᒃ ᓴᓇᓯᒪᓕᖅᐸᑦ ᐱᓕᕆᕝᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᓴᐃᓂᐊᖅᑎᓪᓗᒋᑦ ᓯᓚᑖᓃᑦᑐᓂᒃ ᓄᓇᕗᑦ 
ᑎᒍᐊᓐᖑᖃᖃᑦᑕᕈᒪᓪᓗᑎᒃ ᑐᒃᓯᕋᖅᑐᓄᑦ ᐅᑯᓂᖓ ᖃᐅᔨᓴᐃᖃᑦᑕᕆᕙᑦ: 

 
ᐃ. ᐱᕋᔭᒃᓯᒪᖕᒪᖔᑕ ᖃᐅᔨᓴᖅᑕᐅᓂᖅ; 
ᐅ. ᕿᑐᕐᖓᖃᓕᓂᐅᔪᑦ; 
ᐊ. ᐃᓕᖅᑯᓯᕐᒧᑦ ᐃᒃᐱᒍᓱᖕᓂᖓᑦ; ᐊᒻᒪᓗ 
ᐱ. ᐊᖏᕐᕋᕆᓂᐊᖅᑕᖓ ᖃᓄᐃᒻᒪᖔᑦ? 

 



 

 

ᑭᐅᔾᔪᑎᒃ: 
 
ᐅᖃᐅᑕᐅᓯᒪᒐᒥᑐᑦ ᐊᐱᕐᖁᑎ 1 ᐊᒻᒪ ᐊᐱᕐᖁᑎ 5 ᑭᐅᓂᕐᓂᒃ, ᒐᕙᒪᒃᑯᑦ ᐱᓕᕆᕝᕕᖓᑦ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 
 
ᐊᐱᖅᑯᑦ: 
 
11) ᒥᒃᓴᐅᓴᒡᓗᒍ ᖃᑦᓯᐅᓚᐅᖅᐸᑦ ᐊᑯᓐᓂᐊᓂᑦ ᐄᑉᐳ 1, 2006 ᐊᒻᒪ ᒫᑦᓯ 31, 2011, ᐱᓕᕆᕝᕕᒃ ᐱᓚᐅᖅᐸ 

ᓴᖕᒥᓂᖅ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᕐᓂᒃ ᐊᒻᒪ ᐊᑐᐊᒐᖏᓐᓂᒃ ᐱᓪᓗᒋᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
ᓄᓇᕗᑦ ᓯᓚᑖᓂ ᑎᒍᐊᓐᖑᐊᖃᖃᑦᑕᕈᒪᓪᓗᑎᒃ  
ᑐᒃᓯᕋᐅᑎᓕᐅᖅᑐᑦ? 

 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 
 
ᐊᐱᖅᑯᑦ: 
 
12) ᑭᓱᓂᒃ ᐱᔾᔪᑎᓂᒃ ᐃᓱᒪᒃᓴᖅᓯᐅᖃᓯᐅᔾᔨᖃᑦᑕᖅᐸᑦ ᐱᓕᕆᕝᕕᒃ ᐃᓱᒪᓕᐅᕋᓱᐊᖅᑎᓪᓗᒋᑦ ᐱᓂᐊᖅᑕᖏᓐᓂᒃ 

ᓇᖕᒥᓂᖅ ᐊᔾᔨᒌᓕᖅᑎᑕᐅᓯᒪᔪᓄᑦ ᒪᓕᒐᖏᓐᓄᑦ ᐊᒻᒪᓗ ᐊᑐᐊᒐᖏᓐᓂᑦ ᐱᓪᓗᒋᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ ᓄᓇᕗᑦ ᓯᓚᑖᓂ ᑎᒍᐊᓐᖑᐊᖃᕈᒪᓪᓗᑎᒃ ᑐᒃᓯᕋᐅᑎᓕᐅᖅᑐᑦ? 
 

ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 
ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 
 
ᐊᐱᖅᑯᑦ: 
 
13) ᒪᓕᒡᓗᒍ ᑐᑭᖓ ᐃᓗᐊᒍᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂ/ᐅᑭᐅᖅᑕᖅᑐᕐᒥᐅᓪᓗ ᐊᒡᒍᖅᑐᖅᓯᒪᓂᖏᓐᓂ 

ᒐᕙᒪᐃᑦ ᐊᑐᐊᒐᖏᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᓄᒃᑎᖅᑕᖅᑐᓄᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓄᑦ ᐊᒻᒪ 

ᐅᑭᐅᖅᑕᖅᑐᕐᒥᐅᑦ ᐊᒡᒍᖅᑐᖅᓯᒪᓂᖏᓐᓄᑦ ᐊᑎᓕᐅᖅᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑎᓯᐱᕆ 15, 
2006-ᖑᑎᓪᓗᒍ, ᖃᓄᕐᓕ ᐱᓕᕆᕝᕕᐅᑉ ᐸᖅᑭᔭᐅᔭᕆᐊᓕᖕᓄᑦ ᐸᖅᑭᒡᓯᕕᖕᓄᑦ ᒪᓕᒐᖏᓐᓂᒃ ᒪᓕᖕᓂᕐᒧᑦ 
ᑐᑭᒧᐊᒃᑎᑦᓯᔨᖓᑦ ᐃᖅᑲᓇᐃᔭᖃᑎᖃᖃᑦᑕᖅᐸᑦ ᒐᕙᒪᒃᑯᓐᓂᑦ ᖃᐅᔨᓴᖅᑕᐅᖃᑦᑕᖅᐸᑦ ᐳᓚᕆᐊᖅᑕᐅᓪᓗᑎᒃ 
ᐊᖏᕐᕋᕆᔭᐅᔪᑦ ᐊᒻᒪ ᐸᖅᑭᒡᓯᕕᐅᔪᑦ ᓄᓇᕗᒥᐅᑦ ᓱᕈᓯᖏᓐᓄᑦ ᓇᔪᖅᑕᖏᓐᓂ? 

 
ᑭᐅᔾᔪᑎᒃ: 
 
ᒐᕙᒪᒃᑯᑦ ᐱᓕᕆᕝᕕᖓᑦ ᐃᕐᖃᓇᐃᔭᖅᑎᑖᕈᓐᓇᖅᓯᓯᒪᓐᖏᑦᑐᖅ ᐊᖏᕐᕋᒥᑦ ᑲᒪᑦᓯᐊᕐᓂᕐᒥᒃ ᑲᒪᔨᒥᒃ. ᒐᕙᒪᒃᑯᑦ 

ᐱᓕᕆᕝᕕᖓᑦᑕ ᐃᓄᓕᕆᔨᖏᑦ ᐅᖃᓗᒍᓐᓇᖅᑐᑦ ᐃᒡᓗᕐᔪᐊᕐᒧᑦ ᓯᕗᓂᐊᒍᑦ ᐋᕐᕿᒃᓯᓂᐊᕐᓗᑎᒃ ᐳᓚᕋᕐᓂᕐᒥᒃ 

ᓱᕈᓯᕐᒥᒃ ᐊᖏᕐᕋᒥᒃ ᑲᒪᑦᓯᐊᖅᑕᐅᔪᕐᒥᒃ, ᐅᕝᕙᓘᓐᓃᑦ ᐳᓚᕋᕈᖕᓇᖅᑐᖅ ᑐᓴᖅᑎᑦᓯᓚᐅᕐᖄᖏᑎᓪᓗᓂ 

ᖃᐅᔨᓴᕐᓂᐊᕐᓗᓂ ᐅᓪᓗᓕᒫᖅ ᖃᓄᖅ ᐃᓅᓯᕆᔭᕐᒥᑦ. 

 
 
ᐊᐱᖅᑯᑦ: 
 



 

 

14) ᐊᑯᓐᓂᐊᓂ ᐄᑉᐳ 1, 2010, ᐊᒻᒪᓗ ᒫᑦᓯ 31, 2011, ᖃᑦᓯᐊᖅᑎ ᐳᓚᕋᓯᒪᕙᑦ ᐊᑐᖅᑕᐅᖃᑦᑕᖅᑐᓄᑦ 
ᐸᖅᑭᒡᓯᕕᖕᓄᑦ ᓄᓇᕗᑦ ᐃᓗᐊᓂ ᐊᒻᒪ ᐃᒻᒥᓂᒃ ᑲᒪᒋᔪᓐᓇᖏᑦᑐᓄᑦ ᑲᒪᒋᔭᐅᕝᕕᖕᓂ ᓄᓇᕗᑦ ᓱᕈᓯᖏᓐᓄᑦ 
ᓇᔪᖅᑕᖏᓐᓂᒃ? 

 
ᑭᐅᔾᔪᑎᒃ: 
 
ᒐᕙᒪᒃᑯᑦ ᐱᓕᕆᕝᕕᖓᑦ ᒫᓐᓇ ᖃᕆᑕᐅᔭᒃᑰᓕᖓᔪᒥᒃ ᑐᑭᓯᒋᐊᕈᑎᒃᓴᓕᕆᔨᔾᔪᑎᖃᓐᖏᒻᒪᑦ 
ᐅᓂᒃᑳᓕᐅᕈᑎᖃᕈᖕᓇᖏᑦᑐᖅ ᑖᑉᓱᒥᖓᑦ ᑐᑭᓯᒋᐊᕈᑎᒃᓴᒥᒃ. ᑭᓯᐊᓂ, ᐆᒃᑑᑎᒋᔭᐅᔪᑦ ᑲᒪᒋᔭᐅᔪᕐᓂᒃ ᕿᒥᕐᕈᓃᑦ 
ᑕᑯᑎᑦᓯᓯᒪᔪᑦ ᐅᓄᓐᖏᓚᐅᕐᒪᑕ ᐃᓂᒋᔭᕐᒧᑦ ᐳᓚᕋᕐᓂᐅᔪᑦ ᓄᓇᕗᑦ ᓯᓚᑖᓂᑦ ᐊᖏᕐᕋᒥᑦ ᑲᒪᑦᓯᐊᕐᕕᖕᓂᑦ 
ᓄᓇᕗᒻᒥᐅᑕᑦ ᓱᕈᓰᑦ ᐃᓕᔭᐅᕝᕕᒋᔭᖏᓐᓂᒃ ᖃᖓᐅᓂᕐᒥᒃ ᐊᐱᕐᖁᑕᐅᓯᒪᔪᒥᑦ. ᒐᕙᒪᒃᑯᑦ ᐱᓕᕆᕝᕕᖓᑦ 
ᐱᒋᐊᖅᑎᑦᓯᓯᒪᓕᖅᑐᖅ ᓱᕈᓰᑦ ᒪᒃᑯᒃᑐᓪᓗ ᓄᓇᕗᑦ ᓯᓚᑖᓂᑦ ᐊᖏᕐᕋᒥᒃ ᑲᒪᑦᓯᐊᕐᕕᖕᓃᑦᑐᑦ ᐳᓚᕋᖅᑕᐅᓂᐊᕐᒪᑕ 
ᑕᒡᕙᓂ ᑮᓇᐅᔭᓕᕆᓂᒃᑯᑦ ᐅᑭᐅᒥᑦ, ᐊᒻᒪ ᑕᒪᓐᓇ ᑲᔪᓰᓐᓇᕐᓂᐊᕐᒪᑦ ᐊᙳᑎᒋᐊᓕᐅᓗᒍ ᐊᑐᖅᑕᐅᔭᕆᐊᖃᓕᕐᓗᓂ, 
ᒪᓕᒡᓗᒋᑦ ᒐᕙᒪᒃᑯᑦ ᐱᓕᕆᕝᕕᖓᑕ ᐊᙳᑎᒋᐊᓕᖏᑦ. 
 
ᐊᐱᖅᑯᑦ: 
 
15) ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᖅᐸᑦ ᐊᒻᒪ ᑭᓇ ᑲᒪᔨᐅᕙ ᓇᐅᑦᑎᖅᓱᐃᓂᐊᕐᓗᓂ ᐊᒻᒪᓗ ᖃᐅᔨᓴᐃᓂᐊᕐᓗᓂ 

ᑲᔪᓯᔪᒃᑯᑦ ᖃᓄᐃᓕᖓᓕᕐᒪᖔᑕ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ ᐸᖅᑭᒡᓯᕕᐅᔪᑦ ᐱᓪᓗᒋᑦ ᓂᕿᒋᔭᖏᑦ, ᐃᓅᓯᕐᒧᑦ 
ᖃᓄᐃᓕᐅᕐᓂᕆᔭᖏᑦ, ᐃᓕᓐᓂᐊᕐᕕᖏᑦ ᐊᒻᒪ ᐃᖃᐃᓕᓴᕐᕕᖏᑦ? 

 
ᑭᐅᔾᔪᑎᒃ: 
 
ᑲᒪᒋᔭᐅᔪᕐᓂᒃ ᐊᐅᓚᑦᓯᓂᖅ ᓱᕈᓯᕐᓄᑦ ᑲᒪᑦᓯᐊᖅᑕᐅᔪᕐᓄᑦ ᑐᓂᔭᐅᕙᒃᑯᑦ ᑎᓕᔭᐅᓯᒪᔪᒧᑦ ᓄᓇᓕᖕᒥᑦ 

ᐃᓄᓕᕆᔨᒧᑦ, ᑕᒪᐃᓐᓂᒃ ᑲᒪᒋᔭᖃᖅᑐᖅ ᖃᐅᔨᓴᕐᓂᕐᒥᒃ ᑕᒪᐃᓐᓂᒃ ᓱᕈᓯᐅᑉ ᑲᒪᑦᓯᐊᖅᑕᐅᓂᖓᓂᒃ 

ᐱᕙᓪᓕᐊᓂᖓᓂᒡᓗ. 

 

ᑎᒍᐊᙳᐊᖅᑏᑦ ᑐᓂᓯᕙᒃᑐᑦ ᖃᐅᑕᒫᑦ ᑲᒪᑦᓯᐊᕈᑎᒃᓴᓂᒃ ᓱᕈᓯᐅᑉ, ᖃᐅᔨᓴᕐᓂᕐᒥᒃ ᓂᕆᕙᒃᑕᖏᓐᓂᒃ, 

ᐃᓄᓕᕆᓂᖓᓂᒃ, ᐱᕙᓪᓕᐊᓂᖓᑕᓗ ᐋᓐᓂᐊᖃᕐᓇᖏᓐᓂᖓᓂᒃ ᐃᓕᓐᓂᐊᓂᖓᓂᒡᓗ. ᐅᓂᒃᑳᓕᐅᖅᐸᒃᑐᑦ 

ᑲᒪᒋᔭᐅᔪᕐᒥᒃ ᐊᐅᓚᑦᓯᔨᒧᑦ ᓱᓇᑐᐃᓐᓇᕐᓂᒃ ᐃᓱᒫᓘᑎᒋᔭᐅᔪᕐᓂᒃ ᐅᕝᕙᓘᓐᓃᑦ ᐊᑲᐅᓐᖏᓕᐅᕈᑕᐅᔪᕐᓂᒃ. 

 

ᐋᓐᓂᐊᕐᓂᖃᓐᖏᒃᑲᓗᐊᕐᒪᖔᑦ, ᑭᒍᑎᖏᓐᓂᒃ ᐃᔨᖏᓐᓂᒡᓗ ᖃᐅᔨᓴᖅᑕᐅᒐᔪᒃᑐᑦ ᑎᒍᐊᙳᐊᖅᑕᐅᓯᒪᔪᑦ, ᐊᒻᒪ 

ᖃᐅᔨᔭᐅᓂᕆᔭᖏᑦ ᐅᓂᒃᑳᓕᐊᖏᑦ ᕿᒥᕐᕈᐊᖅᑕᐅᓪᓗᑎᒃ ᑎᒍᐊᙳᐊᖅᑎᓄᑦ ᐊᒻᒪ ᑲᒪᒋᔭᖃᕐᓂᕐᒥᒃ ᐊᐅᓚᑦᓯᔨᒧᑦ. 

 

ᐃᓕᓐᓂᐊᕐᕕᖕᒥᑦ ᖃᓄᐃᓕᖓᕙᓪᓕᐊᓂᖓᑕ ᑎᑎᕐᖃᖏᑦ ᐊᒻᒪ ᐊᔪᓐᖏᓂᕆᔭᖏᓐᓂᒃ ᐅᓂᒃᑳᑦ 
ᖃᐅᔨᓴᖅᑕᐅᕙᒃᑐᑦ ᑕᒪᐃᓐᓄᑦ ᑎᒍᐊᙳᐊᖅᑎᓄᑦ ᐊᒻᒪ ᑲᒪᒋᔭᐅᔪᕐᓂᒃ ᐊᐅᓚᑦᓯᔨᒧᑦ. 
 
ᐊᐱᖅᑯᑦ: 
 
16) ᓱᕈᓯᕐᓄᑦ ᓴᐳᒻᒥᒡᓯᔨᐅᔪᑦ ᐱᓕᕆᕝᕕᑦ, ᐃᖅᑲᓇᐃᔭᕐᕕᑦ ᐅᕝᕙᓗ ᑎᒥᐅᔪᑦ ᐊᓯᖏᓐᓂ ᐊᒡᒍᖅᑐᖅᓯᒪᓂᕐᓂ 

ᐊᑭᓕᖅᓯᖃᑦᑕᖅᐸᑦ ᐱᔨᑦᓯᕐᓂᕆᔭᖏᓐᓄᑦ ᓄᓇᕗᒥ ᓱᕈᓯᖁᑎᖏᓐᓄᑦ ᐊᒻᒪ ᒪᒃᑯᒃᑐᓄᑦ ᐸᖅᑭᔭᐅᔪᓄᑦ 
ᓄᓇᕗᑦ ᓯᓚᑖᓂ? 

 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 

ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 



 

 

 

ᑕᐃᒃᑯᓄᖓ 4 ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᑦ ᐅᖃᐅᑕᐅᓚᐅᖅᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᑕᒪᒃᑯᐊ ᑲᒪᒋᔭᐅᔪᑦ 
ᐃᓱᒪᒋᔭᐅᓯᒪᔪᑦ "ᐃᓕᔭᐅᓯᒪᑲᐃᓐᓇᖅᑐᑦ" ᑐᑭᖃᖅᖢᓂ ᑖᒃᑯᐊ ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᑦ 
ᑎᒍᐊᖅᑕᐅᓯᒪᓐᖏᑦᑐᑦ ᐅᕝᕙᓘᓐᓃᑦ ᐃᓱᓕᕝᕕᖃᓐᖏᑦᑐᕐᒥᒃ ᐃᓕᔭᐅᓯᒪᓐᖏᑦᑐᑦ ᐃᓚᒌᓄᑦ. ᒐᕙᒪᒃᑯᑦ 
ᐱᓕᕆᕝᕕᖓᑦ ᐃᓱᒪᓕᐅᖅᑎᐅᑐᐃᓐᓇᖅᑐᖅ ᐊᖓᔪᕐᖃᐅᓪᓗᓂ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓱᕈᓰᑦ ᐅᕝᕙᓘᓐᓃᑦ 
ᒪᒃᑯᒃᑐᑦ ᐊᒻᒪ ᑕᐃᒪᐃᑎᓪᓗᒍ ᑮᓇᐅᔭᑎᒍᑦ ᑲᒪᒋᔭᖃᖅᑎᐅᑐᐃᓐᓇᖅᑐᑦ. 
 
ᐊᐱᖅᑯᑦ: 
 
17) ᖃᓄᐃᑦᑐᓂᒃ ᐃᓅᓯᓕᕆᓂᕐᒧᑦ ᐱᔨᑦᓯᕈᑎᖃᖅᐸᑦ ᐅᕝᕙᓗ ᐃᑲᔪᖅᓱᐃᔾᔪᑎᖃᖅᐸᑦ ᓄᓇᕗᒥ 

ᐊᖓᔪᖅᑳᕆᔭᐅᔪᓄᑦ ᕿᑐᕐᖓᖏᓐᓂᒃ ᐊᖅᓵᖅᑕᐅᓯᒪᔪᑦ ᒪᓕᒡᓗᒍ ᑐᑭᖓ ᐃᓗᐊᒍᑦ ᓱᕈᓯᕐᓄᑦ ᐊᒻᒪ ᐃᓚᒌᓄᑦ 
ᐱᔨᑦᓯᕈᑎᑦ ᐱᖁᔭᕐᔪᐊᑦ ᐊᒻᒪ ᑎᒍᐊᓐᖑᐊᑦ ᐸᖅᑭᔭᐅᓂᖏᑦ? 

 
ᑭᐅᔾᔪᑎᒃ: 
 
ᐅᖃᖃᑎᖃᕐᓂᖅ ᓄᓇᓕᖕᒥᑦ ᐃᓄᓕᕆᔨᒧᑦ ᐊᑐᐃᓐᓇᐅᔪᑦ ᐊᖓᔪᕐᖄᓄᑦ ᐊᖅᓵᖅᑕᐅᓯᒪᔪᑦ ᓄᑕᕋᖏᓐᓂᒃ. 
ᑲᒪᑦᓯᐊᕐᓂᕐᒧᑦ ᐸᕐᓇᐅᑎ ᐋᕐᕿᒃᓱᖅᑕᐅᕙᒃᑐᑦ ᐊᒻᒪ, ᐱᔪᖕᓇᕐᓂᖃᕈᓂ, ᐊᖓᔪᕐᖄᑦ ᐃᓚᐅᕙᒃᑐᑦ 
ᐋᕐᕿᒃᓱᖅᑕᐅᓂᖓᓂᒃ. ᐃᓕᔭᐅᖁᔨᓂᖃᖅᐸᖕᒥᔪᖅ ᐋᖓᔮᕐᓇᖅᑐᓕᕆᑦᓯᐊᖏᓐᓂᕐᒧᑦ ᐊᒻᒪ/ᐳ-ᕙᓘᓐᓃᑦ 
ᐃᓱᒪᓕᕆᓂᕐᒧᑦ ᐅᖃᖃᑎᒋᔭᐅᓂᕐᒧᑦ, ᓈᒻᒪᒃᑯᑎᒃ. 
 
ᐊᐱᖅᑯᑦ: 
 
18) ᖃᓄᕐᓕ ᐱᓕᕆᕝᕕᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᖃᑦᑕᖅᐸᑦ 

ᖃᓄᐃᓕᖓᓕᕐᒪᖔᑕ ᓄᓇᕗᒥ ᓱᕈᓯᑦ ᐅᕝᕙᓗ ᒪᒃᑯᒃᑐᑦ ᐸᖅᑭᔭᐅᓂᑯᑦ ᐅᑎᖅᑎᑕᐅᓂᐊᖅᑎᓪᓗᒋᑦ 
ᐊᖏᕐᕋᖏᓐᓄᑦ ᐊᖅᓵᕈᑕᐅᓯᒪᓂᑰᑎᓪᓗᒋᑦ? 

 
ᑭᐅᔾᔪᑎᒃ: 
 
ᑕᐃᒃᑯᓇᙵᑦ ᓱᕈᓯᖅ ᑲᒪᒋᔭᐅᓕᓚᐅᕐᓂᕈᓂ ᐃᓱᒪᖅᓱᖅᓗᓂ ᐊᖏᖃᑎᒌᖕᓂᒃᑯᑦ - ᖃᓄᑎᒋᐅᓂᖓ ᐃᓱᓕᕝᕕᖓ 

ᓇᓗᓇᐃᖅᓯᒪᒻᒪᕆᒃᑐᑦ ᐱᔾᔪᑎᖏᑦ ᐊᖏᖃᑎᒌᒍᑕᐅᑉ ᓇᓗᓇᐃᖅᓯᒪᕙᒃᑐᑦ ᖃᖓᒍ ᐊᒻᒪ ᖃᓄᐃᓕᕈᓂ ᓱᕈᓯᖅ 

ᐅᑎᖅᑎᑕᐅᓂᐊᕐᒪᖔᑦ ᐊᖓᔪᕐᖄᖓᓄᑦ. 

 

ᑕᐃᒃᑯᓇᙵᑦ ᓱᕈᓯᖅ ᐊᖅᓵᖅᑕᐅᓚᐅᕈᓂ ᐊᖓᔪᕐᖄᖓᓂᒃ ᓇᓗᓇᐃᖅᑕᐅᓯᒪᓕᕈᓂ ᓴᐳᒻᒥᔭᐅᔭᕆᐊᖃᕐᓂᖓᓂᒃ - 

ᑕᐃᒃᑯᐊ ᑲᒪᒋᔭᐅᔭᕆᐊᖃᖅᑐᑦ ᓱᕈᓯᕐᒥᒃ ᐊᖅᓵᖅᓯᒋᐊᖃᖅᑎᑦᓯᓚᐅᖅᑐᑦ ᓴᐳᒻᒥᔭᐅᓂᐊᕐᓗᑎᒃ ᐋᕐᕿᒃᑕᐅᓯᒪᓕᕈᑎᒃ, 

ᓱᕈᓯᖅ ᐅᑎᖅᑎᑕᐅᔪᖕᓇᓕᕐᓗᓂ ᐊᖓᔪᕐᖄᒥᓄᑦ. 

 

ᑕᐃᒃᑯᓇᙵᑦ ᐃᕐᖃᖅᑐᐃᕕᒃ ᐊᖓᔪᕐᖄᓂᒃ ᓱᕈᓯᕐᓂᒃ ᑲᒪᒋᔭᖃᕈᖕᓇᐃᓕᖅᑎᑕᐅᓯᒪᒍᑎᑦ ᖃᓄᑎᒋᑐᐃᓐᓇᖅ - 

ᓱᕈᓯᖅ ᐅᑎᖅᑎᑕᐅᕙᒃᑐᖅ ᐊᖓᔪᕐᖄᒥᓄᑦ ᑎᓕᐅᕆᓂᖅ ᐃᓱᓕᓯᒪᓕᕈᓂ. 

 

ᑕᐃᒃᑯᓇᙵᑦ ᐃᕐᖃᖅᑐᐃᕕᒃ ᐊᖓᔪᕐᖄᑦ ᐱᔪᖕᓇᐅᑎᖏᓐᓂᒃ ᓄᓇᕋᕐᓂᒃ ᑲᒪᒋᔭᖃᕐᓂᕐᒥᒃ ᐅᕘᓇ 
ᐅᓱᓕᕝᕕᖃᓐᖏᑦᑐᖅ ᑲᒪᑦᓯᐊᕐᓂᕐᒧᑦ ᑎᓕᐅᕆᓂᖅ - ᓱᕈᓯᖅ ᐅᑎᖅᑎᑕᐅᔾᔮᖏᑦᑐᖅ ᐊᖓᔪᕐᖄᖏᓐᓄᑦ 
ᑕᐃᒪᐅᑐᐊᕈᓂ ᑎᓕᐅᕈᑎᖅ. 
 
ᐊᐱᖅᑯᑦ: 
 



 

 

19) ᖃᓄᐃᓕᖓᓕᕌᖓᑕ ᓄᓇᕗᒥ ᐊᖓᔪᖅᑳᕆᔭᐅᔪᑦ ᑐᓴᕐᕕᖃᕈᓐᓇᖅᓯᕙᒃᐸᑦ ᐊᒻᒪᓗ ᐅᖃᖃᑎᖃᕈᓐᓇᖅᓯᕙᒃᐸᑦ 
ᕿᑐᕐᖓᖏᓐᓂᒃ ᐸᖅᑭᔭᐅᔪᓂᒃ ᓄᓇᕗᑦ ᓯᓚᑖᓂ? 

 
ᑭᐅᔾᔪᑎᒃ: 
 
ᐅᖃᐅᓯᐅᒐᒥᑐᑦ ᐊᐱᕐᖁᑎ 1-ᒧᑦ ᑭᐅᓂᕐᒥᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐆᒃᑐᕈᑎᓂᒃ 

ᐱᕙᓐᖏᑦᑐᑦ ᑎᒍᐊᙳᐊᖅᑎᓂᒃ ᓄᓇᕗᑦ ᓯᓚᑖᓂᑦ. 

 

ᑕᐃᒃᑯᓄᖓ 4 ᓱᕈᓰᑦ ᐅᕝᕙᓘᓐᓃᑦ ᒪᒃᑯᒃᑐᑦ ᐅᖃᐅᑕᐅᓚᐅᖅᑐᑦ ᐊᐱᕐᖁᑎ 1-ᒧᑦ ᓂᐅᓂᕐᒥᑦ, ᐊᖓᔪᕐᖄᑦ 
ᑕᑯᔪᖕᓇᖅᑐᑦ ᐊᒻᒪ ᐅᖃᖃᑎᖃᕈᖕᓇᖅᑐᑦ ᓄᑕᕋᕐᒥᖕᓂᑦ ᑭᓯᐊᓂ "ᐅᖃᖃᑎᒌᖕᓂᖃᕆᐊᖃᓐᖏᑦᑐᖅ" ᑎᓕᐅᕆᓂᖅ 
ᐃᓕᔭᐅᓯᒪᑎᓪᓗᒍ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 005 - 3(3): ᐋᓐᓂᐊᒥᑦ ᖃᐅᔨᓴᕐᓂᖅ ᐊᒻᒪᓗ 
ᐋᓐᓂᐊᑖᖅᑎᑦᑎᑦᑕᐃᓕᓂᖅ 

 
ᐊᐱᕆᔪᖅ: ᔨᓂ ᐅᒡᔪᖅ, ᒪᓕᒐᓕᐅᖅᑎ (ᓇᑦᑎᓕᒃ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᑕᒑᖅ ᑰᓕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ 
 
ᐅᓪᓗᖓ: ᔫᓂ 6, 2011 
 
ᐊᐱᖅᑯᑦ: 
 
1) ᐊᕐᕌᒍᑎᒍᑦ, ᐊᕐᕌᒍᑕᒫᑦ ᑕᐃᒪᓐᖓᑦ 1999-ᒥᓂᑦ, ᑭᓱ ᐱᓂᖅᐹᖑᓪᓗᓂ ᓄᓇᕗᒻᒥᐅᓄᑦ 

ᐊᓂᕐᓂᖃᕈᓐᓃᕈᑕᐅᓚᐅᖅᐸ?   
 
ᑭᐅᔾᔪᑎᒃ: 
 
ᐱᓕᕆᕝᕕᒃᐳᑦ ᒫᓐᓇ ᑕᒪᑐᒥᖓ ᑐᑭᓯᒋᐊᕐᕕᐅᔪᓐᓇᓐᖏᑲᓚᐅᖅᑐᑦ ᐱᔾᔪᑕᐅᓪᓗᓂ ᓯᐊᒻᒪᔭᑦᑐᓂᒃ ᐋᓐᓂᐊᓄᑦ 
ᐃᓗᐊᖅᓴᐃᔨᓪᓚᕆᒃᑕᖃᓐᖏᓐᓂᖓᓄᑦ. ᑭᓯᐊᓂ, ᑲᑎᖅᓱᖅᑕᐅᓯᒪᔪᑦ ᖃᐅᔨᓴᕈᓰᓪᓗ ᑕᐃᒪᐃᑦᑐᓕᕆᔪᑦ ᐋᓐᓂᐊᓂᒃ 
ᐱᕐᔪᐊᕆᔭᐅᖕᒪᑦ ᐱᓕᕆᕝᕕᑦᑎᓐᓄᑦ. ᑕᐃᒪᐃᓐᓂᖓᓄᓪᓗ, ᐱᓕᕆᕝᕕᒃᐳᑦ ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ 
ᓯᐊᒻᒪᔭᑦᑐᓂᒃ ᐋᓐᓂᐊᓂᒃ ᐃᓗᐊᖅᓴᐃᔨᓪᓚᕆᖕᒥᒃ ᑲᒪᖃᑦᑕᕐᓂᐊᖅᖢᓂ ᐱᐅᓗᑎᒃ ᑲᑎᖅᓱᐃᕙᒡᓗᓂ ᑐᓴᒐᒃᓴᓂᒃ 
ᖃᕆᑕᐅᔭᒃᑯᑦ. ᐱᓕᕆᕝᕕᖕᒥ ᑲᑎᖅᓱᖅᑕᖏᑦ ᖃᕆᑕᐅᔭᒃᑯᑦ ᖃᖓᑦᑎᐊᓕᓴᑦ ᐱᓕᕆᔾᔪᓯᕕᓃᑦ 
ᑕᒻᒪᖅᓯᒪᔪᖅᓯᐅᖅᑕᐅᕗᑦ. 
 
ᐊᐱᖅᑯᑦ: 
 
2) ᖃᓄᖅ ᓇᒧᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑎᑎᕋᖃᑦᑕᖅᑲᑦ ᖃᐅᔨᒪᒐᓱᐊᖅᐸᐸᓪᓗ 

ᖃᐅᔨᓴᖅᑕᐅᓚᐅᖅᑐᓂᒃ ᐋᓐᓂᐊᖃᕆᐊᖏᑦ ᑳᓐᓱᒥᒃ ᖃᐅᔨᔭᐅᒐᐃᒻᒪᑕ ᓄᓇᕗᒻᒥᐅᑦ?    
 
ᑭᐅᔾᔪᑎᒃ: 
 
ᐱᓕᕆᕝᕕᑦᑎᓐᓂ ᓯᐊᒻᒪᔭᑦᑐᓂᒃ ᐋᓐᓂᐊᓕᖕᓂᒃ ᓇᓗᓇᐃᖅᓯᒪᔪᖃᐅᕐᒪᑦ ᑎᑎᖅᑲᖁᑎᒋᔭᐅᔪᐃᓐᓇᐅᓪᓗᑎᒡᓗ 
ᓇᓗᓇᐃᖅᑕᐅᓯᒪᔪᑦ ᐋᓐᓂᐊᕆᔭᐅᔪᓕᒫᓂᒃ ᓄᓇᕘᒥ. ᐱᔾᔪᑕᐅᓪᓗᓂ ᓯᐊᒻᒪᔭᑦᑐᓂᒃ ᐋᓐᓂᐊᓄᑦ 
ᐃᓗᐊᖅᓴᐃᔨᓪᓚᕆᒃᑖᕈᓐᓇᖃᑦᑕᓐᖏᓐᓂᖏᓐᓄᑦ ᑭᖑᓂᑦᑎᓐᓂ, ᑖᓐᓇ ᑲᑎᖅᓱᐃᕕᒃ ᖃᕆᑕᐅᔭᒃᑯᑦ ᑐᓴᒐᒃᓴᓂᒃ 
ᒫᓐᓇ ᐊᑕᖏᖅᑕᐅᑦᑎᐊᕐᓗᓂ ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᕐᒪᑦ ᑕᒻᒪᖅᑕᖅᓯᒪᓐᖏᑦᑎᐊᕋᓗᐊᕐᒪᖔᑕ. 2011 
ᐃᓱᖅᐸᓯᐊᓂᒃ ᑕᒻᒪᖅᓯᒪᔪᖅᓯᐅᖅᑕᐅᔪᑦ ᐱᐊᓂᒃᑕᐅᓛᕋᓱᒋᔭᐅᕗᑦ. 
 
ᐊᐱᖅᑯᑦ: 
 
3) ᖃᓄᖅ ᓇᒧᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑎᑎᕋᖃᑦᑕᖅᑲᑦ ᖃᐅᔨᒪᒐᓱᐊᖅᐸᐸᓪᓗ 

ᖃᓄᑎᒋ ᐋᓐᓂᐊᖓ ᐱᕙᓪᓕᐊᑎᒋᒻᒪᖔᑦ ᓄᓇᕗᒻᒥᐅᖅ ᖃᐅᔨᔭᐅᒐᐃᒐᒥ?  
 
ᑭᐅᔾᔪᑎᒃ: 
 
ᓯᐊᒻᒪᔭᑦᑐᓂᒃ ᐋᓐᓂᐊᓕᖕᓄᑦ ᐱᓕᕆᔾᔪᓯᖅ ᐱᓕᕆᐊᖑᓲᖑᕗᑦ ᑎᒥᓂᒃ ᐋᓐᓂᐊᕆᔭᐅᔪᓂᒃ ᖃᐅᔨᓴᖅᑎᓂᒃ. ᑎᒥᓂᒃ 
ᐋᓐᓂᐊᕆᔭᐅᔪᓂᒃ ᖃᐅᔨᓴᖅᑎᐅᑉ ᐅᓂᒃᑳᓕᐊᕆᓯᒪᔭᖏᑦ ᐊᐅᓪᓚᖅᑎᑕᐅᓲᖑᕗᑦ ᓯᐊᒻᒪᔭᑦᑐᓂᒃ ᐋᓐᓂᐊᓕᖕᓄᑦ 
ᓇᓗᓇᐃᖅᓯᕕᖕᒧᑦ. 
 
ᐊᐱᖅᑯᑦ: 



 

 

 
4) ᖃᓄᑎᒋ ᐊᑯᓚᐃᑎᒋᔪᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᓕᒫᒐᓕᐅᖅᐸᑉᐸᑦ 

ᓈᓴᖅᑕᐅᓯᒪᒃᐸᑕ ᖃᑦᓯᐅᓕᕐᒪᖔᑕ ᑳᓐᓱᑖᕐᓂᑯᑦ ᓄᓇᕗᒻᒥᐅᑦ?    
 
ᑭᐅᔾᔪᑎᒃ: 
 
ᑭᖑᓪᓕᕐᒥ ᐅᓂᒃᑳᓕᐊᕆᔭᐅᓚᐅᖅᑐᖅ ᓯᐊᒻᒪᔭᑦᑐᑦ ᐋᓐᓂᐊᑦ ᓈᓴᖅᑕᐅᓯᒪᔪᑦ ᓄᓇᕘᒥ 
ᑎᑎᖅᑲᙳᖅᑎᑕᐅᓚᐅᖅᓯᒪᕗᖅ ᓄᕕᐱᕆ 2003-ᖑᑎᓪᓗᒍ, ᖃᐅᔨᓴᖅᑕᐅᖃᑦᑕᖅᓯᒪᓂᑯᑦ 1992-ᒥ 2001-ᒧᑦ 
ᑎᑭᖦᖢᒍ. ᐅᓂᒃᑳᖅ ᑭᖑᓪᓕᕐᒥ ᓴᖅᑭᓐᓂᐊᖅᑐᖅ ᓴᖅᑭᑕᐅᓛᖅᑐᖅ 2012-ᖑᓕᖅᐸᑦ 
ᖃᐅᔨᓴᖅᑕᐅᖃᑦᑕᖅᓯᒪᓂᑰᓂᐊᖅᖢᑎᓪᓗ, 2002-ᒥ 2011-ᒧᑦ. ᓄᓇᕗᒥᐅᑦ ᐃᓄᑭᕈᔪᓗᐊᕐᓂᖏᓐᓄᑦ, 
ᖃᔅᓯᐅᓂᕆᔭᖏᑦ ᖃᐅᔨᔭᐅᖃᑦᑕᖅᓯᒪᔪᑦ ᐊᔾᔨᒌᓐᖏᑦᑑᑎᓂᒃ ᓯᐊᒻᒪᔭᑦᑐᓂᒃ ᐋᓐᓂᐊᑦ ᒥᑭᒻᒪᑦ. ᑕᐃᒪᐃᓐᓂᖓᓄᓪᓗ, 
ᑕᒻᒪᖅᑕᖅᓯᒪᓐᖏᑦᑐᓂᒃ ᓇᓗᓇᐃᖅᓯᓇᓱᖕᓂᐊᕐᓗᓂ ᖃᓄᐃᓕᕙᓪᓕᐊᓂᕆᔭᐅᔪᓂᒃ, ᐃᒪᐃᑦᑕᕆᐊᖃᕐᓲᖑᕗᖅ 
ᖃᐅᔨᔭᐅᕙᓪᓕᐊᔪᓂᒃ ᑕᑯᓇᓱᒋᐊᖃᖅᐸᒃᖢᑕ ᑭᓯᐊᓂ ᖃᖓᙳᐊᓗᒃᑳᖓᑦ. 
 
ᐊᐱᖅᑯᑦ: 
 
5) ᖃᓄᐃᑦᑐᓂᒃ ᐊᔪᕆᖅᓯᐅᔾᔨᒍᑎᓂᒃ ᐊᑐᐃᓐᓇᖃᖅᑲᑦ ᐃᑲᔫᑎᑦᓴᓂᒃ ᐊᕐᓇᐃᑦ ᓄᓇᕗᒻᒥᐅᑦ ᐃᒻᒥᓂᒃ 

ᑕᑦᓯᑲᓐᓂᒃᑯᑦ ᖃᐅᔨᓴᕈᓐᓇᖃᑦᑕᕐᓂᐊᕐᖓᑕ ᐃᒻᒥᓂᒃ ᖃᐅᔨᓵᓕᔪᓐᓇᖁᓪᓗᒋᑦ 
ᐋᓐᓂᐊᖃᓕᓐᖏᒃᑲᓗᐊᕐᒪᖔᕐᒥᒃ ᑳᓐᓱᒥᒃ?    

 
ᑭᐅᔾᔪᑎᒃ: 
 
ᐋᓐᓂᐊᕐᕕᓕᒫᑦᑎᐊᑦ ᐊᕐᓇᓄᑦ ᖃᓄᐃᓐᖏᑦᑎᐊᖅᑐᓂᒃ ᖃᐅᔨᓴᖅᐸᒃᑐᐃᓐᓇᐅᕗᑦ ᐃᒪᐃᓕᐅᖅᐸᒃᖢᑎᒃ, 
ᖃᐅᔨᓴᖅᐸᒡᓗᒋᑦ ᐊᐱᖅᑯᑕᐅᓯᒪᔪᑦ ᐋᓐᓂᐊᕐᓘᑎᓄᑦ ᐊᑦᑕᕐᓇᕈᓐᓇᖅᑐᑦ, ᐃᕕᐊᖏᓂᒃ ᖃᐅᔨᓴᖅᐸᒃᖢᑎᒃ 
ᐃᓗᐊᖅᓴᐃᔩᑦ ᐃᓕᓴᐃᕙᒃᖢᑎᓪᓗ ᖃᓄᖅ ᓇᖕᒥᓂᖅ ᖃᐅᔨᓴᕈᓐᓇᕐᒪᖔᑕ ᐃᕕᐊᖏᖏᓐᓂᒃ. 
 
ᐊᐱᖅᑯᑦ: 
 
6) ᖃᓄᐃᑦᑐᓂᒃ ᐊᔪᕆᖅᓯᐅᔾᔨᒍᑎᓂᒃ ᐊᑐᐃᓐᓇᖃᖅᑲᑦ ᐃᑲᔫᑎᑦᓴᓂᒃ ᐊᖑᑏᑦ ᓄᓇᕗᒻᒥᐅᑦ ᐃᒻᒥᓂᒃ 

ᑕᑦᓯᑲᓐᓂᒃᑯᑦ ᖃᐅᔨᓴᕈᓐᓇᖃᑦᑕᕐᓂᐊᕐᖓᑕ ᐃᒻᒥᓂᒃ ᖃᐅᔨᓵᓕᔪᓐᓇᖁᓪᓗᒋᑦ ᑳᓐᓱᖃᓐᖏᒃᑲᓗᐊᕐᒪᖔᕐᒥᒃ?    
 
ᑭᐅᔾᔪᑎᒃ: 
 
ᐋᓐᓂᐊᕐᕕᓕᒫᑦᑎᐊᑦ ᐊᖑᑎᓂᒃ ᖃᓄᐃᓐᖏᑦᑐᓂᒃ ᖃᐅᔨᓴᕈᓐᓇᖃᑦᑕᕆᕗᑦ ᐊᐱᖅᓱᖅᑕᐅᕙᒡᓗᑎᒃ 
ᐋᓐᓂᐊᖅᑖᑐᐃᓐᓇᕆᐊᖃᕐᓂᐅᑉ ᒥᒃᓵᓅᖓᔪᓂᒃ, ᐃᓗᐊᖅᓴᐃᔨᒥᒃ ᖃᐅᔨᓴᖅᑕᐅᖃᑦᑕᖅᐳᑦ ᐃᓕᓴᖅᑕᐅᕙᒃᖢᑎᓪᓗ 
ᓇᖕᒥᓂᖅ ᖃᐅᔨᓴᕈᑕᐅᔪᓐᓇᖅᑐᓂᒃ. 
 
ᐊᐱᖅᑯᑦ: 
 
7) ᖃᓄᐃᑦᑑᕙᑦ ᖃᐅᔨᓴᕈᑎᖏᑦ ᐊᑐᐃᓐᓇᕆᔭᐅᕙᑦᑐᑦ ᐋᓐᓂᐊᕕᕋᓛᖑᓂᖅᓴᓂ ᐃᑲᔫᑎᐅᔪᓐᓇᖅᑐᑦ 

ᐋᓐᓂᐊᕐᕕᓐᓂ ᐃᖅᑲᓇᐃᔭᖅᑎᖏᑦ ᖃᐅᔨᓵᓕᔪᓐᓇᕐᔫᒥᖁᓪᓗᒋᑦ ᑳᓐᓱᖃᓕᓐᖏᒃᑲᓗᐊᕐᒪᖔᑕ ᓄᓇᕗᒻᒥᐅᑦ?    
 
ᑭᐅᔾᔪᑎᒃ: 
 
ᖃᐅᔨᓴᕈᑎᒃᓴᖅᑕᖃᓐᖏᑦᑐᖅ ᐋᓐᓂᐊᖅᑖᕆᔭᐅᔪᓐᓇᖅᑐᓂᒃ ᓄᓇᓕᖕᓂ ᐋᓐᓂᐊᕐᕕᖏᓐᓂᒃ ᑕᒪᓐᓇ 
ᐱᑐᐃᓐᓇᐅᓐᖏᓗᐊᕐᓂᖓᓄᑦ. ᖃᐅᔨᓴᕈᑎᑕᖃᐅᕐᒪᑦ ᒪᑯᓂᖓᕈᔪᒃ ᐊᕐᓇᐃᑦ ᐊᖕᒪᓂᖏᑦᑕ ᐃᓗᐊᒍᑦ 
ᐊᓪᓚᕐᕕᐅᕌᕐᔪᒃᐸᒃᖢᑎᒃ ᐊᖕᒪᓂᖏᑦᑎᒍᑦ ᐋᓐᓂᐊᖃᓐᖏᒃᑲᓗᐊᕐᒪᖔᑕ ᐊᒻᒪ ᐊᓇᖏᑦᑎᒍᑦ 
ᐊᐅᒃᑕᖃᓐᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᕙᒃᖢᑎᒃ ᐃᖅᖢᖏᑦᑎᒍᑦ ᐋᓐᓂᐊᖅᑖᓐᖏᒃᑲᓗᐊᕐᒪᖔᑕ ᑕᐃᒃᑯᓄᖓ 



 

 

ᐊᑦᑕᕐᓇᖅᑐᒦᓕᔭᑦᑐᓄᑦ ᐋᓐᓂᐊᕐᓘᑎᑖᕐᓂᕐᒧᑦ ᐊᐅᖏᑦᑎᒍᓪᓗ ᖃᐅᔨᓴᖅᑕᐅᕙᒡᓗᑎᒃ 
ᐋᓐᓂᐊᖅᑖᓕᓐᖏᒃᑲᓗᐊᕐᒪᖔᑕ ᐊᖑᑎᑦ. ᖃᐅᔨᓴᖅᑕᐅᑐᐃᓐᓇᓲᑦ ᐊᒻᒪ ᐃᓛᓐᓂᒃᑯᑦ ᑕᒻᒪᖅᓯᒪᔪᓂᒃ 
ᖃᐅᔨᔾᔪᑕᐅᕙᒃᑭᓪᓗᑎᒃ, ᐃᒪᐃᑦᑐᖃᕋᓗᐊᖅᑎᓪᓗᒋᑦ ᐃᒪᐃᑦᑐᖃᓐᖏᓐᓂᕋᖅᑕᐅᓚᐅᖅᐸᖕᒥᔪᑦ. ᖃᐅᔨᓴᖅᑕᐅᔪᑦ 
ᖃᐅᔨᔭᐅᔭᕌᖓᑕ ᐋᓐᓂᐊᖃᕐᓂᖏᓐᓂ, ᐋᓐᓂᐊᖃᖅᑐᖅ ᖃᐅᔨᓴᖅᑕᐅᓗᐊᒃᑲᓐᓂᓕᓲᖑᕗᑦ. 
 
ᐊᐱᖅᑯᑦ: 
 
8) ᖃᓄᐃᑦᑑᕙᑦ ᓇᓗᓇᐃᔭᖅᓯᒪᔭᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖑᒻᒪᑎᒍᑎᑦᓴᑦ 

ᖃᐅᔨᓴᕆᐊᓕᓐᓄᑦ ᖃᐅᔨᓴᖅᑕᐅᒋᐊᖃᓕᕋᐃᑉᐸᑕ ᓄᓇᕗᒻᒥᐅᑦ ᑳᓐᓱᖃᓐᖏᒃᑲᓗᐊᕐᒪᖔᕐᒥᒃ?    
 
ᑭᐅᔾᔪᑎᒃ: 
 
ᐋᖅᑭᒃᑕᐅᓯᒪᓪᓗᓂ ᖃᐅᔨᓴᕈᓯᖅ ᐱᔭᕆᐊᖃᕐᒪᑦ ᐃᓚᐅᔪᓐᓇᖅᑐᓕᒫᑦ ᐃᓄᐃᑦ ᑐᙵᓱᒃᑎᑕᐅᖃᑦᑕᕆᐊᖃᖅᖢᑎᒃ 

ᖃᐅᔨᓴᖅᑕᐅᓂᕐᒧᑦ ᐋᖅᑭᒃᓯᒪᕙᒌᖅᑐᓂᒃ ᐱᕕᖃᖅᑎᑕᐅᕙᒡᓗᑎᒃ, ᐃᓄᒋᐊᖕᓂᖏᑕ ᑎᑎᕋᖅᓯᒪᔪᑦ ᒪᓕᒃᑕᐅᓗᑎᒃ. 

ᓄᓇᕗᒻᒥ ᐋᖅᑭᒃᑕᐅᓯᒪᔪᒥᒃ ᖃᐅᔨᓴᕐᕕᖃᓐᖏᑦᑐᖅ.  ᐋᓐᓂᐊᖅᑖᕐᒪᖔᑦ ᖃᐅᔨᓴᖅᑕᐅᓕᑕᐃᓐᓇᓲᖑᖕᒪᑕ 

ᐋᓐᓂᐊᕐᕕᓕᐊᖅᓯᒪᔪᖅ ᖃᐅᔨᓴᖅᑕᐅᔭᖅᑐᑕᐃᓐᓇᕌᖓᑦ ᐋᓐᓂᐊᕐᕕᖕᒧᑦ.   

 

ᐱᓕᕆᕝᕕᒃ ᒫᓐᓇ ᐱᓕᕆᕗᑦ ᐊᑲᐅᓈᕈᑕᐅᔪᓐᓇᖅᑐᓂᒃ ᓴᖅᑭᑦᑎᓂᕐᒧᑦ ᐋᖅᑭᒃᑕᐅᓯᒪᔪᒥᒃ ᐊᕐᓇᐃᑦ 
ᐊᖕᒪᓂᖏᑦᑎᒍᑦ ᐊᓪᓚᕐᕕᐅᕌᕐᔪᒡᓗᑎᒃ ᖃᐅᔨᓴᕈᓯᕐᒥᒃ ᕿᒥᕐᕈᓪᓗᑎᒡᓗ ᐊᑲᐅᓛᓂᒃ ᐱᓕᕆᔾᔪᓯᕐᓂᒃ ᐊᓯᖏᓐᓂᒃ 
ᑭᒡᒐᖅᑐᐃᕝᕕᐅᔪᓂᒃ ᐊᑐᓕᖅᑎᑕᐅᔪᒃᓴᓂᒃ. ᑕᐅᑐᖅᑰᖅᑕᐅᖕᒪᑦ ᐃᖅᖢᒃᑯᑦ ᐋᓐᓂᐊᕆᔭᐅᔪᑦ ᑭᖑᓪᓕᕐᒥ 
ᐱᓕᕆᐊᖑᓇᔭᕐᒪᖔᑦ ᓴᖅᑭᑕᐅᓇᓱᓕᖅᐸᑕ ᐃᒡᓕᐊᒃᑯᑦ ᐋᓐᓂᐊᓕᖕᓄᑦ ᖃᐅᔨᓴᕈᓯᖅ ᐋᖅᑭᒃᑕᐅᓚᐅᖅᑎᓪᓗᒍ. 
ᖃᐅᔨᓴᕈᓯᖅ ᐳᕙᖏᑦᑎᒍᑦ ᐋᓐᓂᐊᖃᕐᒪᖔᑦ (ᓄᓇᕗᒻᒥ ᐋᓐᓂᐊᖅᑖᕆᔭᐅᒃᑲᐅᓂᖅᐹᖅ) ᐱᑕᖃᓐᖏᒻᒪᑦ. 
 
ᐊᐱᖅᑯᑦ: 
 
9) ᐊᑐᖃᑦᑕᕐᓂᐊᖅᑕᒥᓂᒃ ᓇᓗᓇᐃᖅᓯᓯᒪᕚᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᐊᑐᐃᓐᓇᕆᔭᐅᕙᓐᓂᐊᖅᑐᓂᒃ ᑳᓐᓱᑖᖅᐸᓪᓕᐊᔾᔭᐃᕈᑎᑦᓴᓂᒃ ᐊᓐᓇᐅᒪᔾᔪᑕᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ?    
 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᑎᑦᑎᓲᖑᕗᑦ ᐊᒥᓱᓂᒃ ᐋᓐᓂᐊᖅᑖᕐᓂᕐᒧᑦ 

ᓄᖅᑲᕈᑕᐅᔪᓐᓇᖅᑐᓂᒃ ᓄᓇᓕᖕᓂᒃ. ᐱᒻᒪᕆᐅᓂᖅᐹᖑᔪᑦ ᑕᐃᒃᑯᐊᐳᔪᕐᓗᖕᓂᒃ ᓂᐅᖅᑲᖅᖢᑎᒃ ᓱᐴᖅᑐᓲᖑᔪᑦ, 

ᐳᕙᒃᑯᑦ ᐋᓐᓂᐊᖅ ᓄᓇᕗᒻᒥ ᖁᑦᑎᖕᓂᖅᐹᖑᖕᒪᑦ ᑲᓇᑕᓕᒫᒥ. ᐊᑑᑎᓕᖕᓂᒃ ᖃᐅᔨᓴᕈᓯᖅᑕᖃᓐᖏᓐᓂᖓᓄᑦ 

ᐳᕙᖕᓄᑦ ᐋᓐᓂᐊᖅᑖᕆᔭᐅᕙᒃᑐᓂᒃ, ᐊᔪᕐᓇᖅᑐᒻᒪᕆᐊᓘᓲᖑᖕᒪᑦ ᖃᐅᔨᓵᓕᒋᐊᒃᓴᖅ ᐊᒻᒪ 

ᑐᖁᔾᔪᑕᐅᖏᓐᓇᐅᔭᐸᓗᒃᖢᑎᒃ.   

 

ᐊᐃᑉᐸᖓ ᐋᓐᓂᐊᖅᑖᕐᓂᕐᒧᑦ ᓄᖅᑲᕈᑕᐅᑎᑕᐅᓇᓱᒃᑐᖅ ᐱᔾᔪᑎᖃᖅᐳᖅ ᓂᕿᑦᑎᐊᕙᓕᕆᓂᕐᒥᒃ 
ᐃᖃᐃᓕᓴᖃᑦᑕᕐᓂᕐᒥᒡᓗ. ᑕᒪᐃᑎᒍᑦ, ᒥᒃᓴᐅᑕᐅᓯᒪᕗᖅ ᐋᓐᓂᐊᖅᑖᕆᔭᐅᕙᒃᑐᑦ ᐊᑕᐅᓯᐅᓪᓗᐊᖅᑐᖅ 
ᐱᖓᓱᐃᓕᖅᑲᔭᐅᓪᓗᓂ ᐋᓐᓂᐊᓕᖕᓂᒃ ᓱᐴᖅᑐᖅᑎᐅᓂᖏᓐᓄᑦ, ᐊᑕᐅᓯᐅᓪᓗᐊᖅᑐᖅ ᐱᖓᓱᐃᓕᖅᑲᔭᐅᓪᓗᓂ 
ᓂᕿᑦᑎᐊᕙᖕᓂᒃ ᓂᕆᖃᑦᑕᓐᖏᓗᐊᖅᑐᑦ ᐃᖃᐃᓕᓴᖃᑦᑕᓐᖏᓗᐊᖅᑐᓪᓗ, ᐊᑕᐅᓯᐊᓪᓗᐊᖅᑐᖅ 
ᐱᖓᓱᐃᓕᖅᑲᔭᐅᓪᓗᓂ ᓯᕗᓕᖅᓱᖅᑐᑦ, ᐊᕙᑎᑦᑎᓐᓄᑦ ᐊᒻᒪ ᐊᓯᖏᓐᓄᑦ ᐱᔾᔪᑕᐅᔪᓄᑦ. 
 
ᐊᐱᖅᑯᑦ: 
 
10) ᑲᓇᑕᒥᐅᑦ ᐋᓐᓂᐊᓕᓐᓂᑦ ᑳᓐᓱᓕᕆᕙᑦᑐᑦ ᑲᑐᔾᔨᖃᑎᒌᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑮᓇᐅᔭᖃᖅᑎᑕᐅᕙᒻᒪᑕ ᐱᓕᕆᖃᑎᖃᖅᑐᑎᒃ ᑲᓇᑕᒥ ᐊᕕᑦᑐᖅᓯᒪᔪᓂᑦ, ᐅᑭᐅᖅᑕᖅᑑᑉ ᓄᓇᖃᖅᑳᖅᓯᒪᔪᓪᓗ 
ᓄᓇᖏᓐᓂ ᖃᑦᓰᓐᓇᕈᕐᔫᒥᖁᓪᓗᒋᑦ ᑳᓐᓱᓖᑦ ᐊᒻᒪ ᖃᓄᖅᑑᕈᑕᐅᖁᓪᓗᒍ ᐋᓐᓂᐊᖅᑖᖑᕙᑦᑐᖅ. ᖃᓄᕐᓕ 



 

 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᕈᓐᓇᖅᐸᑦ ᑲᓇᑕᒥᐅᑦ ᐋᓐᓂᐊᓕᓐᓂᒃ ᑳᓐᓱᓕᕆᕙᑦᑐᑦ 
ᑲᑐᔾᔨᖃᑎᒌᖏᓐᓂᒃ ᖃᑦᓰᓐᓇᕈᕐᔫᒥᖁᓪᓗᒋᑦ  ᑳᓐᓱᒧᑦ ᐋᓐᓂᐊᓕᖅᐸᑦᑐᑦ ᐊᒻᒪ ᐋᖅᑭᑦᑕᐅᕙᓪᓕᐊᖁᓪᓗᒍ 
ᐋᓐᓂᐊᖅᑖᕈᑕᐅᕙᑦᑐᖅ ᑳᓐᓱ?    

 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᓚᐅᖅᐳᑦ ᑲᓇᑕᒥ 

ᐱᓕᕆᖃᑎᒌᓄᑦ ᑭᒡᒐᖅᑐᐃᔨᐅᔪᓂᒃ ᐋᓐᓂᐊᖅᑖᖅᑕᐃᓕᒪᑎᑦᑎᓂᕐᒧᑦ (CPAC), ᑲᓇᑕᒥ 

ᐋᓐᓂᐊᖅᑖᕆᔭᐅᕙᒃᑐᓕᕆᔩᑦ (CCS) ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᑐᑦᑕᕐᕕᒃ ᑲᓇᑕᒥ (PHAC) ᒪᐃ 17, 2011-

ᖑᑎᓪᓗᒍ ᖃᐅᔨᓇᓱᒃᖢᑎᒃ ᓯᕗᓪᓕᐅᑎᔭᕆᐊᓕᖕᓂᒃ ᒪᒥᔪᐃᑦᑐᑦ ᐋᓐᓂᐊᕆᔭᐅᕙᒃᑐᓂᒃ ᐊᒻᒪ 

ᐋᓐᓂᐊᖅᑖᕆᔭᐅᕙᒃᑐᓂᒃ ᓯᐊᒻᒪᔭᑦᑐᓂᒃ ᓄᓇᕗᒻᒥ ᐊᖏᖃᑎᒌᒍᒪᓪᓗᑎᓪᓗ ᑐᙵᕕᖃᑦᑎᐊᖅᑐᓂᒃ 

ᑲᑐᔾᔨᖃᑎᒌᒍᑕᐅᔪᒪᔪᓂᒃ ᐱᓕᕆᔾᔪᓯᕐᓂᒃ ᓴᖅᑭᑦᑎᔾᔪᑎᒃᓴᓂᒃ ᓯᕗᓪᓕᐅᑎᔭᕆᐊᓖᑦ ᐱᑕᖃᓐᖏᓐᓂᐅᔪᓂᒃ. 

ᐱᖓᓱᓂᒃ ᓯᕗᓪᓕᐅᑎᔭᕆᐊᖃᕆᔭᐅᔪᓂᒃ ᓇᓗᓇᐃᖅᑕᐅᔪᖃᓚᐅᖅᐳᖅ:  

• ᐱᕙᓪᓕᐊᑎᑕᐅᔭᕆᐊᓖᑦ ᐊᐅᓚᑕᐅᑦᑎᐊᖅᑐᓂᒃ ᐃᒡᓕᐊᒃᑯᑦ ᖃᐅᔨᓴᕈᑎᓂᒃ ᐃᑲᔪᖅᓱᖅᑕᐅᓗᑎᒃ  

CPAC-ᑯᓐᓂ ᐊᒻᒪ PHAC-ᑯᓐᓂ; 

• ᑲᑐᔾᔨᖃᑎᒌᑦᑎᐊᕐᓗᑎᒃ ᐱᓕᕆᖃᑎᒌᒡᓗᑎᒃ ᐃᓚᓕᐅᔾᔨᓯᒪᑦᑎᐊᕐᓗᑎᒃ ᐃᓕᓐᓂᐊᖅᑕᐅᓂᕐᒧᑦ 

ᐸᕐᓇᒃᑕᐅᓯᒪᔪᓂᒃ ᓄᓇᓕᖕᓄᑦ-ᑐᕌᖓᓗᑎᒃ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ; ᐊᒻᒪ  

• ᕿᒥᕐᕈᓗᒍ ᐊᒻᒪ ᐋᖅᑭᒃᓱᕐᓗᒍ ᐃᑭᐊᖅᑭᕕᒃᑰᖅᑎᑕᐅᑐᐃᓐᓇᕆᐊᓖᑦ ᑐᑭᓯᒋᐊᒐᒃᓴᑦ ᐱᓕᕆᔾᔪᓰᑦ 

ᓄᓇᕘᒧᑦ. 

 
ᐊᐱᖅᑯᑦ: 
 
11) ᓇᓗᓇᐃᖅᓯᓯᒪᕚᑦ ᑮᓇᐅᔭᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓵᓐᖓᑦᓯᔾᔪᑎᑦᓴᖏᓐᓂᒃ 

ᐋᓐᓂᐊᓂᒃ ᑳᓐᓱᑖᕈᑕᐅᕙᑦᑐᓂᒃ ᐊᑐᖅᑕᐅᔪᒃᓴᓂᒃ ᓄᓇᕗᒥ?    
 
ᑭᐅᔾᔪᑎᒃ: 
 
ᐅᖃᐅᓯᐅᓯᒫᓂᒃᓯᒪᔪᑎᑐᑦ, ᐊᑕᐅᓯᕐᒧᑦ ᐃᓅᓯᕆᔭᐅᔪᖅ ᐱᔾᔪᑕᐅᔪᖅ ᖃᐅᔨᒪᔭᐅᕌᓂᓕᖅᑐᖅ 

ᓴᐳᔾᔨᔾᔪᑕᐅᔪᓐᓇᖅᖢᓂ ᓯᐊᒻᒪᔭᑦᑐᓂᒃ ᐋᓐᓂᐊᓕᖕᓄᑦ ᓂᕆᑦᑎᐊᖃᑦᑕᑐᐊᖅᐸᑕ ᐃᑲᔫᑕᐅᔪᓐᓇᖅᐳᖅ. 

ᐊᔾᔨᒌᓐᖏᑦᑑᑎᑦ ᐱᓕᕆᐊᑦ ᐅᔾᔨᕆᔭᐅᓕᖅᑎᑦᑎᔪᑦ ᓂᕿᑦᑎᐊᕙᓕᕆᔪᓂᒃ ᒪᓂᒻᒪᒃᑕᐅᓯᒪᕗᑦ ᓄᓇᓕᖕᓂᒃ 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᓯᖓᐃᔪᓂᒃ ᓂᕿᑦᑎᐊᕙᓕᕆᔨᓂᒃ ᐱᓕᕆᐊᖅ, ᓄᓇᖃᖅᑳᖅᓯᒪᔪᑦ ᑎᒥᒃᑯᑦ 

ᓱᑲᖃᓗᐊᖅᑐᓄᑦ ᐱᓕᕆᐊᑎᒍᑦ, ᐊᒻᒪ ᓯᕗᓂᒃᓴᖃᑦᑎᐊᖅᑐᓕᕆᔨᒃᑯᑎᒍᑦ. ᐊᓯᖏᓐᓂᒃ ᑮᓇᐅᔭᖅᑕᖃᓕᕐᒥᔪᖅ 

ᐱᔭᒃᓴᐅᓪᓗᑎᒃ ᓂᕿᑦᑎᐊᕙᓕᕆᔨᓂᒃ ᐅᑭᐅᖅᑕᖅᑐᒥᐅᓄᑦ ᑲᓇᑕᒥ ᐱᐅᓯᒋᐊᖅᑕᐅᖁᓪᓗᒍ ᓄᓇᓕᖕᓂ 

ᓂᕿᑦᑎᐊᕙᓕᕆᓂᖅ.  

 

ᒫᓐᓇᐅᔪᖅ ᑲᑎᖦᖢᒋᑦ ᑮᓇᐅᔭᓕᐅᕋᓱᐊᕈᑎᑦ ᑖᒃᑯᓇᙵᑦ ᐱᓕᕆᐊᑦ ᑮᓇᐅᔭᖅᑑᑎᖏᓐᓂᒃ ᐱᓕᕆᔾᔪᑕᐅᓇᓱᒃᑐᓂᒃ 

ᐱᐅᓯᒋᐊᖅᑕᐅᑎᑦᑎᓂᕐᒧᑦ ᓂᕿᑦᑎᐊᕙᓕᕆᓂᕐᒥᒃ $3 ᒥᓕᐊᓐ-ᑖᓚᔅ ᐅᖓᑖᓃᒻᒪᑦ. $1.2 ᒥᓕᐊᓐ-ᒥᒃ 

ᐃᓚᒋᔭᐅᓪᓗᓂ ᑲᓇᑕᒥ ᓯᖓᐃᔪᓄᑦ ᓂᕿᑦᐊᑎᕙᓕᕆᓂᕐᒧᑦ ᐱᓕᕆᐊᖅ, $834,000 ᓂᕿᑦᑎᐊᕙᓕᕆᓂᕐᒧᑦ 

ᐅᑭᐅᖅᑕᖅᑐᒥ ᑲᓇᑕᒥ ᓄᓇᓕᖕᓂ ᐃᓕᓐᓂᐊᕈᑎᓄᑦ (ᑖᒃᑯᐊᒃ ᑕᒪᕐᒥᒃ ᓂᕿᑦᑎᐊᕙᓕᕆᔪᐃᓐᓇᐅᓪᓗᑎᒃ 

ᐱᓕᕆᔾᔪᓯᖏᑦ) ᑐᙵᕕᖃᖅᑎᑕᐅᓪᓗᑎᒡᓗ ᓄᓇᓕᖕᓂ ᓯᕗᓪᓕᐅᑎᔭᕆᐊᓖᑦ, ᐃᓚᖓ ᓄᓇᖃᖅᑳᖅᓯᒪᔪᓂᒃ 

ᑎᒥᒃᑯᑦ ᓱᑲᖃᓗᐊᖅᑐᓄᑦ ᐱᓕᕆᐊᒧᑦ ᐊᒻᒪ ᓯᕗᓂᒃᓴᖃᑦᑎᐊᖅᑐᓕᕆᔨᒃᑯᓐᓄᑦ ᐱᓕᕆᐊᒧᑦ ᓴᓂᕐᕙᒃᑕᐅᒐᔪᒃᐳᑦ 

ᓂᕿᑦᑎᐊᕙᓕᕆᔪᑦ ᐊᔾᔨᐸᓗᖏᓐᓂᒃ ᐱᓕᕆᐊᓄᑦ.  

 



 

 

ᐊᑐᖅᑕᐅᔪᓐᓇᕐᒥᔪᖅ ᓄᖅᑲᕈᑕᐅᔪᓐᓇᖅᖢᓂ ᓯᐊᒻᒪᔭᑦᑐᒥᒃ ᐋᓐᓂᐊᓕᖕᓄᑦ ᑎᐹᒃᑐᕈᓐᓃᖅᑎᑦᑎᔾᔫᒥᓂᖅ. ᒫᓐᓇᐅᔪᖅ 
ᐱᑕᖃᓐᖏᓐᓂᖓᓄᑦ ᐱᓕᕆᕝᕕᒃᑎᒍᑦ ᑮᓇᐅᔭᖅᑑᑎᒃᓴᓂᒃ ᑎᐹᖕᓄᑦ ᒥᒃᖠᒋᐊᕈᑎᒃᓴᓂᒃ ᐱᓕᕆᐊᓂᒃ, ᐱᓕᕆᕝᕕᒃ 
ᐃᖅᑲᓇᐃᔭᖅᑎᑦᑎᓲᖑᕗᑦ ᑕᒪᐃᓐᓂᒃ ᑎᐹᖕᓂᒃ ᒥᒃᖠᒋᐊᖅᑎᑦᑎᓂᕐᒧᑦ ᖃᐅᔨᒪᔨᑕᕐᒥᒃ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ 
ᖃᐅᔨᒪᔨᑕᖅᑕᖃᖅᖢᑎᒃ ᑲᒪᒋᔭᖃᓲᓂᒃ ᑎᐹᖕᓂᒃ ᒥᒃᖠᒋᐊᖅᑎᑦᑎᓂᕐᒧᑦ ᐱᓕᕆᐊᓂᒃ ᓄᓇᕘᓕᒫᒥ 
ᑲᒪᒋᔭᒃᓴᖃᕐᓂᐊᖅᖢᓂᓗ ᐊᑐᓕᖅᑎᑦᑎᓂᕐᒧᑦ ᓴᖅᑭᑉᐸᓪᓕᐊᔪᒃᓴᓄᑦ ᓄᓇᕗᒻᒥ ᑎᐹᖕᓂᒃ ᒥᒃᖠᒋᐊᖅᑎᑦᑎᓂᕐᒧᑦ 
ᐱᓕᕆᔾᔪᓯᕐᒥᒃ ᐱᓕᕆᐊᖑᔪᒃᓴᓂᒃ. ᐱᓕᕆᕝᕕᖕᒥ ᑮᓇᐅᔭᕆᔭᐅᔪᑦ ᐱᑦᑕᐃᓕᑎᑦᑎᓂᕐᒧᑦ, ᐃᓕᓐᓂᐊᖅᑎᑦᑎᓂᕐᒧᑦ 
ᐊᒻᒪ ᓄᖅᑲᖅᑎᑦᑎᓂᕐᒧᑦ ᐱᓕᕆᐊᑦᑎᓐᓂ ᑲᓇᑕᒥᙶᖅᓯᒪᕗᑦ ᐃᑲᔫᑎᖏᓐᓂᒃ ᐊᐃᑦᑑᑎᖏᓐᓂᒡᓗ. ᒫᓐᓇᓕᓴᑦ 
ᑲᓇᑕᒥ ᑮᓇᐅᔭᓕᐅᕋᓱᐊᕈᑎᖏᑦ ᑎᐹᖕᓂᒃ ᒥᒃᖠᒋᐊᖅᑕᐅᓯᒪᔪᑦ ᓄᓇᕗᒻᒥ ᐊᑭᖃᖅᑎᒋᕗᑦ $613,000-ᒥ 
ᐃᓚᖃᒃᑲᓐᓂᖅᖢᑎᒃ ᐱᓕᕆᐊᕆᔭᐅᔪᒪᔪᓂᒃ ᐋᔩᖃᑎᒌᒍᑕᐅᓯᒪᔪᓂᒃ. 
 
ᐊᐱᖅᑯᑦ: 
 
12) ᓇᓗᓇᐃᖅᓯᓯᒪᕚᑦ ᑮᓇᐅᔭᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᐅᔨᓴᕈᑎᑦᓴᖏᓐᓂᒃ 

ᐋᓐᓂᐊᖃᓕᓐᖏᒃᑲᓗᐊᕐᒪᖔᑕ ᑳᓐᓱᒥᒃ ᐊᑐᖅᑕᐅᔪᒃᓴᓂᒃ ᓄᓇᕗᒥ? 
 
ᑭᐅᔾᔪᑎᒃ: 
 
ᓇᓗᓇᑦᑎᐊᕐᒪᓂᓛᒃ ᓈᓴᐅᓯᓕᖅᓯᔭᕆᐊᒃᓴᖅ ᐋᓐᓂᐊᖅᑖᕆᔭᐅᕙᒃᑐᑦ ᓯᐊᒻᒪᔭᑦᑐᓂᒃ ᖃᐅᔨᓴᕈᓰᑦ ᐱᓕᕆᐊᓄᑦ 
ᒫᓐᓇ ᒪᓂᒪᔪᖃᓐᖏᓐᓂᖓᓂ ᓄᓇᕘᒥ ᓄᖑᑕᐅᕙᓪᓕᐊᑐᐃᓐᓇᓲᖑᓂᖏᓐᓄᑦ ᐃᓚᒋᔭᐅᓪᓗᑎᒃ 
ᐊᑭᑦᑐᖅᐸᓪᓕᐊᖏᓐᓇᐅᔭᖅᑐᑦ ᐊᐅᓚᑦᑎᔾᔪᑕᐅᕙᒃᑐᑦ ᐋᓐᓂᐊᕐᕕᖕᓂ. ᐃᒡᓕᐊᒃᑯᑦ ᐋᓐᓂᐊᖅᑖᕆᔭᐅᕙᒃᑐᓄᑦ 
ᖃᐅᔨᓴᕈᓯᖅ ᐋᖅᑭᒃᑕᐅᒑᖓᑦ, ᐊᑭᒋᔭᖓ ᑖᔅᓱᒧᖓ ᐱᓕᕆᐊᒧᑦ ᕿᓂᖅᑕᐅᓚᐅᕐᓗᓂ ᓇᓂᔭᐅᓇᔭᖅᐳᖅ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 006 - 3(3): ᑐᑭᓯᒋᐊᕈᑎᒃᓴᖅ ᑕᓗᕐᔪᐊᑉ ᐋᓐᓂᐊᕕᒃᓴᖓᑕ ᒥᒃᓵᓄᑦ 
 
ᐊᐱᕆᔪᖅ: ᔨᓂ ᐅᒡᔪᖅ, ᒪᓕᒐᓕᐅᖅᑎ (ᓇᑦᑎᓕᒃ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᑕᒑᖅ ᑰᓕ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ 
 
ᐅᓪᓗᖓ: ᔫᓂ 6, 2011 
 
ᐱᒋᐊᕈᑎᒃ: 
ᐅᓪᓗᐊᓂ ᒪᐃ 31, 2011, ᑎᑎᖅᑲᐃᑦ ᑕᓗᕐᔪᐊᑉ ᕼᐊᒻᓕᖓᓐᓂᒃ ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᖕᒥ (TD 41-
3(3)). ᑖᒃᑯᐊ ᑎᑎᖅᑲᐃᑦ ᓇᓗᓇᐃᔭᐃᔪᑦ ᐱᑕᖃᕆᐊᖃᓕᕐᓂᖓᓂᒃ ᓄᑖᒥᒃ ᐋᓐᓂᐊᕐᕕᖕᒥᑦ ᓄᓇᓕᐊᓄᑦ 
ᑕᓗᕐᔪᐊᑉ ᐊᒻᒪ ᓇᓗᓇᐃᔭᐃᓪᓗᑎᒃ ᓄᓇᓖᑦ ᑐᑭᒥᐅᒪᓂᐊᓂᒃ ᖃᓄᐃᓕᓐᓂᕐᒪᖔᑦ ᐅᓪᓗᒥᒧᑦ 
ᐱᐊᓂᒃᑕᐅᒋᐊᖃᕐᓂᖓ ᑖᑦᓱᒪ ᐱᓕᕆᐊᖑᔫᑉ. ᑖᒃᑯᐊ ᑎᑎᖅᑲᐃᑦ ᖃᑦᓯᑲᓪᓚᖕᓂᑦ ᐊᐱᖅᑯᑎᖃᖅᑐᑎᒃ 
ᖃᓄᐃᓕᕐᓂᖓᓂ ᑕᒪᓐᓇ ᐱᓕᕆᐊᖑᔪ.  
 
ᐊᐱᖅᑯᑦ: 
 
1) ᐅᓪᓗᒥᒧᑦ, ᑕᐃᒪᓐᖓᓂᒃ ᐊᐃᐳᕈ 1, 1999, ᖃᑦᓰᑦ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᐸ ᐱᒋᐊᕐᓂᖓᓄᑦ, 

ᐸᕐᓇᒍᑕᐅᓂᖓ, ᑎᑎᕋᐅᔭᖅᓯᒪᓂᖓ ᐊᒻᒪ ᐃᒡᓗᒃᓴᑦ ᓂᐅᕕᐊᕆᔭᐅᔪᑦ ᓄᑖᒧᑦ ᐋᓐᓂᐊᕐᕕᒃᓴᒧᑦ ᑕᓗᕐᔪᐊᓂ? 
 
ᑭᐅᔾᔪᑎᒃ: 
 
ᐸᕐᓇᒃᑕᐅᓂᖓᓄᑦ, ᐱᔫᒥᓵᕈᑕᐅᓂᖓᓄᑦ ᐊᒻᒪ ᑎᑎᕋᐅᔭᖅᑕᐅᓂᖓᓄᑦ ᐊᑭᖏᓐᓄᑦ. ᐊᑭᖏᑦ 
ᑎᑎᕋᐅᔭᖅᑕᐅᓯᒪᖃᑎᒌᓐᓂᖓᓄᑦ ᑐᓂᔭᐅᓚᐅᖅᑐᑦ ᐱᓕᕆᐊᒃᓴᓄᑦ ᓇᐅᔮᓂᑦ, ᐃᒃᐱᐊᕐᔪᖕᒥᑦ ᐊᒻᒪ ᑕᓗᕐᔪᐊᕐᒥᑦ 
ᐋᓐᓂᐊᕐᕕᖕᒥᑦ ᐃᓇᖏᖅᓯᓂᕐᒧᑦ ᐱᔾᔪᑎᒋᓪᓗᒍ ᑖᒃᑯᐊ ᐊᔾᔨᒌᖕᒪᑕ ᑎᑎᕋᐅᔭᖅᑕᐅᓯᒪᓂᖏᑦ. 
 
ᑭᓯᐊᓂ, 2006−ᖑᓚᐅᓐᖏᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᖅᑐᓚᐅᕐᒥᔪᑦ 
$213,000-ᓂᒃ ᓯᕗᓪᓕᕐᒥᑦ ᐱᓕᕆᐊᒃᓴᒧᑦ ᓄᑖᙳᖅᑎᕆᓂᕐᒥᒃ ᐊᒻᒪ ᓴᓇᓂᕐᒥᒃ ᐃᓚᒋᐊᕈᑎᖓᓂᒃ 
ᐋᓐᓂᐊᕐᕕᑐᖃᕐᒥᒃ ᑕᓗᕐᔪᐊᕐᒥᑦ. 
 
ᐊᐱᖅᑯᑏᒃ: 
 
2) ᐅᓪᓗᒥᒧᑦ ᐊᒻᒪ ᑕᐃᒪᓐᖓᓂᒃ ᐊᐃᐳᕈ 1, 1999, ᖃᑦᓯᑦ ᐸᕐᓇᐅᑏᑦ ᐊᒻᒪ ᑎᑎᕋᐅᔭᖅᓯᒪᔪᑦ ᑐᕌᖓᔪᑦ ᓄᑖᒧᑦ 

ᐋᓐᓂᐊᕐᕕᒃᓴᒧᑦ ᓄᓇᓕᐊᓄᑦ ᑕᓗᕐᔪᐊᑉ ᓴᖅᑭᑎᑕᐅᓯᒪᓕᖅᐸᑦ?  
 
3) ᑭᓱᓂᒃ ᐱᔾᔪᑎᖃᖅᐸᑦ ᒫᓐᓇ ᑮᓇᐅᔭᐃᔭᕈᑕᐅᒧᑦ ᐊᔾᔨᒌᓐᖏᑦᑐᓄᑦ ᑎᑎᖃᐅᔭᕈᑕᐅᔪᓄᑦ ᑕᓗᕐᔪᐊᑉ 

ᐋᓐᓂᐊᕐᕕᒃᓵᓄᑦ? 
 
ᑭᐅᔾᔪᑎᒃ: 
 
ᒪᕐᕉᒃ ᑎᑎᕋᐅᔭᖅᑕᐅᓃᒃ ᐱᒋᐊᖅᑎᑕᐅᓯᒪᓕᖅᑑᒃ, ᐊᑕᐅᓯᖅ ᐱᐊᓂᒃᑕᐅᓯᒪᓕᖅᖢᓂ. 
 
ᓯᕗᓪᓕᖅᐹᖅ ᑎᑎᕋᐅᔭᖅᑕᐅᓂᖅ ᐱᕚᓪᓕᕈᑎᑦᓯᐊᖑᓐᖏᓂᕋᖅᑕᐅᓕᓚᐅᖅᑐᖅ ᓴᓇᔭᐅᓂᕐᒧᑦ ᐱᔾᔪᑎᒋᓪᓗᒍ 
ᐱᔭᕆᐊᑐᓂᖓ ᓄᑖᙳᖅᑎᕆᓂᕐᒥᒃ ᐊᐅᓚᑎᑦᓯᑐᐃᓐᓇᕈᓱᒡᓗᓂᓗ ᐋᓐᓂᐊᕐᕕᖕᒥᑦ. 
 
2002/2003-ᒥᑦ, ᓴᓇᔭᕆᐊᓕᖕᓂᒃ ᐱᔨᑦᓯᕋᖅᑎᒃᑯᑦ ᓄᓇᓕᖕᒥᒃ ᒐᕙᒪᒃᑯᓐᓂᒡᓗ ᐱᔨᑦᓯᕋᖅᑎᒃᑯᑦ ᐃᒡᓗᕐᔪᐊᕐᒥᒃ 
ᖃᐅᔨᓴᕐᓂᖃᓚᐅᖅᑐᑦ ᐊᑐᓕᖁᔨᖢᑎᒡᓗ ᓄᑖᙳᖅᑎᕆᓂᕐᒥᒃ ᐃᒡᓗᕐᔪᐊᕐᒧᑦ ᐊᙳᑎᒋᐊᕋᓱᒡᓗᒋᑦ ᒫᓐᓇ 
ᐊᑐᖅᑕᐅᔪᑦ ᑲᓇᑕᓕᒫᒧᑦ ᐃᒡᓗᕐᔪᐊᕐᓄᑦ ᒪᓕᒍᑎᑦ. ᑖᓐᓇ, ᐃᓚᒋᖢᒍ ᐱᔭᕆᐊᖃᕐᓂᖅ ᐊᖏᓂᖅᓴᒥᒃ ᐃᒡᓗᕐᔪᐊᕐᒥᒃ 



 

 

ᓇᓗᓇᐃᖅᑕᐅᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ ᐱᔨᑦᓯᕋᕐᓂᐊᖅᑐᒥᒃ ᓄᓇᓕᖕᒥᑦ 
ᐅᑭᐅᓄᑦ ᖃᐃᔪᓂᒃ, ᓴᕐᕿᑎᑦᓯᓚᐅᖅᑐᖅ ᐱᓕᕆᐊᒃᓴᒥᒃ ᑐᑭᓯᒋᐊᕈᑎᒥᒃ ᐋᕐᕿᒃᓱᖅᑕᐅᔪᖅ ᓄᑖᙳᖅᑎᕆᓂᕐᒧᑦ 
ᐊᒻᒪ ᐃᓚᒋᐊᕈᑎᒧᑦ. ᐊᒻᒪᓗ, 2004-ᒥᑦ, FSC ᐃᒡᓗᕐᔪᐊᕐᓂᒃ ᑎᑎᕋᐅᔭᖅᑎᑦ ᓴᓇᔭᕆᐊᓕᓕᕆᔩᓪᓗ 
ᑐᓂᔭᐅᓚᐅᖅᑐᑦ ᑎᑎᕋᐅᔭᕐᓂᕐᒧᑦ ᐊᖏᖃᑎᒌᒍᑎᒃᑯᑦ ᐱᓕᕆᖁᔭᐅᓂᕐᒥᒃ ᑕᒡᕘᓇ ᐱᔪᒪᓂᖅ ᑐᒃᓯᕋᐅᑎᓂᒃ 
ᐃᓚᒋᐊᕐᓂᕐᒧᑦ ᓄᑖᙳᖅᑎᕆᓂᕐᒧᓪᓗ. 
 
ᐅᑐᐱᕆ 2004-ᖑᑎᓪᓗᓂ, ᓄᓇᕗᑦ ᒐᕙᒪᖓᑦ ᐱᓕᕆᑎᑦᓯᓚᐅᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓂᒡᓗ ᓴᓇᓂᕐᒥᒃ ᐃᓄᑐᖃᐃᑦ ᑲᒪᑦᓯᐊᖅᑕᐅᕕᖓᓐᓂᒃ ᐊᑕᓂᖓᑕ ᑐᒡᓕᐊ ᒪᓕᒐᓕᐅᖅᑎᑦ. 
ᐱᔾᔪᑎᒋᓪᓗᒍ ᐊᓯᐊᓄᑦ ᑐᕌᓕᖅᑎᑕᐅᓂᖓᑦ ᓴᓇᓂᕐᒧᑦ ᑮᓇᐅᔭᖃᖅᑎᑕᐅᓃᑦ ᑭᖑᓂᐊᒍᑦ ᑖᑉᓱᒪ ᓄᓇᕗᑦ 
ᒐᕙᒪᖓᑦᑕ ᐊᑭᑐᔫᑎᓄᑦ ᐸᕐᓇᐅᑎᖓ, ᓄᑖᙳᖅᑎᕆᓂᕐᒥᒃ ᐊᒻᒪ ᐃᓚᒋᐊᕐᓂᕐᒥᒡᓗ ᑎᑎᕋᐅᔭᕐᓂᖅ 
ᓄᕐᖃᖓᑎᑕᐅᕌᓪᓚᓚᐅᖅᑐᖅ. 
 
ᑭᓯᐊᓂ, ᓇᓗᓇᐃᖅᑕᐅᓚᐅᖅᑐᖅ ᑎᑎᕋᐅᔭᕐᓂᕐᒥᒃ ᖃᐅᔨᒋᐊᖅᑎᒧᑦ ᑲᔪᓯᑎᑕᐅᓂᐊᕈᓂ ᐃᓚᒋᐊᕐᓂᖅ ᐊᒻᒪ 
ᓄᑖᙳᖅᑎᕆᓂᖅ ᑕᓗᕐᔪᐊᑉ ᐋᓐᓂᐊᕐᕕᖓᓂᒃ, 5 ᐅᖓᑖᓂᑦ ᓴᓇᓂᕐᒧᑦ ᓇᓃᓐᓂᐅᔪᑦ ᐱᔭᐅᔭᕆᐊᖃᕋᔭᖅᑐᑦ. 
ᐱᔾᔪᑎᒋᓪᓗᒍ ᐱᔭᕆᑐᓂᖓ ᐊᑕᔪᖅ ᑕᒡᕗᖓ ᓇᓃᓐᓂᒃᑰᓕᖓᔪᖅ ᓴᓇᓂᐅᑉ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓂᒃ ᕿᒥᕐᕈᐊᖁᔨᓕᓚᐅᖅᑐᑦ 
ᐱᕚᓪᓕᕈᑎᖃᑦᓯᐊᕐᓂᕆᓇᔭᖅᑕᖓᑕ ᐃᖕᒥᒎᖅᑑᑉ ᐃᒡᓗᐊᕐᔪᐊᑉ. 
 
ᓴᓇᓂᖅ ᐃᖕᒥᒎᖅᑐᖅ ᐃᒡᓗᕐᔪᐊᕐᒥᒃ ᐊᑐᓕᖁᔭᐅᓕᓚᐅᖅᑐᖅ ᐊᖏᖅᑕᐅᖢᓂᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ ᑐᙵᕕᖃᖅᖢᑎᒃ ᑕᐃᖕᓇ ᓇᓃᓐᓂᒃᑰᓕᖓᔪᖅ ᓴᓇᓂᖅ ᐊᒃᑐᐃᓂᖃᒻᒪᕆᒐᔭᕐᓂᖓᓂᒃ 
ᐋᓐᓂᐊᖅᑐᓕᕆᓂᕐᒥᒃ ᐱᔨᑦᓯᕋᕐᓂᐅᑉ ᖃᓄᐃᓐᓂᖓᓂᒃ ᑕᐃᑲᓂ ᑕᓗᕐᔪᐊᕐᒥᑦ. 
 
ᓇᐅᔮᓂᑦ ᑕᓗᕐᔪᐊᕐᒥᓗ ᐱᓕᕆᐊᒃᓴᑦ ᐱᓕᕆᒋᐊᕈᑕᐅᒃᑲᓐᓂᖅᑎᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ 2006-ᒥᑦ, ᓇᓗᓇᐃᖅᑕᐅᓚᐅᖅᑐᖅ ᐃᒃᐱᐊᕐᔪᒃ ᐱᔭᕆᐊᖃᖃᑕᖕᒪᑦ ᐃᓇᖏᖅᑕᐅᓗᓂ 
ᓄᑕᐅᓐᖏᓕᖅᐸᓪᓕᐊᔪᖅ ᐋᓐᓂᐊᕐᕕᖓᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪ ᓄᓇᓕᖕᓂᑦ 
ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᕿᒥᕐᕈᐊᓚᐅᖅᑐᑦ ᐊᐅᓚᑕᐅᕙᒃᑐᑦ ᑕᒪᐃᓐᓂᒃ ᐱᖓᓱᓂᒃ ᐋᓐᓂᐊᕐᕕᖕᓂᑦ ᐊᒻᒪ 
ᐃᓱᒪᓕᐅᓕᖅᖢᑎᒃ ᐊᔾᔨᒌᕐᓚᐅᔭᕐᒪᑕ ᑕᐃᒪᐃᑎᓪᓗᒍ ᐊᔾᔨᒌᒃᑐᒥᒃ ᑎᑎᕋᐅᔭᕐᓂᐅᔪᕐᒥᒃ ᓈᒻᒪᒐᔭᕐᒪᑕ 
ᐱᔭᕆᐊᖃᖅᑕᖏᓐᓄᑦ ᑕᒪᐃᑕ ᓄᓇᓖᑦ. 
 
ᐱᓕᕆᐊᒃᓴᒥᒃ ᑐᑭᓯᒋᐊᕈᑎ ᐊᔾᔨᒌᖕᓂᐅᔪᖅ ᑕᒪᐃᓐᓄᑦ ᐱᖓᓱᓄᑦ ᐃᒡᓗᕐᔪᐊᕐᓄᑦ ᑭᖑᕚᒍᑦ 
ᐋᕐᕿᒃᓱᖅᑕᐅᓕᓚᐅᖅᑐᖅ, ᓴᕐᕿᑎᑕᐅᓕᖅᖢᓂ ᐱᔪᒪᓂᖅ ᑐᒃᓯᕋᐅᑎᓂᒃ, ᐊᒻᒪ ᑎᑎᕋᐅᔭᕐᓂᕐᒧᑦ ᐊᖏᖃᑎᒌᖕᓂᒃᑯᑦ 
ᐱᓕᕆᑎᑦᓯᓂᖅ ᑐᓂᔭᐅᖢᓂ FSC ᐃᒡᓗᕐᔪᐊᕐᓂᒃ ᑎᑎᕋᐅᔭᖅᑎᑦ ᓴᓇᔭᕆᐊᓕᓕᕆᔩᓪᓗ 2008-ᒥᑦ ᑎᑎᕋᐅᔭᕐᓗᒍ 
ᐋᓐᓂᐊᕐᕕᒃᓴᖅ ᓇᐅᔮᓄᑦ, ᑕᒪᓐᓇ ᐊᑐᖅᑕᐅᑲᓐᓂᕋᔭᖅᖢᓂ ᑕᓗᕐᔪᐊᕐᒧᑦ ᐊᒻᒪ ᐃᒃᐱᐊᕐᔪᖕᒧᑦ.  
 
ᑕᐃᒪᙵᑦ 2008-ᒥᑦ, ᑎᑎᕋᐅᔭᖅᑕᐅᓂᖓ ᐋᕐᕿᒃᓱᖅᑕᐅᓯᒪᓕᖅᑐᖅ ᐊᑭᑦᑐᕋᐅᑎᔪᖕᓇᖅᓯᖢᑎᒃ ᑕᓗᕐᔪᐊᕐᒧᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᕐᖃᓇᐃᔭᖅᑎᖏᑦ ᑕᓗᕐᔪᐊᕐᒧᓕᐊᓚᐅᖅᑐᑦ ᓄᕕᐱᕆ 2009-ᒥᑦ 
ᑕᑯᑎᑦᓯᔭᖅᑐᖅᖢᑎᒃ ᑎᑎᕋᐅᔭᕐᓂᕐᒥᒃ ᕼᐋᒻᒪᓚᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ. 
 
ᓅᑕᐅᔪᑦ ᑮᓇᐅᔭᖃᖅᑎᑕᐅᓂᐅᔪᑦ $100,00-ᓂᒃ ᐊᖏᖅᑕᐅᓚᐅᖅᑐᖅ 2011/2012-ᒧᑦ ᐱᐊᓂᒍᑕᐅᓗᓂ 
ᑎᑎᕋᐅᔭᕐᓂᕐᒧᑦ ᐊᓯᔾᔨᕐᓂᐅᔪᓕᒫᑦ (ᐱᔾᔪᑎᒋᓪᓗᒍ ᐊᓯᔾᔨᕐᓂᐅᔪᖕᓇᖅᑐᑦ ᑲᓇᑕᓕᒫᒧᑦ ᐃᒡᓗᕐᔪᐊᕐᓄᑦ ᒪᓕᒍᑎᑦ) 
ᓴᕐᕿᑎᑕᐅᓚᐅᓐᖏᑎᓪᓗᓂ ᐱᔫᒥᓵᕈᑎᑦ ᓴᓇᓂᕐᒧᑦ ᐱᔪᒪᓂᖅ ᑐᒃᓯᕋᐅᑎᓂᒃ. 
 
 
ᐊᐱᖅᑯᑦ: 
 
4) ᖃᓄᐃᓕᓐᓂᖅᐸᑦ ᑖᒃᑯᐊ $352,000 ᐊᖏᕈᑕᐅᓚᐅᖅᑐᑦ ᑕᒡᕙᓂ 2006-07 ᐱᖁᑎᕐᔪᐊᓄᑦ 

ᑮᓇᐅᔭᖅᑑᑎᒃᓴᑦ “ᐋᓐᓂᐊᕐᕕᖕᒧᑦ ᐋᖅᑭᒋᐊᕈᑏᑦ/ᐃᓚᒋᐊᕈᑏᑦ” ᐱᓕᕆᐊᖑᔪᑦ ᑕᓗᕐᔪᐊᓂ?  
 



 

 

ᑭᐅᔾᔪᑎᒃ: 
 
ᐊᖏᓂᖅᐹᖏᑦ ᐊᖏᖅᑕᐅᓯᒪᔪᑦ ᑮᓇᐅᔭᖃᖅᑎᑕᐅᓂᐅᔪᑦ ᓅᑕᐅᓚᐅᖅᑐᑦ ᐊᑐᖅᑕᐅᖢᑎᒡᓗ 2008/2009-ᒥᑦ 
ᑎᑎᕋᐅᔭᖅᑕᐅᓯᒪᖃᖃᑎᒌᖕᓂᕐᒧᑦ ᐅᖃᐅᑕᐅᓯᒪᔪᒧᑦ ᖁᓛᓂᑦ. 
 
ᐊᐱᖅᑯᑦ: 
 
5) ᖃᓄᐃᓕᕙᑦ ᑖᒃᑯᐊ $200,000 ᐊᖏᕈᑕᐅᓚᐅᖅᑐᑦ ᑕᒡᕙᓂ 2008-09 ᐱᖁᑎᕐᔪᐊᓄᑦ ᑮᓇᐅᔭᖅᑑᑎᒃᓴᑦ 

“ᐃᓇᖐᒍᑕᐅᓂᐊᖅᑐᑦ ᐋᓐᓂᐊᕐᕕᐅᑉ” ᐱᓕᕆᐊᖑᓂᖓᓄᑦ #500239 ᑕᓗᕐᔪᐊᓂ? 
 
ᑭᐅᔾᔪᑎᒃ: 
 
ᐊᑭᓪᓚᕆᖏᑦ ᑐᓂᔭᐅᓯᒪᔪᑦ ᑕᓗᕐᔪᐊᖅ ᐃᓇᖏᖅᓯᓂᖅ ᐋᓐᓂᐊᕐᕕᖕᒥᑦ ᐱᓕᕆᐊᒃᓴᒧᑦ 
ᑎᑎᕋᐅᔭᖅᑕᐅᓯᒪᖃᖃᑎᒌᖕᓂᕐᒧᑦ ᐊᖏᖃᑎᒌᖕᓂᒃᑯᑦ ᐱᓕᕆᑎᑦᓯᓂᕐᒧᑦ $553,000-ᖑᓚᐅᖅᑐᑦ 2008/2009-
ᒥᑦ. 
 
ᐊᐱᖅᑯᑦ: 
 
6) ᓇᓪᓕᐊᒃ ᒫᓐᓇ ᖃᓄᐃᓕᖓᓕᖅᐸᑦ ᑖᓐᓇ ᐱᖁᑎᕐᔪᐊᓄᑦ ᐱᓕᕆᐊᒃᓴᖅ # 500239 

(“ᐃᓇᖐᒍᑕᐅᓂᐊᖅᑐᖅ ᐋᓐᓂᐊᕐᕕᖕᒧᑦ”) ᓄᓇᓕᐊᓂ ᑕᓗᕐᔪᐊᑉ?  
 
ᑭᐅᔾᔪᑎᒃ: 
 
ᑎᑎᕋᐅᔭᖅᑕᐅᓂᖅ ᐊᑭᑦᑐᕋᐅᑎᔭᐅᔪᖕᓇᖅᓯᔪᖅ, ᒪᓕᒡᓗᒍ ᐊᑭᑐᔫᑎᒥᒃ ᓴᓇᓂᕐᒧᑦ ᑮᓇᐅᔭᖃᖅᑎᑦᓯᓂᖅ 
ᐊᖏᖅᑕᐅᓯᒪᓗᓂ. ᐃᓚᖏᑦ ᒥᑭᑦᑑᒐᓗᐃᑦ ᐊᓯᔾᔨᕐᓂᐅᔭᕆᐊᖃᖅᑐᒃᓴᐅᔪᑦ ᑎᑎᕋᐅᔭᕐᓂᖅ ᐊᙳᑎᓯᒪᑦᓯᐊᖁᓪᓗᒍ 
2010 ᑲᓇᑕᓕᒫᒥᑦ ᐃᒡᓗᕐᔪᐊᕐᓄᑦ ᒪᓕᒍᑎ ᐱᔭᕆᐊᖃᖅᑐᖁᑎᖏᓐᓄᑦ. 
 
ᐊᐱᖅᑯᑦ: 
 
7) ᖃᖓ ᓴᓇᔭᐅᒋᐊᕐᓂᐊᖅᐸ ᑕᓐᓇ ᓄᑖᖅ ᐋᓐᓂᐊᕐᕕᓴᖅ ᓄᓇᓕᐊᓄᑦ ᑕᓗᕐᔪᐊᑉ? 
 
ᑭᐅᔾᔪᑎᒃ: 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑐᓂᓯᓯᒪᓕᖅᑐᑦ 2013-2017 ᐊᑭᑐᔫᑎᓄᑦ ᐸᕐᓇᐅᑎᒥᒃ 
ᐊᖏᖅᑕᐅᔪᒃᓴᐅᓪᓗᓂ ᑮᓇᐅᔭᓂᒃ ᐊᐅᓚᑦᓯᓂᕐᒥᒃ ᑲᑎᒪᔨᓄᑦ (FMB). ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᑭᑐᔫᑎᓄᑦ ᐸᕐᓇᐅᑎᖓ ᐊᖏᖅᑕᐅᓯᒪᕈᓂᑦ FMB-ᑯᓐᓄᑦ ᐊᒻᒪ ᑭᖑᓂᐊᒍᑦ, ᒪᓕᒐᓕᐅᕐᕕᖕᒥᑦ, 
ᑕᓗᕐᔪᐊᖅ ᐃᓇᖏᖅᓯᓂᖅ ᐋᓐᓂᐊᕐᕕᖕᒥᑦ ᓴᓇᓂᖓ ᐱᒋᐊᕐᕕᖃᕈᖕᓇᖅᑐᖅ 2013/2014-ᒥᑦ. 
 
ᐊᐱᖅᑯᑦ: 
 
8) ᖃᖓ ᓄᓇᕗᑦ ᒐᕙᒪᖏᑦ ᒪᑐᐃᖅᓯᓂᐊᕆᐊᒃᓴᖅ ᓂᕆᐅᒃᐸᑦ ᓄᑖᒥ ᐋᓐᓂᐊᕐᕕᒃᓴᒥᒃ ᑕᓗᕐᔪᐊᓄᑦ? 
 
ᑭᐅᔾᔪᑎᒃ: 
 
ᖁᓛᓂᑦ ᐅᖃᐅᑕᐅᒐᒥᑐᑦ, ᑮᓇᐅᔭᖅᑐᕈᑕᐅᑉ ᐊᖏᖅᑕᐅᖏᒻᒪᑦ ᓱᓕ ᓴᓇᓂᕐᒧᑦ ᑕᓗᕐᔪᐊᖅ ᐃᓇᖏᖅᓯᓂᖅ 
ᐋᓐᓂᐊᕐᕕᖕᒥᑦ. ᑮᓇᐅᔭᖅᑐᕈᑎᑦ ᐊᖏᖅᑕᐅᓂᕈᓂ, ᓂᕆᐅᒋᔭᐅᔪᖅ ᒪᑐᐃᕐᕕᒃᓴᖓ ᑕᓗᕐᔪᐊᖅ ᐃᓇᖏᖅᓯᓂᖅ 
ᐋᓐᓂᐊᕐᕕᖕᒥᑦ ᐱᔪᖕᓇᖅᑐᖅ 2014-2015-ᒥᑦ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 007 - 3(3): ᓄᓇᓕᓐᓂ ᓯᓚᑖᓄᑦ ᐊᑐᕆᐊᓕᕆᓂᕐᒧᑦ ᐊᑐᓚᐅᖅᑐᑦ 
 
ᐊᐱᕆᔪᖅ: ᔨᓂ ᐅᒡᔪᖅ, ᒪᓕᒐᓕᐅᖅᑎ (ᓇᑦᑎᓕᒃ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᒥᓂᔅᑕᖓ 
 
ᐅᓪᓗᖓ: ᔫᓂ 7, 2011 
 
ᐱᒋᐊᕈᑎᒃ: 
ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ, ᐊᖏᕐᕋᔪᓕᕆᓂᕐᒧᓪᓗ 2009-2010 ᐱᖁᑎᕐᔪᐊᓄᑦ ᓇᓚᐅᑦᓵᖅᓯᒪᔪᑦ ᐃᓚᖃᖅᑐᑦ 
$500,000  ᑮᓇᐅᔭᖅᑑᑎᒃᓴᓂᒃ ᓄᓇᓕᖕᓂ ᐊᖅᑯᑎᓕᐅᕐᓂᕐᒧᑦ.  ᑖᒃᑯᐊ ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ  
2010-2011 ᐊᒻᒪ  2011-2012 ᑮᓇᐅᔭᖅᑑᑎᒃᓴᑦ ᐊᑐᓂ ᐃᓗᓕᖃᖅᑐᑦ $500,000 ᑮᓇᐅᔭᖅᑑᑎᒃᓴᓂ 
ᐊᖅᑯᑎᓕᐅᕐᓂᕐᒧᑦ. 
 
ᐊᐱᖅᑯᑦ: 
 
1. ᐊᒡᒍᕐᓗᒋᑦ ᓄᓇᓕᒃᑎᒍᑦ ᐊᒻᒪ ᐱᓕᕆᐊᑎᒍᑦ, ᑭᓲᓚᐅᖅᐸᑦ ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ 

ᐅᖅᑯᑎᓕᐅᕐᓂᕐᒧᑦ ᑮᓇᐅᔭᖅᑐᕈᑎᖏᑦ 2009-2010, 2010-2011 ᐊᒻᒪ 2011-2012 (ᐅᓪᓗᒥᒧᑦ) 
ᐊᕐᕌᒍᖏᓐᓄᑦ? 

 
ᑭᐅᔾᔪᑎᒃ: 
 
1. ᐱᓕᕆᕝᕕᒋᔭᐅᔫᑉ ᐊᑐᖅᑕᕕᓂᖏᑦ ᑮᓇᐅᔭᐃᑦ ᐊᖅᑯᑎᒋᔭᐅᔪᓄᑦ ᐱᓕᕆᐊᖑᔪᒧᑦ ᐊᕐᕌᒍᒋᔭᐅᔪᓄᑦ 2009-

2010-ᒧᑦ, 2010-2011-ᒧᑦ, 2011-2012-ᒧᓪᓗ ᐊᑖᓂ ᐃᒪᓐᓇ ᑎᑎᕋᖅᑕᐅᓯᒪᕗᑦ: 



 

 

 
ᓄᓇᓕᖕᓂ ᐊᖅᑯᑎᒋᔭᐅᔪᓄᑦ ᐱᓕᕆᐊᖑᔪᓄᑦ ᐊᖏᖅᑕᐅᓯᒪᔪᑦ ᑐᓐᓂᖅᑯᑕᐅᓯᒪᔪᑦ 
ᐅᓂᒃᑳᕐᕕᒋᔭᕆᐊᖃᖅᖢᒋᑦ   
ᐊᕐᕌᒍᒋᔭᐅᔪᓄᑦ 2009/10-2011-12     

2010-11 
ᓄᓇᓕᒃ 2009-10 

GN-ᑯᑦ CAF-ᑯᑦ 
2011-12 

ᕼᐋᒻᓚᒋᔭᐅᔪᖅ ᐊᕐᕕᐊᕐᒥᐅᓄᑦ , 70,000   20,000 
ᕼᐋᒻᓚᒋᔭᐅᔪᖅ ᖃᒪᓂ’ᑐᐊᕐᒥᐅᓄᑦ 40,000 30,000 20,000 35,000 
ᕼᐋᒻᓚᒋᔭᐅᔪᖅ ᐃᖃᓗᒃᑑᑦᑎᐊᒥᐅᓄᑦ 45,000 45,000 12,000 35,000 
ᕼᐋᒻᓚᒋᔭᐅᔪᖅ ᐃᒡᓗᓕᒑᕐᔪᖕᒥᐅᓄᑦ 40,000 30,000 40,000 40,000 
ᕼᐋᒻᓚᒋᔭᐅᔪᖅ ᓴᓪᓕᕐᒥᐅᓄᑦ 45,000 15,000 35,000 25,000 
ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ 45,000 30,000 30,000 20,000 
ᕼᐋᒻᓚᒋᔭᐅᔪᖅ ᓴᓂᕋᔭᖕᒥᐅᓄᑦ 30,000   50,000   
ᕼᐋᒻᓚᒋᔭᐅᔪᖅ ᐃᒡᓗᓕᖕᒥᐅᓄᑦ       15,000 
ᓄᓇᓕᐸᐅᔭᖅ ᐃᖃᓗᖕᒥᐅᓄᑦ 15,000       
ᕼᐋᒻᓚᒋᔭᐅᔪᖅ ᑭᒻᒥᕈᒻᒥᐅᓄᑦ   35,000   30,000 
ᕼᐋᒻᓚᒋᔭᐅᔪᖅ ᑰᒑᕐᔪᖕᒥᐅᓄᑦ       25,000 
ᕼᐋᒻᓚᒋᔭᐅᔪᖅ ᖁᕐᓗᖅᑐᕐᒥᐅᓄᑦ   35,000 25,000 25,000 
ᕼᐋᒻᓚᒋᔭᐅᔪᖅ ᐸᓐᓂᖅᑑᕐᒥᐅᓄᑦ       30,000 
ᕼᐋᒻᓚᒋᔭᐅᔪᖅ ᕿᑭᖅᑕᕐᔪᐊᕐᒥᐅᓄᑦ 40,000 40,000 20,000 45,000 
ᕼᐋᒻᓚᒋᔭᐅᔪᖅ ᑲᖏᖅᖠᓂᕐᒥᐅᓄᑦ 40,000 40,000 110,000 45,000 
ᕼᐋᒻᓚᒋᔭᐅᔪᖅ ᓇᐅᔮᕐᒥᐅᓄᑦ 40,000 25,000 40,000 30,000 
ᕼᐋᒻᓚᒋᔭᐅᔪᖅ ᖃᐅᓱᐃᑦᑐᒥᐅᓄᑦ 20,000   8,000   
ᕼᐋᒻᓚᒋᔭᐅᔪᖅ ᓴᓂᑭᓗᐊᒥᐅᓄᑦ   40,000   25,000 
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ - Red 
Fish Lake     30,000 25,000 
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ  - 
Netsilik Lake   25,000     
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ  - 
Middle Lake 15,000   30,000   
ᕼᐋᒻᓚᒋᔭᐅᔪᖅ ᑎᑭᕋᕐᔪᐊᕐᒥᐅᓄᑦ 40,000 40,000 50,000 30,000 
     
ᑲᑎᖦᖢᒋᑦ 500,000 500,000 500,000 500,000 
 



 

 

 

ᓄᓇᓕᖕᓂ ᐊᖅᑯᑎᒋᔭᐅᔪᓄᑦ ᐱᓕᕆᐊᖑᔪᒧᑦ ᐊᑐᖅᑕᐅᓪᓚᑦᑖᖅᑐᕕᓃᑦ ᖃᔅᓯᐅᓂᖏᑦ ᑮᓇᐅᔭᐃᑦ 
ᐊᕐᕌᒍᒋᔭᐅᔪᓄᑦ 2009/10 & 2010/11 

2010-11 
ᓄᓇᓕᒃ 

2009/10 GN-ᑯᑦ CAF-ᑯᑦ 
ᑲᑎᖦᖢᒋᑦ 

ᕼᐋᒻᓚᒋᔭᐅᔪᖅ ᐊᕐᕕᐊᕐᒥᐅᓄᑦ 45,000 70,000  - 115,000 

ᕼᐋᒻᓚᒋᔭᐅᔪᖅ ᖃᒪᓂ’ᑐᐊᕐᒥᐅᓄᑦ 40,000 30,000 20,000 90,000 

ᕼᐋᒻᓚᒋᔭᐅᔪᖅ ᐃᖃᓗᒃᑑᑦᑎᐊᒥᐅᓄᑦ 45,000 30,000 8,000 83,000 

ᕼᐋᒻᓚᒋᔭᐅᔪᖅ ᐃᓗᒡᓕᒑᕐᔪᖕᒥᐅᓄᑦ 32,000 25,000 33,000 90,000 

ᕼᐋᒻᓚᒋᔭᐅᔪᖅ ᓴᓪᓕᕐᒥᐅᓄᑦ 45,000 15,000 35,000 95,000 

ᕼᐋᒻᓚᒋᔭᐅᔪᖅ ᐅᖅᓱᖅᑑᕐᒥᐅᓄᑦ - 24,000 24,000 48,000 

ᕼᐋᒻᓚᒋᔭᐅᔪᖅ ᓴᓂᕋᔭᖕᒥᐅᓄᑦ 30,000 - 50,000 80,000 

ᓄᓇᓕᐸᐅᔭᖅ ᐃᖃᓗᖕᒥᐅᓄᑦ 15,000 - - 15,000 

ᕼᐋᒻᓚᒋᔭᐅᔪᖅ ᑭᒻᒥᕈᒻᒥᐅᓄᑦ - 35,000 - 35,000 

ᕼᐋᒻᓚᒋᔭᐅᔪᖅ ᖁᕐᓗᖅᑐᕐᒥᐅᓄᑦ - 35,000 25,000 60,000 

ᕼᐋᒻᓚᒋᔭᐅᔪᖅ ᕿᑭᖅᑕᕐᔪᐊᕐᒥᐅᓄᑦ 40,000 32,000 16,000 88,000 

ᕼᐋᒻᓚᒋᔭᐅᔪᖅ ᑲᖏᖅᖠᓂᕐᒥᐅᓄᑦ 40,000 39,000 108,000 187,000 

ᕼᐋᒻᓚᒋᔭᐅᔪᖅ ᓇᐅᔮᕐᒥᐅᓄᑦ 40,000 25,000 40,000 105,000 

ᕼᐋᒻᓚᒋᔭᐅᔪᖅ ᐊᐅᓱᐃᑦᑐᒥᐅᓄᑦ -   6,400 6,400 

ᕼᐋᒻᓚᒋᔭᐅᔪᖅ ᓴᓂᑭᓗᐊᒥᐅᓄᑦ - 40,000 - 40,000 
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ - Red 
Fish Lake -   22,000 22,000 
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ - 
Netsilik Lake - 18,400 - 18,400 
ᕼᐋᒻᓚᒋᔭᐅᔪᖅ ᑕᓗᕐᔪᐊᕐᒥᐅᓄᑦ - Middle 
Lake 15,000   22,000 37,000 

ᕼᐋᒻᓚᒋᔭᐅᔪᖅ ᑎᑭᕋᕐᔪᐊᕐᒥᐅᓄᑦ 40,000 40,000 50,000 130,000 
 
 
2010-2011-ᒥ ᐊᕐᕌᒍᒋᔭᐅᔪᒥ, ᒪᕐᕉᖕᓂᒃ ᐊᒻᒨᖓᓪᓗᑎᒃ ᑎᑎᕋᖅᓯᒪᔪᖃᓚᐅᖅᐳᖅ; ᐱᖃᑖ ᓇᓗᓇᐃᒃᑯᓯᖅᓯᒪᔪᖅ 
ᐃᒪᓐᓇ, ᓄᓇᕗᑦ ᒐᕙᒪᖓ, ᓇᓗᓇᐃᔭᐃᓪᓗᓂ ᐱᓕᕆᕝᕕᒋᔭᐅᔫᑉ ᐱᓕᕆᐊᒧᑦ ᑮᓇᐅᔭᓂᒃ ᐊᑐᖅᑕᕕᓂᖏᓐᓂᒃ, 
ᐱᖃᑖᓗ ᐃᒪᓐᓇ ᓇᓗᓇᐃᒃᑯᑦᑎᖅᓯᒪᔪᖅ, CAF, ᓇᓗᓇᐃᔭᐃᓪᓗᓂ ᑮᓇᐅᔭᓂᒃ ᐊᑐᖅᑕᐅᔪᕕᓂᕐᓂᒃ 
ᐱᔭᐅᓚᐅᖅᑐᓂᒃ ᒐᕙᒪᑐᖃᒃᑯᑦ ᓄᓇᓕᖕᓂᒃ ᐋᖅᑭᒋᐊᖅᓯᒃᑲᓐᓂᕐᓂᐊᕐᓗᓂ ᑮᓇᐅᔭᖁᑎᒋᔭᐅᔪᓂᑦ, ᑖᒃᑯᐊᓗ 
ᐊᑕᐅᓯᐊᖅᑎᑕᐅᓪᓗᑎᒃ ᐱᕕᒃᓴᐅᓚᐅᖅᖢᑎᒃ ᐅᑯᐊ, ᑲᓇᑕᒥᐅᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᐊᕐᓂᕐᒧᑦ 
ᐱᕙᒌᔭᖅᓯᒪᔭᖓᑕ ᐊᑖᒍᑦ (ᐱᒋᐊᖅᑎᑦᑎᔪᒪᓂᕐᒧᑦ ᑮᓇᐅᔭᖁᑎᒋᔭᐅᔪᑦ). 
 
ᐊᐱᖅᑯᑦ: 
 
2. ᖃᓄᐃᑦᑐᓂᒃ ᑐᒃᓯᕋᐅᑎᓄᑦ ᐊᒻᒪ ᐅᓂᒃᑳᕆᐊᖃᕐᓂᕐᒧᑦ ᒪᓕᒐᖃᖅᐸᑦ ᐊᑐᖅᑕᐅᔪᓂᒃ 

ᑮᓇᐅᔭᖃᖅᑎᑦᑎᑎᓪᓗᒋᑦ ᓄᓇᓕᖕᓂ ᒐᕙᒪᐅᔪᓄᑦ ᐊᒻᒪᓗ ᐊᓯᖏᓐᓄᑦ ᑎᒥᐅᔪᓄᑦ ᐊᑖᒍᑦ ᐱᓕᕆᕝᕕᐅᑉ 
ᓄᓇᓕᖕᓂ ᐊᖅᑯᑎᓕᐅᕈᑕᐅᖃᑦᑕᖅᑐᓄᑦ ᐱᓕᕆᐊᑎᒍᑦ? 

 
ᑭᐅᔾᔪᑎᒃ: 
 



 

 

2. ᓄᓇᓕᖕᓂ ᐊᖅᑯᑎᒋᔭᐅᔪᓄᑦ ᐱᓕᕆᐊᖑᔪᖅ ᑮᓇᐅᔭᖃᑦᑎᑕᐅᕙᒃᐳᖅ ᐊᐅᓚᑕᐅᕙᒃᖢᓂᓗ ᐅᑯᐊ 
ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᑦ ᐊᑐᐊᒐᐃᑦ ᐊᑖᒍᑦ.  
ᓄᓇᓖᑦ ᑐᙵᓵᖅᑕᐅᕙᒃᐳᑦ ᑐᓂᓯᖁᔭᐅᓪᓗᑎᒃ ᐱᓇᔫᑎᒋᔭᒥᓂᒃ ᐅᐱᕐᙶᖑᓕᕌᖓᑦ ᐊᕐᕌᒍᑕᒫᑦ. ᑖᓐᓇ 
ᐱᓕᕆᕝᕕᒋᔭᐅᔪᖅ ᖃᐅᔨᓴᑦᑎᐊᖁᓗᒍ ᑕᒻᒪᖅᑕᓐᖏᑦᑎᐊᕐᓗᓂ ᑕᒪᒃᑯᓂᖓ ᐱᓇᔫᑎᒋᔭᐅᔪᓂᒃ, ᐅᑯᐊ 
ᑐᓴᖅᑕᐅᔪᒃᓴᑦ ᐱᔭᐅᔪᒪᕙᒃᐳᑦ ᑕᒪᐃᓐᓂ ᐊᑐᓂᑦ ᐱᓇᔫᑎᒋᔭᐅᔪᓂ: 

 
• ᓄᓇᙳᐊᖅ (ᐅᓇᐅᒐᔪᒃᖢᓂᓗ, ᑕᕐᕋᖓ ᐊᑐᕈᓐᓇᖅᑑᑉ ᑲᓇᑕᓕᒫᒥ ᓄᓇᙳᐊᓕᕆᓂᕐᒧᑦ 

ᐊᑐᖅᑕᐅ>ᕙᑦᑑᑉ ᑎᑎᕋᖅᓯᒪᓪᓗᓂ) ᐊᖅᑯᓯᐅᖅᑕᐅᔪᒪᔪᒧᑦ/ᐊᖅᑯᓯᓂᐅᖅᑕᐅᔪᒪᔪᒧᑦ 
ᓇᓗᓇᐃᔭᐃᓗᓂ ᓇᐅᒃᑰᖓᓇᔭᕐᒪᖔᑦ ᖃᓄᕐᓗ ᑕᕝᑭᑎᒋᓇᔭᕐᒪᖔᑦ;  

• ᖃᓄᕆᑦᑑᓂᐊᕐᓂᖓ ᐋᖅᑭᒃᑕᐅᔪᒪᔫᑉ ᐊᖅᑯᑎᐅᑉ/ᐊᖅᑯᓯᓂᐅᑉ (ᓲᕐᓗ ᐃᒪᓐᓇ, ᑎᓴᒪᓕᖕᒧᑦ 
ᐃᖏᕐᕋᔾᔪᑎᑐᑦ ᐊᖅᑯᓯᓂᐅᓗᓂ ᑎᓴᒪᓄᓪᓘᓐᓃᑦ ᐊᒃᓴᓗᐊᓄᑦ ᐃᖏᕐᕋᔪᓐᓇᖅᑐᓄᑦ ᓄᓇᓯᐅᑎᓄᑦ 
ᐊᖅᑯᑎᒋᔭᐅᓗᓂ, ᐊᕐᕌᒍᒋᔭᐅᔪᖅ ᖃᖓᒃᑰᓕᕌᖓᑦ, ᐊᕐᕌᒍᓕᒫᕐᓘᓐᓃᑦ ᐊᑐᕈᓐᓇᕐᓗᓂ); 

 

• ᑲᑎᓕᒫᕐᓗᒍ ᖃᔅᓯᑐᕐᓂᐊᕋᓱᒋᔭᐅᓂᖓ ᐊᖅᑯᑎᐅᑉ/ᐊᖅᑯᓯᓂᐅᑉ ᖃᓄᕐᓗ ᐊᕐᕌᒍᓂᒃ ᐊᑯᓂᐅᑎᒋᔪᖅ 
ᓴᓇᔭᐅᓇᔭᕐᒪᖔᑦ; 

• ᑲᑎᖦᖢᒍ ᐊᑭᖓ ᑕᒪᑐᒪᓂ ᐊᕐᕌᒍᒥ ᓴᓇᔭᐅᓂᖓᑕ; 

• ᓄᓇᓕᖕᒥᐅᑦ ᐱᓕᕆᖃᑕᐅᖁᔭᐅᓇᔭᕐᓂᖏᑦ ᐱᓕᕆᐊᖑᔪᒥᒃ ᐊᐅᓚᑦᑎᔨᒋᔭᐅᓗᑎᒃ 
ᐱᓕᕆᑎᑕᐅᓂᖏᓪᓗ ᓄᓇᓕᖕᓂ ᓄᓇᓖᑦ ᐃᖅᑲᓇᐃᔭᖅᑎᑕᐅᓗᑎᒃ, ᐱᖁᑎᓄᑦ ᓱᕋᓛᓄᓪᓗ 
ᐱᓕᕆᔾᔪᑕᐅᔪᓄᑦ; 

• ᑐᓐᓂᖅᑯᑎᖃᕋᔭᕐᓂᖏᑦ ᐃᓚᐅᓂᕐᒧᓪᓗ ᓂᕆᐅᒡᕕᐅᓂᖏᒃ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ; 

• ᐱᕚᓪᓕᕈᑕᐅᓇᔭᖅᑐᑦ ᑕᒪᑐᒧᖓ ᐊᖅᑭᒃᓯᒪᓕᖅᑎᑕᐅᔪᒪᔪᒧᑦ (ᓲᕐᓗ ᐃᒪᓐᓇ, ᐱᐅᓯᒋᐊᖅᑕᐅᓗᑎᒃ 
ᐊᑐᕈᓐᓇᕐᓂᖏᑦ ᐊᖑᓇᓱᖕᓂᕐᒧᑦ, ᐃᖃᓗᒐᓱᖕᓂᕐᒧᑦ ᑭᐱᙳᐃᔭᕆᐊᖅᑐᕐᕕᐅᕙᒃᑐᓄᓪᓗ; ᐊᒻᒪᓗ 

• ᓇᓕᐊᑐᐃᓐᓇᖅ ᐊᕙᑎᒥᒃ ᐊᒃᑐᖅᓯᓂᐅᕙᒃᑐᑦ ᓂᕆᐅᒋᔭᐅᓚᐅᖅᑐᑦ ᑕᕝᕙᓂ ᐱᓕᕆᐊᖑᔪᒥ 
ᐃᓱᒪᒋᔭᐅᔪᓪᓗ ᓄᓇᒥᒃ ᐊᑐᕐᓂᕐᒧᑦ ᐱᔪᓐᓇᐅᑎᒋᔭᐅᔪᒪᔪᑦ ᐃᒪᕐᒧᓪᓘᓐᓃᑦ ᓚᐃᓴᖃᕆᐊᖃᕐᓂᕐᒧᑦ 
ᐱᔭᐅᔪᒪᓯᒪᔪᑦ. 

ᑕᒪᕐᒥᑦᑎᐊᖅ ᐱᓇᔫᑎᒋᔭᐅᓯᒪᔪᑦ ᐱᔭᐅᓯᒪᓕᑐᐊᖅᐸᑕ, ᖃᐅᔨᓴᖅᑕᐅᓪᓗᑎᒃ 
ᓇᒧᙵᖅᑕᐅᔪᒃᓴᐅᑎᑕᐅᓕᖃᑦᑕᖅᐳᑦ ᒪᓕᒃᑐᖃᖅᖢᓂ ᐅᑯᓂᖓ ᑎᓴᒪᓂᒃ ᒪᓕᒃᑕᐅᕙᒃᑐᓂᒃ ᑖᒃᑯᐊ 
ᐱᔭᐅᓪᓗᑎᒃ ᐊᐅᓚᑦᑎᓂᕐᒧᑦ ᐊᑐᐊᒐᕆᔭᐅᔪᓂᑦ: 

• ᖃᓄᖅ ᐊᖏᑎᒋᔪᒥᒃ ᑖᓐᓇ ᐱᓇᔫᑎᒋᔭᐅᔪᖅ ᐊᖑᒻᒪᑎᑎᒋᖕᒪᖔᑦ ᐱᓕᕆᐊᖑᔪᒧᑦ 
ᑐᕌᕆᔭᐅᔪᒪᔪᓂᒃ;  

• ᖃᓄᖅ ᐊᔪᓐᖏᓐᓂᖃᖅᑎᒋᖕᒪᖔᑦ ᓄᓇᓕᒃ ᐊᐅᓚᑦᑎᓂᐊᕐᓗᓂ ᑲᒪᒋᔭᖃᕐᓂᐊᕐᓗᓂᓗ 
ᐱᓕᕆᐊᒃᓴᒥᒃ;  

• ᖃᓄᖅ ᐊᖏᑎᒋᔪᒥᒃ ᓄᓇᓕᖕᒥᐅᑦ ᑐᓂᓯᔪᓐᓇᖅᑎᒋᓇᔭᕐᒪᖔᑕ ᑮᓇᐅᔭᖁᑎᒋᔭᐅᓂᐊᖅᑐᓄᑦ 

ᐱᓕᕆᐊᖑᔪᒧᑦ; ᐊᒻᒪᓗ  

• ᖃᓄᖅ ᐊᖏᑎᒋᓂᖓ ᓄᓇᓕᖕᒥᐅᑦ ᐃᖅᑲᓇᐃᔭᖅᑎᑕᐅᓂᖏᑦ ᓄᓇᓕᖕᓂᓗ ᐱᓕᕆᔾᔪᑕᐅᕙᒃᑐᑦ 

ᖃᓄᖅ ᐊᑐᖅᑕᐅᑎᒋᖕᒪᖔᑕ. 

ᖃᔅᓯᐅᓂᕆᔭᖏᑦ ᐱᓕᕆᕝᕕᒋᔭᐅᔫᑉ ᑐᓐᓂᖅᑯᑎᒋᖃᑦᑕᖅᑕᖏᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᑕᒪᐃᓐᓄᑦ ᐊᑐᓂᑦ 
ᓄᓇᓕᖕᓄᑦ ᑐᙵᕕᖃᖅᑎᑕᐅᕙᒃᐳᑦ ᖃᔅᓯᐅᓂᕆᔭᖏᓐᓄᑦ ᐱᔭᐅᔪᒪᓯᒪᔪᑦ, ᓇᒧᙵᖅᑕᐅᓕᖅᑎᑕᐅᓯᒪᓂᖏᑦ 
ᐊᑐᖅᑎᑕᐅᔪᑦ ᐊᑐᖅᑐᖃᖅᖢᓂ ᖁᓛᓂ ᑎᑎᕋᖅᓯᒪᔪᓂᒃ, ᐊᑐᖅᑐᖃᖅᖢᓂᓗ ᖃᐅᔨᒪᔾᔪᑕᐅᔪᓐᓇᖅᑐᒥᒃ ᖃᓄᖅ 



 

 

ᐅᓄᖅᑎᒋᓂᖏᓐᓂᒃ ᑮᓇᐅᔭᐃᑦ ᒪᓂᒪᑎᑕᐅᕙᒃᑐᑦ ᑕᐅᑐᒃᑐᖃᖅᖢᓂ ᑲᑎᖦᖢᒋᑦ ᖃᔅᓯᐅᓂᕆᔭᖏᑦ ᐱᔭᐅᔪᒪᓯᒪᔪᑦ 
ᑕᒪᐃᓐᓂ ᓄᓇᓕᓕᒫᓂᑦ. 

ᓲᕐᓗ ᐃᒪᓐᓇ, 100,000-ᓂᒃ ᐱᔪᒪᔾᔪᑕᐅᔪᖅ, ᓇᓃᑎᑕᐅᓂᖓ 27-ᒦᑎᑕᐅᓪᓗᓂ ᐱᔪᖃᕈᓐᓇᖅᐸᒃᑎᓪᓗᒍ 40-ᓂᒃ, 
ᐊᕐᕌᒍᒋᔭᐅᔪᒥ ᑲᑎᖦᖢᒋᑦ ᐱᔭᐅᔪᒪᓯᒪᔪᑦ 1.6 ᒥᓕᐊᓐ-ᖑᒃᐸᑕ ᐃᒪᓐᓇ ᑕᐅᑦᑐᖃᕋᔭᖅᐳᑦ: 

 

100,000 X (27/40) X (500/1600) = 21,093.75 

ᑕᒪᐃᑎᒍᑲᓴᑦᑎᐊᖅ ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᖃᓂᓛᖓᓄᑦ  5,000-ᒧᐊᖅᑎᑕᐅᓯᒪᕗᑦ. 

ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ 25,000 ᑐᖔᓃᑦᑐᑦ ᑐᓐᓂᖅᑯᑕᐅᕙᒃᐳᑦ ᐊᑕᐅᓯᐊᖅᑕᐅᓪᓗᑎᒃ 
ᐊᑭᓕᐅᑕᐅᓪᓗᑎᒃ ᐱᓕᕆᔪᖄᓪᓚᓚᐅᖅᑎᓪᓗᒍ ᑐᓐᓂᖅᑯᑕᐅᔪᓄᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ ᐊᖏᖃᑎᒌᒍᑎᒥᒃ. 
ᑐᓐᓂᖅᑯᑕᐅᔪᑦ ᐅᓂᒃᑳᕐᕕᒋᔭᕆᐊᖃᖅᖢᒋᑦ 25,000 ᐅᖓᑖᓃᑦᑐᑦ ᑐᓐᓂᖅᑯᑕᐅᕙᒃᐳᑦ ᒪᕐᕈᐃᓕᔭᐅᓪᓗᑎᒃ 
ᐊᑭᓕᐅᑕᐅᓪᓗᑎᒃ, ᓯᕗᓪᓕᖓ ᐊᑭᓕᐅᑕᐅᔪᖅ 80%-ᒋᓪᓗᓂᐅᒃ ᐊᑕᓐᖏᖏᖅᖢᒍ ᑐᓐᓂᖅᑯᑕᐅᔪᒃᓴᐅᑉ 
ᐅᓂᒃᑳᕐᕕᒋᔭᕆᐊᖃᖅᖢᒍ, ᑐᓂᔭᐅᕙᒃᖢᓂ ᑖᓐᓇ ᐱᓕᕆᐊᖑᐊᓂᑐᐊᕌᖓᑦ ᐊᖏᖃᑎᒌᒍᑕᐅᓯᒪᔪᖅ; ᐊᐃᑉᐸᖓ 
20%-ᒋᓪᓗᓂᐅᒃ, ᑐᓐᓂᖅᑯᑕᐅᕙᒃᖢᓂ ᐱᔪᖃᕌᖓᑦ ᑎᑎᕋᖅᓯᒪᔪᓂᒃ ᓄᓇᓕᖕᓂ ᑮᓇᐅᔭᐃᑦ 
ᐊᑐᖅᑕᐅᓚᐅᕐᓂᖏᓐᓄᑦ ᖃᓄᕐᓗ ᐱᓕᕆᔪᖃᖅᑎᒋᓯᒪᓕᕐᒪᖔᑦ ᑕᒪᑐᒪᓂ ᐱᓕᕆᐊᖑᔪᒥ. 

ᓄᓇᓖᑦ ᓂᕆᐅᒋᔭᖃᕐᕕᐅᕗᑦ ᐅᓂᒃᑳᕋᔭᕐᓂᖏᓐᓂᒃ ᑕᒪᐃᓐᓄᑦᑎᐊᖅ ᑮᓇᐅᔭᓄᑦ ᐊᑐᕐᕕᒋᓚᐅᖅᑕᓕᒫᒥᓄᑦ 
ᐊᒃᑐᐊᓂᖃᑲᐅᑎᒋᔪᓄᑦ ᑕᒪᑐᒧᖓ ᐱᓕᕆᐊᖑᔪᒧᑦ ᑐᓂᓯᔪᒪᓪᓗᑎᒡᓗ ᓄᑖᙳᕆᐊᖅᓯᒪᓕᖅᑐᓂᒃ ᓄᓇᙳᐊᒥᒃ 
ᐅᖃᖅᓯᒪᔪᓂᒡᓘᓐᓃᑦ ᐱᓕᕆᐊᖑᔪᓄᑦ ᐱᔭᕇᖅᑕᐅᕙᒃᑐᓄᑦ ᑕᒪᐃᓐᓂ ᐊᕐᕌᒍᒋᔭᐅᔪᓂ. 
 
ᐊᐱᖅᑯᑦ: 
 
3. ᐱᓪᓗᒋᑦ ᓄᓇᓕᖕᓂ ᐊᖅᑯᓯᐅᕈᑕᐅᖃᑦᑕᖅᑐᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᓂᑯᑦ ᐊᕐᕌᒍᖏᓐᓂ 2009-2010, 

2010-2011 ᐊᒻᒪ 2011-2012 (ᐅᓪᓗᒥᒧᑦ ᑎᑭᓪᓗᒋᑦ) ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ ᓄᓇᓕᖏᓐᓂ 
ᐅᖅᓱᖅᑑᑉ ᐊᒻᒪᓗ ᑕᓗᕐᔪᐊᑉ, ᑭᓇᒃᑯᓐᓂᒃ ᑳᓐᑐᕌᒃᑎᓂᒃ ᑳᓐᑐᕌᒃᓯᓚᐅᖅᐸᑦ ᐃᖅᑲᓇᐃᔭᕐᓂᐊᖅᑐᓂᒃ ᐊᒻᒪᓗ 
ᖃᓄᖅ ᑳᓐᑐᕌᒃᑎᑦ ᓂᕈᐊᖅᑕᐅᓚᐅᖅᐸᑦ? 

 
ᑭᐅᔾᔪᑎᒃ: 
 
3. ᐱᓕᕆᕝᕕᒋᔭᐅᔫᑉ ᐱᓕᕆᐊᒃᓴᕆᔭᖓ ᓄᓇᓕᖕᓂ ᐊᖅᑯᑎᒋᔭᐅᕙᒃᑐᓄᑦ ᐱᓕᕆᐊᖑᔪᓄᑦ 

ᑮᓇᐅᔭᖃᖅᑎᑦᑎᔭᕆᐊᖃᕐᓂᐅᕗᖅ ᓴᓇᔾᔪᑕᐅᓂᐊᖅᑐᓂᒃ ᓇᑉᐸᖅᑎᕆᔾᔪᑕᐅᓗᑎᒃ ᓄᓇᓕᖕᓂ 
ᓇᖕᒥᓂᕆᔭᐅᔪᓂᒃ ᓇᑉᐸᖅᑎᖅᑕᐅᓯᒪᔪᓂᒃ. ᑖᓐᓇ ᐱᓕᕆᕝᕕᒋᔭᐅᔪᖅ ᐃᓚᐅᕙᓐᖏᓚᖅ ᓂᕈᐊᕆᔭᖃᕐᓂᕐᒥᒃ 
ᐱᓕᕆᑎᑦᑎᓂᕐᒥᒡᓘᓐᓃᑦ ᑳᓐᑐᓛᖃᖅᑎᒋᔭᐅᔪᓂᒃ. 

 
ᐊᐱᖅᑯᑦ: 
 
4. ᑎᑭᓪᓗᒍ ᔫᓂ 7, 2011, ᖃᓄᐃᓕᖓᓕᖅᐸᑦ ᓄᓇᓕᖕᓂ ᐊᖅᑯᓯᐅᕈᑕᐅᖃᑦᑕᖅᑐᓄᑦ ᐱᓕᕆᐊᑦ 

ᑮᓇᐅᔭᖃᖅᑎᑕᐅᓂᑯᑦ ᐊᕐᕌᒍᖏᓐᓂ 2009-2010, 2010-2011 ᐊᒻᒪ 2011-2012 (ᐅᓪᓗᒥᒧᑦ ᑎᑭᓪᓗᒍ) 
ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ ᓄᓇᓕᖓᓐᓂ ᐅᖅᓱᖅᑑᑉ ᐊᒻᒪᓗ ᑕᓗᕐᔪᐊᑉ? 

 
ᑭᐅᔾᔪᑎᒃ: 
 
4. ᐅᖅᓱᖅᑑᕐᒥ Swan Lake-ᒧᙵᐅᖓᔪᖅ ᐊᖅᑯᑎ ᓴᓇᔭᐅᓯᒪᕗᖅ ᐃᓂᒧᑦ ᐃᑳᕐᕕᓕᐅᕆᐊᖃᖅᑐᒧᑦ 

ᑎᑭᓯᒪᓪᓗᓂ. ᐊᕐᕌᒎᓵᖅᑐᓂ ᑮᓇᐅᔭᖁᑎᒋᔭᐅᔪᑦ ᓄᓇᓕᖕᓂ ᐊᖅᑯᑎᓕᐅᕐᓂᕐᒧᑦ ᐱᓕᕆᐊᖑᖃᑦᑕᖅᑐᑦ 
ᐊᑐᖅᑕᐅᖃᑦᑕᖅᓯᒪᕗᑦ ᐋᖅᑭᒃᓱᐃᔾᔪᑕᐅᓪᓗᑎᒃ ᓈᒻᒪᒐᔭᖅᑐᒥᒃ ᐃᑳᕐᕕᒃᓴᐅᑉ ᑕᐅᒃᑐᒃᓴᖓᓂᒃ 
ᓂᐅᕕᕈᑕᐅᓪᓗᑎᒡᓗ ᐊᐅᓚᖅᑎᑦᑎᔾᔪᑕᐅᓪᓗᑎᒡᓗ ᐃᑳᕐᕕᓕᐅᕈᑎᒃᓴᓂᒃ.  



 

 

2010-11-ᖑᑎᓪᓗᒍ ᓄᓇᓕᖕᒥᐅᑦ ᐅᖃᖅᓯᒪᔭᖓᑦ ᐱᓕᕆᐊᕆᔪᒪᓂᕋᖅᓯᒪᓪᓗᒍ ᐃᓕᐅᖅᑲᐃᓇᔭᕐᓂᖅ 
ᑕᒪᑐᒥᖓ ᐃᑳᕐᕕᖕᒥᒃ; ᑭᓯᐊᓂᑦᑕᐅᖅ, ᐱᔾᔪᑎᒋᓪᓗᒋᑦ “ᓄᓇᓕᖕᓂ ᐱᓕᕆᔾᔪᑕᐅᓇᔭᖅᑐᑦ 
ᐊᔪᕐᓂᖏᓐᓄᑦ/ᓄᓇᓕᖕᓂ ᖁᐊᖅᐸᓪᓕᐊᔪᖃᕐᓂᖓᓄᑦ” ᑕᒪᓐᓇ ᐱᓕᕆᐊᒃᓴᕆᔭᐅᓚᐅᖅᑑᒐᓗᐊᖅ 
ᐱᔭᕇᖅᑕᐅᓚᐅᓐᖏᓚᖅ ᐱᕙᒌᔭᖅᑕᐅᓯᒪᓂᕐᒥᑎᑐᑦ. ᓄᓇᓕᖕᒥᐅᑦ ᐱᕙᒌᔭᖅᓯᒪᔪᑦ ᑕᒪᑐᒥᐊ ᐱᓕᕆᐊᒃᓴᒥᒃ 
ᐱᓕᕆᐊᖃᓕᕈᒪᓪᓗᑎᒃ 2011-12-ᖑᓕᖅᐸᑦ. 

 

ᐊᕐᕌᒎᓵᖅᑐᓂ ᑭᖑᓂᑦᑎᓐᓂ ᑕᓗᕐᔪᐊᕐᒥᐅᑦ ᐱᓕᕆᐊᖃᖃᑦᑕᖅᓯᒪᕗᖅ ᐊᑕᐅᑦᑎᒃᑰᖅᑎᖦᖢᒋᑦ 
ᑕᑭᒡᓕᒋᐊᖅᑎᖦᖢᒋᑦ ᐊᖅᑯᑏᑦ ᐅᑯᓄᙵᐅᖓᔪᑦ Middle Lake, Netsilik Lake, ᐊᒻᒪᓗ Red Fish Lake. 
ᑕᒪᑐᒪᓂ ᐊᕐᕌᒍᒥ ᑐᓐᓂᖅᑯᑕᐅᓯᒪᔪᑦ ᑮᓇᐅᔭᖅᑖᕈᒪᔾᔪᑕᐅᑐᐃᓐᓇᖅᐳᑦ ᐊᖅᑯᓯᓂᕆᔭᐅᔪᒧᑦ Red Fish Lake-
ᒧᙵᐅᖓᔪᒧᑦ. ᒪᓕᒃᖢᒍ ᓄᓇᓕᖕᒥᐅᑦ 2011-12-ᒥ ᑐᓐᓂᖅᑯᑎᒋᓚᐅᖅᑕᖓᑦ, ᐊᖅᑯᓯᓂᕆᔭᐅᔪᖅ Red Fish 
Lake-ᒧᙵᐅᖓᔪᖅ ᐲᔭᐃᕝᕕᐅᔭᕆᐊᖃᖅᐳᖅ ᐊᖏᔫᑎᓂᒃ ᐅᔭᖅᑲᓂᒃ ᐅᔭᕋᓱᒡᔪᖕᓂᒡᓗ, ᑐᐊᑉᐱᖅᓱᖅᑕᐅᓗᓂ, 
ᐊᖏᔪᑲᓪᓚᖕᒥᒡᓗ ᐱᓕᕆᔪᖃᕐᓗᓂ ᐱᖓᓱᓪᓗᐊᑕᕐᓄᑦ ᑰᖕᓄᑦ ᐃᑳᕐᕕᐅᖃᑦᑕᕐᓂᐊᖅᑐᓄᑦ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 008 - 3(3): ᐊᑭᑐᔪᖅᑐᕈᑎᓄᑦ ᐱᓕᕆᐊᒧᑦ ᐊᓯᔾᔨᕈᑏᑦ 
 
ᐊᐱᕆᔪᖅ: ᕗᕆᑦ ᓯᐊᓐ, ᒪᓕᒐᓕᐅᖅᑎ (ᕿᑭᖅᑖᓘᑉ ᓂᒋᐊ) 
 
ᐊᐱᕆᕕᐅᔪᖅ: ᐊᖓᔪᖅᑳᖅ ᓗᐊᓐ ᑯᓱᒐᖅ, ᓄᓇᓕᓐᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ ᒥᓂᔅᑕᖓ 
 
ᐅᓪᓗᖓ: ᔫᓂ 9, 2011 
 
ᐊᐱᖅᑯᑦ: 
 
1. ᐊᒡᒍᖅᑐᖅᓯᒪᓗᒋᑦ ᐊᕐᕌᒍᒥ, ᓄᓇᓕᖕᓂ ᐊᒻᒪᓗ ᐱᓕᕆᐊᕆᔭᐅᓯᒪᔪᓂ, ᖃᓄᐃᑦᑐᓂᒃ ᐊᓯᔾᔨᕈᑎᓂᒃ 

ᑎᓕᓯᒍᑎᓚᐅᖅᐱᓯ 2008-09−ᒥᓗ ᐊᒻᒪᓗ 2009-2010 ᐊᒻᒪᓗ 2010-11−ᒥ ᐊᕐᕌᒍᓂ ᓴᓇᓂᕐᒧᑦ 
ᐃᒡᓗᕐᔪᐊᓂᒃ ᐊᐅᓚᑕᐅᔪᓂᒃ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᓐᓄᓪᓗ? 

 
ᑭᐅᔾᔪᑎᒃ: 
 
o ᑕᑯᒋᐊᕈᓐᓇᖅᑕᐃᑦ ᑎᑎᖅᑲᖅ ᐃᓚᓕᔾᔭᐅᓯᒪᔪᖅ 
 
ᐊᐱᖅᑯᑦ: 
 
2. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, ᓄᓇᓖᓪᓗ ᐱᓕᕆᐊᓪᓗ, ᓱᓇᒥᒃ ᐱᔾᔪᑎᖃᖅᖢᑎᒃ ᐊᑐᓂ 

ᐊᓯᔾᔨᖅᑕᐅᓂᕐᒧᑦ ᑎᓕᓯᒍᑕᐅᓯᒪᕙᑦ? 
 
ᑭᐅᔾᔪᑎᒃ: 
 
o ᑕᑯᒋᐊᕈᓐᓇᖅᑕᐃᑦ ᑎᑎᖅᑲᖅ ᐃᓚᓕᔾᔭᐅᓯᒪᔪᖅ 
 
ᐊᐱᖅᑯᑦ: 
 
3. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, ᓄᓇᓖᓪᓗ ᐱᓕᕆᐊᓪᓗ, ᑭᒃᑯᑦ ᐱᔪᓐᓇᖅᑎᑎᓚᐅᖅᐸᑦ 

ᐊᓯᔾᔩᓂᕐᒧᑦ ᑎᓕᓯᒍᑎᓂᒃ? 
 
ᑭᐅᔾᔪᑎᒃ: 
 
o ᑕᑯᒋᐊᕈᓐᓇᖅᑕᐃᑦ ᑎᑎᖅᑲᖅ ᐃᓚᓕᔾᔭᐅᓯᒪᔪᖅ 
 
ᐊᐱᖅᑯᑦ: 
 
4. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, ᓄᓇᓖᓪᓗ ᐱᓕᕆᐊᓪᓗ, ᑭᒃᑯᑦ ᐱᓕᕆᑎᑕᐅᓚᐅᖅᐸᑦ 

ᐊᓯᔾᔨᖅᑕᐅᓂᖏᓐᓄᑦ ᑎᓕᓯᒍᑕᐅᔪᓂᒃ? 
 
ᑭᐅᔾᔪᑎᒃ: 
 
o ᑕᑯᒋᐊᕈᓐᓇᖅᑕᐃᑦ ᑎᑎᖅᑲᖅ ᐃᓚᓕᔾᔭᐅᓯᒪᔪᖅ 
 
ᐊᐱᖅᑯᑦ: 
 



 

 

5. ᐊᒡᒍᖅᓯᒪᓗᑎᒃ ᐊᕐᕌᒍᓂ ᑎᑎᕋᖅᓯᒪᓗᑎᒃ, ᓄᓇᓖᓪᓗ ᐱᓕᕆᐊᓪᓗ, ᖃᑦᓯᑐᓚᐅᑎᐸᑦ 
ᐊᓯᔾᔨᖅᑕᐅᖁᔭᐅᓚᐅᖅᑐᑦ ᐊᑐᓂ? 

 
ᑭᐅᔾᔪᑎᒃ: 
 
o ᑕᑯᒋᐊᕈᓐᓇᖅᑕᐃᑦ ᑎᑎᖅᑲᖅ ᐃᓚᓕᔾᔭᐅᓯᒪᔪᖅ 
 
ᓄᓇᕗᒻᒥ ᒐᕙᒪᒃᑯᑦ ᐃᓱᒫᓘᑎᖃᖅᓯᒪᕗᑦ ᐊᒥᓱᕈᖅᐸᓪᓕᐊᓂᖏᓐᓄᑦ ᐊᒻᒪᓗ ᐊᑭᑦᑐᖅᐸᓪᓕᐊᓂᖏᓐᓄᑦ 
ᐊᑭᑐᔪᖅᑐᕈᑎᓂᑦ ᐊᓯᔾᔨᖅᑕᐅᖁᔭᐅᓯᒪᔪᑦ ᐊᒥᓱᑲᓪᓚᐅᓕᖅᑐᓂᑦ ᐊᕐᕌᒍᓂᑦ. ᐊᒥᓱᕈᖅᐸᓪᓕᐊᓂᖏᓐᓄᑦ 
ᐊᓯᔾᔨᖅᑕᐅᖁᔭᐅᕙᑦᑐᑦ ᐃᑲᔫᑎᖃᖅᓯᒪᕗᑦ ᐅᑯᓄᖓ, ᐊᓯᖃᒃᑲᓂᖅᑐᑎᓪᓗ, ᐅᑯᐊᖑᓪᓗᑎᒃ: 

o ᐱᑐᖃᐅᓗᐊᓕᕐᓂᖏᑦ ᐊᑐᐊᒐᐃᑦ ᐊᒻᒪᓗ ᒪᓕᒐᐃᑦ ᐊᑦᑐᐊᓂᖃᕈᓐᓃᖅᑐᑦ ᐋᖅᑭᐅᒪᔾᔪᑎᓄᑦ 
ᐱᑕᖃᖁᔭᐅᔪᓄᑦ ᓄᓇᕗᒻᒥᐅᓄᑦ; 

o ᐃᖅᑲᓇᐃᔮᖑᓂᖓ ᓇᓗᓇᐃᔭᑦᑎᐊᖅᓯᒪᓐᖏᓗᐊᖅᑐᖅ; ᑕᐃᒪᐃᒻᒪᑦ ᐊᓯᔾᔨᖅᑕᐅᒋᐊᖃᓕᓲᖑᕗᖅ 
ᐱᓕᕆᐊᑦ ᐊᖏᕈᑕᐅᒌᖅᓯᒪᓕᕋᓗᐊᖅᑎᓪᓗᒋᑦ; 

o ᐊᓯᔾᔨᖅᑕᐅᓂᖏᑦ ᓇᓗᓇᐃᒃᑯᑎᖏᑕ ᐊᒻᒪᓗ ᒪᓕᒐᐃᑦ; 
o ᑐᐊᕕᕐᓇᖅᑐᖃᖅᑎᓪᓗᒍ; 
o ᐃᓪᓗᖃᕐᕖᑦ ᖃᓄᐃᓐᓂᖏᑦ (ᓱᕋᖅᑎᕐᓂᖏᑦ); ᐊᒻᒪᓗ 
o ᐱᓕᕆᐊᑉ ᐋᖅᑭᒋᐊᖅᑕᐅᓂᖏᑦ 

 
ᓄᓇᕗᒻᒥ ᒐᕙᒪᒃᑯᑦ ᐊᖏᕈᑎᖃᖃᑦᑕᖅᓯᒪᕗᑦ ᑕᕝᕙᐅᒌᖅᑐᓂᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑏᑦ 
ᐱᓕᕆᐊᖑᓂᖏᓐᓂᑦ, ᑕᒪᓐᓇ ᐱᓪᓗᒍ ᐱᓕᕆᕝᕖᑦ ᐱᓕᕆᑦᑎᐊᕐᓂᖅᓴᐅᖃᑦᑕᕆᐊᖃᕐᓂᐊᓕᖅᐳᑦ ᓯᕗᕐᖓᒍᑦ 
ᐸᕐᓇᐃᔭᐃᑎᓪᓗᒋᑦ ᓄᐊᑦᑎᖁᓪᓗᒋᑦ ᐊᒻᒪᓗ ᖃᐅᔨᓴᖁᓪᓗᒋᑦ ᑐᑭᓯᒋᐊᕈᑎᓂᑦ, ᐱᓕᕆᐊᑦ 
ᐃᓕᔭᐅᓚᐅᖅᑳᖅᑎᓐᓇᒋᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᖅᑐᕈᑏᑦ ᐸᕐᓇᐅᑎᖏᓐᓄᑦ. ᐃᓚᓕᐅᑎᓪᓗᒋᑦ ᓄᑖᒧᑦ 
ᐊᑭᑐᔪᖅᑐᕈᑎᓄᑦ ᐸᕐᓇᐅᒻᒧᑦ, ᐱᓕᕆᕝᕕᓕᒫᑦ ᓄᑖᓐᖑᖅᑎᑦᑎᒋᐊᖃᖅᐳᑦ ᐅᕝᕙᓗᓐᓃᑦ ᐱᔭᕇᖅᓯᓗᑎᒃ ᓄᑖᓂᑦ 
ᐊᑐᐊᒐᕐᓂᑦ ᒪᓕᒐᕐᓂᓪᓗ ᓄᑖᒧᑦ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᐅᓂᐊᓕᖅᑐᒧᑦ.  
 
ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ ᐋᖅᑮᓯᒪᕗᑦ ᐱᓕᕆᐊᓄᑦ ᐊᐅᓚᑦᑎᕕᐅᔪᒥᑦ ᐊᓪᓚᕝᕕᒻᒪᕆᒻᒥᑦ 
ᐃᑲᔪᖅᓱᖅᑎᐅᓂᐊᖅᑐᒥᑦ ᐊᒻᒪᓗ ᑐᑭᒧᐊᖅᑎᐅᓂᐊᖅᑐᒥᑦ ᕿᑭᖅᑖᓗᒻᒥ ᐊᕕᑦᑐᖅᓯᒪᔪᓄᑦ ᐱᓕᕆᐊᓄᑦ 
ᐊᖓᔪᖅᑲᐅᑎᐅᔪᓄᑦ. 
 
ᓄᓇᕗᑦ ᒐᕙᒪᒃᑯᓪᓕ ᑲᒪᑦᑎᐊᕋᓱᐊᖅᐳᑦ ᖃᑦᑏᓐᓇᕈᕆᐊᖁᓪᓗᒋᑦ ᐊᓯᔾᔨᖅᑕᐅᖁᔭᐅᕙᑦᑐᑦ ᓴᓇᓂᕐᒧᑦ ᑳᓐᑐᕌᑦ 
ᐊᖏᕈᑕᐅᓯᒪᔪᓄᑦ, ᐱᒻᒪᕆᐅᕗᖅ ᓄᓇᕗᒻᒥ ᒐᕙᒪᒃᑯᑦ ᑲᔪᓯᑉᐸᑕ ᐃᓚᓕᐅᔾᔨᓯᒪᓗᑎᒃ ᑐᐊᕕᕐᓇᖅᑐᒃᑯᑦ 
ᓴᓇᒋᔭᐅᒋᐊᖃᖅᐸᑦᑐᓄᑦ ᑳᓐᑐᕌᓄᑦ ᐸᕐᓇᐅᑕᐅᓯᒪᓐᖏᑦᑐᓄᑦ ᐊᒻᒪᓗ ᓂᕆᐅᓇᓐᖏᑦᑐᓄᑦ. 


